
ÆМДУГОНЫ ХЪУЫДЫТÆ

НÆ ИУМÆЙАГ ХÆЗНА
Зæрдæбын арфæ ракæнын мæ фæнды «Мах дуг»-ы 90 азы 

юбилейы фæдыл редакцийы кусджытæн, журналкæсджытæн, 
автортæн, ирон адæмæн се ‘ппæтæн дæр мæхи æмæ                                                                                                             
РЦИ-Аланийы Парламенты депутатты номæй. Журнал «Мах 
дуг» у нæ иумæйаг хæзна. Йæ фыццаг рауагъдæй абонмæ 
тауы уарзондзинад мадæлон ирон æвзаг æмæ литературæ-
мæ, фидар кæны ирондзинады уидæгтæ, культæрæ, æгъдау 
æмæ намыс! Журналкæсджыты зонгæ кæны литературæйы 
ногдзинæдтимæ, критикон уацтимæ, зæрдыл æрлæууын 
кæны ирон, уырыссаг æмæ иннæ адæмыхæттыты классикты 
хуыздæр уацмыстæ. Мæ сæрæй ныллæг кувын, журналæн 
бындур чи сæвæрдта, уыдоны рухс нæмттæн. Абон ноджы 
ахсджиагдæр у журналы ахадындзинад ног фæлтæрты                  
хъомылады, нæ культурæ бæхъахъхъæныны фарстаты.  

«Мах дуг» йæ фыццаг номырæй абонмæ цал æмæ цал 
курдиатджын фыссæджы уацмыстæ рахаста адæмы рæгъмæ, 

фæсивæдæй цал æмæ цал æрыгон адæймагæн байгом кодта 
фæндæгтæ ирон литературæйы бæрзæндтæм! 

Алы азты «Мах дуг»-æн разамынд цы фæлтæрдджын 
фысджытæ лæвæрдтой, уыдоны рухс нæмттæ нæ рох кæн-
гæйæ, журналы кусджытæ абон дæр сыгъдæгæй дарддæр 
хæссынц сæ фарны хъуыддæгтæ. Ис сын бастдзинæдтæ 
Уæрæсейы æмæ фæсарæнты цæрæг ирон национ-культу-
рон æхсæнадтимæ, Цæгат Кавказы иннæ республикæты 
журналты редакцитимæ æмæ сæ журналкæсджытимæ, фи-
дарæй-фидардæр кæнынц адæмты ‘хсæн бастдзинæдтæ æмæ 
хæлардзинæдты уидæгтæ. Мах хъуамæ, нæ хъарутæ баиу 
кæнгæйæ, бахъахъхъæнæм æппæты сæйрагдæр хæзна – нæ 
адæмы бæрзонд монон культурæ! 

Уыцы арфæйаг хъуыддæгтæ редакцийы кусджытæй домынц 
æрмæст профессионалон зонындзинæдтæ нæ, фæлæ ма стыр 
хъару дæр. Уыцы миниуджытæй «Мах дуг»-ы редакцийы 
кусджытæ цух никуы уыдысты. Æмæ уын мæ зæрдæ зæгъы, 
цæмæй дарддæр дæр æнувыдæй, зæрдæрухсæй кусат, уæ разы 
цы сфæлдыстадон хæстæ æвæрут, уыдон æнтыстджынæй 
æххæст кæнат. Уæ фидæн та ноджы бæллиццагдæр, рухсдæр 
куыд уа, ахæм арфæ уæ уæд!

Амонд æмæ фарнимæ цæрут!

РЦИ-Аланийы Парламенты Сёрдар
Тускъаты Таймураз

ХЪАМБЕРДИАТЫ МЫСОСТ:
 115 АЗЫ

(1909 – 1931)

Ма у ёнкъард... ёмё амондмё ма дзур, 
Амонд йёхёдёг зындзён. 
Дардмё йём ма цу, дё куыстёй йё агур, 
Ёмё дё уый дёр уындзён!

ХЪАМБЕРДИАТЫ Мысост

БАЙРАЙ, МÆ РАЙГУЫРÆН БÆСТÆ!
                      * * *

Мæнæн базыртæ куы уаид, 
Уæд сæ атæхин æз дард. 
Арвы цъæх йæхимæ саид, 
Иннæрдыгæй дзурид цард. 

Уарийау тæхин уæлæмæ, 
Хуры тынтæй сбиин худ. 
Ам хуыздæр уыдзæн æнæ мæн, 
Ам мын у мæнæн æнуд. 

Ферох уаиккой мæ мæттæ, 
Уаин алцæмæй æххæст. 
Арвы цъæх – хуыздæр мæ уæттæй, 
Мæ галуан та – хуры цæст. 

Амонд хъуамæ уым ссарин, 
Равдисид мын æй мæ хал. 
Уæд, æвæццæгæн, ныззарин, 
Уæд æз дæр суаин хъал. 

Зæгъ мын, цард, мæ бон суыдзæн? –
Афтæ дæу фыццаг фæрсын. 
Хур мæ базыртæ куы ‘рсудза, 
Уымæй ма гыццыл тæрсын.

                         НÆ БÆСТÆМ 
Бирæ æгас фынтæ схаста 
Мемæ мæ мысыны зард. 
Бонтæ ссурынц азты, 
Азтæ ссурынц цард. 
Байрай, мæ райгуырæн бæстæ, 
Байрай, цæринаг Цæгат! 

Адджын, бæллиццаг фæлгæстæй 
Федтон мæ райгуырæн уат. 
Мæнæ – дæ райсоммæ кувæг... 
Зонын дæ фыццаджы цыт. 
Зæрдæ мæ риуæй рæдувы, 
Тоны æддæмæ мæ уд. 
Удæн та равдисæн к‘ уаид –
Ме ‘ррайæн нал уаид бæрц. 
Хохы сæр хоин «хæрайæ», 
Раджы куыд хостой мæ кæрц. 
Бирæ кæрæтты фæхаттæн. 
Тохæй сфæлдыстон зын. 
Фыдуагæн цы былтæ надтой, 
Уыдоныл рахæцыд хъуын. 
Бирæ зæгъинаг схаста 
Мемæ зылангæй мæ зард. 
Бонтæ ссурынц азты, 
Азтæ ‘ййафынц цард.

                     ÆХСÆВÆДДÆ 
Мæй ленкæй ссыди 
Боброны рæзты. 
Æхсæв хуыссыди 
Йæ фæды фæстæ. 

Рухс бонмæ кæсгæ 
Изæр фæтæхы. 
Æхсæв фæлгæсгæ 
Ссыд йæ бæхыл. 

Уый конд у тарæй, 
Йæ цæст – стъалы. 
Æдзухдæр арвæй 
Цæхæртæ калы.
Æргуыпп ныл ласта 
Йæ тар сау арынг, 

Æмæ схаста 
Йæ базыр талынг. 

Йæ тых æртауы 
Дымгæ цæгатæй. 
Кæрдæг фæйлауы 
Йæ тыхджын батæй. 

Схудти та мыл 
Стъалы минтæй. 
Ныррызти хъамыл 
Мæйдары цинтæй. 

Æрхуы кæфойæ  
Чи у? Мæй та у. 
Æнæрæнцойæ  
Зынг гага тауы.

Фæткъуы бæласæй 
Афон куыд калы, –
Ныцъцъыллинг ласы 
Фыдуаг стъалы. 

Мæй ленкæй ссыди 
Боброны рæзты. 
Æхсæв хуыссыди 
Йæ фæды фæстæ.

                         * * *
Хур ныттылдта фæсхохмæ йæ сæр, 
Уарийау æртæхы уæлæ талынг. 
Найы та йæхи мæ цæстыты изæр, 
Сау гæрзтæ æнцадцæст цæдтæм калы. 

Мæй æууилы доны бур фæсал, 
Тонæгау цæхæр къæрмæг фæтилы. 
Хуссарæй æфсадау мигъты бал 
Мæйы ‘рдæм æрфгуытæтарфæй хилы.

Уый ссыди ардæм дард бæстæй. 
Бæстæйы мæгуырыл хъару хъары, 
Фæсал доны нал и, фесæфт мæй, 
Арвы ссыгъдæн та – æнуд æндарæн. 

Риуы рæзы маст æмæ фæндон 
Арвыл мигъты дзуджы сау дæнгæлмæ, 
Æмæ мæ зæрдæ кæсы æнхъæлмæ –
Хуры цæхæр та ссудздзæн бон.

 
Донæй нал зыны мæйы æфсæр, 
Цæст нæ уыны раг ссыгъд стъалы. 
Найы та йæхи мæ цæстыты изæр, 
Сау гæрзтæ æнцадцæст цæдтæм калы.

                      ЧЫЗГИМÆ НЫХАС 
Æз цæуын нæ тохы ‘фсадмæ.
Циу, цы у фæсмон? 
Бæхæй адзырдтон мæ мадмæ: 
«Цæй, æна, хæрзбон!» 

Акса, хъæлдзæгæй мæм дзуры: 
«Хæстамонд дæ уæд!» 
Хъус-ма, чызг, дæуæй та курын: 
Ма мыл-иу кæн мæт... 

Йе та арæвдз кæн дæ фæндаг 
Æмæ мемæ цом. 
Ацы заманты нæуæндаг 
Не скæндзæн цæсгом. 

Чызг, цыбыр – хæстоны бонтæ, 
Цардæй нæй бæрæг. 
Искуы-иу нæмыджы сонтæй 
Афæлдæхы лæг. 

Æмæ уæлбæхæй куы ‘ртулон 
Æз, куыд тулы дур, 
Тугæй риу куы ‘рбауа хъулон, 
Ма фæтæрс, мæ хур! 

Ма дæ-иу фæкæнæд сурау 
Туджы сау тæдзæн. 
Зон, дæ уынд мæ цæфæн хурау 
Царды хос уыдзæн.

 
Зон, мæ удæн нæй æрмынæг, 
Фестдзынæн дæм рог, 
Æмæ царды тæф, уырны мæ, 
Риуы хиздзæн ног.

                      * * *
Тох кæнын бахъуыди – 
Тохмæ дæр мах... 
Тырыса сæрмæ – хæлиу. 
Размæ нæ рогæй-иу хаста нæ къах, 
Размæ-иу хастам нæ риу. 

Терчы был иу хæдзар джихæй лæууы, 
Уый дæр рынчын у мæнау. 
Азтæй дыккаг у, 
Гъе уый мыл цæуы, 
Дуртыл куы ныппырх 
                                   мæ нау… 



13

МЫСОСТЫ ТЫХХÆЙ ЗАГЪТОЙ
…Ирон советон поэзийы Мысосты размæ уый хуызæн тыхджын 

ничи равдыста йæ уарзондзинад йæ адæммæ, йæ бæстæмæ, стæй йе 
‘нæуынондзинад йæ адæмы æддагон æмæ химидæг знæгтæм. Йæ са-
тирикон уацмысты тых дæр арæзт у адæмы знæгты ныхмæ, – адæмы 
размæцыд чидæриддæр æмæ цыдæриддæр хъыгдары, уый ныхмæ.

ГАДЖИТЫ Георги

…Мысосты поэзи дуджы тохы гимн у, Мысосты сфæлдыстад ног 
царды зарæг у.

…Æндонзæлланггæнаг бæрзонд патетикон пафос Хъамбердиаты 
Мысосты сфæлдыстад æввахс кæны В. Маяковскимæ, фæлæ уый мур 
аууон дæр нæ дары поэтыл. Мысосты сфæлдыстад арф уидæгтæй баст 
у национ культурæимæ. Йæ уацмысты аивадон амæлттæн сæ бындур 
кæддæриддæр ирон, националон у. Агурæг поэт у. Уый канд ног хъуы-
дытæ, ног æнкъарæнтæ не ‘рбахаста нæ поэзимæ. Уый архайдта ирон 
стихарæзты формæтæ ауæрæх кæныныл. 

БЕСТАУТЫ Гиуёрги

Хъамбердиаты Мысосты поэзи мын зынаргъ уыди мæ сабийы бонтæй 
фæстæмæ. Йе ‘мдзæвгæтæй йын бирæтæ зыдтон æнæ чиныгмæ кæсгæйæ. 
Мах, рæзгæ фæлтæр, нæ хистæрты фæзмгæйæ, разæнгард уыдыстæм 
ног царды, уæлдайдæр та «рухс» фидæны идеалтæй, æууæндыдыстæм 
сыл, æмæ нын Мысосты поэзи сси тырысайау.

ХЪОДЗАТЫ Ёхсар

…Формæ йæ мидисимæ диссаджы фидыд кæнынц Мысосты æп-
пæт сфæлдыстады дæр. Кæрæдзиимæ вæййынц æнгом баст, æмæ, 
цас арфдæр вæййы поэтæн йæ хъуыды, уыйас аивдæр вæййы йæ фор-
мæ. Цас курдиатджындæр уа фыссæг, – йæ цæст вæййы уынагдæр. 
Хуымæтæджы адæймаг цы хъуыддæгты рæзты рацæудзæн, уыдоны 
рæзты никуы рацæудзæн курдиатджын фыссæг. Ахæм у Мысост, йе 
‘рыгон цæстытæ сты уынаг. Уымæй, цы уыны, уый аив фæлгонцты.

Адæмон, националон æмæ интернационалон элементтæ йæ зæрдæйы 
бацахстой иухуызон бынат æмæ кæрæдзийæ фæиппæрд нæ комынц. 
Иухуызон зыд у ирон æмæ уырыссаг культурæйыл дæр. 

ХЁДАРЦАТЫ Азё

ХЪАМБЕРДИАТЫ МЫСОСТЫ ПРЕМИЙЫ 
ЛАУРЕАТТÆ

Хъамбердиаты Мысостæн Хуыцау цы цæрæнбон радта, уыцы карæй 
мах раджы фæхицæн стæм, фæлæ ма йе сфæлдыстады рухс цæхæртæ 
махæн фæзминаг сты абон дæр. Æцæг нывгæнæджы сыгъдæг зæрдæйы 
цы уацмыстæ равзæры, уыдон фæстагæттæн ныфсдæттæг вæййынц 
æдзухдæр. Ахæм у Мысосты поэзи.

ДУДАЙТЫ Чермен

Ирон литературӕйы Мысосты фӕзынд хурыскастӕй уӕлдай нӕ 
уыд. Хуры фӕлгонцӕй-иу йе сфӕлдыстады дӕр арӕх спайда кодта. 
Уый, ӕвӕццӕгӕн, уымӕн, ӕмӕ йӕ зӕрдиагӕй фӕндыди йӕ уарзон 
ирон адӕмы талынг цард барухс кӕнын. Ӕмӕ, кӕд ӕвзонг поэтыл 
йӕ хур раджы аныгуылди, уӕддӕр ма абон дӕр, ирон аив дзырд чи 
уарзы, уыдоны удтӕ тавынц Мысосты ӕгӕрон курдиатӕй гуырд 
уацмыстӕ.

ГАБОЛАТЫ Зауырбег

Арвæрттывдау акалдта цæхæртæ æмæ ацыд йе ‘цæг дунемæ.  Кæд 
хæрзцыбыр рæстæг рацард, уæддæр ныууагъта йæхи æрмдзæф ирон 
литературæйы. Йе сфæлдыстадæй хъæздыг хæдзары дуæрттæ гомгæ-
нæгау уæрæх æмæ ныфсы фæндæгтæ райтыгъта бирæ æрыгон литера-
тортæн. Йæ зæлланггæнаг поэзи дзы скодта æнæмæлгæ!

                                                          КАСАТЫ Аслёнбег

Райхæлынæввонгæй цы дидинæг ратонай, уыйау рауад Хъамбер-
диаты Мысосты сфæлдыстадон хъысмæт дæр. Фæлæ, кæд бирæ нæ 
фæцард, уæддæр баззадис ирон литературæйы историйы. Йæ рæнхъытæ 
сты мидисæй арф, фæлгонцтæй та хъæздыг. 

                                                                 БЕТЕТЫ Фатимё

КЪИБИРТЫ АМЫРХАН: 80 АЗЫ

(1944)

Мё над бустёги истёссагёй, –
Зустёй бансонуй мё фуд уадё.
Уёддёр мин цард ба, ци дессаг ёй,
Кёнуй зёруёрдёмё муд ада.

КЪИБИРТИ Амурхан

КÆНÆ ДÆ БОЗИ ЗАГЪД АРВÆН…
КУМÆ ЦÆУÆН?..

            Кёми агорён еци Дургулели?
            Ка ‘й зонуй, кёд фёндагбёл ескёми ёй…

                                             (ме ‘мбали дзурдтё)
Ниццан-ни цидæр неци, –
Ихуæрсти ан губунмæ.
Алке ни æхе пеци
Бандзарста æ гудунмæ.

Цæрæн нур хецивонсæй, –
Нæ дуæрттæбæл – къуматæ.
Еу ни инней не ‘гъосуй, –
Къуæттитæ ‘ма къурматæ.

Не ‘хсæни цард – æзморæ.
Ка байвæрдзæнæй пеци
Нæ еуми гул-губорæ?..
Ниннеци ан, ниннеци!

14.08.2023

                        ÆХСÆВИ
Ниммæбæл къип æй дуар, –
Нæ мæ уадзуй æндæмæ:
Ба дæ исафдзæй тар,
Дæ къала къæхтæ ‘рдæмæ.

Цæмæй æй зонуй дуар,
Ци дессæгтæ ес арви!
Куд фæццидæр уй тар,
Уæли арвæн æ арфи.

Ис мæбæл æрхун æй
Нур айфонги ме стъалу, –
Нæ ин ес æрфунæй,
Гъе уæд мæ куд æстъалуй!..

Ниддæ сæтдзæнæн дуар,
Дæ нихтæ ми ма садзæ!
Инод мæ кæнуй тар,–
Арви рохсмæ мæ ‘суадзæ.

19.05.2022

                   АХÆСТ ЦÆРГÆС
Ох, бафтудтæн лæги цанси,–
Хуæрзæбонтæ уо, цъæх арв!
Æмир æхгæд цуппар фарси
Тар кæнунцæ мæ цæхæр.

Базур бастæй а кæркдони
Ка ма дæн æз – æвзуд карк!
Æвдусти ун ци зиндонæ ‘й, –
Кæмæ багъардзæй мæ тарк!

Ку кæнуй мин марги адæ
Æ тогæйдзаг фидигъзæл.
Æ кæркдонæ – талинг бадæн, 
Нæ мæ тавуй æ уозæлд.

Мах цæргæстæ, ку нæ адтан
Цæргæбонти хуæдмæлхуар.
Рæхистæй дæр мæ ниббæттæ, –
Æз не ‘суодзæн æрмахур.

Ма мæ марæ, – ра мæ уадзæ,
Арви хатирæй уæддæр.
Бæдолæ дæр арви уадзæн,
Арви ерæн мæлæт дæр.

23.12.2023
2 Мах дуг №6 2024

              СИРДОНИ ФÆНДУР      

…Сирдон ё хестёр фурти цонги стгутёй фёндур исаразта. 
Иннё биццеути зёрди тёгтёй фёндурён 

искодта дууадёс тёни. Ёрбадтёй 
ё фуртти стёгдари цори ёма цёгъдун байдёдта…

Кадёг «Фёндур куд фёззиндтёй»-ёй
Æ исконд фæндурбæл
Ниддæлгоммæ ‘й Сирдон: 
– Еунæгдæр дæу реубæл
Уодæнцойнæ ‘ссердтон.
Никкæнон мæхебæл
Фудонхи гъарæнгæ.
Никкæуон, ниццæгъдон, –
Исæфти кадæнгæ…
И уотид нидзæвдæй
Низзир-зир кæнуй гъес.
Цæсти арф хъулфитæй
Ниггæр-гæр кæнуй рес.
Æндзæвуй нæуæгæй
И æлвæст гъестæбæл, –
Æндагъддæр ниррезуй,
Æфтуйуй ристтæбæл.
…Æ дойнуг ку сæтта
Еу иннеййи тогæй.
Еу иней фид хуæра,
Уæд ейæ ци догæ ‘й!..
Хъури уæнгæ схъæрттæн
Дæ тогæрхæн цæгъдæй.
Æ тæккæ бунтæй мин 
Ци мæ зæрдæ скъахтай?
Ниммæлун мæ фæндуй, –
Цъæх артмæ ку фицæн.
Ко, фæкко, мæ фæндур,
Кæуйнаг ку фæцан!

07.01.2024

               НУРИККОН АРГЪАУ
Цардæнцæ ‘ма адтæнцæ
Еу синхи дууæ лæги.
Æмвингæ нæ бадтæнцæ, –
Адтæй син фæйнæ уаги.

Еу лæг си æ куройни
Лæхоридæ мæнгæттæ.
Иннæ лæг – æлвæст ронæ, –
Æнæуинон мæнгæрдтæн.

Мæнги бæхи дæлфадæй
Цæхæртæ æсхъеуидæ.
Расти бæх æдзæфхатæй
Цъæх ехбæл фæххеу уидæ.

Ка си адтæй хæрæнттæй,
Адæнæн си ка ‘сбæзтæй?
Ка си иссæй халæнттæй,
Ка си иссæй цæргæстæй?

Мæнги лæгæн е ‘рбадæн –
Бæрзонди, бæрæг равги.
Расти лæгæн – не ‘рвадæн –
Æ бадæн и ниллæги.

03.01.2024

                   * * *
Цæргæбонти гъæддухæй
Къузур нæдтæбæл цудтæн.
Фæндур цæгъдгæ мæ цъухæй,
Фæндаги рохсбæл удтæн.

Нифсгун адтæн æма хъал;
Ампъæзгай барстон мæ над.
Лигъзмæ рахъæртун æнгъæл,
Нæ зудта мæ къах фæллад.

Над дæмдта мæ æ дæргъцæй, –
Æр сæркъолæ дæн куддæр.
И хæрд мин хæрддæр фæцæй,
И урдуг ба – урдугдæр…

Минæгдæр мæ хор тавуй, 
Мæ над ниццæй къузурдæр.
Гъе уотемæй мæ афуй
Уæргъти буни изæрдар.

31.12.2023

                 * * *
Ба изæр уй цадæг,
Хор фæууй æ даргъ балци, 
Нирраст уй нигулунмæ.
Зæнхæбæл цадæггай
Æрæнцайуй талингæ –
Бони рохс нигæнунмæ.
Бони рохси хæццæ,
Цæветтон, банигæнуй
Зæрди рохс и талингæ.
Æр мæ цæвуй æрхун,
Фæккæнун толæ-молæ, –
Хор не стулуй цалингæ.

07.01.2024

                     ФÆСТАГ БОН
                Алли бон дёр ёнгъёлё
                Дё царди фёстаг бон.

                                   БАБОЧИТИ Руслан

Дæ царди ради фæстаг бон
Алли бон дæр æнгъæлæ.
Ковгæй уæларвмæ реухаттæй,
Хори скастбæл æмбæлæ.

Кæнæ дæ бози загъд арвæн, –
Абонмæ дæ ка ‘рцардта.
Фæууо хатир корæг зæнхæй,
Дирзæг ибæл ке ‘фсардтæ.

Мæри ауæ, хорæн æ тавст
Адгин уæнтæ дæ коми.
Дæ уоди хуарзæнхæй циййес –
Нийтауæ сæ дæ хуми.

Бухсæ, дæ раст фæндагбæл цо, 
Æстæфæ идæрдтæмæ.
Уотæ сугъдæг кæнæ, бæлццон,
Дæ царвæндаг мæрдтæмæ.

12.07.2023

              ÆХСÆЙВОН БÆЛЛЕЦ
                             (Этюд)

Геуй хæрæг æстойни,
Фæлхуарæ æхсинуй.
Уæл-уæзæ, фур ездонæй,
Нæуæг мæйæ ‘суинуй.

Фæндуй æй а изæри
Базуртæгун фестун.
Ку фестидæ æ зæри
Æрвон хæрæг фестун.

Цæфхатæн æ сæфтæгбæл
Къæлос мæйæ баруй.
Æ бæлдæ – æ хицæгбæл, –
Фур цийнæй «низзаруй».

12.01.2024

                  * * *
Фæммæнгæ æй ме ‘цæг.
Дæн рохс фунти евгед.
И нивæ мин не ‘стадæй.
Хъадамати-мæ нифс.
Æрвти тæхæг æфсоргъ
Гъæдин бæх мин фестадæй.
Талингити тæхгæй, –
Рахаста æй фæндаг
Сæрисæфæн æфцæгмæ…
Æз ба ма ку бадун
Æрхунæги дорбæл
Мæ рохс фунти фецæгмæ.

16.02.2024

                  * * *
Дони кизгæ, ци хъал дæ,
Æстæфун дæ айдæни.
Денгизи хъал цæхъалтæ
Дæ уозæлæг авдæнæ.

Карз уолæнтæн сæ барзи
Фестадтæн æз кæсалгæ.
Æрбавзурстæн дæ рази,
Уолæнти пурх æгъзалгæ.

Гъо, фал мæбæл бурдæнтæ
Денгизи исистадæй.
Фенод æнцæ мæ сæнттæ,
Мæ рохс тæлæн фесавдæй.

Адтæй мин цийни десæй
И денгизмæ банакæ.
Оххай-гъе, ци зин иссæй
Мæ фæстæмæ ранакæ.

17.02.2024

Х У Ы Г А Т Ы С е рг е й

А Р В Ы Н Æ М Ы Г
Р о м а н 

1

Æ з н а у ы р р у д з ы н д ж ы д æ л в æ й н æ г ы л й æ х и а у а г ъ т а æ м æ т а- и у, й æ 
к ъ у х ы ц ы т а м а к о у ы д, у ы й й æ б ы л т æ м с ц æ й х а с т а. Æ н æ у и т а м а к о н æ 
д ы м д т а, ф æ л æ й æ и с т æ у ы л б а ц и н к æ н ы н ы с æ р б а х ъ у ы д, у æ д х ъ у а м æ 
с д ы м д т а и д; у æ д æ б а т ы х с т и, у æ д д æ р н æ ф æ у ы д а и д æ н æ с д ы м г æ. Т и н а -
т и н ч и у, й æ б и н о й н а г, у ы й ф æ х у д- ф æ х у д ф æ к æ н ы, а ф т æ м æ й й æ м к у ы 
ц ы н ы х а с б а п п а р ы, к у ы ц ы. Уа й д з æ ф т æ й ы н ф æ к æ н ы х ъ а з г æ м х а с æ н т ы.

– Н ы р а д æ м ы л æ г т ы ц ы ф æ з м ы с ? Ф и д а у г æ д æ р д ы л к у ы н æ к æ н ы, 
у æ д ф æ з д æ д ж ы д æ х и ц æ у ы л м а р ы с ?

Æ з н а у ы р м æ х ъ ы г н æ ф æ к æ с ы н ц у ы ц ы н ы х æ с т æ. Х ъ ы г н æ, 
ф æ л æ м а й ы н æ х с ы з г о н д æ р в æ й й ы н ц, у ы м æ н æ м æ, а х æ м и с т ы т æ 
к у ы ф æ д з у р ы Т и н а т и н, у æ д ы н у ы й т а й æ б ы л т æ м ф æ к æ с ы, с т æ й, 
д з ы р д к у ы ф æ в æ й й ы, у æ д ц ы м а ц ы д æ р а м б æ х с ы н ы х а с æ й б ы л т ы 
к æ р о н, – а ф т æ й æ а м б æ х с ы, æ м æ й æ Æ з н а у ы р к у ы д ф е н а. Æ м æ й ы н 
к æ с г æ й æ б а з з а й ы й æ б ы л т æ м: ц ы м æ, ц ы н æ з а г ъ т о й з æ г ъ и н а г æ й ? 
Ц ы д з ы а м б æ х с т о й ? Æ м æ с т æ й ц ы х ъ у а м æ ф æ у а, ц ы д з ы а м б æ х с т о й, 
у ы й ? Æ м æ й æ з о н г æ к о д т а, х о р з æ й з ы д т а, н и ц ы б а з з а д æ н æ з а г ъ д 
з æ г ъ и н а г æ й. Ц ы д з ы х ъ у а м æ б а з з а д а и д! Н æ, у æ д д æ р д з ы а з з а д и: 
б ы л т æ й æ ц ы б æ л к о д т о й с æ х и м æ, у ы ц ы к æ л æ н г æ н æ г б ы л т æ – а з -
з а д и с æ ц ы д æ р æ н æ з а г ъ д æ й й æ д з æ б æ х æ й з æ г ъ и н а г æ н. С т æ й й æ 
т а м а к о й ы с у д з г æ к æ р о н æ р æ л х ъ ы в т а, й æ ф а р с м æ д æ л в æ й н æ г ы л 
ц ы æ р т х у т æ г д о н у ы д и, у ы м.

У æ д д æ р æ м æ у æ д д æ р ч и æ м æ ч и æ р б а л æ у д з æ н й е ‘в в а р с ? Æ в æ ц ц æ -
г æ н, б и р æ н и ч и. Æ м æ у æ д х æ с с и н а г у а х æ м х ъ у ы д ы а д æ м ы ‘х с æ н м æ ? 
Æ н æ г ъ д а у æ в н æ л д т ы т æ й æ м к у ы ф æ к æ н о й, к у ы æ р м ы д у л у а æ м æ 
з æ р д æ м æ а ф т æ к у ы н æ у а л х ъ а р а: б и р æ æ м б æ л т т æ х ъ æ у ы, т ы н г б и р æ, 
н ы х д ж ы н æ м æ д з ы х д ж ы н æ м б æ л т т æ. Æ м æ к æ м и ? Н æ й! К æ м æ н с х ъ æ р 
к о д т а й æ х ъ у ы д ы, у ы д о н æ й б и р æ т æ ц у х- м у х д æ р н ы к к о д т о й, а ф т æ 
æ н а х у ы р æ м æ с æ м æ н æ б ы н д у р х ъ у ы д ы ф æ з ы н д. Ч и д æ р т æ т а с æ с е 
‘р м т т æ х о й ы н м æ ф е с т ы, ц и н к о д т о й æ в и с æ м æ н æ у и х у д æ г ф æ к а с т – 
а ц у ‘ м æ й æ б а м б а р! Б ы н т о н р а з ы т а А з ы б е г æ й н æ у ы д. И у м æ с х ъ о м ы л 

П р оз æ



24

сты, иумæ фæцахуыр кодтой фыццаг ам, стæй горæты. Ныр кусгæ 
дæр – иумæ. Æмæ йæм хъуыста æмæ хъуыста, касти æмæ йæм касти, 
стæй арф ныуулæфыд.

– Æвæццæгæн, уыцы французаг утопистты чингуытæ æгæр фæкас-
тæ – Сен-Симон, Жан-Жак Руссо, стæй ма дзы ноджыдæр куы уыди 
чидæртæ. Уыдоны тæваг дыл стых и. Æндæр уанцон цæсгомджын 
нæу! Ныры дуджы хицауад æмæ цæсгомджын хъæуыхицау!

Фæлæ хорз кæмæ фæкасти хъуыды, ахæмтæ дæр дзы разындтытæ 
кодта. Уартæ рæбыны куыройы хицау чи у, Зæрисæр, уый ма йæ йæ 
хъæбысы дæр ныккодта; афтæ йæ ныккодта йæ хъæбысы, æмæ стæй йе 
ссадæйдзаг пысултæн сæ цæгъдынæн ницыуал фæрæзта. Уæддæр йæ 
пинджаччы тæрттæ уыцы урсадзагъдæй баззадысты, цалынмæ йын 
сæ дыккаг бон Тинатин уымæл хисæрфæнæй нæ фæсæрфта, уæдмæ. 
Стæй уартæ, уазал суадон кæй хонынц, уый уæлбыл дæргъæццон 
хæдзары чи цæры, колхозæн сагæйттæ æмæ халамæрзæнтæ чи кодта, 
уыцы Бехъо. Сагой скодтаид уыцы Бехъо, æмæ загътаис, тæхуды 
дæуæй бирæ нæ, фæлæ дыууæ æппæрсты скæн цъери амайæгмæ! 
Стæй Къæпсыр, хъазаг æмæ худаг Къæпсыр. Стæй, уартæ йæ акъаци 
арв кæмæн ныццавта, уыцы Къипи, ноджы ма Леуан, Гæби æмæ ма 
ноджыдæр чидæртæ-чидæртæ.

Уыцы рахъуыды-бахъуыды куыд кодта, афтæ чидæр æрбахызт ми-
дæмæ. Тинатин у, уый базыдта Æзнауыр. Æмæ йæ цы базонын хъуыд, 
дунейы къахдзæфты ‘хсæн куы базыдтаид Æзнауыр уыцы фæлмæн 
æмæ хъарм къахдзæфтæ.

– Уыцы сигареттæй-ма дæргътæ балхæн, сæ фæздæг фæстæмæ 
кæмæн нæ кæла хæдзармæ, ахæмтæ.

– Бæргæ куы уаид ахæм сигареттæ, – бахудт Æзнауыр, – уæд дзы, 
уартæ Быситы хуыдоны фисынмæ чи æххæсса, ахæмтæ бæргæ балхæнин.

– Æмæ Быситæ дæр афтæ зæгъынц, балхæн даргъ сигареттæ æмæ 
сын сæ фæздæг нæ хуыдонмæ сараз, – бахудти Тинатин дæр. – Стæй 
хъуамæ сахуыр уой сæ хуытæ тамакойы фæздæгыл, хизынмæ мауал 
цæуой, æмæ уынгты тамакодымджыты фæдыл разил-базил кæной 
къохкъохгæнгæ.

Æмæ та бахудтысты. Иумæ бахудтысты, æмæ фидыдта иумæ сæ худт.
Стæй загъта Æзнауыр:
– Ныр дæм нæ районы хицауад куы фæдзурид æмæ дæм куы ба-

хатид, дæ хорзæх нæ уæд, æмæ нын уæ хъæуы лæгтæй сæ лæгдæртæй 
иуцалдæр ранымай, уæд кæй æмæ кæй ранымаис?

Тинатинæн йæ зæрды бахудын уыди: уæдæ йæ цæмæйты фæрсы! 
Фæлæ нæ бахудти. Æнæуи йæ цæстытæ базмæлыдысты, иу змæлд ба-
кодтой æмæ фæлæууыдысты, – уыцы стыр цъæх цæстытæ, æмæ, куы 
фæлæууыдысты, уæддæр ма сæ кæрæтты фæйнæ рухсы бындзыджы 
рахъаз-рахъаз кодта, цыма та, куы базмæликкой цæстытæ, уымæ сæ 
амидин кодтой.

– Æмæ дзы уæд нæ ранымаин, дæумæ гæсгæ?
– Ранымаис дзы, куыд нæ дзы ранымаис, æмæ дæ æз дæр уый 

тыххæй куы фæрсын.
Тинатин йе ‘нгуылдзы къæдз цыдæр ракæныны хуыз æвæрд акодта 

йæ роцъойыл.
– Æз дзы ранымаин далæ Сауерданты Баччейы, йæ дыууæ рихийы 

дæр сты иу лæджы аргъ. Ранымаин дзы, уартæ стыр æнгуз кæй дуармæ 
зайы, уыцы Дзолборты, йæ мыггаг мæ ферох и. Йе ‘нгуз куы фæцæгъды, 
уæд сывæллæтты куыд æрæмбырд кæны, рацæут æмæ, дам, уæхицæн 
æнгузтæ æруидзут. Уырдыгæй ацу, æмæ ранымаин, уартæ къуыппыл 
хæдзар чи сарæзта, уый, Сæпъæнаты Сæрæбийы.

– Къуыппыл кæй сарæзта хæдзар, уый тыххæй? – йæ ныхас æм 
баппæрста Æзнауыр.

– Æмæ ды уый цы хоныс, къуыппыл хæдзар саразын? Къуыппыл 
алы лæг нæ сараздзæн хæдзар. Къуыппыл хæдзар сараздзæн, йæ тæрттæ 
дæр тыгъдæй чи дары æмæ йæ дуæрттæ дæр, ахæм лæг. Цъымцъымаг 
чи у æмæ сусæгхор, уый къуыппыл хæдзар ницæй тыххæй сараздзæн.

Æзнауыр цыма цин бакодта Тинатины ныхасыл, афтæ бахудызмæл 
æмæ бафарста:

– Уæдæ кæм сараздзæн хæдзар уыцы цъымцъымаг æмæ сусæгхор?
– Искуы дзыхъхъы, æндæр кæм?
– Цæмæн?
– Цæмæй ма зына æддæмæ, æмæ, йæ уæларт куыд лæууы æмæ йæ 

агмæ куыд ныккæс-ныккæс кæны, уый мачи уына.
– Стæй ма?
– Стæй ма уартæ Косты Безаны, уартæ Михъоты Цуцуккы, уартæ 

Чъебаты Гугуйы.
Æмæ бахудт Æзнауыр.

– Нæ хъæуы лæгтæн сæ цæутæ-цæутæй иу фæсте нал ныууагътай. 
Уый дæ куы зониккой, уæд дын сæ чи уæллагуыр æлхæнид, чи – дæл-
лаггуыр.

Тинатины цæстытæ ирдæй аззадысты.
– Ныр мын æцæг куы схæциккой уæллаггуыртæ æмæ дæллаггуыртæ 

æлхæныныл! Тигътæм-иу куы бамбырдтæ уаиккой æмæ-иу кæрæдзимæ 
къухаууонæй куы кæсиккой æмæ-иу куы хъæр кæниккой кæрæдзимæ: 
«Ды та цы ‘лхæныс Ацыгаты чындзæн, о Гугули?!» Æмæ кæрæдзийæ 
куы ‘мбæхсиккой, чи мын сæ цы æлхæны, уый.

Æзнауыр æм кæсгæйæ баззад æмæ загъта йæхицæн: уый дын поэтикон 
удыгъæд! Куыд нæ райгом и дунемæ, уый диссаг у. Уый хъуамæ æмдзæвгæтæ 
фыссид æмæ радзырдтæ æмæ æндæр цыдæртæ, бирæ æндæр цыдæртæ!

– Фæлæуу, æмæ дыл сæ барын нæ хъæуид уæд уыйæппæт уæллаг-
гуыртæ æмæ дæллаггуыртæ?

– Хъæуид мыл сæ барын, æмæ цы?
– Алчи дыл сæ йæхæдæг барид уыцы уæллаггуыртæ æмæ дæл- 

лаггуыртæ?
Тинатин раст лæугæйæ аззад.
– Алæ-ма, цы мæ баййардтай дæ фæрстытæй, уый дын уæллаггуыр 

æмæ дæллаггуыр!
Æзнауыр бахудти, йæ къухтыл уæлæмæ схæцыд.
– Мæ азым мæхимæ исын. Гъеныр дæм мæ цæсгом нал хъæцы, 

фæлæ ма мын иу фарстæн дзуапп куы раттис, уæд дын æй никуы фе-
рох кæнин. Мæнæ хъæуыхицау æвзардзыстæм, æмæ кæуыл хъæлæс 
кæнынмæ хъавыс?

– Кæуыл мæ фæнды, ууыл.
– Кæуыл дæ фæнды, ууыл, нæ?
– О, кæуыл мæ фæнды, ууыл.
– Æмæ дæ кæуыл фæнды, уымæн йæ кой дæр куынæ уа, кæуыл 

хъæлæс кæной, уыдонимæ, уæд та?
– Уæд бавдæлдзынæн æмæ, хъæлæс кæуыл кæной, уыдонæй искæй 

быны-бынты хахх ныккæндзынæн æмæ мæ кæй фæнда, уый йын йæ 
тæккæ бынаты ныффысдзынæн æнцон æвзарæн дамгъæтæй. Æндæр 
ма мæ истæмæй фæрсыс?

– Гыццыл цæмæйдæр, кæд гæнæн ис, уæд: æмæ, цымæ, уыцы амонд 
кæмæ æрхаудзæн, кæй дзы бафыссынмæ хъавыс?



27

– Иуæй, уый гыццыл цыдæр нæу, иннæмæй, сусæг хъæлæсы уа-
гæвæрд халын мæнмæ нæ кæсы, – фæци йæ ныхас Тинатин, йæ былтæ 
цыдæр зæрдæхсайгæ æвæрдæй аззадысты кæрæдзийыл. Æмæ хъуыды 
кодта Æзнауыр: цымæ иннæтæ нæ хатынц, йæ зæгъинагæй цыдæр нæ 
фæзæгъы, афтæ кæй зыны, уый. Цымæ йæ скъоладзаутæ нæ хатынц? 
Цымæ йæ уый йеддæмæ ничи хаты? Уый йæ рахатыдта, далæ быдыры 
куы уыдысты, уæд, колхозонтæ дæллаг быдыр кæй хуыдтой, уым. 
Уырдæм атымыгъ кодтой, хистæр кълæсты чи ахуыр кодта, уыдон – 
скъоладзауты бригад. Уым куыд хорз уыди, уым, уыцы быдыры! Нæ, 
уымæн ныхæстæй радзурæн нæй. Цæмæй уый бамбарай, уый тыххæй 
хъуамæ уым балæууай, хъуамæ дæ уадултæ бадарай уыцы быдирон 
улæфтмæ, хъуамæ дын дæ хъусы ныхситт кæна зонгæ-æнæнзонгæ 
æхситт. Уый быдирон улæфт кæй у, колхозон быдыры улæфт, уый 
æрмæст уæд бамбардзынæ. Ахæм улæфт зæххы цъарыл æндæр никуы 
ссардзынæ. Нæ, нæ, колхозон быдыры улæфт æндæрхуызон улæфт у, 
æрмæст колхозон быдыры чи вæййы, ахæм улæфт. Æмæ-иу Æзнауырмæ 
тырысайы пæр-пæры хуызæн касти уыцы улæфт, сырх тырысайы пæр-
пæры хуызæн, мидхæсты-иу сырх æфсæддонты сæрмæ чи ныттынг, 
афтæмæй-иу йæ пæр-пæрæй чи нал æнцад, уыцы тырысайы хуызæн.

Æмæ цин кодтой æнæхъæн станыдзаг скъоладзаутæ, быдыры кæй 
уыдысты, æмæ, быдыр колхозон быдыр кæй уыди, ууыл. Изæры дзы 
фæндырæй кæй цагътой æмæ дзы колхозонтæ колхозон кæфтытæ кæй 
кодтой, ууыл. Максим Горький загъта: «Адæймаг – уый кæуылты 
ахады!» Фæлæ адæймагæй колхозоныл хуыздæр фидауынц уыцы 
ныхæстæ: колхозон – уый кæуылты ахады!

Æмæ уæд федта уыцы былтæ дæр, уыцы цæстытæ дæр, йæ урс 
ныхыл цы сау дзыккуты бындзыг æрхау-æрхау кодта, уый дæр. Фæлæ 
диссаг уый уыди, уæды онг сæм куыд никуы фæкаст æмæ сæм афтæ 
кæсгæйæ куыд никуы аззад?

Æмæ ныр, зæгъæм, «Тъæбæртт» нæ феуæгъд и йæ уромæнтæй 
æмæ йæхи нæ рахаста уыцы уырдыджы, уæд та?! Æмæ куы никуы 
фæкомкоммæ уыдаид уыцы цæстытæм, уæд та?!

Уæдæ цы диссæгтæ æрцæуы ацы дунейы, æмæ дзы цы диссæгтæ 
баззайы æнæ ‘рцыдæй.

Уыцы тракторы «Тъæбæртт» хуыдтой иууылдæр. «Беларусь»-ы 
хуызæн уыд, фæлæ къаддæр уыд «Беларусь»-æй. Стæй «Беларусь»-æн 

гуыффæ нæ вæййы, уымæн та уыди гуыффæ, ныллæг цыппæрди-
гъон æфсæйнаг гуыффæ, ноджы йæ фæстæ баст нæ уыди гуыффæ, 
иннæ трактортæн куыд вæййы, афтæ, фæлæ-иу æй йæ разæй фæцæй-                        
скъæфта. Кусгæ та йыл Дзибул кодта, фарон-æндæраз скъола чи фæци, 
ахæм лæппу. Уыцы фæдисы скъæрд-иу æй æрбацæйкодта, цыма искуы 
зынгирвæзт уыд, æмæ уырдæм тагъд кодта. Уый, æвæццæгæн, скъо-
ладзау чызджыты цæстмæ кодта афтæтæ Дзибул. Стæй-иу æй хъуамæ 
къуыпмæ стардтаид фæстæты æмæ-иу æй къуыппы сæр, разуæз куыд 
цыдаид, афтæ фæурæдтаид, йæхæдæг-иу скъоладзауты ‘хсæн амидæг 
и. Разуæз-иу æй уымæн фæурæдта æмæ «Тъæбæртт»-æн, стартер кæй 
хонынц, уый нæ уыди. Цæуын-иу куы хъуыд Дзибулы, уæд-иу ыл 
абадт, уромæнтæ-иу феуæгъд кодта, «Тъæбæртт»-иу йæхи рахаста 
уырдыджы æмæ-иу скуыста.

Уæд хуымæй æрбацыдысты скъоладзаутæ. Станы раз уыцы уæзæ-
гыл ралæуу-балæуу кодтой. Ныр, цалынмæ хур фæкъул уа, уæдмæ 
сæ хуыммæ цæуын нал хъуыд, æмæ алчи, ардыгæй уæдмæ цы ми 
кæна, ахæм исты агуырдта йæхицæн. Афтæмæй дын «Тъæбæртт»-ы 
тъæпп-тъæпп ма ссæуа! Æмæ ауыдтой: уартæ æрдугъ кæны къуыбы-
рæй «Тъæбæртт», Дзибул йæ мидæг нæй, афтæмæй. Сæ хъуыддæгтæ 
фæуагътой æмæ йæ размæ ныггуылф кодтой чызгæй-лæппуйæ. Æвæц-
цæгæн ын йæ уромæнтæ кæронмæ нæ алхъывта Дзибул, æмæ феуæгъд 
сты. «Тъæбæртт» уыцы хъуыддагхуызæй æруади уырдыгмæ æмæ 
уартæ, скъоладзауты нартхоры хуым кæм уыди, уыцырдæм ныййарц 
и. Скъоладзаутæ ныххæррæтт кодтой йæ фæстæ. Хъæрæй быдыр сæ 
сæрыл систой. Згъорынц уыйæппæтæй. Сæ разæй Æзнауыр фæсуры 
«Тъæбæртт»-ы. Уартæ йæ баййæфта, ныр æм сгæпп кæндзæн æмæ йæ 
бауромдзæн. Æмæ дын уæд æваст ныззылд «Тъæбæртт»: æвæццæгæн, 
йæ раззаг цæлхытæй искæцыйы раз дур фæци кæнæ хъæбæр сыджыты 
къуыбар. Æзнауыры скъуырдта, лæппу фæфæлдæхт æмæ йæ сæрты 
агæпп кодта «Тъæбæртт». Уæд федта уыцы цæстытæ – цыма дыууæ 
цъæх арвы уыдысты æмæ фæрсæй-фæрстæм уыдысты. Йæ цæсгом та 
йæм дард кæцæйдæр зынди, Тинатины цæсгом. Æзнауыры цæстыты 
уæлтъыфæлттæ цыдæр хæццæ æмдзæгъдæн бахъуыдысты, мæнæ 
чызг æмæ лæппу кафт куы фæвæййынц, уæд ма уыдонæн дæр ахæм 
хæццæ æмдзæгъд акæнынц, сæ кафтыл сын кæй бацин кодтой, уый 
æвдисынæн. Стæй йæм цыма хæстæгæй-хæстæгдæр кæнын байдыдта 

йæ цæсгом, æмæ йæм уæд фæзынди афтæ – зынгæ йæм фæкодта афтæ, 
æви æцæг афтæ уыди, уый нæ рахатыдта Æзнауыр – цыма цыдæр 
сцæйдзырдта, нæ, зæгъгæ дæр кодта цыдæр, фæлæ ма уæддæр цыма 
цыдæр аззади йæ былтыл йæ ныхæстæй, цыма кæронмæ нæ загъта, 
цы зæгъынмæ хъавыди, уый. Æмæ афтæ уыди уый, æви йæм кæсгæ 
фæкодта афтæ, уый дзæбæх нæ рахатыдта. Уый, æвæццæгæн, зилгæ 
кæй кодта быдыр, уымæн афтæ уыди – зылди æмæ зылди уыцы стыр 
быдыр, æмæ уый æнхъæл нал уыди Æзнауыр, æрсабыр ма уыдзæн 
æмæ ма йæ бынаты æрлæудзæн.

Æмæ ныр дæр ууыл фæхъуыды кæны Æзнауыр: уæд куынæ фæком-
коммæ уыдаид уыцы цæстытæм, стæй сæм æндæр исчи куы фæком-
коммæ уыдаид, уæд та?!

Нæ, нæ, уæддæр сæм уымæй раздæр ничи фæкомкоммæ уыдаид. 
Куыд сæм хъуамæ фæкомкоммæ уыдаид, æмæ сæм чи хъуамæ фæком-
коммæ уыдаид?! Уый гæнæн нæ уыд. Уый сæм уыцы бон фæкомкоммæ 
уыдаид, «Тъæбæртт»-ы уромæнтæ феуæгъд уыдаиккой, нæ феуæгъд 
уыдаиккой, – уæлдай нæ уыд. Уый афтæ амынд æрцыд кæмдæр, æмæ 
йын ивæн нæ уыд. Йæ цæстытæм дæр ын фæкомкоммæ уыдаид, стæй, 
йæ былты кæрон йæ зæгъинагæй цыдæр кæй аззайы æнæ загъдæй, уый 
дæр рахатыдаид. Цы дзы аззайы, уый нæ рахатыдаид, уымæн рахатæн 
нæй, æвæццæгæн, фæлæ дзы цыдæр кæй аззайы æнæ загъдæй, уый 
æнæ фæхатгæ нæ фæуыдаид.

Уый раджы уыди. Уæд ма быдыр колхозон уыди, уыцы стыр быдыр, 
уыцы рухс быдыр. Ныр колхозон нал у, æмæ быдыр колхозон куынæ 
уа, уæд кæйфæнды уæд!

– Гъеныр ма дæ иу цæмæйдæр афæрсдзынæн, стæй ма дæм кæд 
исты бадзурон фарсты охыл, уæд-иу мын «пуй, налат» зæгъ, – бахудти 
Æзнауыр.

– Хорз, – бахудти Тинатин дæр.
– Райсом скъоламæ куы фæцæйцæуис æмæ дыл уартæ клубы æмбон-

ды рæбын иу лæдзæгджын лæг куы ‘рбамбæлид æмæ дæ куы бафæр-
сид, уæ хъæуы цæсгомджын адæм фылдæр цæры æви, йæ цæсгомы 
сыгъдæгмæ чи фæныхылдта, ахæмтæ, уæд уымæн цы дзуапп раттис?

– Цы дзуапп ын раттин, цы, нæ хъæубæсты адæм лæгæй дæр æмæ 
усæй дæр сты цæсгомджын адæм. Æмæ, кæд æнагъæд дуг скодта, 
уæддæр сæ алчи дæр цæсты гагуыйау хъахъхъæны йæ цæсгом.

– Æмæ йæм стæй дæ дзуапп гуырысхойаг куы фæкæса, æмæ дæм 
куы бадзура «Уæдæ ма расомы кæн», – Æзнауыр бахудт, афтæ бахудт, 
цыма йæм худын тынг цыди, афтæмæй йæм æппындæр нæ цыди ху-
дын. – Уæд та? Расомы йын кæнис?

– Цæмæннæ йын расомы кæнин!
– Фæлæуу, æмæ сомы кæмæй фæкæнынц, уый зоныс?
– Кæмæй?
– Хæрз хион чи вæййы, уымæй.
Тинатины цæстытæ фæтынг сты.
– Æз ын кæмæй расомы кæнин, уымæй хиондæр гæнæн нæй. Æмæ 

мæ карз сомыйæ ныццух-мух кæнид йæ лæдзæджы ‘нцой уыцы лæ- 
дзæгджын. Æз ын кæмæй расомы кæнин, уый афтæ цæсгомджын у, 
æмæ йæ разы æрбалæууид уыцы ран уыцы сыгъдæг цæсгомæй, æмæ 
æгас хъæуы лæгтæ сæ цæсгæмттæм ныккæсиккой уый цæсгомы рухс-
мæ – сыгъдæг кæмæн у йæ цæсгом, уый йын йæ сыгъдæгмæ кæсид, 
чъизи кæмæн у йæ цæсгом, уый та – йæ чъизимæ. Æмæ мæ сомыгæнæны 
цæсгомы сыгъдæгæй цы уыди йæ цæсгом, уымæй авд ахæмы хуыздæр 
фестид. Æз кæмæй расомы кæнин, уый цæсгомы сыгъдæг ыл йæ сыгъ- 
дæгæй сыгъдæг бафтауид. Уыцы хорзы сын бацæуид мæ сомы, гъе!

– Тыны тын дæ, уый та куыд нæ зонын, фæлæ ахæм рухс тыны 
тын дæ, уый æнхъæл цæмæй уыдтæн. Æмæ зæрдæ цæмæ æхсайы, уый 
зоныс? Кæмæй сомы кæнынмæ хъавыс, уый афтæ цæсгомджын куынæ 
разына, уæд дын мæнг сомы рауайдзæн, æмæ æмбисонд мæнг сомы у.

– Æз мæнг сомы нæ ракæндзынæн.
– Дæхиуыл цæмæн афтæ тынг æууæндыс?
– Æз мæхиуыл не ‘ууæндын, æз ууыл æууæндын.
Тинатины дзуаппытæ тынг цыдысты Æзнауыры зæрдæмæ, афтæ 

тынг цыдысты йæ зæрдæмæ, æмæ сыл цин кодта æмæ йæ фарста, 
мæнæ-мæнæ йæ фæрсын цæмæй нæ хъуыд, ахæм истæмæйты дæр.

– Æмæ йыл афтæ тынг цæмæн æууæндыс?
– Æууæндын ыл æмæ уымæн.
Æзнауыр та бахудти.
– Тæхудиаг нæу, ды афтæ кæуыл æууæндыс, уый?
– Тæхудиаг æз дæн, афтæ чи ‘ууæнды!
– Тынг хорз, тынг. Æмæ йыл рагæй æууæндыс?
– О… Дуне ма йæ дзæбæхыл куы уыди, уæдæй фæстæмæ, раст ма 

растæй куы зынд дунейы, зылын – зылынæй. Федтон æй, æмæ йæ 
куы федтон, уæд æм бакастæн; æмæ йæм куы бакастæн, уæд æрсабыр 
дæн, сывæллон йæ мады хъæбысмæ куы бафты, уæд уый куыд æрса-
быр вæййы, афтæ. Æцæг дзы сомы никуыма ракодтон, мæ цæст нæ 
уарзы, расомы дзы кæнон, уый. Фæлæ дзы ныр расомы кæнин уыцы 
лæдзæгджын лæгæн.

Æзнауыр лæууыд æмæ хъуыды кодта Тинатины ныхæстыл, æмæ 
йæм бадзырдта Тинатин – бахудти йæм, æмæ дуне барухс ис.

– Уый ды дæ, фыццаг хатт дæ сомы кæнин уыцы лæгæн, дзырд 
цæсгомы сыгъдæгыл кæй цæуы, уый тыххæй. Уым дæ хуызæттæй сомы 
кæнын хъæуы – ды дæ, ды, дæхæдæг дæ, агургæ кæй кæныс, уыцы 
цæсгомджын лæг, æмæ йæ агургæ дæр уымæн кæныс. Дæ сыгъдæг 
цæсгом дын æй агурын кæны. Æмæ ууыл куы ныллæууай, цæсгомджын-
дæр чи у, уый равзарæм хъæуыхицауæй, уæд дæхиуыл ардауыс адæмы, 
цыма дæхи æвзарын кæныс, афтæ зыны æдде бакæсгæйæ.

Æмæ йæ сæр ныттылдта фæйнæрдæм Æзнауыр.
– Нæ, нæ, уый гæнæн нæй. Æз ард бахордтон, æмдзæрæны тыргъы 

амыты-уымыты лæугæйæ уыцы сау дзулы джипп куы хордтам, уæд. 
Зонгæ йæ нæ кодтон, уыцы дзулæй ард кæй хæрын, уый, æргом нæ 
хордтон ард, æмæ, уыцы дзул кæимæ хордтон, уыдонæй дæр ничи 
базыдта, ард хæрын, уый!

Æмæ йæ куыд хъуамæ базыдтаид исчи, йæхæдæг дæр æй куынæ 
зыдта, уæд! Æмæ хорз уыди, æмæ йæ ничи базыдта, исчи йæ куы 
базыдтаид, куы йæ загътаид искæмæн, уæд йæ бон уыд, æмæ дзы 
ферох уыдаид. Фæлæ йæ никæмæн загъта, æмæ, сæрызæды хæцъил 
æфснайдæй куыд лæууа чырыны, афтæ лæууыди, ард куыд бахордта, 
уый йæ зæрдæйы рæбын.

– Скъолайæ рацу æмæ æндæр куыстмæ бацу! Æмæ уыцы æндæр 
куыст цы ад хъуамæ скæна лæгæн скъолайы фæстæ?! – дзырдта æмæ 
дзырдта Æзнауыр. – Сывæллæттæ кæм не змæлой æмæ дзæнгæрæджы 
хъæр кæцæй нæ цæуа! Дзæнгæрæг æрмæст урочы райдиан æмæ кæрон 
нæ амоны, нæ. Уый диссаджы æрхъуыды у – сывæллон æмæ дзæн-
гæрæг! Уый адæймаджы æрхъуыды куынæ уа, уымæй тынг тас у. Уый, 
æвæццæгæн, дунейы цæппæлгъты разынд кæмдæр. Дзæнгæрæг сидгæ 
кæны, размæ кæны. Дзæнгæрæг, кæуылты цæуын хъæуы, уый амоны.

Тинатин йе уæхск рудзынджы фæлгæтыл бауагъта, касти Æзнауыр-  

мæ, æмæ йæ былтæ зына-нæзына змæлыдысты. Афтæ зынд, цыма, 
Æзнауыр цы фæзæгъы, уый та фæзæгъы уый дæр, фæзæгъы йæ, йæхи-
цæн æй фæзæгъы, цæмæй дзы макуы ферох уа. Стæй, куы фæлæууыди 
Æзнауыр, уæд загъта:

– Æз дæр бахордтон ард, зонгæ йæ нæ бакодтон мæхæдæг дæр, 
афтæмæй.

Æзнауыр æм бакасти.
– Куыд хордтай ды та дæ дзæбæх ард?
– Цæмæй зонын, куыд æй хордтон?! – фыдæнæнгæнæгау хъæрæй 

загъта Тинатин. – Уым æй базыдтон, уæд æй базыдтон.
– Цы базыдтай уæд?
– Ард бахордтон, уый.
– Кæд æй базыдтай?
– Уæд. 
Уым фæлæууынмæ хъавыд Тинатин, фæлæ, Æзнауыр уымæ кæсы, 

уый хатыдта æмæ фæрсынмæ фæци: 
– «Тъæбæртт»-ы нал хъуыды кæныс?
– Куыд нал хъуыды кæнын уыцы дзæбæх «Тъæбæртт»-ы?! Цы 

зылд ныккодта!
– Зилгæ æвзæр ныккодта, фæлæ кæй ныззылди, уый хорз уыд.
– Æцæг, æцæг! Æз дзы дыууæ цъæх цæсты федтон уæд быдыры. 

Афтæмæй сыл уый размæ никуы ‘рхæцыди мæ цæст. Диссаг нæу, 
куыд никуы сыл æрхæцыди мæ цæст! Æви, «Тъæбæртт»-ы уромæнтæ 
кæд феуæгъд уыдзысты, уымæ касти! Иннæ ахæм уыцы диссаг: мæ 
хъал цы фæкæнон, уый куынæ зыдтон, уæд сæ нæ уыдтон, фæлæ мыл 
быдыр куыройы фыдау куы ныззылди æмæ æппындæр куы ницыуал 
уыдтон, уæд! Уæд, уæд – дыууæ цъæх-цъæхид арвы фæрсæй-фæрстæм! 
Чи зоны, уыдон мæм кæй кастысты, быдыр дæр уый тыххæй æрлæууыд 
йæ зилынæй.

Тинатины нал фæндыд уыцы «цъæх æрвтæм» хъусын æмæ, йæ разы 
цы дзуринаг фæци, уымæ февнæлдта.

– Цы быдыр уыди! Кусынæн æмæ улæфынæн, бæллынæн æмæ 
тæхынæн! Мæгуыр не сты, уый цы скъоладзаутæ нæ базондзысты, 
уыдон!

Æмæ Æзнауыр дæр раздæхти быдыры коймæ:
– Уымæ дæ гæрзтæ райс æмæ йæ ныкъкъæрттытæ кæн! Ныххæйттæ 

йæ кæн! Арæнтæ дзы аскъæр! Пыхсытæ дзы ныссадз! Æмæ быдыр йæ 
тыгъдæй куы фидауы, йæ иухæстæй, йæ иумæйагæй, нæ колхозонæй! – 
уым фæлæууыд, йæ цæстытæ Тинатиныл æрæнцадысты. – Фæлæ ды 
цыдæр арды кой куы кодтай, кæд ма исты зонын, уæд. Ард бахордтай 
цыма загътай, æмæ йæ куыд бахордтай, уый нæ зоныс, фæлæ, цæуыл 
хордтай ард, уый дæр нæ зоныс?

Тинатин цыма уыцы фарстмæ æнхъæлмæ касти, уыйау фездæхти 
Æзнауырмæ:

– Зонын æй, æмæ цы?
– Ницы, – йæ цæнгтыл фæхæцыд Æзнауыр.
– Куыд ницы?!
– Дæхæдæг афтæ загътай!
– Æмæ æз æнæуи загътон.
– Æз дæр æнæуи загътон.
Тинатин йæ цæстытæ бацъынд кодта.
– Уæд мæн афтæ фæндыди, дæ ныхыл дын мæ тъæпæн арм куы 

авæрдтаин, дæ къæмисæнты тугдадзинтæ æгæр змæлыдысты, æмæ 
сыл куы æрхæцыдаин.

– Æмæ сыл цæуылнæ æрхæцыдтæ?
– Æрхæцыдаин сыл, ды хъазгæ кæныс, фæлæ сыл нæ фæуыдаин 

æнæ ‘рхæцгæ, иннæтæ дæр сæм æвналын куы райдайон, уымæй куынæ 
тарстаин, уæд.

Æзнауыр ын æнæнхъæлæджы цæхгæр айста йæ ныхас:
– Æмæ атымбыл кодтой уыцы хъæлдзæг, уыцы цардæфсæст æмæ 

хурæфсæст адæмты быдыртæй æмæ сæ цагъардары дуарæй фæмидæг 
кодтой, – уартæ ма-иу фашисттæ дæр сырхæфсæддон уацайрæгты 
афтæ фæмидæг кодтой сæ концлагерьты.

– Кæд дарддæр фæндаг нал зыдтой нæ бæстæйы хицæуттæ? –                             
загъта та Тинатин дæр. – Социализмы фæндæгтæ æдзыд сты. Уыдон 
равзарынæн æмæ уыдоныл адæмы акæнынæн бирæ цыдæртæ хъуыди, 
æмæ дзаг уыдысты уыцы бирæ цæмæйдæрты нæ бæстæйы хицæуттæ. 
Фæтæджы ныхæстæ хъуыды кæндзынæ: хъуыддæгтæ аразгæ сты, алчи, 
цы куысты лæуд у, уымæ куыд арæхсы, уымæй. Хорз загъта, уæдæ цы 
кодта! Фæлæ хъуыддæгтæ фæтæгæн йæхицæй фылдæр аразгæ сты. 
Фæтæг сыгъдæг куы уа, уæд йæ сыгъдæгæй йæ алыварс дæр сыгъдæг 
кæны. Сыгъдæг кæнын дзы чи нæ комы, уый та судзгæ бакæны уыцы 

сыгъдæгæй. Мызд-иу куы райста, уæд-иу æй адихтæ кодта, фылдæр 
Яшæйы бинонтæн, иннæ хионтæн дæр, чи куыд тыхстдæр уыд, афтæ. 
Йæхæдæг, Сыбырмæ хаст куы уыди, уæд уым цы кæрц дардта, уым 
цыди йæ куыстмæ, уыцы стыр бæстæйы разамонæг куы сси, уæддæр. 

Сыгъдæг уæле цæуы, æцæг сыгъдæг, уды сыгъдæг. Æмæ дзы цы лæгтæ 
змæлыди фæтæджы рухсмæ! Лæгтæ нæ, фæлæ арвы уациллатæ! Æмæ мæ 
цин мæ хъуыры абад-абад райдайы, мæ фыд дæр уыдонимæ кæй уыди, 
уымæй. Къоста Цæлыккаты хотæй кæмæдæр куы фыста, йæ фыд куы 
амарди, уый фæстæ: «Æз мæ фыды, алчи йæ фыды куыд фæуарзы, æрмæст 
афтæ нæ уарзтон, æз мæ фыды мæ Хуыцауы хайы фарсмæ æвæрдтон. Уый 
хуызæн хæдгуырд, адæмуарзон, цæсгомджын, хи пайдамæ æнæ бабæлгæ 
адæймæгтæ никуы æмæ никуыуал федтон». Æз дæр афтæ хъуыды кæнын 
мæ фыды тыххæй æмæ афтæ зæгъин, афтæ зæгъын куы зонин, уæд. 

Æмæ дын уыцы гыццыл хабар ракæнынмæ фæхъавын. Хъуыды ма 
кæныс, уалæ, стыр дыргъдон кæм и, уыцы ран талатæ куы сагътой, уый? 
Талатæ дард кæцæйдæр æрластой, æмæ, дам сыл сæрыйас фæткъуытæ 
зайы. Æмæ дзы ме ‘фсымæр иу тала куы рахæссид изæры кæуылдæрты. 
Æмæ йæ нæ цæхæрадоны тæккæ ахизæны куы ныссадзид. Райсом фыд 
цæхæрадонмæ куы ахызт, уæд ыл йæ цæстытæ ма æрхæцой. Сæфтыдта 
тала, йæ бæхыл сбадти, схаста йæ æмæ йæ иннæты фарсмæ ныццарæзта. 
Уæдмæ Амиран сыстад æмæ цæхæрадонмæ адугъ кодта йæ талайыл 
цин кæнынмæ. Тала уым нал уыд, æмæ, кæм нал уыд, уырдæм кæсгæйæ 
баззад. Фыд æй уым æрæййæфта лæугæ. Æмæ йæ ныхмæ слæууыди 
иннæрдыгæй æмæ касти уый дæр, талайы афтид бынатмæ. Мах сæ афтæ 
лæугæ куы федтам Æдзиимæ, уæд сæм ацыдыстæм, слæууыдыстæм 
сæ фæйнæ фарсмæ. Лæууыдыстæм цыппарæй хæдзары цыппар къулы 
хуызæн æмæ кастыстæм, тала кæм уыди æмæ кæм нал уыд, уырдæм. 
Æрæджиау фыд бахудт, нæдæр хъæлдзæг худт уыди йæ бахудт, нæдæр 
– æнкъард. Лæджы бахудыны сæр куынæ фæхъæуы, афтæмæй куы ба-
худы, ахæм бахудт мæм фæзынди мæ фыды бахудт. Уæды онг æй афтæ 
бахудгæ никуы федтон. Стæй уæдæй фæстæмæ дæр.

2
Хабар рынчындоны базыдта Æзнауыр: Росебы уартæ Комгæронмæ 

акодтой æмæ йæ уым колхозæн сæрдарæй равзæрстой. Æмæ йæм ницы 

ахæм бахъардта – акодтой йæ æмæ йæ акæнæнт! Равзæрстой йæ æмæ йæ 
равзарæнт! Æхсызгон дæр ма йын уыди – æгайтма йæ равзæрстой! Уый 
хуызæн хъæбатыр лæг! Иухатт районмæ цыдысты хъæуы хицауад, – 
Фыдыбæсты хæсты фæуды бон уыди – æмæ йæ уæд федта Æзнауыр, 
йæ хорзæхтæ йæ риуыл, афтæмæй, æмæ йын дзæбæх цæугæ дæр нæ 
кодтой йæ риуыл йæ хорзæхтæ.

Уæд рынчындоны, Æзнауыр цы хатæны хуыссыд, уый гом дуары 
æдде иу стыр гæлифехæлафджын лæппу лæууыд æмæ æппæлыд 
кæмæндæр, – кæмæн æппæлыд, уый нæ зынд Æзнауырмæ.

– Ныр нæ ног сæрдары ласдзынæн.
– Æмæ уын кæм уыди ног сæрдар? – бафарста гæлифеджыны, 

Æзнауырмæ чи нæ зынд дуарæй, уыцы чидæр.
– Уалæ йæ Цъуйджынæй æркодтам. Уым парторгæй куыста, æмæ 

йæ мах сæрдарæй равзæрстам.
– Æмæ уæ сæрдарæн машинæ куынæ уыд, – дзуры уыцы чидæр.
– Уымæн нæ уыд, амæн уыдзæн. Райком ын радта иу зæронд, кæй 

сфыстой, ахæм машинæ. Æз æй къуырийы бонмæ афтæ адзæбæх кæн- 
дзынæн, æмæ-иу мæ ног машинæджынтæ расурæнт фæсте, кæддæра 
мын мæ дымгæ дæр раййафиккой! Абадын-иу кæндзынæн мæ фарсмæ 
уыцы дзæбæх лæджы æмæ далæ фæтæхы мæнæйуый!

Æмæ уæд йæ хъуыдыйы не ‘рцыди, – диссаг нæу, куыд не ‘рцыди йæ 
хъуыдыйы, уый! – ныр бинонтæ иууылдæр Комгæронмæ лидздзысты, 
уый, ныр Тинатин дæр Комгæроны ахуыр кæндзæн, Цъуйджыны нал 
ахуыр кæндзæн Тинатин!

Уыцы хъуыдытыл фæндагыл бамбæлд, рынчындонæй йæ куы 
рафыстой, æмæ дæллаг быдырæй цы машинæ сцæйцыди, ууыл куы 
абадти, уæд. Рæбынæй цæхгæрмæ цы фæйнæг æвæрд уыди гуыффæйы 
иу фарсæй иннæ фарсмæ, ууыл бадти æртæ лæджы. Æзнауыр се 
‘ртæйы дæр зыдта, стæй йæ цыма уыдон дæр зыдтой, афтæ йæм зын-
ди. Астæуæй чи бадти, уый хъæуыбинаг уыди. Йæ ном Нане хуынди. 
Йæ армытъæпæнтæ кæрæдзийыл бафæлдæхта. Стæй сæ цуркау йæ 
сагæхты æртъыста æмæ рæдзæ-мæдзæ кодта. Нанейы фæйнæ фарс 
чи бадти, уыдонæй иу сæ дæллаг уынджы царди, иннæ – сæ уæллаг 
уынджы, æмæ сæ загъд-заманайæ не ‘нцадысты. Нане сæ астæу бадти 
æмæ иудадзыг æркув-æркув кодта, уымæ та сæ йæ хъус куыд ничи 
дардта, нæ фæлæ!

– Уæдæ нæхи колхоз йæ къудийæ исинаг куы фæци, уæд æй кæдæм 
Комгæроны хъæлæсы тъыстой! – хъæрæй дзырдта Лекси, – уый сæ 
дæллаг уынджы царди Æзнауыртæн. Быдыры æнæ дастæй аззади, æмæ 
йæ рустыл хъуын афтæ дзæбæх ныффæлдæхт, цыма, рустæй исты куы 
фæзына, уымæй тарсти. – Нæхи колхозы йæ цæмæннæ æвзæрстой?! 
Науæд парторг куы уыд, уæд парторджы бон афтæ ницы у? Цæмæннæ 
рахæцыд колхозыл размæ?

– Сæрдаримæ, дам, нæ фидыдтой, сæ ныхас, дам, никуы сиу и, 
– дзырдта Сосе, уый та йæ уæллаг уынджы царди Æзнауырæн, къан-
нæггомау цыргъдзæсгом лæг. Афтæ зынди, цыма Росебы раст кодта 
Лексийы цæсты.

– Æмæ уæд афтæ гæнæн нæ уыди, Арысманы сис æмæ йын йæ 
бæсты Росебы сæвæр!

– Уыди, куыд нæ уыди! Фæлæ, гæнæнтæн сæ фылдæр гæнæнтæй 
зайынц, уый нæ зоныс? Уый сафы бæстæ, уый, æмæ гæнæнтæм афоныл 
фæкæсæг нæ фæвæййы.

– Уæдæ уым йæ хъуыддæгтæ дзæбæх ацæудзысты Росебæн, – ны-
хасыл иннæрдæм ахæцыд Лекси.

– Ацæудзысты, кæсгæ-ма-иу фæкæ! – сразы ис Лексиимæ Сосе.
– Æмæ ма а Арысман бирæ бадынмæ хъавы мах сæрмæ?
– Хæйрæг æй базонæд! Районы хицæуттæ дæр иууыл æмзонд нæ 

вæййынц, æмæ уымæй æвзæрдæр ницы и. Уæдæ уыдонæй алчи йæхи 
фæнд тæры, адæм та удхайраг кæнынц.

– Æмæ ныр Росебы бæсты парторгæй та кæй æвæрынвæнд кæнынц, 
ницы æрцыд дæ хъустыл?

– Æмæ куы равзæрстой парторг.
– Кæй?
– Уалæ кæрчыты фермæйы хицау Цæрионы.
– Цæрион бакусдзæн, – йæ сæр разыйы æнкъуыст бакодта Лекси. – 

Цæрион лæджы æмсæр сылгоймаг у. Афтæ исты амонд мæ куы уаид, 
уый сæрдарæй дæр куыд бакусид. Фæлæ та уый дæр куынæ уадза 
Арысман?

Æмæ йæм уым, гуыффæйы бæрзонд къулы рæбын цыдæр фæлдæхт 
асыккыл бадт, афтæмæй бахъардта кæуылдæрты: Тинатин Цъуйджыны 
скъоламæ нал цæудзæн. Бахъардта йæм, æмæ цыдæр уæззау æрæнцад 
йе уæнгтыл. Йæ уæхсчытыл ма хæрдмæ схæца, уый йæ бон нал уыд. 

Йæ риуы дзаг сулæфа, уый дæр нал фæрæзта æмæ, йæ улæфт йæ                      
хъуыры куыд нæ абада, афтæ тагъд-тагъд улæфыд. Исдуг æм иу фæнд 
фæзынд – агæпп кæна машинæйæ æмæ ам уæлæмæ фистæгæй цæуа 
æмæ цæуа. Гуыффæйы фарсыл фæхæца йæ иу къухæй, æмæ йæ сæрты 
фесхойа йæхи æддæмæ. Фæлæ нæ фæхæцыд гуыффæйы фарсыл – æн-
цон уыди уыцы тыхулæфтгæнгæ гуыффæйы фарсыл фæхæцын! Æмæ 
бадти уыцы асыккыл. Йæ фæсонтæ гуыффæйы фарсмæ алхъывта, йæ 
бон цас уыди, уыйас. Йæ цæстыты раз фæзын-фæзын кодта Тинатин. 
Афтæ æргом фæзын-фæзын кодта, æмæ-иу фесхъиудта Æзнауыр – 
лæгтæ дæр æй куы феной, уымæй-иу фæтарст.

Фæлæ йыл уæд куыд нæ ахъуыды кодта, уæд! Уыцы стыр гали-
феджын кæмæндæр куы хабæрттæ кодта уыцы гом дуары фæстæ, 
уæд?! Иугæр Росеб ацыди, уæд уыдонæн дæр цы æнæ ацæугæ ис – 
мад æмæ чызгæн дæр! Фæлæ ма уæд ацы скъолайы бригады цæмæн 
и Тинатин? Комгæроны скъолайы бригадимæ цæуылнæ ис?! Кæд 
æй сæ хæстæджытæй искæмæ ныууагътой, ома ма уыцы кълас йæхи 
æмбæлттимæ фæуа? Нæ, афтæ нæ бакæндзысты. Куыд хъуамæ ныу- 
уадзой сæ чызджы æмæ сæхæдæг куыд хъуамæ ацæуой! Æмæ йæм кæд 
цæугæ дæр уый тыххæй скодта рынчындонмæ, ома æз цæугæ кæнын, 
ам нал уыдзынæн ома. Фæлæ уæд ницы загътаид? Æмæ цы хъуамæ 
загътаид? Æмæ йæ зæрдыл æрбалæууыд, уæд æй рынчындоны куыд 
бабæрæг кодтой, уый. Дыууæйæ йæм ссыдысты, Тинатин йæхæдæг 
æмæ йæ дзæбæх æмбал Магрезæ. Магрезæйы къухы – урс хæцъил 
хызын, быдыры кæй ахуыдæуыд, ахæм.

– Мах дын цъæх хъæдуртæ схастам, – загъта Магрезæ æмæ дзæ- 
къулыл хæрдмæ схæцыди.

– Сбæззыди хъæдур? – бафарста Æзнауыр æмæ чызджытæм фæйнæ 
касты бакодта.

– Бæзгæ нæма скодта, мах бауагъта Состик. Мах дæр нæ бауагътаид, 
фæлæ, ардæм цæуæм, уый йын куы загътам, уæд нæ бауагъта. Иугай 
сæ фæтыдтам.

– Æмæ уын кæд фесты иугай тынд, – Æзнауыр иу цыбыр худт ба-
кодта, цыма, даргъдæр худтмæ куынæ сарæхса, уымæй тарсти. Æмæ 
загъта: – Сбадут. Уæ иу бандоныл сбадæд, иннæ дæлæ мæ дæлфæдтæм.

Æмæ æрбадтысты. Сæ дыууæ дæр уыцы тъæпæн бандоныл æрбад-
тысты, фæйнæрдыгæй йыл æрбадтысты, æмæ Æзнауырмæ сæ иугай 

уадултæ зындысты æрмæст. Æмæ-иу сæ Æзнауырмæ чи дзырдта, 
уый-иу æм йæ цæсгом базылдта. Æмæ бафарста Магрезæ:

– Дæ сæр ма зилы?
– Гыццылтæ ма зилы, – загъта Æзнауыр.
Æмæ уæд та Тинатин бафарста:
– Æмæ дын кæд гыццылтæ йеддæмæ нал зилы, уæд дæ цæмæннæ 

рафыссынц?
– Нæ зонын, – загъта Æзнауыр.
– Уым, быдыры тагъддæр нæ банцаид йæ зилынæй дæ сæр? – йæ 

ныхас фарсты хуызæн уыд, фæлæ фæрсгæ нæ кодта, æнæуи загъта 
Тинатин.

– Чи зоны мын тагъддæр банцаид.
– Тагъддæр дын банцаид, – загъта ма Тинатин æмæ æрсабыр.
Æмæ та загъта Магрезæ дæр:
– Хорз уыди, æмæ дыл «Тъæбæртт»-æн йæхи цалх нæ атылди, фæлæ 

дыл гуыффæйы цалх атылди.
– Уый хорз уыди, тынг хорз уыди, гуыффæйы цалх мыл кæй атыл-

ди уый, – бахудт Æзнауыр. Æмæ уæд фæйнæ худты бакодтой уыдон 
дæр – Магрезæ дæр бахудти æмæ Тинатин дæр.

– Цы хабæрттæ ис быдыры? – бафарста Æзнауыр.
– Хорз у быдыры, – загъта Магрезæ, фæлæ раздæры хуызæн хъæлдзæг 

нал у. Тъæбæртт куы феуæгъд и, уæдæй фæстæмæ афтæ хъæлдзæг нал у.
– «Тъæбæртт»-ы сцалцæг кодтой, – загъта Тинатин. – Ныр æй                 

къуыппæй нал рауадзы Дзибул, ныр ыл сбады, æмæ скусы «Тъæбæртт», 
– стæй бакаст Æзнауырмæ: – Æмæ дын саст уыди дæ бæхбæттæн?

– О, – загъта Æзнауыр.
– Æмæ дын тынг рысти?
– Рысти мын. Фынæй кæнын мæ нæ уагъта.
– Æмæ дын йæ рыст цæмæй фæлæууа, ахæм хостæ нæ лæвæрдтой?
– Лæвæрдтой мын, æмæ-иу мын фæлæууыд, стæй та-иу райдыдта 

риссын, цыма-иу æй хостæ нæ фæурæдтой, фæлæ-иу дзы рох фæци 
риссын, – загъта Æзнауыр æмæ Тинатинмæ бакаст. 

Уæртæ уыцы цæстытæ. Уæд ноджы стырдæртæ уыдысты æмæ 
ноджы цъæхдæртæ. Уæд тарст уыдысты. Уæд се ‘ппæты цæстытæ дæр 
тарст уыдысты – чызджыты цæстытæ дæр æмæ лæппуты цæстытæ 
дæр. Æмæ йæ цæстытæ æрцъынд кодта Æзнауыр.

– Æмæ-иу цы ми кодтай стæй? – бафарста Тинатин.
– Кæд?
– Куы та-иу дын райдыдта риссын, уæд?
– Ницы. Мæхи-иу хъуыдытыл ирхæфстон, хъæууон хъуыдытыл, 

быдирон хъуыдытыл. Нæ нартхоры хуымы-иу балæууыдтæн, сыма-
химæ-иу ныхæстыл схæцыдтæн. Мæн быдырмæ фæндыди, загътон 
дохтырæн, быдыры мын, зæгъын, тагъддæр адзæбæх уаид, æмæ мæ 
дзурын дæр не суагъта, быдыры кой, дам, кæнгæ дæр ма кæн. Куы, 
дам дæ афыссæм, уæд – хъæумæ. Иу-дæс-фынддæс боны – хæдзары, – 
æмæ ма цыдæр æвæрæз хъæлæсæй бафтыдта йæ ныхæстыл Æзнауыр, 
– уæдмæ сæрд дæр фæуыдзæн.

Тинатин бадт, йæ фæсонтæ Магрезæйы фæсонтæм хаст, афтæмæй-
иу бакаст Æзнауырмæ, æмæ йын нæ фаг кодта уыцы бакаст, лæгæн 
дойны куы уа, æмæ йын донгарзæй дзæбæх схуыпп кæнæн куыд нæ 
уа, æмæ йæ дойны куыд нæ сæтта, афтæ куыддæр уыд. Æмæ сыстад. 
Æмæ, цыма цæмæ сыстад, уый æмбæхсынмæ хъавыд Магрезæйæ, уый 
хуызæн æм æрдзырдта:

– Ды бад.
Æмæ йæм скасти уæлæмæ Магрезæ æмæ йæм бахудти, уыцы дзæбæх 

æм бахудти.
– Кæй мыл аудыс, уый æмбарын, – загъта æмæ фестади уый дæр. 

Æмæ лæууыдысты, афтæмæй кастысты Æзнауырмæ. Æмæ та бафарста 
Магрезæ:

– Æмæ дæ стын нæ уадзынц?
– Райсом мæ иу сахат уадзынц, изæры та дыууæ сахаты.
– Æндæр нæ?
– Нæ.
– Æмæ не сфæлмæцыс уаты?
– Сфæлмæцын.
– Æмæ сæ хæринæгтæ та куыд сты? Исты дзæбæхаг дæр уын авæрынц, 

æви кас æмæ цайæ цæрут? 
Æмæ йæ фарстæн дзуапмæ дæр нæ банхъæлмæ каст, афтæмæй дзу-

рынмæ фæци Магрезæ: 
– Иу хохаг лæг рынчындоны ахуыссыд иу мæйы бæрц, стæй, сæхимæ 

куы бацыд, уæд ыл æгас хъæу нымбырд сты æмæ йæ фæрстыты бын 
фæкодтой. Æмæ йæ цæмæй нæ фарстой? Йæ сыхаг чи уыд, йæ хæрз сы-

хаг, уый та йæ афтæ бафарста: «Хæринаг уын исты лæвæрдтой, бецау?» 
Æмæ йын хъæрæй дзуапп радта, рынчын чи уыд, уый: «Хæринаг – бирæ, 
фæлæ питание нæй, питание!» – Магрезæ йæ ныхасы фæудмæ дæр нал 
фæлæууыд – фæпыррык кодта, цыма уыдонæн дæр, куыд фæпыррык 
кæнын хъæуы, уый амыдта. Фæлæ уыдонæй пыррыкк ничи ныккодта, 
æнæуи фесты худынмæ.

– Хæринаг, дам, бирæ, фæлæ, дам, питание нæй, – загъта Тинатин, 
худт куы фæци, уæд. Æмæ уæд загъта Æзнауыр дæр:

– Æвæццæгæн, «аппетит» зæгъынмæ хъавыди, æмæ йын фæхæццæ 
сты дыууæ дзырды.

Уæдмæ Магрезæ тумбочкæйы сæрæй цалдæр чиныджы райста, йæ 
риуыл сæ бакъул кодта æмæ сæм радгай касти. Тинатин бавнæлдта 
«Ирон фæндыр»-мæ. Райста йæ, йæ цъарæй йæ саугагуы сау цæстытæй 
касти Къоста. Тинатин чиныгыл æддæмæ ахæцыд, цыма кæсæн уыд 
æмæ дзы йæхимæ касти, уый хуызæн æмæ радзырдта, цыма кæмдæр 
бæрзонд дзурæнæй дзырдта, йæ разы цы бирæ адæм бадти, уыдонæн:

Додой фёкёнат, мё райгуырён хёхтё,
Сау фёныкёй уё куы фенин фёлтау!
Зёй уё фёласа…

Æмæ рабадти йæ уаты Æзнауыр, йæ цæстытæ сарæзта Тинатин-
мæ – æмæ афтæ уый куы дзырдта уыцы изæр, йæхæдæг куы дзырдта 
афтæ! Уый, Æзнауыр! Уæд уый та куыд дзуры афтæ?! Æнæуи уый 
хъæлæсæй нæ дзуры, куыд хъуамæ дзура уый хъæлæсæй! Уый чызг у. 
Фæлæ æнæуи уый куыддæриддæр дзырдта, афтæ – уыцы фæныллæг-
гæнæнтæ, уыцы бæрзонд сисæнтæ, уыцы лæгъз ахæцæнтæ. Бадгæйæ 
баззади йæ сынтæджы Æзнауыр.

Уæд æмдзæвгæтæ дзырдтой колхозонтæн æнæ чиныгмæ кæсгæйæ, 
афтæ зæрдылдардæй, хъæрæй. Чи-иу дзырдта, уый-иу слæууыд, дуары 
сæрмæ цы стыр цырагъ сыгъд, уый бынмæ, къæсæры дурыл. Колхозонтæ 
сæ разы зæххыл бадтысты, уыцы хъарм зæххыл, иуæрдыгæй – нæлгой- 
мæгтæ, иннæрдыгæй – сылгоймæгтæ. Нæлгоймæгтæй йæ сынæгыл 
чи ауагъта йæхи, ахæмтæ дæр уыд – афтæмæй сын, æвæццæгæн, æн-
цондæр уыд хъусын. Æзнауыр «Додой» дзырдта. «Додой»-мæ æндæр 
кастæй касти. «Додой» йæм адæймаджы фыст нæ зынд, – цыфæнды 
куы феста адæймаг, уæддæр куыд хъуамæ ныффысса «Додой»?! Уый 

æрвон уæлтæмæн æмæ зæххон хъизæмар баиу сты кæмдæр цыдæр 
æгъуыстаджы уавæрты. Æмæ йыл афтæмæй бафтыди Къоста йæ су-
дзгæ тыхст бонты кæмдæр.

Æмæ ныссабыр и уыцы стыр быдырон уæзæг. Æзнауыр касти 
колхозонтæм æмæ, далæ пысылмон дингæнджытæ хадз кæнынмæ 
кæдæм æрæмбырд вæййынц, уым сæ кувæн дуры алыварс куыд 
ныккæлынц, уый хуызæн æм зынд колхозонты бадт. Æмæ та-иу йæ 
сæрыхил базмæлыд Æзнауырæн.

Йæ фæстаг рæнхъытæм ын куы фæцæйхæццæ кодта æмдзæвгæ- 
йæн, уæд, зæрæдты звено кæй хуыдтой, уый раздзог чи у, уый, уартæ 
Гæгуыцаты Тъуга, кæцæйдæр йæ бынæй йæ цонг ма сласа æмæ йæм 
йæ къух ма батила, уыцы стыр уæззау къух, æмæ йæм ма бадзура:

– Лæугæ нæ, лæугæ нæ!
Æмæ фестъæлфыд Æзнауыр, лæугæ, дам, нæ! Уæдæ куы фæуа дзырд 

æмдзæвгæ, уæд ын цы гæнæн и æнæ æрлæугæ?! Æмæ ма йыл хъуыды 
акæна, уымæ дæр æй нал равдæлд, афтæ, куыддæр фæстаг рæнхъытæ 
загъта, афтæ раздæхти фæстæмæ фыццаг рæнхъытæм. Уый фæстæ дис 
кодта, цы йæ фæцарæзта æмдзæвгæ ногæй дзурынмæ? Иннæ ахæм, 
Тъугайы диссæгтæ! Цæмæй базыдта, æмдзæвгæ йæ кæронмæ фæхæц-
цæ кæны, уый? Зыдтаид æмдзæвгæ зæрдылдардæй кæрæй-кæронмæ, 
уый гуырысхойаг у. Кæд дзы æндæр исты и, адæймаджы зонд кæй нæ 
ахсы, ахæм исты? Цы ‘рбадзурын кодта Тъугайы? Æмæ, цы агуырдта, 
цы йæ æрбадзурын кодта, уый?! Æмæ уый цы фездæхта æмдзæвгæ 
ногæй дзурынмæ?

Стæй, – уый йæ дыккаг бон уыди – бонрæфты хуымæй станмæ куы 
цыдысты, уæд йæхи йæ фæрсты ма фæцæуæг кæна Тинатин!

Æзнауыр та-иу æм бакасти. Уæдæ ма кæд уыди уый, æмæ, Тинатин 
уай, æмæ уыйæппæт чызджытæ æмæ лæппуты ‘хсæн бараст уай æмæ 
Æзнауыры фæрсты цæуæг фæкæнай дæхи!

– Цы хорз уыди! – загъта Тинатин. Афтæ загъта, цыма уартæ кæдæй 
нырмæ фæнд кодта афтæ зæгъын æмæ йын не ‘нтысти æмæ не ‘нтысти.

Æзнауыр æм бакаст æмæ йæм кæсгæйæ баззад – афтæ йæм фæзынд, 
цыма йе стыр цъæх цæстытæ йæ бæзджын сау æрфгуытыл цинтæ кодтой.

– Цы уыди хорз?
– Дысонизæр, – Тинатины хъæлæс æнахуыр æхсызгон зæлланг кодта.
– Хорз уыди, – загъта Æзнауыр дæр.

– Куыд дзæбæх бадтысты æмæ куыд дзæбæх хъуыстой!
– Дзæбæх хъуыстой æцæг?
– Ды куыд дзæбæх сарæхстæ! – бахудти Тинатин, фыр цинæй ба-

худти, æмæ йæм худын цыди, фæлæ йæм ныхас кæнын дæр цыди, æмæ 
уæд худгæ-худын загъта: – «Додой» ногæй дзурын кæй райдыдтай, 
уый, кæй нæ фæтыхстæ. Афтæ дзæбæх уыди, ды афтæ дзæбæх уыдтæ!

Æзнауыр æм бакасти – цытæ дзуры?! Кæд ма дзырдта афтæтæ? 
Тæрсгæ дæр ын фæкодта.

– Æмæ мæм уый фæстæ афтæ зынын байдыдта, цыма ахæм æмдзæв-
гæтæ дыууæ хатты дзурын хъæуы. Иу хатт æй радзур æмæ, куыддæр 
фæуай дзырд, афтæ йæ ногæй райдай дзурын, ды йæ куыддæриддæр 
райдыдтай, афтæ. Кæд-иу тæрсгæ дæр нæ фæкодтон!

– Цæмæй-иу фæкодтай тæрсгæ та? – бафарста Æзнауыр æмæ йæ цæстытæ 
фæйнæрдæм арахæсс-бахæсс кодта сæ алыварс, æмæ ирдæй баззадысты 
йæ цæстытæ: уыйæппæт хъомпалгæнæг лæппутæ æмæ чызджытæй иу нæ 
уыди уыдонмæ æввахс, мæнæ сæ цыма фæдзæхсгæ бачынди – уыдонмæ 
æввахс мачи бацæуæд, абабау! Уый йæ цæуылдæр батыхсын кодта, фæлæ 
уæддæр бафарста ногæй: – Цæмæй-иу фæкодтай тæрсгæ та?

– Цæмæйзон, цæмæй! – фездæхт Æзнауырмæ Тинатин. – Стæй-иу 
уыйæппæт колхозонтыл куы æрхæцыдысты мæ цæстытæ, уæд та-иу 
æрсабыр дæн æмæ-иу хъуыды кодтон: «Додой» афтæ ничима радзырдта, 
æвæццæгæн. Артисттæ йæ æнæуи хуыздæр фæдзурынц, чи зоны, фæлæ йæ 
ды та æнæуи хуыздæр дзырдтай. Мæ ныхæстæ ныццæхгæр-мæхгæр сты, 
хатын æй, фæлæ сыл нал иуæрдæм схæцын фæразын, нал – иннæрдæм. 
Уыдон æй, сæ дæсныйад сын куыд амоны, афтæ фæдзурынц, ды та йæ, 
дæ зæрдæ дын куыд амыдта, афтæ дзырдтай. Æмæ иу, дæсныйад куыд 
амоны, уый у, иннæ та, зæрдæ куыд амоны, уый.

Æмæ та йæм бакасти Æзнауыр.
– Чи зоны, рæстытæ дзурыс, фæлæ, чи зоны, афтæ рæстытæ дæр 

нæ дзурыс, – загъта æмæ бахудти. 
Æмæ бамбæрста: уымæн фæцæуæг кодта йæхи йемæ, уымæн – ма 

фæцæуæг кодтаид йемæ йæхи, уый йæ бон нæ баци. Хъуамæ йын загъ-
таид, цы йын загъта, уыдон, стæй ма ноджыдæр цыдæртæ. Фæлæ уыцы 
цыдæртæ зæгъынæн цыдæртæ хъæуы, бирæ цыдæртæ. Æмæ кæм и?!

– Дысон мæ хуыссæг фæлыгъд æмæ цин кодтон, мæ хуыссæг кæй 
фæлыгъди, ууыл.

– Цæмæн ыл цин кодтай?
– Нæ зонын. Нæгъ, зонын æй, фæлæ йæ нæ зонын. Ды йæ куыд 

дзырдтай, уый агуырдтон мæхимидæг, хатт-иу æм фæхæстæг дæн, дæ 
улæфт дæр-иу дын æрцахстон цыма, фæлæ-иу уæд цинæй амардтæн 
æмæ-иу мын æрбайсæфтысты улæфтæй дæр æмæ æндæрæй дæр. – Уым 
фæлæууыд Тинатин, цыма æрхæцгæ фæкодта æмæ йæ хæкъуырцц 
фæцæудзæн ныр та, фæлæ нæ фæцыд йæ хæкъуырцц, æмæ загъта, 
бынтондæр æндæр чи уыд, ахæм хъæлæсæй – уæлтæмæны хъæстæ кæм 
нæ уыд, æнæуи дæр хауд чи уыд, ахæм хъæлæсæй: – Æмæ ма мын æй 
иу хатт куы радзурис, æрмæст мæнæн, мæн йеддæмæ йæм куыд ничи 
хъуса. Уæд æй кæд хуыздæр бахъуыды кæнин.

Æзнауыр-иу æм бакаст æмæ та-иу æм бакаст: цытæ дзуры æмæ 
цæмæн дзуры, цытæ дзуры, уыдон?! Æнæуи йыл фидыдтой, цы дзырдта, 
уыдон, куыд сæ дзырдта, уый дæр ыл фидыдта. Æмæ йыл фыццаг дис 
бакодта, стæй та йын тæригъæд фæкодта. Тæригъæд ын кæй фæкодта, 
уый бынтон нæ бамбæрста, уæддæр æй цыма бамбæрста. Æмæ йæм 
бадзырдта:

– Æмæ йæ уæд афтæ куынæуал радзурон, куынæуал æй базонон 
афтæ дзурын. Дысон æй куыд радзырдтон, уымæн дысонизæр хъæуы, 
куыддæриддæр уыди, афтæмæй: колхозонтæ хъуамæ афтæ бадой 
уæзæгыл, æз хъуамæ æфтæ лæууон цырагъы бын къæсæры дурыл, 
ды хъуамæ уым мæ фарсмæ кæмдæр дæхи цæттæ кæнай рацæуынмæ. 
Стæй, афтæ куы уа алцыдæр, уæддæр, дысон куыд рауади мæ дзырд, 
бынтон афтæ нæ рауайдзæн. Бынтон æдæрхуызон дæр нæ рауайдзæн, 
фæлæ цæмæйдæрты æндæрхуызæттæ уыдзæн, æмæ уыцы цыдæртæ 
тынг ахсджиаг сты. Дзырд чи у, уый цæмæйдæрты сфидауы, цæмæй-
дæрты сфыдуынд вæййы. 

Афтæ куы загъта, уæд бахудти Æзнауыр. Худын æм нæ цыд, фæлæ 
йæ цыма бахудын хъуыди, афтæ йæм зынд: Тинатины митыл дæр баху-
дын хъуыд – уæдæ йæ цæмæн бахъуыди, уый куыд дзырдта «Додой», 
афтæ зонын! Æмæ йæ йæхиуыл дæр хъуыди бахудын, уый гæнæн кæй 
нæй, уый йын афтæ бæстæтты кæй амыдта, уый тыххæй.

Æмæ-иу куыд нæ кодтой ныхæстæ! Хъæлдзæг ныхæстæ дæр-иу 
кодтой, хъазæн ныхæстæ, иннæтимæ куыд кодтой, афтæ. Фæлæ-иу 
уæддæр Тинатины ныхæстæм æхсызгондæрæй хъуыста, стæй-иу, Ти-
натин кæм лæууыд, уым лæууын фæндыд уый дæр. Фæлæ уый раздæр 

уыд афтæ, цалынмæ «Тъæбæртт»-ы уромæнтæ нæ феуæгъд сты уыцы 
къуыппыл, уæдмæ.

Æмæ йæ сæ разæй ахастой хъуыдытæ, баййæфтой йæ æмæ йæ 
сæрты акалдысты. Уæдæ йын уымæн дзурын кодта «Додой», уымæн. 
Ома ныр ам нал уыдзынæн, ам нал цæрдзыстæм, ома ныр Комгæроны 
цæрдзыстæм, æмæ йæ базонон, уый йæ куыд дзуры, афтæ дзурын, 
æмæ-иу æй уым дзурдзынæн мæхицæн, Комгæроны.

Æмæ та фæфæнд кодта агæпп кæнын машинæйæ, æмæ ацы хатт, 
æвæццæгæн, нал ныллæууыдаид æнæ агæпп кæнгæ, фæлæ уæдмæ ма-
шинæ хидыл бауади æмæ уыцы раст фæндагыл бараст и хъæумæ. Æмæ 
ма ныр фæнды гæпп кæн, фæнды – ма. Дыууæ уынджы куы суадысты 
хъæуы, уæд Нане ахызти. Фыццаг, йæ разы цы комбаст голлаг уыд, уый 
аппæрста, æмæ зæххыл йæ тъæпп фæцыди голлагæн; æвæццæгæн дзы 
быдыры халсарты фæлхортæ авгæдта фосæн. Стæй та йæхæдæг ахызти. 
Гуыффæйы фæстаг фарсыл радгай йæ къæхтæ айста, стæй йыл йæхи 
ахафта уым дæлæмæ. Æмæ цæхгæрмæ уынгмæ куы фæцæйхаста голлаг 
йе ‘ккойы, уæддæр, цыма цæстæй нæма ракасти, афтæ зынди Æзнауырмæ. 
Æмæ йæ фæстæ æнкъардæй каст. Лекси æмæ Сосе та уыдоны уынджы 
æрхызтысты. Куы ‘рхызтысты, уæд раст слæууыдысты, се ‘ргæмттæ – 
кæрæдзимæ арæзт, афтæмæй кæрæдзийы къухтæ райстой.

Лекси загъта:
– Дзæбæх мын у, Сосе, дзæбæх!
Æмæ йыл баузæлыд Сосе дæр. Æзнауырмæ куыд фæкасти, афтæмæй 

йыл цыма æгæр баузæлыди:
– Гъæ, дæ дзæбæхтæ мæм хъуысой, мæхи Лекси!
Стæй та уый къух райстой, Æзнауыры къух. Фыццаг ын æй Лекси 

райста, стæй та – Сосе. Æмæ йын цалынмæ цыдæртæ дзырдта Лекси 
æмæ йын йæ къухыл хæцыд, уæдмæ йæм Сосе та йæ афтид къух дардта.

3
Уæд-иу цы дзæбæх æмбырдтæ уыди, нæ фæлæ! Сценæйы-иу дæр- 

гъæй-дæргъмæ стъол равæрдтой, йæ уæлæ-иу ын сырх-сырхид хъуы-
мацы тын айтыгътой, доны æвгтæ æмæ-иу ыл агуывзæтæ æрæвæрдтой, 
стæй-иу йæ фаллаг фарс стъолæн, сæ цæсгæмттæ адæммæ арæзт куыд 
уой, афтæ рабадтысты уыцы дзæбæх арæзт нæлгоймæгтæ æмæ сыл- 

гоймæгтæ æмæ-иу кастысты адæммæ, æмæ-иу сæм кастысты адæм 
дæр. Æмæ уымæй хуыздæр цы и!

Кæнæ-иу, цалынмæ æмбырд нæ райдыдта, уæдмæ цы хъазт сарæзтой 
клубы раззаг дуары æдде уыцы тъæпæны! Æмæ-иу дзы цы дзæбæх 
кæфтытæ кодтой!

Ныр сценæйы тæккæ схизæны иу æнахуыр ралæууæн æмæ радзурæн 
бынат сæвæрдтой, уыцы цыппæрдигъон, цыма сагъд уыди асдæрды 
фæйнæджыты мидæг æмæ цырты хуызæн зынд, цыма, кæцæйдæр чи 
æрæфтыд, хъæуæй чи нæ уыд, уымæн сагъд уыди уæлмæрды кæрон, – 
æвæццæгæн æй районæй сæрвыстой, цæмæй дзы раздæр цы радзурæн 
бынат уыд, уый мауал æвæрой – уый советон у, социалистон у уый! 
Æмæ дзы ничи балæууы æмæ дзы ничи радзуры. Кæнæ йыл цыма 
æлгъ кæнынц, кæнæ дзы цыма тæрсгæ кæнынц истæмæй. Æмæ-иу 
уый йæхицæн лæууыд, дзургæ чи кодта, уый та – йæхицæн. Æмæ дзы 
зæрдæ уынгæг кодта. Уæд та æндæрхуызон радзурæн уыди – дзæбæх, 
цыппæрдигъон радзурæн, йæ мидæг балæууæн кæмæн уыд, къухтæ 
æрæвæрæн дæр кæуыл уыд. Стæй, йæ раззаг фарс чи уыди, адæм ын 
комкоммæ кæдæм кастысты, уыцы фарсыл мæнæуы æфсиртæй цы тым-
был быд уыди, уый куыд дзæбæх фидыдта, йæ астæу дзуарæвæрдæй 
цы æхсырф æмæ дзæбуг уыди, уыдонимæ! Лæгыл ныфс æфтыдта йæ 
бакаст æмæ цин æфтыдта лæгыл.

Адæм хор-хор кодтой. Хъæлдзæг нæ уыди сæ хор-хор, æмæ, хор-хор 
хъæлдзæг куынæ уа, уæд цæмæн бæззы! Сценæ исдуг афтидæй лæууыд, 
стæй йæм фæцæйхызт, цы цыбыр асин æм уыд, ууыл Сæхæтæг. Цы-
дæрхуызон гуыбыр-гуыбыр фæцæйхызти, æмæ афтæ зынд – не схæццæ 
уыдзæн уæлæмæ. Мæнæ разилдзæн æмæ раздæхдзæн фæстæмæ, фæлæ 
нæй, нæ раздæхти фæстæмæ Сæхæтæг. Хъæусоветы фыссæгæй куыста 
æмæ нымад лæг уыди Сæхæтæг хъæуы мидæг.

– Мæ зынаргъ хъæубæстæ! – радзырдта Сæхæтæг, куыддæр æр-
лæууыд уыцы радзурæны фарсмæ, афтæ. – Абон æрæмбырд стæм иу 
ахсджиаг хъуыддаджы фæдыл: хъуамæ бафæлварæм хъæуыхицау равза-                                                                                                                  
рыныл. Уый у тынг бæрнон хъуыддаг, æмæ мæ уырны, уыцы бæрн 
кæй æмбары махæй алчи дæр. – Афтæ лæугæйæ загъта Сæхæтæг, стæй, 
сценæйы былмæ хæстæг цы иунæг къæлæтджын уыди, ууыл æрбадти.

Цард куы фæфæлдæхт, уæд горæтмæ арауай-бауай кодта Сæхæтæг, 
цыдæр куыстыл дзы фæхæст и æмæ-иу райсомраджы фæцæйцыд авто-

бусы лæууæнмæ. Стæй æрсабыр и Сæхæтæг. Æвæццæгæн, йæ зæрдæмæ 
нæ фæцыди куыст, чи зоны йыл хæцгæ дæр ракодтой фæстæмæ. Æмæ 
æхсызгон уыди бирæтæн – æгайтма фæстæмæ æрбынæттон Сæхæтæг. 
Ныр уартæ рынчындоны ныллæууыд хæдзарады хицауæй. Цас хæдзарад 
уыдаид хъæууон рынчындоны! Бæх æмæ дзы бедаркæ уыди дæлæмæ 
дæр æмæ уæлæмæ дæр. Æмæ æнкъард уыди Сæхæтæг, æнкъардæй-иу 
фæцæйцыд, кæдæм цыд, уырдæм, æнкъардæй-иу æрлæууыд, кæм 
æрлæууыд, уым.

Æппæты разæй дзурынмæ рацыди Саумел. Милицæйы æрвыст 
лæг уыди Цъуйджыны хъæумæ æмæ уым æрцарди. Æмæ радзырдта, 
алы æмбырды куыд дзырдта, афтæ, уыцы æнахуыр дзурæны фарсмæ 
лæугæйæ.

– Нæ хъæуы куыд æвæрд у общественный порядок, афтæ иу хъæуы 
дæр нæу. Æмæ æз афтæ нæ зæгъын, æмæ уый мæ заслугæ у, уый не 
‘ппæты заслугæ у, уый, общий язык кæй ссардтам, уыцы успех уыр- 
дыгæй цæуы. Æмæ-ма æркæсут, кæддæра цы дружба ис нæ хъæуы 
цæрджыты ‘хсæн! Просто цыма иу бинонтæ сты, афтæ сплотиться 
скодтой, гъе! Æз æй алы ран дæр фæзæгъын байдайын, æмæ нæм за-
видовать фæкæнынц. Ныр хъæуыхицау равзардзыстæм, æмæ йын æз 
заранее дзырд дæттын, куыд æй краснеть кæнын никуы бахъæудзæн 
нæ хъæуы общественный порядочы тыххæй.

Далæ йын чидæр раззаг дуарбахизæны æрæмдзæгъд кæнынмæ 
хъавыд Саумелæн, иуцалдæр цъыччы дæр æркодта йе ‘рмттæ, фæлæ, 
йæ алыварс куы ничи схæцыди йæ къухтыл, уæд уый дæр цæхгæр 
фæуагъта йе ‘мдзæгъд кæнын.

Чъули æрæджиау æрбацыд æмбырдмæ. Бынат æй нал фæци æмæ, 
клубæн йæ дыууæ фæрсаг дуарæй хъæусоветы ‘рдæм чи уыди, уый ба-
хизæны лæууыди – иутæ æмæ дзы дыууæтæ куынæ лæууыди! Хъуыста 
дзурджытæм æмæ мæсты кодта, стæй, куыддæр Тимафе фæци дзырд, 
уалæ хуытæдарæн фермæйы æхсæвгæсæй чи куыста, уыцы Тимафе, 
афтæ размæ алæгæрста, ныхасы бар дæр нæ ракуырдта, афтæмæй. 
Гыццыл гуыбыргомау, гыццыл къаннæггомау, уæддæр бæрæг уыд, 
куыд фæцæйбырста, уый. Кæцæй дзырдтой, уырдæм æххæст нæма 
бахæццæ, афтæ йæ хъæр фæцыди:

– Ай диссаг нæу – хъæуы куы ницыуал ныууагътой, уæд та йын 
хицау æвзарынц! Æмæ цæмæн æвзарынц хицау? Хæдзæрттæ ма дзы 



47

баззад, æмæ уыдонæй алкæмæн йæхи хицау и. Хицау! Куыдзæн вæййы 
хицау, хæрæгæн вæййы, хæлафæн вæййы, фæлæ – хъæуæн хицау?! 
Æмæ цы хъуамæ куса стæй? Кæд, далæ Митъойы сæндонмæ чи цæуы, 
уыдонæн рад скæна кæнæ, уартæ Дисыджын къуыппыл Кутураты 
Корчи цы кувæндон сарæзта, уырдæм чи цы кувинæгтæ хæссы, уый 
бæрæг кæна! Хъæуыхицау! Уый кæй сæрмæ æрцыд, хъæуæн хицау 
æвзарын, уымæн йæ ныхыл дамбацайыдзаг нæмгуытæ банымай, йæ 
къæбутæй иугай-дыгай куыд гæппытæ кæной.

Æмæ сылгоймæгтæй чидæр бахъæр кодта Чъулимæ:
– Алæ, де ‘гæр кал, уый дын дамбацайыдзаг æмæ сармадзаныдзаг.
Сылгоймаджы ныхасмæ ницы æрдардта йæ хъус Чъули, æмæ йæм 

уæд та нæлгоймæгтæй бадзырдта чидæр:
– Гъе дæ бонæй уай, мах Чъули, иутæ ‘мæ дыууæтæ не сты, нæ!
– Куыйтæ дæр иутæ ‘мæ дыууæтæ нæ вæййынц, фæлæ сæ раззаг 

иу вæййы, кауы сæрты дæр æмгæпп нæ ракæнынц, фыццаг дзы иу 
рагæпп кæны, стæй, уый фæзмгæйæ, иннæтæ дæр зыгъгъуыттытæ 
æмæ дыгъгъуыттытæ сисынц сæхи кауы сæрты.

Мæсты уыди Чъули æмæ ноджы хылæмхиц. Уæдæ афтæ цæуæнт 
дæ хъуыддæгтæ, æмæ стæй афтæ фæцæуæд дæ тъæпп цъыфы!

Уæд æгас бæстæ базмæлыд – нартхор квадратон-дзыгъуыргай та-
уыныл ерысы бацыдысты механизаторты тæккæ сæрæндæртæ. Æмæ 
Ирыстоны ахæм колхоз нæ баззад, Чъулийы хуымтæм уынæг кæцæй 
нæ фæцыдысты. Афтæ дæсны разынд уыцы тауыны мадзалмæ. Далæ 
йæ Мæскуымæ дæр ахуыдтой Адæмон хæдзарады æнтыстыты рав-
дыстмæ æмæ йын сызгъæрин майдан саккаг кодтой, йемæ – æхцайы 
лæвæрттæ. Районы ахæм уынаффæйыл ныллæууыдысты райком æмæ 
райæххæстком, хъуамæ Социалистон Фæллойы Хъæбатыры ном рай-
сынмæ æвдыст æрцыдаид Чъули. Ныр нал райком и, нал райæххæстком, 
нал колхоз. Ницыуал и æппындæр. Дуне афтидæй баззад, æмæ ма чи 
бакодтаид Чъулийы мæт! Нал трактор и, нал куыст, æмæ гуырдзиаг 
сæнуæйгæнæгмæ ныллæууыди куысты, Митъомæ. Райсомæй бынат 
ныссæрфы, сæхицæй цы бæрз уисой æрхаста, уымæй, уый фæстæ стъолы 
зæронд газеттæ ракалы æмæ йыл ног газеттæ бамбæрзы. Стæй, уæлæ 
Генаты Сикъо сæ хæдзары кæройнаг цæсты цы дуканигонд бакодта, 
уырдыгæй цыхт æмæ дзул æрхæссы. Кæд искæмæн сæн хæссын ба-   
хъæуы хæдзармæ, уæд ын йæ цыппæрдигъон чъыбылайы бахæццæ 

кæны сæн. Æхца рахæссы æмæ сæ Митъойы къухмæ банымайы. Ну-
азынмæ чи бауайы, уыдон дæр æм æнæ бадзургæ кæм фæвæййынц. 
Уæдæ, хæдзармæ кæмæн ахæссы сæн, уый дæр ын дзы куыд нæ адары, 
æмæ фæуæлгъиппой вæййы Чъули. Уæд бынтон базмæлы йæ маст.

– Æмæ нын нæ ног чындзыты дæр йæхимæ кæнын куы райдайа сæ 
тæккæ ногыл, уартæ гуырдзыйы ерыстаутæ куыд кодтой, афтæ, уæд та?

– Тобæ зæгъ, Чъули! – бахъæр æм кодта чидæр.
– Уый дын тобæ æмæ тоборза! – рахъæр кодта адæммæ Чъули. – Ай 

мардæрцыд нæу, судзгæ мардæрцыд! Хъæуыдзаг фæллой аныхъуы-
рдта чидæр, æмæ уый кой нæ кæнæм, фæлæ хъæуыхицау æвзарыныл 
фæдис систам. Æмæ уый барæй афтæ кæны нæ ног хицауад, ома сыл 
уыцырдæм ахæцæм, æмæ, ацырдыгæй цы ‘рцыд, уый ма уыной. Æмæ 
йæ хъуамæ куыд ма уынæм, куыд – лæгæн йæ хæлаф куы раласай, уæд 
астæуæй дæлæмæ гомæй зайы, уый æмбарынхъом нал стæм?! Æмæ 
йæ нæхæдæг мауал зонæм, гъа! Фæлæ нæм чи бакæса, уый дæр æй нæ 
базондзæн, нæ уæлæ хæлæфтæ нал и, уый?!

Æмæ йæм базырдта Сæхæтæг:
– Гъе Чъули, гъе, йæ дæргъ бæндæнæн у хорз, ныхасæн афтæ хорз 

нæу йæ дæргъ, уый никуы фехъуыстай?
– Фехъуыстон æй, æмæ цы?! – цæхгæр фездæхт Сæхæтæгмæ Чъули.
– Цы, цы, кæйдæрты дæр ма хъæудзæни дзурын, æмæ бон Чъехæй 

Чъребамæйы дæргъæн нæу.
– Сыгъд сыл ссæуæд бонæй дæр æмæ бæндæнæй дæр! – цыдæр 

хъæрæй æмæ цыдæр уæлмонц хъæлæсæй загъта Чъули, цыма, æгас 
цæуæд Октябыры социалистон революци загъта, æмæ йæ ных, кæуылты 
арбацыд, уыцырдæм сарæзта.

Сæхæтæг Чъулийы фæстæ каст, цалынмæ уый адæмы ‘хсæнты 
лæсыд æддæмæ, уæдмæ, стæй аздæхт адæммæ.

– Ныр та байхъусæм нæ районы хицауады бæрнон кусæг Абизаты 
Сабазмæ.

Стæй федта Æзнауыр: сыстади Сабаз, разæй цы даргъ бандон уыди, 
ууыл чи бадти, уыдоны ‘хсæнæй рог-рог суади сценæмæ, радзурæн 
бынаты фарсмæ ралæууыди.

– Мæнæ хорз адæм, ацы дзæбæх хъæуы цæрджытæ! Мæн нæ районы 
хицауад рарвыста, цæмæй ацы бæрнон æмбырды уемæ уон; цы ахсджиаг 
хъуыддаг аразут, уым уын, мæ бон цæмæй уа, уымæй феххуыс кæнын 

хъæуы, хицау æвзарын æнцон хъуыддаг нæу. Рæстæг афтæ домы, æмæ, 
кæй равзарат, уый хъуамæ уа ахуыр, хъуамæ уа фæлтæрд æхсæнадон 
куысты. Хъуамæ уа, разæнгард кæмæ и, ахæм. Хъуамæ царды мидæг 
«О» дæр афоныл зона зæгъын æмæ «нæ» дæр. Ахæм адæм ис уе ‘хсæн. 
Се ‘ппæты кой нæ кæндзынæн, фæлæ мын, кæмæй загътой, уыдоны кой 
æнæ ракæнгæ нæй! Уыдон сты Тараты Тамби æмæ Дзецциты Тохти. Сæ 
дыууæйы дæр хорз зонут, æз сæ куыд зонын, уымæй хуыздæр, æмæ 
уын сæ амоныныл не схæцдзынæн. Уыдонæй искæй куы равзарат, 
уæд уый амондзæн, нæ районы хицауады фæндонмæ куыдфæндыйы 
цæстæй кæй нæ кæсут, æмæ уый хорз у.

Исдуг æмбырд фæсабыр, æмæ уæд фæстаг бандæттæй кæцæйдæр 
растади Тохти. Размæ рараст и адæмы ‘хсæнты, стæй аздæхта йе ‘ргом 
адæммæ, йæ тъæпæн арм йæ роны æртъыста, – куыройы фарчы хуызæн 
зынди йæ арм йæ роны тъыстæй.

– Мæ дзæбæх хъæубæстæ! Уæ хорзæх мæ уæд, æмæ ацы æвзæрсты-
ты мæ кой ма ‘рцæуæд. Æз куыстон æндæр дуджы, социализм аразæн 
дуджы. Ныр цы дуг у, уый нæ зонын. Цы аразынц, уый дæр нæ зонын 
æмæ афтæмæй цы хъуамæ кусон! Стæй-ма дзы уый дæр и – уæд цыма 
уыцы дугыл, уыцы социалистон дугыл гадзрахатæй рацæуин, æмæ мæ 
уымæй Хуыцау бахизæд. Уæхæдæг-ма ахъуыды кæнут: уыцы цардыл 
дæр иузæрдион, ацы цардыл дæр. Æмæ уæд хъуамæ лæг мауал уон, 
фæлæ кæфхъуындар исты уон хъуамæ. 

Стæй размæ куыд рацæйцыд, фæстæмæ дæр афтæ фæцæйцыд. Адæм 
æм кæсгæйæ баззадысты. Æмæ ныссабыр клуб, уыцы бирæ фенæг 
æмæ бавзарæг – аргъуан дæр чи уыди, мæзджыт дæр чи уыди, стæй 
клуб дæр чи сси, уыцы фидар гæнах. Афтæ ныссабыр и, æмæ дзы куы 
ничи вæййы, йæ дуæрттæ æнгом æхгæд куы вæййынц, уæддæр афтæ 
сабыр нæ вæййы. Æнкъард сабыр, ирвæзæн кæмæй нæй, ахæм сабыр. 
Æмæ ныггуыбыр сты адæм æмæ зæхмæ ныккастысты, цыма йыл сæ 
тæригъæд хъардтой, уый хуызæн.

Тохтийы фæстæ ныхасы бар ракуырдта Цакъо. Шофырæй куыста 
æмæ хуымæтæг шофырæй дæр куы куыстаид! Сæрдары ралас-балас 
кодта уыцы кæттагсæр, цыбырдым машинæйыл – фыццаг ыл Росебы 
ралас-балас кодта, стæй Росеб куы нал куыста, уæд та – Тохтийы. 
Хæдзармæ-иу кæд æмæ кæд æрæфтыд! Ныр бон изæрмæ – хæдзары, 
æмæ цыфæнды фехъуыстаид йе æмбырды хуызæн исты, йе ирон 
4 Мах дуг №6 2024



50

абадт, уым-иу балæууыд. Æмæ ма йæм иу æгъдау уыди Цакъомæ: 
кæм æрлæууыдаид, уым хъуамæ дзуццæджы æрбадтаид æмæ тамако 
сдымдтаид. Æмæ нæ фидыдта афтæмæй Цакъо. Куыд фидыдтаид 
– иннæтæ лæууынц, уый бады уыцы гуыбырæй, цыма йæ лыстæг 
артæнтæ срыстысты, уый хуызæн, афтæмæй йæ фæздæг калы. Æмæ 
раздæр афтæ нæ кодта, раздæр æй тамако дымынмæ æвдæлгæ дæр нæ 
кодта. Æнæуи дзурын ахуыртæ-йедтæ нæ уыди, æмæ ныр сцæнæйæ 
куы ракасти уыйбæрц адæммæ, уæд йе ‘взаг йæ хъуыры фæцæйбадт. 
Æмæ йæм фæсмон æрцыд: цæй ныхасы бар куырдта, цæмæн æй ба- 
хъуыд ныхасы бар! Фæлæ йæ зæгъын дæр фæндыд, стæй халам-балам 
нæ уыд йæ зæгъинаг – ахъаззаджы зæгъинаг уыд, æмæ йæ уый куынæ 
зæгъа, Цакъо, уæд æй чи зæгъдзæн?! Æмæ, цалынмæ ракæс-бакæс 
кодта, уæдмæ йæм бадзырдта Сæхæтæг:

– Хъусæм дæм, Цакъо.
Æмæ радзырдта Цакъо:
– Ныр уал, цымæ, хъæуыхицау æвзарын куы фæуадзиккам, æмæ 

уал колхоз куы саразиккам, уæд хуыздæр нæ уаид! Йæ тæвдыл æй куы 
саразиккам фæстæмæ, йæ тæвдыл! Хæдзарæн хъуг уал куы æрæмбырд 
кæниккам, стæй фæстæдæр – хæдзарæн фыс, ноджы фæстæдæр – хæ- 
дзарæн хуы. Нæ бафæраздзыстæм æнæ колхоз, куыд хъуамæ бафæразæм! 
Цы дзæбæх колхоз нын уыди, цы амондджын уыдыстæм! Райсом-иу 
цингæнгæ куы фæцæйцыдыстæм куыстмæ, æмæ-иу нæ изæры хæд-
зармæ нæ къах куынæ хаста!

Сæхæтæг æнкъардæй касти Цæкъомæ, стæй йæм бадзырдта:
– О, Цакъо, о, фæлæ абон æндæр хъуыддаджы фæдыл æрæмбырд 

стæм.
– Мæнмæ гæсгæ та хъуамæ ацы хъуыддаджы фæдыл æрæмбырд 

уыдаиккам. Стæй иу хатт нæ, афонмæ хъуамæ иуцалдæр хатты æрæм-
бырд уыдаиккам.

– Омæ колхоз афтæ æнцон ацаразæн нæу!
– Æз дæр афтæ нæ зæгъын, æмæ æнцон ацаразæн у. Фæлæ, нæ зонд 

куы баиу кæнæм, уæд æй кæд исчердæмыты бауддзыд кæниккам. 
Мæнæ-мæнæ, нæ колхоз куыд арæзт уыд, афтæ йæ аразиккам. Уæдæ 
ницы бакæндзыстæм æнæ колхоз. Ау, кæрæдзимæ нæ алчи йæ сынæг 
сыздахдзæн! Æмæ нæ ныммадзуратæ уыдзыстæм афтæмæй?!

Цакъо йæ бынатмæ нал баздæхт. Æзнауыр кæм лæууыд, уым цы 

дуар уыд, ууылты алæсыди адæмы ‘хсæнты æмæ æддæмæ ахызт. 
«Æвæццæгæн æм тамако дымын æрцыди, – ахъуыды кодта Æзнауыр. – 
Ныртæккæ сдымдзæн тамако, стæй асины рæбын æрдзуццæг кæндзæн 
æмæ афтæмæй дымдзæн».

Сæхæтæг Цакъойы фæстæ касти æмæ, Лода сценæмæ куыд схызти, 
уый нал бафиппайдта.

Лода бæхтыл куыста, дыууæ стыр сырх бæхыл. Куыд дзырдтой, 
афтæмæй бæхтæ – Цъуйджыны сæ хæргæфстæ хуыдтой – Германæй 
æрбафтыдысты Уæрæсемæ, уырдыгæй та Ирыстонмæ æрхаудтой. 
Лæвар сæ бачындæуыди колхозæн. Æмæ сыл дзæбæх куыста Лода. 
Цъынайæ хос ласта цыппæрдзалх уæрдоныл фермæйы агъуыстытæм. 
Стæй йæ стурты размæ æвгæдта иу урс-урсид сагойæ – Бехъойы конд 
уыдаид, уæдæ чи скодтаид ахæм сагой æндæр! Æмæ изæры скъоламæ 
цыди ноджы. Уæд скъолайы фæзынд иу чызг-ахуыргæнæг. Индирæ 
Хасыхъойы чызг æй хуыдтой. Лодайыл цыдæр æрцыд. Йæ цин æм-
бæхсын нæ фæрæзта, æмæ йыл худын бахæцыд. Худти – скъолайы дæр 
худти, куысты дæр худти. Æмæ, фермæйы кæй худти, уый дæр, изæры 
та скъолайы кæй худдзæн, уый цинæй худти. Ноджы дарын байдыдта 
иу урс-урсид хъуырдарæн. Изæры-иу скъоламæ тагъд кодта, æмæ-иу ын 
бирæ хæттыты йæ кусæн дарæс раивын нал бантыст, фæлæ-иу уыцы 
хъуырдарæн æркодта йæ бæрзæйыл, къандзолы æфцæгготы мидæг, 
афтæмæй-иу бамидæг и скъолайы. Цас хорз фидыдтаид, бынтон сыгъдæг 
чи нæ уыдаид, уыцы пысултимæ уыцы урс-урсид хъуырдарæн! Æмæ 
йыл чидæр куы схъæр кæнид, йемæ чи ахуыр кодта, уыцы лæппутæй:

– Иуварс алæуу, мæрдты финагенты хуызæн!
Ном андæгъди лæппуйыл, цыма йыл æй, куы райгуырди, уæд 

сæвæрдтой, уыйау.
Индирæйы урок-иу сæм куы уыди, уæд-иу Лода, зыдтаид урок – 

нæ зыдтаид, уæддæр йæ къух хъуамæ ныхъхъил кодтаид. Иухатт æй 
бафарста Индирæ, къласы дыууæйæ куы аззадысты, уæд:

– Урок куынæ фæзоныс, уæддæр дæ къух цæмæн фæдарыс?
– Цæмæй мæм æрбакæсай, – загъта Лода.
– Æмæ дæм куы бакæсон, уæд цы?
– Уæд дæм æз дæр бакæсдзынæн.
– Æмæ мæм куы бакæсай ды дæр, уæд цы?
– Уымæй хуыздæр ницы и.

– Цæмæй?
– Ды мæнмæ куы кæсай, æз – дæумæ, уымæй.
Иннæ хатт та йæ афтæ бафарста Индирæ:
– Æгæр бирæ нæ худыс, Лода?
– Худын, æмæ цы? – бафарста Лода дæр æмæ бакаст Индирæмæ. – 

Æмæ худын æвзæр у?
– Æвзæр нæу, фæлæ, дам, алцæмæн дæр бæрц хъæуы, куы фæзæ-

гъынц.
– Худынæн барæнтæ нæй. Хуыдын дæм куы ‘рцæуа, уæд æй куыд 

бауромдзынæ. Стæй йæ цæмæн хъуамæ бауромай, уымæй хуыздæр 
куы ницы ис, уæд.

– Афтæ хорз у, æз уый нæ зыдтон, – йæ сæр базмæлын кодта Индирæ.
– Æз дæр æй фыццаг нæ зыдтон, фæлæ йæ стæй базыдтон.
– Куыд æй базыдтай стæй?
– Ды куы ‘рбацыдтæ нæ хъæумæ, уæд æй уайтагъд базыдтон.
Индирæ йæм кæсгæйæ баззад, йæ цæстытæ æнæбары æрны-                       

къул-æрныкъул кодта.
Стæй сæхгæдтой изæрон скъола. Индирæ сæхимæ ацыди. Лодайыл 

уыцы урс хъуырбæттæн ничиуал федта. Йæ бæхтæ йын айстой, æмæ 
цыдæр фесты. Стæй фермæ дæр цыдæр фæци. Лода кæм куыста, уый 
дæр æмæ иннæ фермæтæ дæр. Лода-иу изæры скъоламæ æрцыди, куы 
ничиуал-иу дзы уыди, уæд. Къæсæрыл-иу сбадти æмæ-иу тамако та-
макойы фæдыл дымдта.

Уый скъолайы æхсæвгæс Абрекъ дзырдта уыдæттæ дуканийы раз 
иуизæр лæгтæн. Стæй арф ныуулæфыд Абрекъ.

– Йæ сæры зонд цыдæр кодта, мæгуыр, æндæр иу дæр нæ æмæ 
иннæ дæр.

Ныр æй Сæхæтæг сценæмæ хизгæ куы федта, уæд æм дзурын ницы-
уал фæцарæхст: йæхи ном ын хъуыды нал кодта, «мæрдты финагент» 
та йæм дзургæ куыд бакодтаид!

Уæдмæ æрлæууыд уыцы радзурæны фæстæ Лода, радзурæны сæрты 
каст, æмæ афтæ зынд, цыма сæр Лодайы сæр нæ уыди, фæлæ радзурæн 
бынаты сæр уыди. Стæй, дзурын куы райдыдта, уæд та афтæ зынди, 
цыма Лода нæ дзуры, фæлæ уый дзуры, радзурæн бынат йæхæдæг.

– Хъуыддаг цæй мидæг ис, уый зонут? – бахудти Лода, æмæ йæм чи 
касти, уыдон æм кæсгæйæ баззадысты: цыма йæм худын æппындæр 

нæ цыди, цыма йæм кæуын цыди, æрмæстдæр кæуын, афтæмæй кæугæ 
нæ кодта, фæлæ худгæ. Цы ‘гъдауæй бахудти афтæ, ацу æмæ йæ ды 
базон! – Хъуыддаг уый мидæг ис, æмæ мах æппæты разæй саразын 
хъæуы ауындзæн, фидар ауындзæн, стæй бæрзонд. – Лода фæлæууыд 
йæ ныхасæй, æмæ йæм, устытæй чидæр кæйдæр куыд фарста, уый 
фехъуыст: «Гæрстæ ауындзæн, дам, гæрстæ?»

Æмæ йæм æрдзырдта уыцы сæрæнарæзтæй Лода:
– Цæмæн гæрстæ ауындзæн, цæ? Лæгтæ ауындзæн, лæгтæ, хъæуы-

хицæуттæ ауындзæн. Æмæ йын бирæ ницы хъæуы. Æрмæст, уалæ уæле 
йæ къадзони чи у ауындзæнæн, уый хъуамæ уа хъæбæр хъæдæй – кæнæ 
кæрзæй, кæнæ акъацийæ. Стæй, мæнæ даргъ зæгæлтæ куы вæййы, 
дæргътæ æмæ стæвдтæ, уыдонæй йæ ныххуый цæджындзмæ, афтæ йæ 
ныххуый, æмæ йыл иу хъæуыхицау нæ, фæлæ дыууæ хъæуыхицауы 
куы æрцауындзай, уæддæр куыд нæ фезмæла. Уый фæстæ йыл цæг 
бакæн, хурхы ауындзæнтæ чи алхъива, уыцы цæг.

Адæм ныссабыр сты, сæ цæстытæ кæрæдзийыл рахæсс-бахæсс 
кодтой – цытæ дзуры ацы Лода, кæд хæйрæджыты сайд нæ фæци, 
уæд! Науæд æй цæмæн уадзы уыдæттæ дзурын Сæхæтæг?! Сæхæтæг 
размæ агуыбыр и, цы тæнæг къæлæтджын бандоныл бадти, уый йын 
бынтондæр фæсте куы аззайа, уымæ йæ бирæ нал хъуыди. Йæ цæстытæ 
сæ тыбар-тыбурæй нал æнцадысты, афтæмæй сæ Лодамæ ныццавта.

– Ауындзæн хъуамæ бæрзонд уа, кæннод уæд та йæ къæхтæ зæхмæ 
æрхæццæ сты ауыгъд хъæуыхицауæн, уæд уый раст у?!

Сæхæтæг цыдæр дыдзыхудт бакодта æмæ бадзырдта Лодамæ:
– Нæ, уый раст нæу.
– Уæдæ дзы уый и, гъе! Æмæ хъуамæ бæрзонд уа ауындзæн, зæрдæйы 

фаг бæрзонд.
– Зæрдæйы фаг, нæ?
– О, зæрдæйы фаг, зæрдæйы. Æмæ нын кæд дзæбæх рауайа, уæд 

ма дзы ноджыдæр сараздзыстæм иуцалдæр. Уынгты мидæг уадз æмæ 
уой. Фидауы уынджы мидæг ауындзæн, хорз фидауы. Ай уал уым 
ныссадздзыстæм, хъæуыхицау кæм бада, уый рудзынджы раз. Уадз 
æмæ та-иу æм ракæса рудзынгæй.

Стæй ацыди Лода, æмæ уыцы радзурæн бынат афтидæй баззад.
Æзнауыр лæууыди, Цакъо кæуылты ахызти, уыцы дуары æрба-

хизæны чи лæууыд, уыдоны ‘хсæн. Чи дзырдта, уыдонмæ хъусгæ 

дæр кодта æмæ сæм хъусгæ дæр нæ кодта. Йæхи-иу бафарста, зæгъа 
æви ма зæгъа? Æмæ та-иу лæугæйæ баззад. Стæй та-иу хъуыдытыл 
фæци. Ныр куынæ зæгъа, уæд ма йын ахæм фадат кæд фæуыдзæн! 
Кæм æмæ ма кæм æрæмбырд уыдзæн уыйбæрц адæм. Стæй æмбырды 
удыгъæдмæ гæсгæ йæ тæккæ зæгъæн у. Æмæ йæ куынæ зæгъа, уæд 
тæригъæд нæу?! Афтæ раст уай, афтæ æхсызгон хъæуай адæмы царды, 
æмæ æнæ загъдæй баззайай! Æмæ йæ зæгъа. Зæгъа йæ. Бирæтæ йыл 
бахуддзысты. Æмæ йыл бахудæнт! Хъусгæ йæ уæддæр фæкæндзысты, 
æмæ йæ айæппæт адæм куы фехъусой! Æмæ йæ чи фехъуса, уый йыл 
æппындæр ма ахъуыды кæна, уый гæнæн куыд и?! Æмæ йыл иугæр 
хъуыдыгæнджытæ куы фæуа, уæд уый хорз у.

– Цыдæр зæгъинаг мæм фæзынди, – хъуысы уæдмæ Къæпсыры 
хъæрæй ныхас. – Æмæ ма мæ кæд уæхицæй хонут, уæд мæ хъыджы 
ма бацæут.

– Нæ бацæудзыстæм дæ хъыджы, фæлæ размæ рацу, – дзуры йæм 
Сæхæтæг.

– Уырдæм цы фæхæссон, ахæмæй дзы ницы и, æмæ йæ ардыгæй 
куы зæгъин!

– Гъомæ йæ зæгъ уырдыгæй дæр.
– Ныр афтæ куы бакæниккам, – дзуры хъæрæй Къæпсыр, – æмæ, 

хъæуыхицауы бынатмæ кæй фæнды, уыдоны дугъы куы рауадзиккам. 
Чи фæразæй уа, уый уæд хъæуыхицау.

– Дугъы зæгъыс? – фæрсы хъæрæй Сæхæтæг.
– Дугъы зæгъын, дугъы, – дзуры хъæрæй Къæпсыр дæр. – Уартæ, 

лыстæг фосы фермæ кæм уыди, уыцы фæзы бæндæн айтындз æмæ сæ 
бæндæны фæстæ слæууын кæн иу рæгъыл, стæй дзæбæх куы слæууой, 
уæд ныггæрах кæн.

Чидæртæ бахудти. Хъæрæй бахудтысты. Сылгоймæгты æрыгон-
дæртæй та кæмæндæр йæ цъæхснаг хъæр фæцыди:

– О, ныггæрах кæн! Æмæ дæм Саумел дæтты йæ дамбаца?!
Æмæ йæм бадзырдта Къæпсыр, афтæ æнæмæт хъæлæсæй йæм 

бадзырдта:
– Æмæ æнæ дамбаца нæй гæрах кæнæн?
– Куыд и?!
– Уымæй уартæ Чъулийы бафæрс.
Адæм ныххудтысты, хорз зыдтой Чъулийы хæснаджы хабар. Æмæ 

нал æнцадысты сæ худынæй. Сæхæтæг сæ сабыр кодта, фæлæ та-иу 
йæхицæн дæр йæ пыррыкк фæцыди.

– Уæ, галиудзавд фæуай, Къæпсыр, уый дын ныггæрах кæн. Æмæ дзы 
æниу кæй лæууын кæныс дæ бæндæны фæстæ, йæ койæ дæр таппызары 
хай куы бавæййынц хъæуыхицауæн! Нæ йæ уыныс, ничи комы, уый?

– Бакомдзысты, афтæ бакомдзысты, æмæ ма фæйнæ дыууæйы дæр 
æррæмудздзысты.

– Бирæ куы æррæмудзиккой! – Æвæццæгæн, дзæбæх нæ зыдта 
Сæхæтæг, уыцы дзырд Къæпсыры ныхасы цы амыдта, уый.

Æзнауыр нæ бахудти Къæпсыры ныхасыл. Чъулийы хæснаджы 
хабар зыдта, æмæ йæ чи нæ зыдта хъæубæсты! Худт-иу ыл, йæ зæр-
дыл-иу куы ‘рбалæууыд, уæд. Фæлæ йæ ныр, бахуда, уымæ дæр цыма 
не ‘вдæлди. Диссаг сæм фæкæсдзæн, цалынмæ йыл ахъуыды кæной, 
уæдмæ; стæй йыл куы ахъуыды кæной, уæддæр сæм къаддæр диссаг 
нæ фæкæсдзæн æниу. Æмæ куыд нæ ныхъхъуыды кæндзысты уыцы 
раст хъуыдытыл! Фæлæ диссаг куыд нæ у – иннæтæм куыд нæ æр-
цæуы уыцы хъуыды?! Уæвгæ сæ, чи зоны, æрцæуы искæмæты, фæлæ 
йæм сæ хъус не ‘рдарынц, кæнæ та йæ хъæр не скæнынц. Уымæн æй 
не скæнынц хъæр, æмæ æнахуыр хъуыды у. Æниу алы раст хъуыды 
дæр æнахуыр хъуыды вæййы.

Лæууыд Æзнауыр æмæ рахъуыды-бахъуыды кодта. Ныр Тохтийы 
кой нал скæндзысты, ныр Тамбимæ сарадзысты се ‘ргом. Сабаз сын 
аздахдзæн се ‘ргом Тамбимæ. Æмæ дзы æппæлдзысты. Ам схъомыл и 
не ‘хсæн, зæгъдзысты, ам куыста скъолайы директорæй, ардыгæй йæ 
акодтой райкоммæ. Хуыздæр ма цы фæуа! Æмæ ма уыдæтты фæстæ 
дæ цæсгомджын лæджы кой фæнды кæн, фæнды – ма. Æмæ йæ къухыл 
схæцыд Æзнауыр.

– Кæд æмбæлы, уæд дыууæ ныхасы куы зæгъин!
Æмæ йæм уыцы разæнгардæй радзырдта Сæхæтæг:
– Хуыцау дæ куы саразид! – стæй аздæхт адæммæ: – Ныхасы бар 

лæвæрд цæуы Ацыгаты Æзнауырæн.
Æмæ базмæлыд Æзнауыр. Кæй æхсæн лæууыд, уыдонæй алчи 

йæхиуыл ахæцыд, æмæ рахызт се ‘хсæнæй. Схызт сценæмæ.
– Мæнмæ гæсгæ, хъæуыхицауæй кæй равзарæм, уый хъуамæ уа 

цæсгомджын. Уыцы хъуыды мæм афтæ раст зыны, цыма уымæй растдæр 
хъуыды нæй зæххы цъарыл. Хицау чи уа, уый хъуамæ, хицау кæмæн 

уа, уыдонæй се ‘ппæтæй дæр уа цæсгомджындæр. Цæсгомджындæр чи 
нæ уа иннæтæй, ахæм хицау цы цæсгомæй хъуамæ æрлæууа, разамынд 
кæмæн дæтта, уыдоны раз, цы цæсгомæй сын хъуамæ зæгъа, афтæ ма 
кæнут, мæнæ афтæ кæнут! Æмæ хъуамæ афтæ уаид – хъуамæ хица-
уады кусджытæ куыд уæлæмæ, афтæ цæсгомджындæр ахæссиккой, 
æмæ се ‘ппæты уæле, се ‘ппæты цæсгомджындæр чи хъуамæ уаид, 
уый бадид. Ахæм паддзахад никуыма уыди, æвæццæгæн. Æмæ мах 
куы бафæлварæм нæ хъæуы мидæг, цæсгомджын хъæуыхицау куы 
равзариккам, æмæ нæ хъæуæй куы ацæуид уыцы хорз æгъдау – уадз 
æмæ нæ хъæуы ном Гуры номау ныхъхъæр уа. 

Æзнауыр фæлæууыд йæ ныхасæй, йæ цæстытæ адæмыл ахаста, 
æмæ йæм афтæ фæзынд, цыма цыдæр уæлтæмæн зылди адæмы сæр-
мæ, цыма, кæрæдзи куы афæрстытæ кодтаиккой, ууыл сæ æфтыдта 
уыцы уæлтæмæн, фæлæ, цæмæй афæрстытæ кодтаиккой кæрæдзи, уый 
дзуарæфтыд уыди, æмæ дзы афтæ рафæрс-бафæрс кæной кæрæдзи, 
уымæ йæм не ‘ххæссыдысты.

Сабаз йæ бадæнæй йæхиуыл рахæцыд æмæ афтæ æрдæггуы-
быр-æрдæграстæй касти Æзнауырмæ – цытæ дзуры? Хъазгæ кæнид, 
æмæ йын, хъазгæ чи фæкæны, ахæм хуыз нæй.

– Æмæ нæ цард афтæ арæзт кæй нæу, уый тынг зыны йæ рæзтыл – уый 
йæ нæ уадзы рæзын, уый йæ къуылымпы кæндзæни цæргæ-цæрæнбонты.

Хъазгæ нæ кæнид, æмæ уанцон цæсгомджын нæу! Æппæты 
цæсгомджындæр! Цыма йæ ныхыл фыст у, æппæты цæсгомджын-
дæр чи у, уымæн, æппæты цæсгомджындæр кæй у, уый?! Стæй йын 
куы уа фыст йæ ныхыл, уæддæр цы? Йæ ныхмæ йын амондзысты 
адæм сæ къухтæй æмæ йыл кæл-кæлæй худдзысты, худдзысты йыл, 
æндæр ницы. Æппындæр ницы æндæр. Афтæмæй цыма цыдæр ис 
йæ ныхæсты, дзæбæх цыдæр, цыбæлгæнæг цыдæр. Æнæуи ис афтæ 
гæнæн теоретикон æгъдауæй, æмæ иугæр теоретикон æгъдауæй ис 
афтæ гæнæн, уæд ын уыдзæн гæнæн практикон æгъдауæй дæр. Фæлæ 
уыдон кæддæры хъуыддæгтæ сты, дард кæддæры. Йæ хъуыдытæ 
адард сты – бамбæрста йæ Сабаз. Йæ сæр батылдта æмæ бадзырдта 
Æзнауырмæ:

– Омæ уый дæр фæуæд, фæлæ уыцы цæсгомджын чи уа, уымæй 
цæсгомджындæр дунейы куынæ уа, уæддæр йæ бон у, æмæ куыстмæ 
ма арæхса.

– Нæу! Куыст æмæ цæсгом æмхæст сты. Куыст цæсгомыл баст у. 
Стæй алцы дæр цæсгомыл баст у.

– Уыдон аргъæуттæ сты. Аргъæуттæ та цардмæ афтæ дард сты, 
æмæ йын сбарæн дæр нæй, куыд дард сты, уымæн.

– Уыдон аргъæуттæ не сты, æппындæр не сты уыдон аргъæуттæ!
Æмæ ницыуал загъта Сабаз. Ахъуыды кодта – уыдон пайдайаг 

ныхæстæ не сты. Ныр хæцын хъæуы Тамбийыл. Кæннод та Алаганы 
уайдзæфтæм хъус! Ай районы хицауад нæу, фæлæ ныгæнæн къантор у. 
Сæ бæрны сын цыфæнды хъуыддаг бакæн, уайтагъд æй ныгæнынмæ 
фæвæййынц. Ахæм æмбырды нæма уыд Сабаз, æмæ Алаган уыцы 
ныхæстæ кæм нæ загъта, æвæццæгæн сæ горæты æмбырды фехъуы-
ста искæмæй. Уæдæ сæ æндæр кæцæй æрхаста! Уæдмæ та йæ хъустæ 
ацахстой Æзнауыры ныхæстæ Сабазæн:

– Ныр фæлтæрд хъуамæ уа, – загъта Сабаз. Æмæ цæуыл хъуамæ уа 
фæлтæрд? Бирæ фæлтæрд вæййы сайыныл, зæрдæлхæныныл, цæст-
фæлдахæн митыл. Æмæ, уыдæттыл фæлтæрды бæсты лæг бынтон 
æвæлтæрд куы уа, уæд хуыздæр нæу? Куыстмæ цæсгомджын æвнæлд 
чи кæна, уый суыдзæн цæсгомджын фæлтæрд, æмæ, цæсгомджын фæл-
тæрд чи скæна, æцæг фæлтæрд уый уыдзæн. – Æзнауыр Сæхæтæгмæ 
бакаст. – Кæд æгæр фæдзырдтон, уæд – хатыр. – Æмæ кæм лæууыд, 
уырдæм араст и.

Уæд раззаг дуары ‘рдыгæй, йæ уæрæх пæлæз ссады рыгæй урс дардта, 
афтæмæй рабырста размæ Зæрисæр. Адæм фæйнæрдæм ахæцыдысты 
сæхиуыл – иуæй, ссады рыгæй тарстысты, иннæмæй, – искæй къахыл 
сæ куы ныллæууа! Сценæмæ куы схызти, уæд йæ уæззау цырыхъ-          
хъытæй астæрды фæйнæджытæ æрхоста, цыма кафынмæ схызти, уый 
хуызæн æмæ бахудти Сæхæтæгмæ.

– Æзнауыры ныхас мæ иннæрдæм ахъардта, мæнæ арсы сой куыд 
ахъары буары иннæрдæм, афтæ. Цæсгом, цæсгом, хорз адæм, сыгъдæг 
цæсгом, нæ фыдæлты æнæхæрд цæсгом! Зонæм æй не ‘ппæт дæр – 
æвзæр рæстæг ныл ныккодта, цæсгом чъизигæнæн рæстæг ацы дунейы 
никуыма уыди. Æмæ нæ цард цы æгады ранмæ æрхауди, уырдыгæй 
ма йын кæд фервæзæн ис, уæд æрмæст цæсгомджын адæмы фæрцы. 
Дуне уыдонмæ кæсы, уыцы цæсгомджын адæммæ. Кæд, æппæты 
разæй цы дзырд уыди, уый уыди Хуыцау, уæд йæ тæккæ фæстæ та 
цæсгом ма уыдаид, уый мæ ницæй тыххæй бауырндзæн. Стæй æнæуи 

дæр куыд дзæбæх фидауынц иумæ Хуыцау æмæ цæсгом! Махæн нæ 
цæсгом нæ тырыса у, æмæ йæ хъуамæ бæрзонд сисæм æмæ йæ размæ 
ахæссæм, уартæ-иу революцийы бонты советон цард аразджытæ куыд 
фæцæйхастой сæ сырх тырысатæ, афтæ.

Адæмæй чи йе ‘мбалмæ касти, чи – Зæрисæрмæ. Фæлæ, йе ‘мбалмæ 
чи каст, уый дæр æм Зæрисæры тыххæй каст, ома цытæ дзуры, цы йын 
æфтауы уыдæттæ йе ‘взаджы цъуппыл? Цы йæм рауади? Æмæ йæм 
кæд ницы рауади, уæд ма кæд кодта уыцы ныхæстæ?!

Сæхæтæг йæ сæр йæ бæрзæйыл æруагъта æмæ афтæмæй касти 
Зæрисæрмæ. Йæ цæстыты уæлтъыфæлттæ-иу сындæггай æруагъта 
йæ цæстытыл æмæ та-иу сыл сындæггай схæцыд фæстæмæ. Бæрæг 
уыд, бæстон хъуыста Зæрисæрмæ, фæлæ йын йæ ныхæстæ нæ, фæлæ 
йæхиуыл дæр гуырысхо кодта: кæд Зæрисæр нæу?

– Æмæ, кæд исты хъуаг у нæ дуне, уæд æппæты фыццаг – цæсгом 
хъуаг! Нæдæр хор хъуаг, нæдæр фос хъуаг – цæсгом хъуаг, æмæ зæххон 
хъуæгтæй уымæй уæззаудæр хъуаг нæй.

Сæхæтæг бахудти, æмæ бæрæг нæ уыд, худын æм цыд æмæ уымæн 
бахудти, æви йæм худын кæй нæ цыди, уымæн. Стæй йæм бадзырдта:

– Ай Зæрисæр дæ æви Зæрисæр нæ дæ?
Æмæ йæм бадзырдта Зæрисæр, бахудти, афтæмæй:
– Зæрисæр дæр дæн æмæ Зæрисæр дæр нæ дæн.
– Æмæ, кæд Зæрисæр дæ, уæд æндæр цыдæртæ нæ дзурыс?
– Æмæ, кæд Зæрисæр дæр кæй нæ дæн, уымæн дзурын æндæр цы-

дæртæ, уæд та? Дæ зæрдæмæ нæ цæуынц?
– Мæ зæрдæмæ цæуынц-нæ цæуынц, уый æндæр хъуыддаг у, фæлæ 

дæм кæцæй æрцыдысты?!
– Кæцæй мæм æрцыдысты, уый нæ зонын, фæлæ мæм кæдæм æр-

цыдысты, уый зонын мæ фондз къухы хуызæн.
– Кæдæм дæм æрцыдысты?
– Уартæ куыроймæ. Уыцы æртхуроны хуызæн фыд зилгæ куы 

рацæуы йæ фæлгæты æмæ ссады фæлдзæгъдæн куы радыввытт кæны 
дзыгуырмæ, уæд йæ фæстæ цы райхъуысы фыдты ‘хсæнæй, уый зоныс?

– Цымæ, цы?
– «Цæсгом, цæсгом!» Стæй канд куыройы фыдтæй нæ хъуысы 

«цæсгом». Æрдзы алы змæлды дæр «цæсгом» æфснайд и, фæлæ йæм 
дзæбæх чи байхъуса, уый йæ рахатдзæн æрмæст. Цæугæдон дуры 

сынæгыл йæхи кæм ныздухы, – йæ фынк куы акæлы йæ хъæлæсæй – 
уым дæр ныхас цæсгомыл фæцæуы. Уалæ цæргæс куы ныхъхъихъхъ 
кæны, уæд уыцы хъихъхъы дæр цæсгомы кой вæййы, уæдæ йæ æндæр 
цы хъихъхъ кæнинаг и цæргæсы!

Сæхæтæг комкоммæ каст Зæрисæрмæ, йæ былтæ кæрæдзийæ фæиртæс-                                                                                                                                         
тысты, цыма цæмæдæр æнхъæлмæ кастысты.

– Уæдæ дуне цæсгомыл лæууы, цæсгомыл хæцы дуне, уый нæ 
бамбарын хъæуы, мæнæ сихорафон сихор хæрын хъæуы, уый куыд 
бамбæрстам, афтæ.

– Стæй? – Сæхæтæгæй цыма, æмбырды хицау кæй уыд, хъæуыхицау 
кæм æвзæрстой, уыцы æмбырды хицау, уый рох фæци, афтæ зынд.

– Стæй, дам, агурæн цæмæн и, уымæн, дам, ссарæн дæр ис, ссарæн, 
дам ын куынæ уаид, уæд, дам ын агурæн дæр нæ уаид.

– Æмæ цы ссардтой?
– Æри, дæ хъусы дын æй зæгъон.
– Мæнæ йæ адæмæн зæгъ.
– Æз хъусы дзурын уарзын, – æмæ агуыбыр кодта Сæхæтæгмæ, йе 

‘фцæгыл ын йæ цонг æрбауагъта. Æдде бакæсгæйæ афтæ зынд: уæртæ 
хъæуы драмкъорд цыдæр пьесæ æвдисы, æмæ, пьесæ куыд амоны, 
афтæ дзуры Зæрисæр цыдæр Сæхæтæджы хъусы.

Æмæ растади йæ тæнæг къæлæтджынæй Сæхæтæг, йæ къæлæтджын 
афтидæй аззад, йæхæдæг йæ цæсгом æгасæй сарæзта Зæрисæрмæ.

– Кæд дæ рох фæци, хъæуыхицау æвзарæм, уый?
– Æз ууыл куы цæгъдын мæ гæндзæхтæ, уæд мæ куыд ферох и!
– Уалæ Иккоты Даредзанæй нæ зæгъыс? Уартæ фаллаг фермæйы 

хыгъдхæссæгæй чи куыста, уыцы Дарезанæй?
– О, о, уыцы Даредзанæй, уыцы дзæбæх Даредзанæй.
Адæм дзолгъо-молгъойыл фесты. Æмæ хъуысти уыцы дзолгъо-мол-

гъойы Даредзаны кой. Чи йын хъæрæй кодта йæ кой, чи – сабырæй, 
чи хъазгæйæ дзырдта, чи та æнæуи дзырда цыдæртæ, Даредзаны кой 
æппындæр кæм нæ уыд, ахæм цыдæртæ, фæлæ уыдон дæр, уыцы æнæуи 
цыдæртæ дæр Даредзанмæ хаудысты комкоммæ нæ, фæлæ æндæр 
кæуылдæрты. Стæй хъуыргъуындæгмæ рахызт уыцы дзолгъо-молгъо, 
æппындæр бамбарæн кæмæй ницы уыди, ахæм хъуыргъуындæгмæ. 
Æмæ уæд сценæйы былыл слæууыд Сæхæтæг æмæ хъæрæй адзырдта 
адæммæ:

– Ам нæй йæхæдæг Даредзан?
Æмæ йæм хъæр кодтой фæйнæрдыгæй:
– Нæй ам!
– Ам нæй!
– Нæй!
Стæй сабырæй-сабырдæр кодта клуб, фæлæ бынтон нæма нысса-

быр, афтæ астæуккаг бандæттæй иуæй сыстад иу ацæргæ сылгоймаг, 
æмæ цыма, уымæй раздæр чи бадти, уыдоны азымджын кодта, уыйау 
ахъæр кодта размæ:

– Уалæ Персиантæм суг ласынмæ ацыд йæ хæрæгыл. Суджы                           
къæцæл сæм нал уыд, æмæ-иу сæ чызджытæ сæ къабаты фæдджитæм 
æхсныфтæ уидзгæ-уидзын далæ хъæуы бынмæ ныхæццæ сты.

Æмæ уæд та, йæ фарсмæ чи бадти сылгоймагæн, уыдонæй схæцыди 
иу йæхиуыл.

– Знон та уартæ Богъитæн æрласта суг, уартæ нæ уынджы кæрон 
чи цæры, уыцы Богъитæн. Уæрдон цъупдзаг уыд уыцы хус сугтæй. 
Кæд сæм нæ бахæлæг кодтон!

Æмæ та ныхасыл йæхирдæм ахæцыд Зæрисæр:
– Æмæ нæ йæхæдæг афтæ æхсызгон нæ хъæуы абон. Æмæ кæй нæй, 

уый, чи зоны, хуыздæр дæр у. Йæ цуры дзы цы нæ зæгъдзыстæм, уый 
дæр дзы зæгъдзыстæм. Йæ хъуæгтæм дæр ын бавнал, райвæзтытæ 
йын сæ кæн фæйнæрдæм. Иу дзырдæй, дзур æмæ дзур, цалынмæ йæ 
сыгъдæг сзына, уæдмæ.

Адæм фæйнæрдыгæй бакæс-бакæс кодтой Зæрисæрмæ. Цыдæр 
æнахуыр сæм кастысты йæ митæ дæр æмæ йæ ныхæстæ дæр ацы бон. 
Стæй цыма йæхæдæг дæр цыдæр æндæрхуызон уыди ацы бон.

Уыдзён ма

лæууæг Батиаты Хъазыбег, Ставд-Дурты хъæуы администрацийы  
сæргълæууæг Уаниты Хъазыбег,  зарæггæнджытæ Дауыраты Эду-
ард, Илаты Тимур, Бекмæрзты Хъазыбег, Джихаты Рустам, Бесолты 
Дианæ,  Сечъынаты Элитæ, Томайты Миланæ, Сохъырты Маринæ, 
Музайты Руслан, Берозты Мæдинæ, Сунжæйы Культурæйы хæдзары 
адæмон кæфтыты ансамбль «Аивад» (аивадон разамонæг РЦИ-Ала-
нийы культурæйы сгуыхт кусæг Гæджиты Алан), Горæтгæрон рай-
оны Культурæйы галуаны уадынгæрзты оркестр «Фидæн» (аивадон 
разамонæг Джихаты Роман). 

Журналы фæрныг кусджыты къорд, къамисы æмæ организаци-
он комитеты уæнгтæ тынг зæрдиагæй бакуыстой мадзал бæрзонд 
æмвæзадыл саразыныл. Моргуаты Ладæйы профессионалондзинад 
æмæ адæймаджы миниуджыты руаджы æнæ къуылымпытæй сырæзт 
хъуыддаг. 

«Хъуамæ, ирон æвзагыл йæ уацмыстæ чи фыссы, ирон æвзаг æмæ 
литературæ  æрвылбон чи парахат кæны, уыдонæн сæ куыстæн бæр-
зонддæр æмвæзадыл аргъгонд цæуа. Хъуамæ сæ разæнгард кæнæм 
иронау фыссынмæ, иронау дзурынмæ, ирон æгъдау æмæ культурæ 
дарддæры фæлтæртæм хæссынмæ, абон иннæтæн дæнцæг уæвын-
мæ. Хъуамæ æмбарой, кæстæртæ, хистæртæ сæм цæмæ æнхъæл-
мæ кæсынц, уый!» – загътой Премийы бындурæвæрджытæ. Уымæ 
гæсгæ уæлахиздзаутæ хорзæхджынгонд æрцыдысты зæрдæзæгъгæ 
лæвæрттæй: бронзæйæ конд статуэткæтæ, æхцайы премитæ æмæ 
Кады гæххæттытæй.  

Прозæйы хайады уæлахиздзаутæ систы: 
Хистæр кары къорды: 
1-аг бынат – Гусалты Барис; 
2-аг бынат – Джусойты Нинæ; 
3-аг бынат – Битарты Маринæ.  
Фæсивæды ‘хсæн:  
1-аг æмæ 3-аг бынæтты уæлахиздзаутæ нæй; 
2-аг бынат – Бететы Фатимæ. 

Поэзийы хайады уæлахиздзаутæ систы:
Хистæр кары къорды: 
1-аг бынат – Габолаты Зауырбег;
2-аг бынат – Годжыцаты Георги; 
3-аг бынат – Бæззаты Эдуард. 

Сæрмагонд премийæ хорзæхджынгонд æрцыдысты Стъараполы 
ирон диаспорæйы хистæрты советы сæргълæууæг Бæцойты Савели 
æмдзæвгæты цикл «Хуыцауæй ныл ис хæс»-ы тыххæй æмæ Турчы 
цæрæг Хъуысаты Маулуд æмдзæвгӕты цикл «Цом нæхимæ»-йы тыххæй.  

Фæсивæды ‘хсæн:
1-аг бынат – Гегкиты Сослан; 
2-аг бынат – Айларты Дианæ; 
3-аг бынат – Дзгойты Дзерассæ. 

Публицистикæйы хайады уæлахиздзаутæ систы:      
Хистæр кары къорды: 
1-аг бынат – Гæбæраты Юри; 
2-аг бынат – Дзæрæхохты Ритæ; 
3-аг бынат – Цхуырбаты Жаннæ. 

Драматургийы хайады уæлахиздзаутæ систы: 
Хистæр кары къорды: 
1-аг бынаты уæлахиздзау нæй;
2-аг бынат – Айларты Асæхмæт; 
3-аг бынат – Бекъойты Майя. 
Фæсивæды ‘хсæн: 
1-аг æмæ 2-аг бынæтты уæлахиздзаутæ нæй;
3-аг бынат – Гуыбеты Сослан.

Аивадон тæлмацы хайады уæлахиздзаутæ систы: 
1-аг бынат – Къудухты Маринæ; 
2-аг бынат – Хъулаты Юри; 
3-аг бынат – Хуыдæлты Маринæ. 

Сывæллæтты сфæлдыстад
Прозæ:

 1-аг бынат – Уалыты Аслан, Хуссар Ирыстоны Дменисы хъæуы 
астæуккаг скъолайы 9-æм къласы ахуырдзау. Ахуыргæнæг Къусраты 
Анжелæ;

 2-аг бынат – Баллаты Камиллæ, Дзæуджыхъæуы скъола-интернаты 
8-æм къласы ахуырдзау. Ахуыргæнæг Хуыдæлты Мæдинæ;

 3-аг бынат – Куыдзеты Валерия, Хуссар Ирыстоны Цхинвалы 
9-æм скъолайы ахуырдзау. Ахуыргæнæг Зассеты Зарæ.

Поэзи
 1-аг бынат – Гуыцмæзты Марат, Беслæны 7-æм скъолайы 7-æм 

къласы  ахуырдзау. Ахуыргæнæг Гæбæраты Риммæ; 
2-аг бынат – Тезиаты Дзерассæ, Ногхъæуы скъолайы 3-æм къласы 

ахуырдзау. Ахуыргæнæг Тедтойты Эльвирæ;  
3-аг бынат – Хуыбиаты Ацæмæз, скъола «Диалог»-ы 3-æм къласы 

ахуырдзау. Ахуыргæнæг Киситы Заремæ. 

Аивадон тæлмац
1-аг бынат – Быценты Сабинæ, Æрхонкæйы 1-аг скъолайы 5-æм 

къласы  ахуырдзау. Ахуыргæнæг Гæззаты Татьянæ;
 2-аг бынат – Тедтаты Ибрагим, Беслæны 7-æм скъолайы 5-æм 

къласы ахуырдзау. Ахуыргæнæг Елдзарты Нателæ;   
 3-аг бынат – Акъоты Виктория, Æрхонкæйы 1-æм скъолайы 7-æм 

къласы ахуырдзау. Ахуыргæнæг Козаты Индианæ. 

Г У С А Л Т Ы  Б а р и с

Г Р Е Н А Д Æ
Б а л л а д æ

У æ Х у ы ц а у, р а х ы з т и т а æ м æ т а …
Уа н ц о н н æ у, у а н ц о н! Ц а л к ъ а б а й ы й ы н и с, 

з æ г ъ у т- м а й æ н ы м а д æ й, й æ х æ й р æ д ж ы т æ, у æ 
х о р з æ х æ й ?! С т æ й с æ, ц ы м æ, б о н ц а л и в д ы а к æ н ы н о г ф æ л ы с т г а й …

О, х æ д æ г а й, х у ы й æ г к у ы у, д æ с н ы х у ы й æ г, æ м æ с æ а л ы х у ы з т ы 
с к æ р д ы н о г æ й- н о г м æ æ м æ т а с æ ц а л д æ р ф æ л ы с т ы и у и з æ р æ х с æ в ы 
‘ р ц ы д м æ б а х у ы й ы й æ ф ы д æ л т ы к к о н к ъ а х æ й з и л г æ у д в и д а р « З и н -
г е р »- æ й.

У æ д æ й ы н у а л к æ р к æ- м æ р к æ æ р г ъ у ы н т æ- л е н т ы т æ д æ р й æ ч ы н д з- 
д з о н ч ы р ы н ы æ ф с н а й д æ й л æ у д з ы с т ы, æ н д æ р с æ у æ д æ ‘ л х æ н г æ 
к æ н д з æ н а л к æ д – м о й к у ы с к о д т а и д, æ м æ й ы л й æ ц æ р æ н х æ д з а р ы 
с ы х æ г т ы ч ы с ы л ч ы з д ж ы т æ к у ы ‘ м б ы р д т æ к о д т а и к к о й, у æ д с ы н с æ 
х æ р з б ы д д з ы к к у т ы л, н о г ч ы н д з æ н к у ы д д æ р и д д æ р æ м б æ л ы, а ф т æ 
б а с т а и д с ы р х- с ы р х и д б а н т ы т æ. Н ы р т а …

Н ы р т а с æ й æ р æ с у г ъ д з æ н г т ы л æ м х æ ц ц æ т æ й, æ д д æ г- у æ л æ т ы 
б а б æ т т ы.

М æ н æ Х у ы ц а у ы д и с с æ г т æ: н и к у ы й ы н с æ м ф æ к о м к о м м æ й æ 
к ъ æ х т ы х ъ у л о н- м у л о н ф æ л ы с т м æ  – й æ г а л и у к ъ а х ы л с ф æ з м ы д т а 
н æ х и п а д д з а х а д о н т ы р ы с а й ы ф æ л г о н ц, р а х и з ы л т а – У æ р æ с е й ы 
Ф е д е р а ц и й ы.

Æ м æ й æ а ц у æ м æ б а д о м, с æ р æ й р ы н ч ы н ы … Ф ы р а х у ы р æ й, 
ч и н г у ы т æ з ы д æ й к æ с ы н æ й, д а м, ф æ и р т æ с т й æ т ы х д ж ы н з о н д й æ 
б æ р æ г б ы н а т æ й …

Р а х ы з т т а, у æ Х у ы ц а у, р у д з ы н г ы л у æ л а д з ы г д ж ы н а г ъ у ы с т ы 
ф а т е р т æ м æ ф т у а н ы с æ р æ м б æ р з æ г ш и ф е р т æ м – д ы у у æ с а н ч ъ е х ы 
р а к æ н æ м æ …  Æ м æ ф æ н д з æ м у æ л а д з ы г æ й  …   к æ р т ы   а с ф а л ь т ы                 
х ъ æ б æ р ы л … Р и у ф æ х у ы д у г, у д а у а з а л. 

А х ъ æ р æ м к о д т а, й æ г у ы р р у д з ы н г æ й а д а р г æ й æ: 
– Г ъ æ й, Г р е н а д æ, м а ф æ б ы р!..
Ф æ к а с т  æ м  –  у ы ц ы  р а й г о н д  х ъ æ л д з æ г æ й  й ы н  з æ г ъ ы  й æ 

з æ р д æ з д æ х æ н ф æ с у с б ы н х ъ æ л æ с æ й:
– Д æ р а й с о м т æ м ы н а л ы б о н д æ р æ г а с х о р з у æ н т, Х у д о ж н и к!

« М а х   д у » -   п р м и й   л а у р е а т т   с ф æ л д ы с т а д         

6 М а х д у г № 6 2 0 2 4

– Дæхи райсомтæ та, ацы дуне чи сфæлдыста, уый уазæг! 
Гренадæ барæй къæбæлдзыггонд ныхæстæ уарзы, æмæ йын йæ дзу-

апп уымæн ныздыхта алдымбыдау. – О, фæлæ дын цал æмæ цал хатты 
загътон, æз художник нæ дæн, нывгæнæг, зæгъгæ! Æз дæн хуымæтæг…

– Æмæ уæдæ уыдонау зачъетæ æд рихитæ цæмæн дарыс?! Стæй 
дыл фидаугæ дæр кæнынц Репин, Шишкин, Петров-Водкин, Коро-
вин, Тропинин æмæ ма – сæ мыггаг ма сæ «ин»-ыл кæмæн фæцис, 
уыдонау. О: Говорухин!

– Уый кинорежиссер у…
– Æмæ йын мæн аххос нæу, æз ын нæ миноват дæн, уартæ мæ 

мамæ Варычкæйы загъдау, – уæрæх гом рудзынджы мидæмæ йæ 
рахиз къухы стыр æнгуылдзæй йе уæхсчы сæрты ацамыдта. 

– Хорз. Художник ном дæр фидиссаг нæу. Фæлæ мын хæдон та 
мæхи æлхæд хъуымацæй номæвæрæггаг кæд скæрддзынæ мæ фи-
сынтыл барстæй æмæ йæ кæд бахуыйдзынæ?

– Никæд! Никæд дын æй скæрддзынæн болат хæсгардæй, нæ 
дын æй барæтаудзынæн æмæ бахуыйдзынæн æд ирон æгънæджытæ 
æмæ сæхтæджытæ… Мæлæты саджы нывтæ æмæ дын фисынтæ куы 
нæй! Стæй ды мæн мур дæр нæ уарзыс. Мур! Кæд мыл дыууадæс 
æмæ дыууиссæдз азы сæххæст дысонизæр æмæ ма кæд æнæвнæлд 
чызг дæн, уæддæр. Æмæ дын æй мæ зыбыты тæригъæдæй уалæ нæ 
сæрмæ махмæ æдзынæг кæсæг æмæ лæмбынæг хъусæг Уæллаг нæ 
ныббардзæн – нæу дын æй ныббаринаг. Дæуæн дæр æмæ Уымæн 
дæр, Уымæн, о, о, о! Мæхи дыууæ хъусæй йæ фехъуыстон, – Гре-
надæ йæ цыбыр æлвыд мыдхуыз сæрыхъуынтыл иуварс фасæгау 
ахæцыд æмæ йæм йæ хъустæ радыгай равдыста. – Мæнæ адонæй, 
ацы дыууæ хъусæй. А у меня абсолютный слух.

– Цавæр Уымæн, цавæр? Ном ын нæй?
– Ис: Политик! Æмæ мæ Уый дæр дæуау мисхал дæр нæ уарзы. 

Стæй мæ мæ инвалиды пенси зынгæ фæфылдæрæй дæр расай-басай 
кæны – цалдæр сомы та мын афтауы æмæ – ас-салам-малейкум! 
Базары æмæ дуканиты уæйгæнджытæн уый сæ хъустыл æххæст 
дæр нæма ‘рцæуы, афтæ æргътæ Китайы сисы сæрмæ слиуырынц, 
науæд заманхъуйлаг гопджын кауы, кæнæ та уырысы забор-изго-
родь-тын-плетень-пряслойы сæрмæ. У целого государства управы 
на них нет! Самого Его бы… 

– Уыцы Его та стыр дамгъæйæ кæй хоныс?
– Кæй, кæй! Иосиф Виссарионовичы, Бесойы сахъ фырты, æн-

дæр уæдæ кæй! Ацы Политик дæр мын дзы хъазæгау хæсты бацыд 
с недобитыми последышами Остапа – Бендеровцами… Афтæмæй 
æцæджы мардæй марынц…

– Уый, Гренадæ, Степан хуынди, Бандера йæ мыггаг…
– Дæлдæр ныххауæд, кæм ис, уым æмæ мыггагыскъуыд фæуæд, 

æндæр мын уæдæ цы зæйц раскъæрдта, цы – устраивают точь-в-точь 
фашистские факельные шествия по прекрасному проспекту Кашта-
нов Киева – матери российских городов. По Крещатику то есть. Уæд 
уыцы æлгъыстаджы æмæ мæнгард НАТО, стæй Байден – мертвым 
найден фæуа, – уыдæттæ нæ уынынц, нæ, саугуырм бауой! Ай дæр: 
нырма, дам сæм мæ хъæдын цæстытæй кæсын, æмæ дзы куы фондз 
амарын кæны, куы – чысыл фылдæр. Уæд ын нæй ирон лæгау лæг 
Сталины бафæзмæн, фашисттæ куыд цæгъдинаг сты Сталинграды, 
уымæй: сæдæгай минтæй! Стæй, Паулюс сæ сæргъы, афтæмæй та 
иуцалдæр сæдæ мины уацары райс æрдæгсæлдтытæй, гъе! Мæгуыр 
уираг лæхъуын Зеленский хæрзаг æцæг ныцъцъæх уаид, посинел бы…

– Паулюсы дæр та хъуыды кæныс?!
– Стæй ма Манолис Глезосы, Анжела Дэвисы йæ прическæ «афри-

канское солнце»-имæ, иннæ ахæм Чомбе æмæ Патрис Лумумбæйы, 
йæ номыл университет-иу мах МГУ-имæ футболæй хъазыдис; стæй 
ма Чейы, Геварæйы ома, иннæ ахæм мать Терезæйы, Манделайы… 
Это юность комсомольская моя, – æмæ Гренадæ иу стыр санчъех 
сæрсæфæны былгæроны ‘рдæм ракодта.

– Хауыс, Хуыцау дын ма уа!
– Æмæ мын кæд уыд, кæд?! Кæд мын ома уыд дæ Хуыцау?! 

Æндæр йæ тæккæ цæф æмæ афоныл чындзы нæ фæцыдаин ирон 
чындзы цæхæркалгæ разгæмттæ-разкъæртты, æмæ мын абон усгур 
лæппутæ… Хæстхъом лæппутæ авдæй æмæ чындздзон иу цъæхдзаст 
чызг нæ уаид, Художник. Æмæ ды дæр Хуыцауæй зыбыты рох дæ, 
æндæр мæ уæдæ цæмæ гæсгæ нæ уарзыс – ахæм зырнæйзылд хæрз-
аив къæхтæ мын мæнæ алыхуызон æргъуынты буц тыхт, мæнæ 
мын чызджы нарæг астæу, мæнæ мын, уæ цæстыты фиутæ кæмæ 
тайынц, уæ туджы фыцæн, æррагæнæн хос синты æвæрд, иннæ 
ахæм-ухæм, æвнæлд дæр кæмæ нæ уыди, æндзæвд дæр кæуыл нæ 

уыди нæлыстæджы къухтæй, уыцы дыууæ адджын несийы. Уæ иу 
дæр мæ нæ уарзы, æмæ уæдæ æз ардыгæй гæпп кæнын – уæд мыл 
ацы адзалы коронæйы ковид вирус дæр нал бахæцдзæн æмæ дзы 
улæфтхъуагæй стыр тухитимæ нæ амæлдзынæн. Мæ сæйгæ мад 
Варычкæйы уæд йæ тæппуд лæппу акæнид йæ сволочь цъаммар 
усмæ – мæнæй йын къаддæр нæ фæдардта Изæтæн æхсыр, мæнæй 
йын къаддæр хæрзты нæ бацыд – æз ын сæ фидын дывæрæй, уый 
та у подкаблучник дрянь-лæг! – загъта мæстджынæй æмæ дыккаг 
сæвджын санчъех ракодта былæйхауæнмæ.

– Не надо, Гренадæ!
– Ага, Светловы мын æрымысыдтæ – уый æмдзæвгæмæ гæсгæ мыл, 

зондзынæ йæ, сæвæрдæуыд мæ ном дæр… – Æнæфау зондмидæг адæй-
магау фæсагъæсхуыз, ахсджиаг ын цы у, уддудæн зынаргъ, хъуыды 
рæсуггæнæн, ахæм цыдæр зæгъинаг цыма у. – Йæй, дудгæ фæбадай 
амæндтæгæнæг æмæ сæ уарæг, кæд мæ мидæг цæмæн басур мæ уарзты 
æнхъизгæ суадон!.. Кæд йæ билцъыл цæмæн бахус – фыдæлгъыст ыл 
æрцæуæгау, – мæ чызгон уарзты ракæнон æвзар. Афтæмæй та æз цы 
уарзтæй уарзтаин мæ туг-ме стæг цоты лæгау лæг фыды!.. Уый ды 
куы уыдаис, Художник, уæддæр, уæд. Суыдаис æцæг нывгæнæг мæ 
уарзты фæрцы. 

Сæ дыууæйы цæрæн егъау бæстыхайæн йæ иу æрдæг адæргъмæ 
Нигеры номыл уынджы, иннæ та æмдзæхгæр фæзылд хæхты ‘рдæм 
тындзæг Бульвары уынджы, æмæ Гренадæимæ сæ фатертæ уыдысты 
кæрæдзи ныхмæ къуымгонды, фæйнæ хицæн бахизæн-бацæуæны сын 
æцæг. Кæрæдзимæ сын æрмæст æнцонæй дзурæн, ныхæстæгæнæнтæ 
нæ, фæлæ ма истытæ баппарæн дæр уыд, зæгъæм, дыргътæ…

– Тынг дзырдарæхст поэт уыд Михаил Светлов – дзуттаг-уирагæн 
дын уæдæ къуымых æмæ хус, æлхынцъытæ ‘взаг уа! Мæн фæндид, 
дзуттаг-уираг куы уаин, еврей-жид, уый. Цы худæг у: никто, дам, 
не видел еврея в ливрее, конопатого-патлатого с лопатой, а вот 
на войне у них было Героев даже больше нас, ирæттæй. О, æмæ, 
дам, Марк Аврелий не еврей ли? Йед, стæ-ма, Светлов мæ фæцæй-
рох кодта, куыд дзыхджын-бæхджын уыдис, уымæн, цæвиттоны                      
хъуыддагæн, дæнцæг æрхæссын. Чидæр æм дзуры хæдзарон здухгæ 
телефонæй æмæ ныссуйтæ, куы йæ Мишæ хоны, куы Михаил, æмæ 
йын уæд уый дæр афтæ:

– Да не мучайтесь вы так! Зовите меня просто по-свойски: Ми-
хаил Аркадьевич.

Иннæ хатт та йæм æндæр чидæр – йæ хорз зонгæ уыдаид – æм-
бисæхсæв бадзырдта æмæ дзы хатыртæ куры æмæ куры, схъуырмæ 
йæ кодта – мæнæ раст йедау, йед… Ныртæккæ, ныртæккæ йын 
æрхъуыды кæндзынæн йæ ном дæр ма суанг фыды ном æмæ мыгга-
гимæ, кæйдæртау по блату нæ райстон скъолайы сызгъæрин майдан 
– круглая отличница уыдтæн фæндзæмтæй суанг иуæндæсæмтæм! 
Нæ йæ зоныс, Художник, куыдз, цымæ, фæстæрдæм цæуын зоны?

– Мæгъа… Никуы йæ фæхъуыды кодтон. Цæудзæн æви нæ цæу- 
дзæн… Кæд мын рак нæу…

– А-гъа, уый тыххæй дæр дын радзурдзынæн, фæлæ ай æппындæр 
куы ницы ‘мбарыс! Рак размæ лæсын, бырын нæ зоны, размæ, – æр-
мæстдæр фæстæмæ, æмæ иронау йæ ном у мыдзбыр, фæстæмæдзу 
хæфс, низы джауыр рак та хуыйны къуыдила. О, æмæ кæд куыдз 
сыдз-мыдзы цæуын зоны, уæд мæм æрбацæуæд æмæ йын æз йæ къ-
æдзилы бын мæ сызгъæрин майдан бацæвон, æндæр мын цы сойтæ 
смæрзын кодта?!. Цæй фæндагæхсæдæг мын басгуыхт…

А-гъа, æмæ дзы æмбисæхсæв дзурæг Светловæй хатыртæ кæйау 
куырдта, уый ном дæр æрцыд мæ сæрмæ, ме ‘взаджы кæрон абадти 
– сæ дыууæйæн дæр говорящий фамилитæ радта фыссæг: нычъ-   
чъыгъгъытгæнæг, йæ сæт акалæг Иван Дмитрич Червяков, йæ сæты 
‘ртæхтæ кæй лæгуын сæр æмæ нард фæскъæбутыл бакалдысты, 
уый та – статский генерал Брызжалов. Радзырд та хуыйны æмæ йæ 
ныффыста, – Гренадæ йæ даргъæнгуылдзджын арм йæ цæстыты сæр 
аууондарæнау авæрдта æмæ йæм сгарæг-фæлварæгау ныккаст. – Цы 
у, куыд у йæ сæргонд радзырдæн, Художник, æмæ йæ чи ‘рхъуыды 
кодта, чи у йæ автор – æмбыд настæ бафтъæр…

– Уæ Хуыцау дын ма уа, Гренадæйы рæсугъд! Цытæ мæ домыс? 
Æз хуымæтæг лозунгтæ фыссæг йеддæмæ ницы дæн…

– Ма сай, Художник, художник дæ, нывтæ кæнæг айдагъ гра-
фитæй. Фæлæ Чеховы нæ зоныс? 

– Куыд æй нæ зонын: мæ мадыфсымæр нæу?..
– Æмæ уый ныффыста «Смерть чиновника», уый – мæнæ чи 

æрæхснырста, уый мæлæты тыххæй. Светлов та æхсæвдзу уазæ-
гæн… А, цæугæ йæм не ‘рбакодта, уыцы хæдзарон телефонæй 

йæм куы дзырдта уый дæр. Æмæ йын афтæ Михаил Аркадьевич 
уыцы ‘хсæвдзурæн: «Дружище, не убивайся так! Дружба понятие 
круглосуточное!»

– Бирæ цыдæр æй уарзыс ды Светловы…
– Дæу цас уарзын, уымæй зына-нæзына фылдæр. Фылдæр та 

уымæн, æмæ йæ куы базыдта, ракæй рынчын кæй у, уый, уæд 
куыд загъта худгæйæ, ды афтæ… Ды исты куы зæгъис йæ уавæры, 
уæддæр æй хъазгæ-худгæйæ нæ зæгъис. Æви? Æви дæ æз бындурон 
хорз нæ базыдтон?

– Мæн уыцы бынатæй Хуыцау бахизæд! Чердæм ма дзы ис худæн?!
– Ис! Æмæ уæд Михаил адзырдта йæ иу æрдхордмæ, зæгъгæ, дам 

мæм рак ис, бæгæны рахæсс! Уый дзы лæг у, уый! Дæуæн нæй нæ 
фысджытæй хорз зонгæ? Хъæдур сæ хус дзидзаимæ чи уарзы, ахæм. 
Æз ын ахæм сюжеттæ балæвар кæнин æмæ! Пушкин сæ Гоголæн 
куыд нæ бахæлæг кодта, раст тæккæ афтæ…

– Хъæдур та чи нæ уарзы, уæлдайдæр фæздæгмæ хус фæрсчыты 
дзидзаимæ!

– Æмæ ма дæ хæлар фыссæгæн фæндырæй дæр мæ уарзон «Ханты 
цагъд» акæнин. Гæздæнты Булатау кæцæй, фæлæ уæддæр…

– Тынг хорз цæгъдыс – æз дæм уæлхур зæрдæйæ фæхъусын. 
Бынтон ныйирон вæййын.

– Æмæ исты, мæ хорз зæрдæ æмæ зондыл куы уон, уæд ма йын 
заргæ та нæ акæнин Гæстæнæн… Хæрзвых хъæдур хус дзидзаимæ 
куы хæра, уæд.

– Цавæр Гæстæнæн?
– Уартæ Хъарман-Сындзыхъæуæй куы у, мæнæ йæхимæ йæ къух 

чи систа, химарæг, уыцы чызджы тыххæй куы ныффыста сæвджын-
бæзджын чиныг... Йеды-иу рахонæд Гæстæн, зилгæйаджы – уый 
цыма хорз ныффыста иу зæронд ус Гæццойоны тыххæй, – æз дæр 
уыйау бирæ дзураг сдæн мæ адзалы къæсæрыл. Куыд хорз фæцарæхст 
уыцы Гæццойон, куыд: цæрæццаг  ма, дам, чи у, цæрынхъус, уый 
мæнæй къаддæр дзурæд… 

А, Художник, æз дын, Джек чи уыди, уартæ нæхи Лæууæндонæй, 
уый ныхæстæ ‘рхæсдзынæн в вольном переводе с англицкого… 
Бæрзонд къæдзæхы былæй сæрбынмæ денджызы малмæ чи нывзилы 
йæхи, уыцы джауыр тæхгæ-тæхыны нымад секундтæм цытæ æмæ 

кæуылты ахъуыды кæны царды тыххæй, уыдæттæ, дам, былгæрон 
йæхи тæвд змисы чи банорста, уыдон сæ цардцæрæнбонты дæр 
никуы бавзардзысты-банкъардзысты. Йæ хъайтар Мартин Иден 
та йæхи куыд амардта… Цыд денджызы къуырфæй къуырфмæдæр, 
арфæй-арфдæр æмæ дзы ныххуыдуг… Цынæ мадзæлттæ равзарынц, 
цынæ, сæхицæн алы хуызты мадзæлттæ фæцу æмæ ма ‘рцуйы 
фæндагыл, цынæ!

Æмæ дын цыдæр мæстæймарæн, фидисгæнæджы худтæй ных-
худт Гренадæ:

– Ау, Клеопатрæимæ дæр та нæ уыдтæ зонгæ? И, Художник, ау?
– Куыннæ! Иумæ Нилы былгæрæтты уæрыччытæ æмæ сæныччытæ 

хызтам! Кæфхъуындарты рагъыл бадгæйæ тезгъо нæ кодтам!
– Маладес, хъочагъ, Художник. Лæгыл уымæй хуыздæр ницы 

фидауы: цыфæнды тыхст-уырыд-утæхсæн сахат дæр худ! Фæлæ йыл 
иу заманты-афонтæ-уавæрты ахæм æлгъыстаджы мæгуыры бонтæ 
акæны йæ тæккæ цардæнхъæлæй лæгыл, дунейы цард тæхудиаг 
хорз хонгæйæ, сылгоймаджы та зæды къалиу æнхъæлгæйæ, æмæ 
йæ ныфсхаст уд уадидæгæн ампылы, йæ зонд æнæбонæй уысммæ 
атар вæййы. Афтæ та йыл уæд æрцæуы суанг хорз лæгыл дæр, æмæ 
уарзыны аккаг чи нæу, уындæй та Дзылаты рæсугъд, ахæм æм-
бæхст уынд æмæ кондджын бакасты норст налаты куы ныууарзы 
æнæфæлгæт, æнæ арæнтæ-уромæнтæ-сахсæнтæ уарзтæй, ноджы ма 
ахæм удхор сылыстæг кæйдæр – диссæгтæ æмæ царциатæ! – адджын, 
зынаргъ, удыгага бинойнаг ус куы вæййы, уæд! Æмæ йыл иуахæ-
мы уыцы Дзылаты ус-паддзах Тамар, хурвæлыст – гуырдзиагау та 
пиримсидзе – æнæнхъæлæджы кæфойы дзагæй йæ цъаммар уаджы 
цæхæртæ куы бакалы, уæд, йæхи цæсты мур дæр, мисхал дæр, нуль 
дæр кæй ницы ахады, уый æвдисæндарæн ничиуал æмæ ницыуал 
æркæсы йæхимæ нæлыстæг гуырд, куыйты хæринагæн дæр æмæ 
зæххæй сисынæн дæр нал фæбæззы. 

– Фæлæуу-ма, фæлæуу! Æмæ йæ ды та, дæхæдæг сылыстæг гуырд, 
кæцæй-цæмæй зоныс, уæд лæджы, лæппуйы мидæг цы зилгæдымгæ    
сысты, цы сылæг мигъ дзы ныббады йæ уды дыууæдоныастæу – 
раст æм зынгцæхæр хуры цæст дæр куы нал фæзыны, уæд цæмæй 
зоныс, и, уыцы мидуавæр, боныхъæд? Кæцæй-цæмæй йæ зоныс? 
Дæ хуыскъ суадонæй…

– Æллæх, æллæх! Нæлгоймаджы бамбарынæн та, вскрытие пока-
жет, зæгъгæ, ахæм зонд чердыгæй хъæуы сылгоймаджы?! Как два 
пальца это самое… обмочить! Ха-ха и хи-хи… Æфсæрмытæ дæр 
ма мæ уæнджы ис! Нæлгоймаджы йе скæнæг сугсæттæн фæрæтæй 
самадта раст Буратинæйау, сылгоймаджы та йе сфæлдисæг сахат-
гæнæджы пинцетæй фембырд кодта… 

О, фæлæ та Зæронд Бæтæхъойыхъæуы Дзæгъæл коммæ афтыдтæн. 
Райста мæ уырдыгон иу хорз лæг йæ ресторанмæ къустæ-тæбæгътæ 
‘хсæгæй, фидгæ дæр мын-иу нывыл кодтой, иннæ амалхъомтæ-фер-
тонтæ та-иу алы чепуха ‘фсæнттæ ‘рымысыдысты: базыдтой-иу æй 
рафæрс-бафæрсæй, мæ зонд æмæ мæ психикæйæ бынтон æххæст кæй 
нал дæн, уый. Æрыгондæрæй та сæ-иу мæхæдæг фæлыгътæн арвы 
талынгтæм ахæм богъдабитæй: мæ уæнгтæвæрды, формæтæ-нывкæр-
стытыл-иу сусæг-æргомæй се ‘лгъаг, лæджы цæстыфтау  цæстытæ 
‘рхастой, се ‘рдон мондæгтæ-иу уадидæгæн скуыстой, æмæ дæм-иу 
æркæстытæ-ныккæстытæ кодтаиккой æцæгдæр «раздевающими 
глазами»! 

Æмæ цал æвзонг чызджы – куыстагурты – фехæлдтой ахæм 
работодатели, производители сексрабынь для саун, этих, как их… 
цал эскорт хæрзад осетинка девочкæйы фæзынд сæ фæрцы! Ма сын 
батайæд сæ тæригъæд, æрбацæуæнт та рæстады ‘нхъæлæй æнауæр-
дон большевиктæ æмæ сæ æгъатырæй дымгæмæ ныддарæнт!.. Тобæ, 
тобæ! Фæлæ сын уæддæр нæуæг сæрхъиппы нэпмантæн æз æндæр 
æлгъыст нæ зонын.

Иу ахæм æхсæнадон-политикон хатдзæг дын, Художник, зыбыты 
лæвар лæвар кæнын: иугæр кæсаг йæ сæрæй кæм æмбийы, уым адæмы 
сæфт та цæуын уæд райдайы, æмæ сæ чызг-фæсивæд æгъдау æмæ 
‘фсарм куыдзы фæстагмæ дæр куы нал фæдарынц с младых ногтей. 
Иузаман нæ сæйрагдæр – уæрæседзаутæн! – газет «СевОсетия» куыд 
фыста… Иу горæтгонд хъæуы скъолайы дын дохтыртæ раиртæстой: 
12–15-аздзыд чызджытæй цалдæр къорды уæдмæ æрмæст хæлд нæ 
уыдысты, æрмæст чызджы кад-цытæй хæлд, фæлæ ма ‘хсинты низæй 
дæр сæйгæ рынчын, мæнæ суанг фындзтæхор сифилисæй дæр. Ирон 
– схъæл! – хæдзайраг лæппын чызджытæ!

О, фæлæ кæд райдыдта, кæд йæ цæсгом хæрын ирон сылыстæджы 
хай – ницы йын зоныс, уæд та хъусгæ дæр никуы ницы фæкодтай? 

Нæ? Æмæ уæд нæ тарстæ, дæ хъустæ хæрæджы хъустау сдынджыртæ 
уыдзысты, зæгъгæ, уымæй? Мæнæ та цы тыхджын философи у нæ 
фыдæлтæн: хæрæг, дам, сыкъатæ агурæг фæцæуæг, æмæ, дам-ма йæ 
хъустæ дæр ахаудысты! 

Мæхæдæг æм æй нæ бакастæн Вахушти Багратионимæ, фæлæ, 
дам, уый кæддæр афтæ фыста: ирон чызгыл, цалынмæ моймæдзыд 
нæу, уæдмæ ма андзæвай! Аба-бау! Тугфиддон фæуыдзынæ, фæлæ, 
дам, ирмæ худинаг уыд, кæмæндæр йæ усæн хæзгул куынæ уыда-
ид, уæд. Значытты хъуыддагæн, дам, уæд никæй хъæуы, ничи йыл 
æрвæссы йæ цоты фыдæй уæлдай.

Уый фæстæ та дын Александр Пушкин дæр – уымæн йæ «Арзрум» 
мæхи дыууæ цæстæй кастæн, – æмæ, дам, «Осетинцы самое бедное 
племя из народов, обитающих на Кавказе; женщины их прекрасны 
и, как слышно, очень благосклонны к путешественникам». Æз та 
йын афтæ фидис кæнын йæхицæн уырысы «наше все»-йæн: «Негоже 
великому поэту, Сашенька, пользоваться слухами, характеризируя 
ими женщин целого народа!» Стæй нæ æппæтæй мæгуырдæр цавæр 
статистикæмæ гæсгæ рахуыдта, кæд æмæ кæм федта иннæ хохаг 
адæмты?!

Уыдон – гъа, фыдгой кæнæнт, æрмæст нæхи Секъа та, нæхи ирон 
æмæ уæздæтты-уæздандæр Секъа! Фæлæ уымæн та хъыг у, зæрдæ-
халæн-цардæнадгæнæн хъыг, ахæм бæллæхы уавæр – аххосаг та цы 
у, цы ис йæ бындуры, цавæр культурæйы тæваг нæм æрбагуылф 
кодта, æви нæхæдæг стæм афтæ размæцыд уартæ скифтæй нырмæ?! 
А-гъа, ай та дын Секъайы цæссыгтæ – кæнæ сæ ссæдзæм æнусы 
тæккæ райдианты æркалдтаид судзгæ-дудгæйæ, кæнæ та нудæсæ-
мы кæрон. Ох-хына, Художник, цы стæм, цы, æмæ чи стæм, чи, нæ 
дауджытæ æмæ дзуæртты ‘мвынг бадæг фыдæлтæн?! Стыр поэт 
Бестауы хатдзæг уа æвронггæнæг растыл банымаинаг: «Нæртон 
фыдæлты фидиссаг бындартæ»?

Хуыцау нын, Художникгонд, зонд уымæн радих кодта уæл-
дайджынтæй, суанг ма пылы хайæ дæр фылдæр, сыкъатæ та – нæ, 
цæмæй нæ архайд зонды хъуыдыйы архайд уа, Хуыцауæн хæлар. 
Фæлæ йын уæддæр Сфæлдисæгæн хъулон-мулон рауадыстæм, æцæг 
не ‘ппæтæн сæ мидхъулæттæ уынгмæ нæ зынынц, нæ кæркæ-мæр-
кæтæ. Æмæ, æвæццæгæн, уыйадыл иу лæг иннæ æнæзонгæ лæгæй 

бар-æнæбары дæр бынтон æдас нæу, йæ мидæг схъиуы, мæнæ-иу 
æз мæхæдæг, Гренадæйы рæсугъд, куыд тарстæн куыст агургæйæ, 
афтæ. Ома та мæм ног работодатель нывыл адæймаджы цæстæй 
кæсдзæн æви къардойнаг богъайы…

Ныртæккæ, Художник, цыдæр ахæм кромола хъуыдытæ зæгъын 
суæнддзынæн, æмæ мыл рагон ирон патриотау дзырд уады бæхыл 
ма бахæсс… Йед… Алкæй лауыз дæр йæ мардæн – хæлар, алчи дæр 
йæ худы бын лæджы ном хæссы, æргом иу чидæр æргом æвзæр куы 
уа – нæдæр адæммæ равдисынмæ нæ бæззы, нæдæр суанг фаджыстæм 
аппæрынмæ, æмæ ма афтæмæй ирон куы уа йæ туг-йе стæгæй, уæд…

Нæ! Ахæм историимæ, ахæм кадджын-намысджын цыт-номимæ 
куыд хъуамæ ма уай æвгъау æвзæрæн, и?!

Хуры цæст мæм нал фæзыны иу æвзæр ирон гуырды азарæй дæр! 
Æмæ уæдæ уый куыд у, уый, æмæ, дам, ирон дæн, афтæмæй та 

дыл фаджыс дæр æлгъ кæнæд! Ничи дæ. Ницы дæ. И уши у тебя 
холодные. Æмæ, дам, не бери близко к сердцу, айдагъ дæхи гуылы 
бын æндзар!

Хъыг дын ма уæд, мæ буцæй даринаг сыхаг, но избавь меня от 
своих комментариев…

Дæдæй, дæдæй, йæ тугцæссыг ын мур дæр ницæмæ ‘рдардтам 
Секъайæн, уый ма иу æлгъыстаджы фыдох, фæлæ нын йæ ингæн дæр 
куы фесæфт æвæдæй – куыд нæ ныл фæхуда нæ Хуыцауы уарзæгой 
зæрдæ дæр, куыннæ! О, уыцы ‘мдзæвгæ стыр у, зæрдылдаргæйæ йæ 
нæ хъуыды кæнын сæрæй бынмæ æмæ дын дзы прозæйау бакæсон 
иннæ рæнхъытæ, – Гренадæ фæзылд сæ рудзынджы ‘рдæм, суад 
уырдæм. А-гъа, аивта йæ фыдвæнд, зæгъгæ, баради Художник. Æмæ 
сын нырма ныр фæкомкоммæ сæ рудзынгмæ – урс пластикæйæ, йæ 
тарморæ ахуырст цæстгай схауд, нычъчъизихуыз, йæ рудзынгæм-
бæрзæнтæ дæр кæдыккон уыдаиккой – сапон æмæ дон циу, уый 
никуы базыдтой…

Гренадæ рудзынгæй мидæмæ нæ бахызт, йæхи æрдæгæй уæлæмæ 
баивæзта – йæ дæсны амад зæнгты аивтæ уæлдæрæй разынды-
сты лæджы зæрдæ хъыдзыгæнæн-мондаггæнæн арæзтæй, – райста 
фæлурс кæрдæгцъæх тетрад, фæстæмæ, уæладзджыты æмхасæны 
тæккæ былгæронмæ раздæхт дыууæ дæргъæлвæс санчъехæй, рафæл-
дах-бафæлдах акодта тетрады сыфтæ.

– Æ-гъи, мæнæ ис æмдзæвгæ – йæ сæргонд «Ныры дуджы                                 
чызджытæ». Акæс ма, сæ сæрмæ цытæ хæссынц, уымæ.  Хæдза-
рон хорз чызджытæ та урс дадалиджын свæййынц сæ райгуырæн 
уæзæгыл...

Мæнæн дæр – о, зæрдæхалæн, цардæнадгæнæн сты уыцы ха-
бæрттæ. Æз чи дæн, уый уартæ немыцаг уираг поэт Генрих Гейне, 
æнхъæлдæн, цыма раджы раиртæста, бæлвырдæй сбæрæг кодта: 
все трещины мира проходят сквозь… через сердце поэта. Æмæ æз 
дæр, кæд æмдзæвгæтæ фыссынæй поэт нæ дæн, уæддæр мын ахæм 
æдылы къоппа удысконд ис, æмæ æппæт дæр, уæлдайдæр мæ Иры, 
мæ Дыгуры, мæ Къуыдары хъæнтæ-дудгæтæ зæрдæйы арфы-æр-
фæнтæм фæистон æмæ сæ бастад-тæн! Баст та дæн, бæндибæстытæ 
баст уыдæттæй! Уарзт – сайæгой, фыдгой, маст – уырнинаг æцæг.

Стæ-ма, иу цыдæр ма дæ, Художник, фæбæлвырд кæнон: уарзон 
æмдзæвгæ дын нæй, мæнæ мæнæн куыд стыр уарзон æргъомбастæй 
сты, дæуæн та уæд та ма иу ахæм стих дæр нæй?

– Ау, куыд мын нæй уый та?! Кæд дын, Гренадæ, æнæдуар, æнæ- 
рудзынг хъуылæджы нæ райгуырдтæн æмæ не схъомыл дæн! Стæй, 
уанцон иу нæу, уанцон иу: «Ирон фæндыр»-ы æмбис зæгъон æви 
сæ фылдæр уа… Арæхдæр-иу кæй æрымысыдтæн бахъуаджы сахат, 
сæрмагонд хуынды скъоладзаутимæ фембæлгæйæ, уый та:

Если ты гореть не будешь,
Если я гореть не буду,
Кому ж тогда
Рассеять тьму?..

– Ногæй-ногмæ та – ма-ла-дец! Кæс-ма, Пабло Нерудæйы æви 
Назым Хикметы дæр ма зоныс! А, æцæгдæр  Назымы сты уы-
дон… Гъемæ, мæнæ куыд никæй æмбæлы фæстæзад, æцæгдæр                                         
хъуылæджы без окон и дверей райгуырæг æмæ срæзæг, куырм, 
къуытты, къуымых схонæн, мæнæ! Иукæддæр алчи дæр фертти-
вы как луч света в темном царстве мракобесия, ацы æнахъинон,                      
æдзæлгъæд, æнæтæригъæд, фыддзæсгом, хæлæгæймард дунейы, 
æмæ та Хуыцау дæр, Библи куыд хъусын кæны, афтæмæй фæсмой-
наг нал вæййы, хæйрæджджын æмæ фæлдурæджджын адæймаджы 

кæй рауагъта дунемæ, уый охыл. Фæлæ дын æз та мæнæ цы стих 
æмæ скъуыддзæгтæ  бакæсдзынæн – чи у, уый дæр дын фæстæдæр 
схъæр кæндзынæн… Цæй, дæ сæр дзы хойыс, хъус, тынг хъус, иу-
гæр нын, мæ удыгага сыхаг, ацы бон фыццаг ахæм бон æмæ стæй 
фæстаг ахæм бон дæр кæм балæварчындæуыд, уым:

Знаю, умру на заре! На которой из двух,
Вместе с которой из двух – не решить по заказу!
Ах, если бы можно, чтобы дважды мой факел потух!
Чтобы на вечерней заре и на утренней сразу!

Пляшущим шагом прошла по земле! – Неба дочь!
С полным передником роз! – Ни ростка ни наруша!
Знаю, умру на заре! – Ястребиную ночь
Бог не пошлет по мою лебединую душу!

Нежной рукой отведя нецелованный крест,
В щедрое небо рванусь с последним приветом.
Прорезь зари – и ответной улыбки прорез…
Я и в предсмертной икоте останусь поэтом!

Æз та, Художник, останусь беспорочной Гренадой, йæхиау, Мады 
Майрæмæн йæхиау, пусть она с моей грешной стороны не сочтет 
это святотатством!

О, зæрдæвæрд ма дæуæн цæмæй уыдтæн, уыцы рæнхъытæ – мæ 
цардвæндагмæ хауынц рæстдзæвд æхстæй:

Пересмотрите все мое добро,
Скажите – или я ослепла?
Где золото мое? Где серебро?
В моей руке – лишь горстка пепла!

Гренадæ йæ галиу къух фæуæлгоммæ кодта æмæ йæ армы дзыхъмæ 
ныффу кодта, цыма йæ ‘ртхутæгæй сыгъдæг кæны, уыйау. 

– Цы мæгуыр у æмæ цы гæвзыкк у йæ уд, йæ миддуне уымæн, 
поэзи ис-нæй, дзырд аивадон Дзырд кæй у, уый йæ фæсонæрхæджы 

дæр кæмæн нæй, уыцы чидæр-цыдæрæн… Мæнæ æз Хуыцауæн дæр 
ма æнæнхъæлæджы куы бауарзтон дыууæ æмæ мыл дыууиссæдз 
азы куы атахт дæлбылмæ, уæд дыууадæс æмæ дыууиссæдз азы 
уаргъджыны! Мæнæй æрмæстдæр аст азы карджындæры. Бирæ 
мын уарзта мæскуыйаг коньяк «Киновский», Боллоты Таймуразы 
бæгæны «Кулер», водкæ альфа-спъиртæй конд, æмæ йын сæ уымæн, 
идиоткæ, æртæ авджы – æртæ нуазæны йæ гуырæн бонмæ йæ сыхаг 
чызг-сылгоймаг Лимæйæн сæмбæлын кодтон ахæм зæрдæйы сæрдæн 
цæрвджын ныхæстимæ:

Чтобы видел ты воочью
Женскую красу,
Я тебе сегодня ночью 
Сердце принесу.

Æмæ дын мæм дыккаг бон уыцы бынтыбыны згæхæрд усгур 
Лимæимæ куы ‘рбарвитид, æгæр, дам, фæхъуынадзæф дæ зæрдæ, 
мæнæ ма, дам, «сорок пять – ягодка опять» куы суай æртæ азы 
фæстæ, уæд ма – гъа, чи зоны, æмæ ма, дам, дæ мыггаг билцъ                  
суадзынхъом уа… 

Гъеуæд æй æз дæр фыдсылы æлгъыстæй ралгъыстон, дæ мыг-
гаджы тырыны ‘взар билцъæй бахус уæд дзæгæрæг хусæй, зæгъгæ… 
Уæддæр ын бузныг, уымæн æмæ мын уыцы уæрыкуарзаг зæронд 
бирæгъы руаджы фæхион сты ахæм ныхæстæ дæр – далæ цавæрдæр 
Елабугæйы йæхи чи ‘рцауыгъта, уыцы стыр чызг-поэты ныхæстæ; 
мæ уды дыдзы хур та сты уыдон дæр – мæнмæ гæсгæ, Хуыцауимæ 
у йæ ныхас уымæн, йæхимæ йæ къух сисæг поэтæн:

Когда же, Господин,
На жизнь мою сойдет
Спокойствие седин,
Спокойствие высот?!

Уæд та афтæ рæвдыдтон мæхи, зæгъгæ, æз дæр ме ‘нусон Ахæрæты 
фæндагыл тъымы-тъымамæ уарзгæ-уарзыны æдæрсгæ, арфæйагæй 
афæндараст уыдзынæн æмæ Хъаймæты бон Хуыцауы раз цæхæр-

калгæ, æнæхин æмæ къæйных цæстытимæ ‘рлæудзынæн, уыныс 
æй, мæнæ йæ ныр мæ фæрцы уыныс, Дун-дунетæсфæлдисæг, æмæ 
‘ппæт сылгоймæгтæ сæ адзалы сахат дæс хатты кæй нæ амæлынц 
фыр тæссæй, уый?..

О, фæлæ ныр та, Художник, кæмæ мæлын хæлæгæй, æххæст дын 
уый дæр схъæр кæнон ацы æнæфсис дзæнгæдайы сахаты цæфыл. 
Цы мæрддаг стæм, уæддæр та цы фæсмойнаджы хос Дунейы Фар-
нæн, æндæр уæдæ бирæ фæлтæртæн сæ уарзон æстдæсæм скъолайы 
цыппаруæладзыгон фидар бæстыхай ахаф бульдозертæй æмæ дзы 
араз æмæ араз – долгострой дзы скæн – уæладзыгджын гараж! 
Ды та дзы уæд æмдзæрæн скæн уыйбæрц фатер, цæрæнтæхъуаг 
бинонтæн, науæд студенттæн, кæд цыдæр æбæрæг æгъдауæй нал 
хъæуы скъолайæн, уæд! 

Фæлæ – æнæсæрфаты æлдарад… Йæ боны фыддæртæм æрцæуæг 
заманы дуг. Æнæсæрбос галты цоппай быдиры-быдир, хæдза-
ри-хæдзар.

О, æрбафтыд та мæ зæрдыл: гал стыхст, сфæлмæцыд æфсондзы 
бын цардæй æмæ ‘мбисæхсæв фæлыгъд йæ хицауы кæртæй. Зилы 
хъæуæй хъæумæ, хæдзарæй хæдзармæ. Бафæллад, бастад. Уæд иу 
кæрты ауыдта уæрдон æд æфсондз – бацыд æмæ йæ фарсмæ схуыс-
сыд… Æфсондзæн!

Амай æмæ амай, бетонæй, æфсæйнагæй, фых дурæй йæ схæццæ 
кæн æврæгътæм адæмы цæстыты æмæ алы хицауады фындзы бын-
мæ; æнæхъæн дыууадæс уæладзыджы сæртæй йæ ныккæсын кæн 
Теркмæ, сау фæныкæй фестинаг Къостайы хæхтæм афæлгæсæд, стæй 
ферхæц, цыдæр æрæфтæд дæ рохст зæрдыл, ракæс уæрæх кастæй 
дæ сойæхгæд гæртамхор цæстытæй æмæ, дам, йед у... Бындзарæй 
халинаг! Æрмæст ма дзы уыцы рæзинаг-цæринаг æнæхъом гуырдæн 
мæнæ мæнæн хæлæггаг ми бакæнын бантыст: уыцы бæрзондæй 
тæхгæ-тæхын ма йын цас цæуылдæрты уыдаид ахъуыды кæнæн!.. 
Фæлæ уæддæр цавæр мастæй ныддæнгæл уыдаид йæ хомбыл уд, 
æмæ йын ма ныббыхса, нывзила йæхи уыцы дзæгъæлы, рæдыдæй 
амад бæрзондæй?!

Уый та дын, уæ Хуыцау, де ‘лгъыст æмæ фæрнæйдзаг дзыллæты 
дуне! Дæ тæккæ фыцгæ тугæй, цардыл дæ тæккæ зыдыка æххор-
магæй куыддæртæй схæццæ у дыууадæс æдзæрæг уæладзыджы 

сæрмæ æмæ дзы дæхи – ирон дзыллæйы æмæ Хуыцауы ‘нхъæлцау 
хъæбул! – дæхи… Æмæ, дам, нæй нæхи карз фыд Сосо, æмæ уымæн 
нæй æнæсæрфат хъуыддæгты фæдыл дæр дзуапдæттæг... 

Æндæр уæдæ кæм цæрæм, цы ‘хсæнады, æмæ дзы уый кæцон 
æнæхъола  цæрдтытæй цæрæм, и, скифтæ, сæрмæттæ, алæнтæ 
æмæ… æмæ… Æмæ кæддæриддæр ир! Æд дыгур, æд хуссар, æд 
чысан, æд туал, æд быламыхъхъ ир. Котлован дзыхъхъ сфæйлау, дур 
фæлас, змис фæлас, хъæдæрмæг фæлас, чъырызмæст бетон, миксер 
кусæд, бульдозер, экскаватор, стæй машинæтæ дзаг гуыффæтимæ 
дыууæрдæм кæнæнт, сисамайæгæй-къуламайæгæй амайæнт, хъæд-
гуыстгæнджытæ зæгæл хойæнт, мастерæй, прорабæй, саукусæгæй, 
нæлгоймагæй, сылгоймагæй Вавилоны мæсыг арвы милтæм схæц-
цæ кæнæнт æмæ йæм хурæмдых прожектортæ ныццаразæнт. Уый 
та, хъæуыхицау та бакуырм, ницы уыны. Стæй æрæджиау ракаст 
æмæ: фе-ха-лут æй!

Ногæй-ногмæ хъæрзын æмæ нæтын æнæсæрбос гал-æлдарады 
æвдисæндар – Сабиты хинайæн цады бынбауæг сæфтыл. О, зымæ-
гæтты-иу уым къахдзоныгътыл ратæх-батæх, сæрдыгæтты та… 
Зæгъинаг ма дæн фæстæдæр ай тыххæй, о…

Æмæ, дам, цæр; æмæ, дам, хæр; æмæ, дам, гражданином быть 
обязан. Ау, айдагъ поэт у обязан уыцы хуызы?! И, Художник? Дæуæн 
ницы ахæм æнæсæрфат, фæлæ туджы аргъ хъуыддæгтæй сауæвзалы 
кæны дæ дуду, дæ ранимое сердце?

Уæуу, уый цавæр зæрдæ уыд Толстойæн дæр æмæ стæй йæ Ан-
нæйæн дæр, æмæ цæмæй дæхи поезды бынмæ басхойай! Иугæр, 
дам мæ, Вронский у, Врунский у, кæм нæ уарзы, уæд ахæм цардæй 
цы аразын?.. Уый æмæ дын бæстырæсугъд Клеопатрæ! Йæ фыдæн, 
дам, номгæнæг, æви?..

Алы химарæн фæрæзтæ февзарын кодта йæ цагъайраг чызджытæн, 
зæгъгæ, цымæ дзы кæй фæстиуæг нæ уыдзæн уымæн йæ рæсугъд 
цæсгом ныффыдынд кæнын… Кобрæйы марг цыма равзæрста… 
Юли чи у, Юли, мæнæ сæрдыгон мæй июль кæй номыл схуындæуыд, 
уыцы Цезарь, уый та хъаматæй куы ныссыхырна кодтой сенатортæ, 
сæ сæргъы Брут, йæ лымæн, афтæмæй, уæд уыцы Юлийæн та йæ 
фæстаг мæт мæнæ цæуыл уыд: куыд аивдæр æрхауа-æрфæлдæха 
Сенаты асинтыл йæ пурпур тогæйы… Уый дын дзы лæг! Эрнест 

чи уыд, уацау «Старик и море» æрымысæг фыссæг, нæхи Хаджийы 
Испанийы Ксанти чи схуыдта, уыцы Хемингуэй, уый та ууыл нæ 
тыхст, æмæ йын фæсмард цы бакаст уыдзæн, æндæр уæдæ дыууæ- 
хстоны хæтæлтæ йæ комы нæ бацавтаид æмæ… æмæ…

Цы цъаммар хъуынджын зæрдæ уыд уымæн дæр та, уымæн! Уый-
бæрц смæсты у дæхимæ, сæнад у дæхæдæг дæхицæн, фæзæрдæцъæх 
у адæмы дунейæ!.. Цыма мын уый дæр Камюйы æви Кафкайы мæт 
æвдæрзта, как, дам, жить среди людей, зæгъгæ, чи фарста. Ирон 
лæг куы уыдаид Хем, уæд зыдтаид фыдæлты фæдзæхст, цæрын 
цыфæнды уавæрты дæр фидинаг хæс кæй у, æнæмæнгæй фидинаг 
хæс Хуыцауы раз, мæнæ дзы иу мæлæт куыд дарæм, раст тæккæ 
афтæ. Оппа! Уый та мæнæ мæхицæн загъдæуа ныр – йæ тæккæ 
цæфыл: перед приведением приговора в исполнение… 

Хæдæгон, нæ йæ раиртæстай ды дæр та, Къоста чи у, Хетæгкаты 
Леуаны иунæг фырт, Гуыбаты хæрæфырт, мæнæ адæмы мæстæй – 
кæрæдзи кæй нæ уарзынц, уый мæстджынæй – йæ мæлæты размæ 
Цоцко, Бæбу æмæ Баситы Михалы куы фæдзæхста, уæ кæрæдзи 
уарзгæйæ цæрут, ме ‘фсымæртæ, зæгъгæ. Сæххæст кæнын кæмæн 
нæй хæстæгдæр мин азы дæргъы, ахæм фæдзæхст… О, æмæ дæумæ 
дæр та нæ разындзæн, мæ уды хус билцъ гага, дзуапп уый – нæрæ-
мон Къостайы – уыци-уыци æмæ базон-базонæн:

Амонд… ёрра дён, цёй амондмё дзурын!
Ацы рёстёджы та амондджын чи у?
Нё, ёз Хуыцауёй ёндёр цыдёр курын…
Базон-ма, циу? 

– Ныр мын Къостайы та афтæ дæрдтыл амоныныл цы сбæндæн 
дæ? Кæд дын æцæгдæр æмыр æхгæд боцкъайы хуылфы нæ райгуырд-                 
тæн æмæ нæ базæронд дæн…

– Уый дæ афтæ чысылтæ амæстæй марон, ракъахон дæ, цымæ, 
зæгъын, лыстæнты артыл куыд тагъд рафыцис… Уæддæр, цы куры 
Къостайы лирикон герой Хуыцауæй, и, Художник? Нæ зоныс, нæ! 
Æз та йæ рагæй дæр зонын, фæлæ уыцы сусæг мемæ хæссын, уымæн 
æй хæссын, æмæ мын уæ иу дæр Къостайы иннæ фарстæн дæр ни-
куы бауæндыдаид æмæ ма суанг абон дæр нæ бахæсдзæн йæ ныфс 

æргом дзуапп раттынмæ – мæнæ Къостайы ацы фарстæн, ирæтты ма 
уымæн йæ ирон удысконд, уый ирон лæгдзинæдтæм æнусты сæрты 
цæуын кæмæн бахъæудзæн, уыцы амондджынты-амондджындæр 
æмæ æнамæндты-æнамонддæр лæджы фарстæн, мæнæ амæн, мæнæ:

Ацы рёстёджы та амондджын чи у?

– Дæ сæр дæр æмæ мæ хылы-мылы сæр дæр цæмæйты æнæнцой 
кæныс! Цæр, цы цард дæм æрхаудта Хуыцауы фæндонæй, уымæй… – 
æвиппайды удаистæй фæкодта: – Гренадæ! Мауал фезмæл! Хауыс…

– Кæцæй хауын? Цы цард мæм æрхаудта Уæлладжы тæрхонæй, 
уымæй? Æмæ кæдæм хауын, уым дæр та, ау, ничи у амондджын ацы 
рæстæджы? 

А, куы ахауон æбæрæг кæцæйдæр тьму-таракань кæдæмдæр, 
æмæ кæд мæныл дæр цæссыгызгъалæг разына, æгæуæг кæд нæ уон 
– цы нæ вæййы цæстмæми ирон адæмы ‘хсæн! – уæд-иу, мæ сынты 
уæлхъус афтæ куы бафæрсой, чи ма уæ зæгъдзæн, зæгъгæ, уæд-иу 
дæм уыцы ныфс разынæд ахæм ныхæстæн: «Гренадæ, æнæмаст сы-
хаг нын уыдтæ, къорд азы дæ сæйгæ ныййарæг мады раз хъæбулы 
хæс уæлдайджынтæй фæфыстай, æмæ, уæлæуыл удæнцойæ цы нæ 
бавзæрстай, уый дын Хуыцау æцæг дунейы удыбæстæйæ баххæст 
кæнæд. Барастыр дæм мæрдты ‘гъдауæй мацы тæригъæд раирта-
сæд, æмæ йæ рахизæрдыгæй дзæнæты цъæх нæууыл – дæ бадæн, 
Дзæм-дзæмы суадоны гуырæнæй дæ ком – æнхъæвзт, йæ донуайæнæй 
дæ арм – æхсад, нæ хъыг-рыст æмæ дзыппы фæлхас, нæ цæхджын 
цæстысыг æмæ къахфыдæбон дын – ахъазгæнæг, уды хæларæй дын 
фæлдыст уæнт дæ фæндаггæгтæ, тæхгæ маргъы пакъуыйау рог æмæ 
дын мады хъæбысау та адджын – нæ дурджын хæхбæсты зæхх, 
афтæмæй æнусон рухсы рухсаг у!» – Гренадæ ныххудт йæ кæлкæл-
гæнаг æвзист хъæлæсæй, куыдæй æвзист у – мæгъа, фæлæ уырыс 
куы фæзæгъынц «серебряный голосок», уæд ирæн не ‘мбæлы… – 
А-гъа, мады хæс дывæрæй фæфыстон, загътай… Зæгъдзынæ, о, афтæ. 
Кæд, дам, денджызы донæй дæр æмæ дæ армытъæпæны дзыхъхъы 
хъайла сурвых куы скæнай дæ ныййарæг-схæссæг мадæн, уæддæр 
ын йæ хæс нæ бафиддзынæ, уæддæр, уæд!..

Сæ рудзынджы мидæгæй мæллæг хъæлæсы тæнæг хъæр райхъуыст:
7 Мах дуг №6 2024

– Гренадæ! Цы та ‘рбадæ? Уæуу, гæппыдо, иу хатт агæпп лас 
æмæ мæ мауал мæстæй мар! Рауай-ма!

Фæстæрдæм дæр æм нæ акаст чызг, æрмæст, уæлдай кæмæн 
ницыуал у, ахæм удвæллады хъæлæсыуагæй загъта:

– Ай мæ уд у æмæ дзы … æмæ дзы… Систа та фæдис… Цымæ ма 
ацы дунейыл сæйгæ рынчынмæгæсæй мæгуырдæр исчи уа? Уæдæ 
йæ Пушкины Онегин йæ дядяйы уæгъды ‘лгъыста, когда же черт 
возьмет тебя, зæгъгæ. Æмæ стæнæг, баихсыд мæ уд – рухс дзы ин-
нæрдæм хизы. Чысыл дзы фæиуварс дæн, нал мæ уыны Варычкæ 
йæ цæстæй, зæгъгæ, уæд та йæ хъаст Хуыцаумæ сыскъæфы. Нырмæ 
та фæдис уымæн нæ кодта, æмæ йæм хуыссæнмæ дзæбæх зындтæн.

Йед, æххормаг дын нæу, Охломон? Æллæх, фæрæдыдтæн, чысыл 
фæстæдæр дын æй зæгъдзынæн, афтæ дæ цæмæн схуыдтон, уый. О, 
нæу дын æххормаг, Художник? Ахæм хъæдур сфыхтон хус дзидзаимæ, 
æмæ де ‘нгуылдзтæ сдæргæ-сдæрыны дæ хъæлæсы аирвæздзысты. 
Хус дзидза цы зынаргъ у, уый та – килæ минæй дæр фылдæр кæны, 
уартæ йæ Стыр базары дуарджын павильоны бацæуæны рахизæрды-
гæй дыууæ усæй уæй кæнынц, æцæг сæ иумæ даргъбырынкъджын 
зæхкъахæджы фыд у, иннæмæ – æнæмаст роды… 

Æмæ нæ хæдзары, кæд пысылмæттæ не стæм, уæддæр нæ уæларт 
хæмхутджыны дзидза никуы уыд фыдæлтæй нырмæ – нæ йæ агуырдта 
зæрдæ, о… Хъæдур та дыууæ хатты рафыцинаг вæййы – фыццаг хатт 
æй, куы рафыца, акал, йæ дон ома, стæй йыл ногæй уазал дон ауадз 
æмæ та йæ рафыц æмæ йæ хорз фæфыц – уæд гуыбындымст хъуамæ 
мауал кæна, – æмæ та йыл худæг бахæцыд, ахæм хъæлдзæг худын, 
æмæ дæ ницы хуызы бауырныдтаид, уый, йæ зонд кæмæн фæхъыгдард, 
уыцы чызг-сылгоймаджы риуæй кæй ивылы ахæм удфæливæн худт.

– Нæ, бузныг, Гренадæ, – хæрдджын дæн. Фæлæ ды та крышæйыл 
мидæгдæр куы балæууис, мæнг агъуысты уырдыг сæрыл…

– Уагæр дæ цæмæй хорз федта Эсмеральдæ, де ‘ртыккаг ус, и?
– Уыдоны та мын кæд банымадтай? Мæ устыты…
– Ау, ам, нæ тæккæ ныхмæ цы ‘ртæ азы цæрут, уыдон мын фаг 

нæ уыдысты дæ къæбæргæнджыты банымайынæн, и? Мæ зонд 
мæнæн цавæр зонд сси, уый ныр у биноныгæй фæрсыгъд зонд, рæ-
суг зонд, царды змæст, йæ лакъон дон куы ‘рбадт мæ фыдæбойнаг 
сæры, уæд дзы рауад сыгъдæг зонд, фæрсыгъд рæсуг зонд. Æмæ 



83

мын скарста: цас уæ фылдæр уарзтон, мæ хотæ æмæ ‘фсымæртæ, 
мæ мадæлтæ-фыдæлтæ, уый тæккæ ‘мбæрц та мын утæхсæндæр, 
маройагдæр, удниздæр-удæууилæндæр уыдысты уæ галиу митæ 
æмæ хæрæмттæ – короче æмæ одним словом, ирон хъал æмæ сæры-
стыр адæмæн сæрмæхæссинаг цыдæриддæр нæу, уыдæттæ! Раст-иу 
мæ уды стæг æхсыдтон фыр мæстджын, фыр удхайрагæй, мæ уды 
сидзæр ахастæй. Гъемæ мын уыйадыл цæссыгсайæн, зæрдæ уын-
гæггæнæн дæр нæу уыцы æнæ мадзал адзал дæр – холодный мрак 
могилы меня тоже давно манит безвестностью своей… Ох, ацы фыр 
зондджынæй зондхæлд, зондæфхæрд Къоста, ацы!..

Адæмы хорзæхæй æмæ, дам, Хуыцауы хорзæхæй уæлдай нæй, 
фæлæ, дам, куыдфæнды-цыфæндыйæ дæр адæмы фыдæх фыддæр у 
Хуыцауы фыдæхæй. Фæлæ ма æз цардæй æвæллайгæ æмæ æнæфсис 
кæд уаин, уый уæд, æмæ хæрзгæнæг хорз кæм федта, уырдæм мæ 
искуы куы ахуындæуыдаид, уыцы Терк-Турчы аргъæутты бæстæм. 
Æрмæст – ох-хай: «Мечты, мечты, где ваша сладость?..»

Адæм! 
Æрцыд фыдæлты æви, сæрмагондæй, Санаты æгъуыстаг Семы 

ныхас, йæ пророчество, зæгъгæ, хуыдзарм, æрчъи æмæ сæрак дзабыр 
баиу уыдзысты, хуыдзармæй дзабыр, дам, сæрак местæй фæуæлдæр 
уыдзæн, фæуæлбикъондæр, къахæй æмæ сæрæй къуылыхтæ та, чырæ 
фæстæрдæм куы раздæхт, уæд фæразæй сты – ома, рожденный пол-
зать стал управлять полетами, халон цæргæсæн арвы  бæрзæндты 
тæхын амоны, фæлæ уæддæр мæ зæрдæ ахæм парахат уæрæхты 
зæрдæ нæу, æмæ дзы мæ уарзт бацæуа, мæ уарзт зæххон дунемæ, 
нæ хъæздыг мæгуыр Ирмæ уарзт, гъемæ йын мæлæтæй æмхасæн 
скæнинаг уымæн свæййын, уымæн, Художник!

Стæ-ма, мæ адджын сыхаг рудзынг, æххæст дын мæ зæрдæйы уды 
рæбинаг сусæгтыл дæр басæттон – хуыздæр хъусæг ма мæм уæдæ 
Ставд-Дуртæй Бицъоты хорз Грис ссæудзæн… – Гренадæ йæ сæр 
додойгæнæгау бауыгъта, дæргъвæтин ныуулæфыд, цъус афæстиат, 
стæй, зæрдиагдæрæй зын зæгъæн у, ахæм хъæлæсыуагæй дзуры:

– Йæх-х, Хуыцау, Нарты æцæг бардуаг Сатанайы загъдау, мæхи 
Хуыцау, æмæ… Æмæ ма мын уæлæмхасæн уыцы хорзæх дæр Дæ 
рæдау цæст куы бауарзид, цæмæй уым, æнæсгæрст Мæрдты Бæсты 
дыууæ-æртæ мæйы исты куы фæуон, йæ къуымты æмæ йын йæ 

фæтæнты æнæфсис зыд цæстæй куы аракæстытæ-афæлгæстытæ 
кæнон, уæд ма мын йæ дзæнæтæй дæр мæ зонгæ фыдæбойнаг ду-
немæ фездæхыны фадат-гæнæн куы уаид!

Раст къуырийы æмгъуыдмæ зæрдæ æмæ уддзæттæ уаин фæцу æмæ 
ма ‘рцуйы æгæрон фæндагыл абалцмæ. Æрмæст  цыфæндыйæ дæр 
тæхудиаджы хурдзаг дунейæн зæгъин, хорзæй баззай, дæ дзæбæхтæ 
мæм хъуысæнт, зæгъгæ.

Фæлæ – ох-хай!..
Цыдæр ныфссаст, тæригъæддаг мæллæг худтæй бахудт, сабыр- 

гай базарыд:

Мёлётёй нё тёрсын, 
фёлё мын мё фёстё,
Зёгъут-ма, хёлёрттё,
кёмён уё хёлдзысты 
Фыр куыдёй йё фёрстё?

Никæмæн! Уый дын трагедиты трагедидæр: царды мидæг куы 
никæй ахсджиаг уай, уæд. Уыйау ма уыд поэт Чехойты Сæрæбийы 
уавæр, Гитлеримæ хæстмæ цæугæйæ ныффыссæгæн:

Ничи мын загъта «Фёндараст!»,
Никёмён загътон «Хёрзбон!»

– Æви?.. – йæ къубал раивазæгау кодта, æдзынæг кæсы йæ ны-
хасæмбалмæ. – Æви мыл уæд та ма, æппынфæстагмæ, ды уæддæр 
æргæвддзынæ дæхи, и, лозунгты дæсны? Мацы срæди, нæ мæ хъæуы 
дæ дзуапп рæвдыды тыххæй дæр…

Цы бæстывæрд равзæрстой нæ зонды къуыбылой фыдæлтæ, цы: 
уый дын æмæ Арвы комыл иу фæндаг Фæскавказмæ, дыккаг фæндаг 
та – тыхамæлттæй дæр фæуæд райдианты – Ручъы æфцæгыл. Æмæ 
нæ хæхтæ та, нæ фыдæлты ирвæзынгæнæг хæхтæ! Куыд разынд ам 
цæрыны фадат дыдзæсгæмттæн, нымудзджытæн, æвзæрты цæгъ-
дынмæ чи фæраздæр уæвинаг уыд, ахæм æвзæрты-æвзæрдæрæн, 
и? И, Секъа, и, цæмæн бадтис æмæ та куы бахъæуа, уæд та ирон 
адæмы ‘хсæн дзырд уады бæхыл цæмæн бабаддзæн?!

Мæ судзгæ цæхджын цæссыг та æркæлы мæ уды уынгæгæй, 
мæ риуы æмбойныйы цъæхарт ссыгъдæй, куыддæр та Михаил 
Юрьевичы – уыцы лæппуйæ зæронд лæджы! – ныхæстæм куыд 
фæкомкоммæ вæййы зæрдæ, афтæ:

Как сладкую песню Отчизны моей,
Люблю я Кавказ!

Уæдæмæ ма дын уый дæр у зонинаг, Художник, мæйдарзæрдæ лæг, 
мæнæ уый: бирæ цæрын уымæн нæ фæтчы, æмæ йæ уæд базондзынæ, 
дæ хуыздæр лымæн æнхъæл кæмæй уыдтæ, дæ уарзондæр æмгар кæй 
хуыдтай, уый дæ фыддæр фыдгул кæй у æцæджы хъуыддагæй та!

Ох-хына, нана, æмæ – тæхуды, уæлхур уæлæрвтæм цæрдудæй 
чи фæтæхы! Уæд æз дæр æцæгæй зæгъин:

Хорзёй баззай, Зёххон Дуне!

Стæй ма цы зарæг кæнин – уый та ирон сахъ æвзагæн йæ алæмæты 
арæхст æмæ йæ аивтæн ирд æвдисæндарæн:

Ой-гъой, Битарты хорз Хъайтыхъо – 
Хуссары мырмыраг
ёмё цёгаты булёмёргъ!

Стæй мæнæ ацы дзырдбæстытæ цы ‘взаджы исбон сты, ууыл 
сымах, гормон ирæттæ, куыд былысчъилтæ кæнут, æцæгæйдæр, 
æцæгæй – Ирон рындзæй рахаугæтæ – æндæр уæдæ дæ ныййарæг 
мады æвдадзы хос æхсыр туаг куы хонай, уыйау! О, мæнæ ацы 
сызгъæриндонытылд дзырдбæстытæ: «Фыды хæрам æмæ мады 
уазалы схъомыл сты…», «Арвæн айдагъ иу фæдæг куы уаид, æмæ 
йæ ‘рмæст уый куы дæид!»

Мæнæ уыцы ирон гуырд та цы тæхудиаг зæрдæвæрæг уыд, цы! 
Æцæг, мæ цардæнадгæнæн хъыгагæн, афтæ мæнæй нæ дзырдта:

О, гъой, Ёрджынарёджы, дам, Елхоты гёмёхтё!
О, гъой, мёнён мё иунёджы зарёг

чи ныккёна,
Уымён куы ратдзынён, уымён,
мё хоты дзёбёхдёр!

Уæдæмæ цы куыдзæйгуырд дæсны, цы зонаг зæрдæйы хицау 
уыд, Андрей чи уыди æмæ ма Вознесенский дæр, уыцы поэт, уый 
йеддæмæ куыд сраст кодта лæгты удхор æмæ удæфсæст Мерилин 
Монройы, йæ къух йæхимæ кæй систа, уый тыххæй:

Я баба слабая. Я разве слажу?
Уж лучше – сразу!

Уый дæр бæззы: сразу, кæнæ та иронау, сразым, фæлæ æз дæр 
æппæтæй тæхудиагдæрыл нымайын Къостайы хæлæг – «Хорошо 
умереть в ее годы»… Ома, ‘взонг сабийæ, циу цард, циу мæлæт, 
уыдæттæ ‘мбарынхъом куы нæма уай, уæд. Æрмæст та уæддæр 
разы, Хуыцау, Дæ сойджын ракæндæй.

О, æмæ мын ды лозунгтæ фыссæджы рæсугъд дамгъæтæй мæ                    
цыртыл афтæ ныффысдзынæ:

Ма дзы тёрсут мёлётёй:
Саламтё уём дзёнётёй,
Фёлё, хорз ирон адём,
Ма тагъд кёнут ардём!
Мёнёйуый та фёрёвдз и:
Цёрут ёмё хёрут…
Кёрёдзи!
Ха-ха-ха!!!

Хъусыс, гуылмыз Художник, ха-ха-ха дзы æнæмæнгæй фыссинаг 
у: уадз æмæ æз, чи йæ кæса ацы эпитафи, уый цæстытыл хъæлдзæг 
худгæйæ уайон.

Ацы адзалæн мадзал амал Камал чи у, уый-иу хатгай антимарк-
систон рæнхъытæ фыссынмæ дæр бауæндыд, йæ уираг, йæ тыгуыл 
цъæх дуртæ уæлæнгæйтты бæмбæджы атухгæйæ, æндæр æй куыд 
нæ æрфæрстытæ кодтой мæнæ ацы антипартион стихы тыххæй: 

«Егъау дисы мæ бафтауы нæ царды уаг»? Стæй мæнæ адон та, 
адон: «Дызæрдыггаг у алцы дæр нæ зæххыл. // Цы ‘рттивы, уый 
æрттывды аккаг нæу». Ома, Камалмæ гæсгæ, сияющие вершины 
коммунизма дæр, сиять кæной, уый аккаг нæ уыдысты. Аирвæзт 
сын цæттæ знаг...

Ацы уырыс дæр дзы иу дзырдарæхст фæвæййынц æмæ: «Наше 
житье-бытье – встал утром и за нытье!» О, уый хæдхæцæг паддза-
хады рæстæджытæм хауы, æндæр ма йæ уæдæ исчи иу уæлахизæй 
иннæмæ цæуæг дуджы срæдыдаид – цардарæзт рæстдзинады цæрæн-
бынат никуыма уыд…

Цас чингуытæ бакастæн! Раст Зилгæйы хъæууон библиотекæйы 
фаг – уым куыста мæ мады мадыхойы чызг Фатимæ-Бакки, бирæ 
йæ уарзтон æмæ-иу æм æнæзивæгæй ныууадтæн, æцæг, хъæрц-
цыгъа дæр цы афтид армы нæ бады, ахæм афтид къухæй никуы. 
О, æмæ йæ ницы хуызы, ницы амалæй æрхъуыды кæндзынæн, 
кæй чиныджы йæ бакастæн, уый – Гроссманы, Владимовы, Си-
моновы, Баклановы, Бондаревы, мæ уарзон Гранины, æви кæй… 
Ницы ахæм хабар уыд, ницавæр героический подвиг, фæлæ мæ 
цæмæндæр абоны онг уартæ кæдæй нырмæ нæ ферох, ныффидар 
мæ зæрдæйы къæй фæйнæгыл…

Цæвиттоны хъуыддагæн, хæсты арт йæ тæккæ гуыргуыргæнгæйæ 
у, йæ тæккæ зынг цæхæрæй. Дыууæ блиндажы фæрсæй-фæрстæм. 
Иу салдат дзы йæ изæр сыхæгты в три наката блиндажмæ бахаста. 
Æмæ сын цыдæртæ дзуры æмæ дзуры, алы таурæгътæ сын лæхуры, 
мысы цæссыгхæццæйæ хæсты размæйы цард, йе ‘ххормаг-бæгънæг, 
фæлæ уæддæр амондджын сабидуг. Схъуырмæ сæ кодта, судхайраг 
фæлмæцыд. Æмæ йæ йæхæдæг дæр æгæр хорз дæр ма ‘мбары æмæ 
сын афтæ:

– Уе сæфт мæ ма фенут, уæ уæнгæл – мæнæн, бауырнæд уæ, сы-
махæй куы ацæуон, уæд мын сахатæй фылдæр цæрæнбон нал ис. Цы 
‘рцæудзæн æмæ куыд уыдзæн, уымæн та йæ бæлвырд нæ зонын…

Æмæ – ацыд сæхи ныккæндмæ. Æмæ йын дзы иннæтæй уæлдай 
улæфт нæ фаг кодта æмæ, риуыдзагæй сулæфтытæ кæнон, зæгъгæ, 
схызт уæлæмæ. Æмæ-иу кæд немыц æхсæвыгон уыйбæрц не ‘хстой, 
паддзæхтæ ‘хсæвыгæтты нæ хæцынц, зæгъгæ, уæд ныр та сæ сарма- 
дзантæ, цыма фенæхицау, февæгæс сты, уыйау сагъуыдысты. Æмæ 

дзы кæцыдæры нæмыджы схъис йæ мæлæты хæд размæ дзырдмондаг 
æфсæддоны къæмисæн ссардта… 

Иннæ хабар та дын, Художник, ахудыны охыл ралæхурон. Кæм 
цыд оперæ «Кармен» – Ла Скалайы уыдаид, Метрополитен-оперæйы, 
фæлæ дын дзы æрыгон Кармены ролы хъазыд цавæрдæр дæрдджын 
æмæ гримы фæрцы дæр чи не схæрзуынд, ахæм сылгоймаг. Гъемæ 
йын театрдзаутæ хъæр кæнынц сценæмæ йæ уарзонмæ, фæстæдæр 
æй чи хъуамæ амара, уымæ: «Хосе, убей ее скорее!»

Гъы, ды мæ нæма дæ маринаг? Тæхудиаг æрбауа, иу хорз лæп-
пулæджы къухæй мæрдтæм чи бацæуы! Фæлæ та кæм уа уый дæр, 
уый – цæрынæн бæллиццаг амонд куыд нæй, афтæ адзалы табуйаг 
амонд дæр кæм уа?..

Ох-хына, нана, мæнæ мын æцæгдæр дзырдæфсис куыд нал ис –                  
адзал мын мæ къæбутмæ йæ ихуазал комытæфæй ма улæфæд, ма… 
Мæ зæрæстон сæрымагъз алы ралæмаринæгтæй байдзаг, сæ гуыв-
гуыв æмæ дыв-дывæй, мыдыбындзытæ цыма сæ фæзгъæр мыд сур 
кæнынц, уыйау у йæ уавæр мæ сæргой сæрæн. Фæлæ та уæддæр 
здæхын Маринæмæ, Дидинæгаты чызгмæ, бæлвырддæрæй та йæ дыу- 
уæрæнхъонмæ – æцæг поэт хъуамæ Маринæйау уа кæлæнтæгæнæг, 
хуыздæр ыл уæдæ цы фидауы дзырды ахорæнтæй нывгæнæгыл, 
дæуау сау графитæй нæ, фæлæ. Цæмæн ын бацæгъды поэтæн йæ 
хъусы Хуыцау ахæм ныхæстæ – мæ зонд бынтондæр цæмæй фæцæуа, 
уый охыл? Мæнæ ахæм æнахуыр диссаджы рæнхъытæ:

Я сижу на дне ручья,
Я пою и я ничья.

Омæ æз дæр, æз, Гренадæйы рæсугъд, – мæйты мæйрухс æмæ 
хурты цæхæр æрттывд, – æз дæр, суанг ма æз дæр ничья дæн, æп-
пындæр а дунейыл никæй æмæ ницæмæн хъæуæг – нæдæр армыдзаг 
уарзты цинæн, нæдæр арвыдзаг зæрдæ саугæнæн мастæн. 

Уый Достоевскийы Соня Мармеладовайы трагедийы æмсæр бæллæх 
у, чи зоны, æмæ ма уæззаудæр – уымæн, кæдæм ацæуа, æнхъæлдæн, 
ахæм бынат нæ уыд, фæлæ йæ уæддæр уарзæг уыд, мæн та…

Æмæ уæд, – Гренада та йæ къухтæ арвмæ сивæзта, – уалæ уым 
кæмдæр и Хуыцау, мæн дæр фæсмойнагæй сфæлдисæг, мæн, Цæмæ- 

хъуыды, уæд циу мæ нысаниуæг, мæнузæгъæг кæмæн нæй, уыцы 
удгоймагæн? Нæй дзуапп: Хуыцау цы аразæг-кæнæг-амайæг у, 
уый – æдзæмæй, æппæты ‘вастæй, уымæйты йæ бадомæг нæй – нæ 
фæтчы нæ дунейы скондмæ гæсгæ. Уый никæмæн загъд у нæдæр 
æнæбазыр зæххонтæй, нæдæр базырджын æрвонтæй!

Афтæмæй та ма уæдæ цæй охыл, цы боны хорзæн дæн зæрдæдза-
гæй, риунæрстæй уарзынхъом – зæгъæм, допустим, например, возь-
мем, скажем мæнæ афтæ: æз чи дæн, æз, уый æгæр, куыд не ‘мбæлы 
айдагъдæр йæхи гуылы бын æндзарæг адæймаггондæн, удмидæг 
уырдыгхъæдæй мардæн, афтæ æнæкæрон, æнæбын, æнæарæнтæ 
уарзтæй уарзын… уарзтон нæхи ирон фыдæлтыккон цардыуаг – ацы 
мæнгард дунейы иунæг удлæууæн хорздзинад. Фæлæ рæстæг дæр 
йæхионтæ кæм уыд æнæ кæнгæ, æмæ-иу хатгай иуæй-иу фæзынд-
ты фæразмæцыддæр стæм. Зæгъæм, кæд, цы дуджы-заманты уыд 
уый, æмæ ирон хæдзарон чызг дæр къахдзоныгътыл йæхи ирхæфса                   
цъенгæсалд ихыл?!

О, æз сын Сабиты цады сæфт мæрдты дæр нæ ныххатыр кæн- 
дзынæн – мæ рухсдзæфдæр, амонды æмдых мысинæгтæ уыимæ 
баст сты, Къостайы загъдау, всеми фибрами души. Æвзонг чызгæй 
мæ-иу мæ дзæбæх, мæ зынаргъ, мæ адджын фыд Æмзор, Азæмæты 
сæрыстырхос фырт Æмзор, сæрдыгæтты-иу мæ кæдæм бакодта 
– сабиты хъæлæбайæ горæтаг дуне цы цады цардæй фидыдта, 
зымæгæтты та-иу кайноччытыл фигуристты цъыгъгъуыттытæ 
кæм фæзмыдтон йæ дæвдæг ихыл – уæд-иу зымæг дæр цыма 
бæлвырд хъызтдæр хаста, миты хъызт-хъызт-иу къæхты бынæй 
Терчы фаллаг фарсæй хъуыст! О, о, æмæ уыцы Сабиты цадæн 
нæ гуыппырсарты цардæфсис цæстыты раз цытæ бачындæуыд, 
уымæ Хуыцау дæр – цы зонын бæстонæй, уый зæгъын! – уымæ, 
уыдæттæм уалæ Хуыцау дæр æнæ тугдзæссыгæй кæсын куынæ 
быхсы, уæд… уæд… Уæд ахæм фыдвæнд-фыдгæндты зæрдæтæ 
цы ‘лгъыстаджы ‘рмæгæй конд сты?!

Гуыппырсартæ, дам…
Адæмы лæгтæ, дам…
Нацийы хъæбултæ…
Сæ Дворянский клубмæ иу заманты Камалы дæр бафæндыд 

бахауын, фæлæ уымæн йæ дзыпп нæ амыдта кæмæндæр донуадзæн 

хæтæлтæ самал кæнын, иннæмæн – йæ хæдзары сæрæн шифер, ан-
нæйæн – сæ кæрты сабитæн дзедзыройтæ-херытæ скæнын… Цыма 
уыдæттæ депутатмæ хауынц закъæттæ исыны бæсты!

Адæмæн иунæг зындгонд лæг уыдаид кæдæй-уæдæй се ‘хсæн, 
как черти из табакерки, скъаппы хæйрæджытау чи фæзыны æвзæр-
стыты кампанийы бонты, уыдонæн æмæ… æмæ, дам, халæттæ-                          
цъиахтæ-сынтыты æмбырды урс бæлон кæцырдæм фидауы?!

Дæ дзыхыл, дам, хæц æмæ дзидза хæрай! Уый та дын, ныр глу-
бинный народ, зæгъгæ, кæй схуындæуыд, уыдоны философи. Æмæ 
ма мын мæ цуры æрлæууын кæн, Художник, æдылы дзурæгмæ 
зондджын æмæ быхсон хъусæг, уæд та ма иу йæ дзыхыл-пъирийыл 
мидæггоз, дæндæгты фале хæцæджы æмæ афтæмæй дзидза æф-             
тъæрæджы, уæлдайдæр уæрыччы фыдæй физонджытæ! Ис ахæмтæ, 
йæ дзыхыл чи хæцы, уыдоны астæу?

Йæх-х, йæх-х, æз – ничиты-ничидæр æмæ ницыты-ницыдæр, æмæ 
уæд та ма айуан, Стыр Петры быдзæу Балакирев куы уыдаин бæстæйы 
хъысмæтаразæг хицауы раз æмæ мын уыйау, Балакиревау, æдæрсгæ 
æмæ мидбылхудгæйæ гомгæрцц рæстдзинад дзурыны бар куы уы-
даид, нард дзидзайы бæсты салд настæ хæргæйæ дæр, уæд… уæд… 
Уæд-иу ахæм дæрзæгæй цытæ хъуамæ бакъæрцц ластаин сæрзилæн 
уæлæуæзмæ сæфтæг хицауы хъуынджын хъусты, и, мæ уарзон сыхаг?

Фæлæ:

Улетели мои самолеты,
Промчались мои поезда!

О, уыдон цавæрдæр поэты рæнхъытæ сты, æз та сæм кæрцæн 
дарийæ æфтуан кæнæгау сæ бынмæ мæхионтæ сæнар батъæпгæнæ-
гау бахастон:

И буду сама я в полете,
Нежная Гренады звезда…

О, Аллах! Ма ратт бæллæх: «Æз дæр ирон чызг дæн, ирон чызг!» 
Фæлæ уæддæр Феликсы Æрджынарæджы зарæгимæ иумæ мæнæ ай 
дæр мæ зæрдæ ‘лхъивæн у:

В закатном блеске пламенеет снова лето,
И только небо в голубых глазах поэта.
Как упоительны в России вечера!

Стæй мæнæ ацы ныхæстæ дæр мæ лæмæгъ уд физонæг нæ кæ-
нынц, нæ – сæ сау маройæ дзагæй: «Не для тебя наступит весна…» 

Адæймаджы курдиаты авналæнтыл, уый уæрæхтæ-æрфытыл, йæ 
гæнæнтæ-миниуджытыл Хуыцау дæр ма Йæхæдæг дисы бацæуы, 
цыма сæ – ахæмты! – Уый, сæ авдæнты, сæ мады гуыбынтæм, зæгъон, 
Йæхæдæг нæ абатæ кодта, уыйау. Нæй кæрон лæджы хорзæхтæн, 
нæй бын йæ цъаммар-налатæн дæр!

О, Нывгæнæг-Художник, бафæрсин дæ, а дунейы сконды æппæтæй 
зындæр цы у, почти невозможно найти-встретить, зæгъгæ, æрмæст 
æй куы зонын рагацау-развæлгъау дæр, алы баналон-сыдывд, ихсыд 
æрчъи ныхæстæй мын дзуапп раттынмæ кæй нæ мардзынæ дæхи дæр 
æмæ мæн дæр тухийæ, уый. Гъемæ та дын æй фæлтау дæ сæнттæм 
хъусыны бæсты мæхæдæг скæрдон æмæ дын æй фæсасынкæй-лы-
стæг сынкæй бахуыйон:

– Уый тыхстæгты тыхстагдæр, проблемæты проблемæдæр у: 
адæймагау адæймаджы ссарын!

Æнæ маргджын удысфæлдыст-удысконды хицау, Хуыцауы 
æвæсмон чи нæ кæны дун-дунетæм йæ рантысты тыххæй, без под-
лянок чи у, иу ахæмы, и? Йæ хæрзтæ, йæ фидыцтæ – хурæргом, йæ 
хъылмайы æвæрæнтæ та – авд гуыдырæй æхгæд. Бон-сихорафон, 
дам, фанаримæ цы хæтыс? Æмæ, дам, адæймагагур дæн…

Гъемæ, уæдæ, сæдæ азы æфцæджы сæрæй акæсынмæ ма бабæлл 
– куы ма йæ загътон, дæ цард дын сæрысуангæй сæнад уыдзæн, 
де ‘ууæнчы ‘мбал дыл гадзрахатæй, чъылдымтæм лæбурæгæй цы 
бон рацæуа, уыцы боны ‘лгъыстæй. Цард нæ, фæлæ – чъылыхдон. 

Тугæй ирон æмæ ма йе ‘фсарм æмæ ‘гъдауæй дæр ирон чи у, ахæм 
стæмты-стæмдæрыл сæмбæлын, йемæ баввахс уæвын та – амæндты 
сæрæмбæрзæн амонд.

Мæнæ мæнæн, æз чи дæн… чи уыдтæн мæ дидинæг æфтауæн 
уалдзæджы-сæрды, иу ахæм æвæджиауы лæгæнтыст ме ‘мгæрæтты 
дæр никуы фæцæуæг, æмæ уый мæнæн мæ хъыгагæн рауадаид æви 
уый амондæн – æмæ гъа… 

Цы хорз та сарæхстæн уæддæр, – мæхицæй Жванецкийау рап-
пæлон, – фæсмойнаг цард чъылыхдон кæй схуыдтон, уымæй!

О, Художник, уый та дын Пушкинæй рамырхæггаг:

Еще одно последнее сказанье – 
и летопись окончена моя…

– Художник кæй хонын, афтæмæй та иу нывгæнæг дæр чи нæу, 
дæумæ у, сæрмагондæй дæумæ, мæ сойæвдылд-тугамæст ныхас, 
æмæ мæм ныр дæ дыууæ сау хъусæй дæр… О, пардон-къардон, 
йед куы дæ, нæхи цъиусæртæй! Гъемæ мæм дæ дыууæ хъусы дæр 
æмцæдисонæй хъусæнт, цæмæй дзы мæ хъæлæс сæ иуы ма бауайа 
æмæ иннæмæй ма асыффытт ласа…

Йед у… Дæ зæрдæмæ мæ зæрдæйæ ницы цæуы цины уылæнтæгæн-
гæ, злопыхатель-цъыфкалæг дæн æрмæст? Нæ! Цæуы, цæуы! Далæ 
ракетчикты скъоладоны æдзæллаг бæстыхæйттæ куы ныффалгæрон 
кодтой æмæ дзы уайтагъд уæладзыгджын замманай бæстыхай куы 
ацарæзтой – æфсæддонты поликлиникæ, уæд уый мæнæн иу æх-
сызгон уыд, иу, æмæ… æмæ… Иууылдæр цы уыд уыцы дæрдтыл 
зылд ахуырдон, уый ног арæзтæдтæ фестад. Æмæ мæ цин раивылд. 
Уалæ, трамвай æмдзæгæр хæхты ‘рдæм кæм аздæхы Иссæйы номыл 
уынгæй, уым иу бæстыхай дæрæн кодтой æмæ та дзы, зæгъын, кæнæ 
фæлывд хосты афтек уыдзæн, кæнæ исты зыдыка дукани, уалынджы 
дын ыл уыцы бæлвырдтæ цалцæггондæй фыст: БИБЛИОТЕКА. 
Абон дæр ма йыл дис кæнын: цавæр хъæбатыр чиновник бауæндыд 
уымæн финанстæ радих кæнын, цымæ? Æдзух æрдиаг куы кæнынц, 
республикæйы финанстæ романстæ зарынц, зæгъгæ, уæд. Куыд сæ 
равдæлд би-бли-о-те-кæ-йæн?! Бирæ ис дисссæгтæ нæ абоны царды 
дæр, фæлæ дзы уымæн æмбал мæ сæр нæ ахсы.

Фæлæ…
Далæ уырдыгæй дæлæмæ, – уыцы амондджын чиныгдонæй 

дæлæмæ, – куы фæцæйцæуай Къостайы номхæссæг проспектыл æмæ 
уæлахиздзау танкмæ куы ныхæццæ уай, уæд ма уым галиу фисыны 
‘рдæм бакæс-бафæлгæс иу дынджыр бæстыхаймæ æмæ дæ дзæбæх 
ирон… дæ ирон дзæбæх зæрдæйы тугтæ ма-иу уæдæ ма ныссæх-сæх 
кæнæнт йæ уындæй: йæ уæллаг уæладзыджы рудзгуытæй æддæмæ 

ныридæгæн бырсы бæрзыты æнæхъæн къох. Æмæ ныр цал азы 
цæуы æдзæллагæй æдзæллагмæдæр! Æмæ ГМТ-йы ‘мдзæрæн та?..

Æмæ ахъуыды кæнын мæхимидæг – хъæрæй дзурыны фаг æдылы 
нæма сдæн æмæ ма искуы суон, уый мæ нæ уырны. Æмæ, о, мæхими-
дæг фæзæгъын, Художник, уæдæ ма, зæгъын, уæдæ уыцы замманай 
бынæтты хæлддзæгтæ Грознайы уаиккой!

Æмæ Дзæуджыхъæуы буц бæстастæу Афицерты хæдзар та? Кæд 
мæ сæр бынтон нæ ныккæлмхæрд, уæд ФРГ-йы фыццаг къанцылер 
йед уыд, Конрад Аденауэр. Æмæ уый цы бакодта, уый фæзминаг у 
исты хуыздæрмæ тырнæг зондылхæст хъуыддаджы бæрнон лæгтæн: 
Конрад хæлддзаг егъау заводтæ уæй кодта иугай сомтыл! А, немыцаг 
маркæтыл, цæй сомтыл… Сараз æй, райгас æй кæн– куыстуат суæд 
дæ фæрцы адæмæн, цы пайда дæм дзы хауа, уымæй та æмбæлгæ 
налогтæ-хъалонтæ фид паддзахадæн!

Уæддæр та адæймагæн йæхи хъæрзæнтæ, йæхи зæрдæйы куыр-
мæлхынцъытæ, йæхи... О, лæгыл уыцы æнæрайы бон дæр акæны, 
æмæ, йе ‘ртæ чъири уæлибæхы кæимæ скува æмæ сæ кæимæ скомд-
заг кæна, уый йын куы нал вæййы, кæимæ фемвынг уа æмæ йæ 
зæрдæйы ‘лхынцъытæ кæимæ фæуæгъдибардæр кæна, уыцы ‘мбал. 
Кæуыл бацин кæна хæрхæмбæлды, мæнæ ма кæй уынын, сколько 
лет-сколько зим, зæгъгæ. Цы бадæ, цы фæдæ, æз, дам, айдагъ дæ 
коймæ дæр рæзгæ куы кæнын!..

Куыд рухсдзаг кодта мæ къаннæг сонт зæрдæ, Хуыцауæн дæр 
ма йæ хурыскаст чи уыд, уыцы сыгъдæг зæрдæ, октябренок кæй 
дæн, ууыл!

Æмæ пионер… ногдзау кæй сдæн, Павлик Морозовы байзæддаг, 
уыцы цинæвдылд бæрæгбон та? Цыдæр æнамонд, хионтыл дæр 
артæндзарæг дзырдыскъæф лæппуйы сæрбæрзонд бындар…

Æмæ стæй советон фæсивæды раззагдæр рæнхъыты право-
фланговый кæй уыдтæн – фæскомцæдисы уæнг, уый та цас бæрн 
æххуырста мæ хъæбатыр, æдæрс æвзонг уæнгтыл!

Стæй…
Æстдæс милуан коммунисты цæстыты раз бабытъайлаг мæ уарзон, 

мæ зæрдæлæууæн ныфс цыфæндыйæ дæр – Советон Социалистон 
Республикæты Цæдис. Æмæ – фæдис! Фæлæ нæ разынд фæдисонтæ 
се ‘хсæн уал æмæ уал милуанæн. Се ‘ппæт дæр куыд фадатджын-

дæр амалджындæрæй æмæ æз фæраздæронæй иумæйаг къæбицмæ: 
хæлоф! Кæмæ дзы фæхсынтæ ‘рхаудтой, кæмæ æхсæмбæлттæ, кæмæ 
та – базон-ма йæ, кæмæ – ножки да рожки.

Кæд ма Советон Цæдис мæнæй тынгдæр Мурат уарзта, Гуыди-
аты, уыцы зондыкъуыбылой, алы зонындзинæдты фæстауæрцуат. 
Æмæ йын нæ бабыхста йæ дæрæнæн, хæраймаг тыхты-мæтыхты 
уæлахизæн: йæ къух йæхимæ батасыд… Уый дзы патриоты уарзт 
уыд, уый! Æмæ йын æнæ ахæм удуæлдай уарзт йæ цардæн нысан 
нал баззад – æнæхъапп тутт æнгузыл æй банымадта.

Фæлæ дзы уæддæр та мæ уды сынчъытæн сæ дудагдæр, сæ суд-
загдæр уый у, уый, æмæ… æмæ…

Æмæ дыл искуыдæр ма хъуынтъыз бон хур уыйадыл скæсæд, 
æрмæстдæр уыйадыл, айдагъдæр уыйадыл, æмæ ирон-дыгурон 
табуйаг, куывддон бæстæ Ирыстоны чызг-мад йæ хъæбулмæ иро-
нау кæй дзуры! Ирон иронау. Хорз фæцарæхст иу цыдæр фыссæг, 
цуанæтты дугъон куыдзы ном куы у йæ фæсномыг, и, Художник, 
нæ йæ зоныс?

– Зонын: Егар…
– О, о, æцæгдæр цуанон куыдз, борзая, гончая. О, æмæ уый загъ- 

та, зæгъгæ, дам, хомвых ирæттæ сæ мады æхсыр – сæ мадæлон 
æвзаг, ома, – туаг хуырх хонынц æмæ сæ сабиты уыцы дзидзийæ, 
ирон туг æмæ удæн æвдадзы хосæй æддæсонд кæнынц, æнæхъæстæ.

Поэт Гаджиты Геор та афтæ загъта, кæд, дам, уыцы коммунизмы 
мæ ирон æвзаг нал хъæуы, фæцис йæ дуг, уæд мæн та уыцы ком-
мунизм нæ хъæуы. Æз ын йæ ныфсхаст ныхæстæ уыцырдæм ивын, 
æмæ махæй, ирон уæвгæйæ, мадæлон æвзаг кæй нæ хъæуы, мæн 
та ахæм хæдæвзæрд ирон дзыллæ нæ хъæуынц! Гъемæ, дам, уæдæ 
Хъобаны хид зæгæлæнгом, мæнæн та, дам, нана, уыцы фыдуавæры 
мæ мæлæн бон.

 Ай та дын мæ сойвых æмдзæвгæ, Художник, дæхи номыл-иу æй 
рауадз – плагиат нæ уыдзæн, иугæр дын æй мæхæдæг кæм лæвар 
кæнын, уым. Кæд мын кæйдæр мæсыджы тигътæ-фисынтæ фæз-
мынæгау рауад, уæддæр:

Кёдём фёцёуон, кёдём фёлидзон 
мё ирон бёстёй –

Ам куы мёлын, ам куы хёлын 
йё хъыгты мёстёй.
Куынё дзы зонын, куынё дзы федтон, –
бынбауон уастён, –
Иу дзёбёх ныхас, иу зёрдиаг арфё 
мё сыгъдёг уарзтён.

Художник нæ, фæлæ Писатель-Фыссæг куы уаис, уæд дæ, цы 
кæронбæттæны дзуринаг ма дæн мæ фæхтыхост зæрдæйы æрфытæ- 
къуырфытæй, уыдонæй дæ, йæ гаччы чи абадид, ахæм сæргонд мæ 
цардвæндагæн бадомин. Дзырдæн, например, зæгъæм, допустим, 
возьмем, короче, мæнæ ахæм: «Цæхджын сайд».

Йæх-хына, нæ цыбырдым дунейы хъулон-мулон цард… Хуыцау 
дæр цардау цардмæ рахонинаг кæй вæййы, уыдонмæ хъулон хон-
джытæ арвиты: иутæн – царв мыды къусимæ, иннæтæн – æнтыды 
сæртæ æмæ хуыскъæл… 

И-йæх, куыд хæлæггаг фæцарæхст поэт – цавæрдæр Глеб Сахаров –                                                                                                                                             
дæр: 

Как странно, что жизнь миновала,
А юность еще не прошла…

Бæргæ, Художник, æмæ дын æз дæр уæд та ма æппынфæстагмæ 
исты ахæм куы срæцугъин, нырмæйы онг загъд цы нæма ‘рцыдис. 
Дзургæ та йыл куыд нæ кодтаиккой, куыд нæ! Фæлæ, дам, дзурын 
æмæ зæгъынæн иу кад нæй…

Стæй ма цы фæтк ис алы дзурджыты æмæ исты зæгъджыты 
‘хсæн, уый дæр дын дæ зæрдыл бадарын кæнон: алы ныхæстæ 
диссаг не сты, нымаинаг у, кæй дзыхæй рацыдысты, уыцы лæг: 
мах дæр цыдæртæ срæцугъæм æмæ – цы? Ницы. Хъæмпы хал дæр 
йæ бынатæй нæ фæхаудзæн, дæ фæндæй дæлгоммæ фæлдæхт кæхц 
ничи фæуæлгоммæ кæндзæн æгæр мæгуыр, фæлæ Уый исты куы 
зæгъа, Уый – стыр дамгъæйæ фысгæ чи у, Уый, – уæд йæ дзырды 
лозунг æмæ закъоны тых ис!

Кæд цыфæнды зын аныхъуырæн вæййы, зын быхсæн æмæ уромæн, 
уæддæр адæймагæн Хуыцауы лæвар хæрзтæй æппæтæй ахсджиагдæр 

æмæ йæ цард фæндоныл аразгæдæр сты рæстдзинад æмæ сæрибар. 
Сæрибар куынæ уай, уæд дæ рæстдзинад дæр нæ бандавдзæн, о.

Æмæ кæй быгъдуан у рæстæджы рæстдзинад та – чи у йæ хъахъ- 
хъæнæг, йæ дарæг æмæ иннæтæм, уæлдайдæр та рæзинæгтæ-суи-
нæгтæм, хæссæг?..

Æппæты разæй æмæ фыццаг – фыссæгæй дæр, историкæй дæр, 
сауджын-молло-ксендзæй-пасторæй, ома суанг Ромы Папæйæ дæр 
ма раздæр æмæ фыццагдæр скъолайы ахуыргæнæг. А-хуыр-гæ-нæг! 
Нæ уыд фыццагон ирон адæммæ уымæй кадджындæр, нымаддæр, 
цытджындæр бæрны æвæрд адæймаг.

Ныр та ма мæнæ ацы ныхæстæм æрдар ды дæр дæ ирон лæджы 
хъус, – Гренадæ уæдæй нырмæ йæ къухы зæбулæй цы газеты ‘мбис 
дардта, уый йæм батылдта тырысайы лæппынау. Загъта, цыма, чи 
нæма уыд, ахæм уац ын хъусын кæны, уый:

– Ай у «Собеседник». Къæбæда, хæпхæпгæнаг газет. ВВП йæ 
нæма уадзы иннæтау æхгæнын. Уæд, дам, уартæ алы арæнты фалейæ 
фыдгулты знæт рæйд ссæудзæн, дæ ныхмæ дзыллон мыхуырты 
оргæнтæй иу фæртфæртгæнæджы дæр нал ныууагътай Уæрæсейы, 
зæгъгæ. О, алы дзæгъæлрæйджыты мæтæй нæ мæлы кæнæ та Тагоры 
фæдзæхст дардзæн йæ зæрдыл, зæгъгæ, если, дам, будешь кидать 
камни во всех лающих на тебя собак, то никогда не дойдешь до цели. 
Зондзæн сæ ВВП, зондзæн, уымæн æмæ Рабиндранаты æмбæстаг 
Махатмайы тыххæй та афтæ загъта: 

– Ганди тоже умер, и больше не с кем поговорить по душам…
Хорз, фæуæд, æгъæд фæуæд разныхасæн – байхъус-ма ацы ны-

хасæмбал «Собеседникмæ»: 
– Но то, в чем мы упрекаем с пеной у рта всех этих казенных 

пропагандистов, можно предъявить, к огромному сожалению, и 
десяткам миллионов наших сограждан, например, учительницам, 
участвующим в фальшивых голосованиях. Но жизнь – она не чер-
но-белая. Большинство людей просто хотят делать свою работу и 
кормить свои семьи. И эти учительницы хотят учить детей, но их 
заставляют, – хъусыс, Художник? – Зас-тав-ля-ют! Вбрасывать бюл-
летени, подделывать подписи, фальсифицировать…Это проблема 
нашей страны, что миллионы людей не находят сил противостоять 
очевидному злу, а многие прямо в нем участвуют.

Æмæ, дам, цæр, дæ дзыхыл хæц æмæ – хæр…сладкие остатки с 
барского стола!

Æмæ та сæ царды хицаугæндтæй исты уыцы цæстфæлдахæн 
митæ дæр ВВП домы? Ницы хуызы мæ бауырндзæн!

Уæдæмæ сæ бынæттæн тæрсæг дымысдæрты хъæппæрис у уыцы 
бæллæхы уæвæр дæр, къозбау фæсдзæуинты. 

Цæй, фаг фæуæд. Фæлæ ма дæуæн мæ роны иу дур ис, дойнаг цъæх 
дур, хъæбæр уираг дур, замманай тыгулдур – оружие пролетариата.

 Ам – о, ныр æртæ азы цæрыс æнæ иу бон хъуаг æмæ, ау, иунæг 
хатт дæр нæ фæгуырысхо дæ, æз дæуæн уартæ кæддæр, дæуыл 
уæд мæнæ мæнау фæндзай дыууæ азы куы цыд, мæныл та дæс азы              
къаддæр, уæд… уæд… Уæвгæ та цæй æдылы дæн, цæй: мæ хуын 
дæм æрвитгæ куы бакодтон, семæ Маринæйы рæнхъытæ:

Чтобы видел ты воочью…

Нал ый сæ бауагъта дарддæр мысын, йæхæдæг сæ ахæццæ кодта:

Чтобы видел ты воочью
Женскую красу,
Я тебе сегодня ночью
Сердце принесу!

Уый ды уыдтæ, Гренадæ?! Ды уыдтæ уый?!
– О, о! Æмæ цæмæй ма атæхон рагæй дæр мын тæхудиаг-бæл-

лиццаг тахтæй зæххон мондагон царды арæны сæрты, уымæн 
иунæг æвдадзы хос ис… Бог высоко, юность далеко, но счастье 
еще возможно, хоть розы давно уже не свежи, æмæ уый та цы уа, 
зæгъыс? Уый та: ды æруай бынмæ, рауай кæрт-кæрт уыцы ссæдз 
санчъехы æмæ, как любовник молодой, сызгъор мах уæладзыгмæ 
– нæ фатеры дуар гом у, æрбатæх мæм дзы æмæ мын, мæрдты дæр 
мемæ чи уыдзæн, ахæм адджын хъæбыс ныккæн – мæ фæрсчытæ 
æддæг-мидæг куыд ауайой!.. Цардæн номгæнæн хъæбыс. Цард 
адджынæн мысыны охыл! – загъта лæджы тугыл артæндзарæн                                                                 
хъæлæсæй æмæ фатертæм æмхасæн фондз уæладзыджы сæры шифер 
æмбæрзæнты тæккæ былгæрон слæууыд…
8 Мах дуг №6 2024

Йæ туфлиты талф-тулфæй йæ бæгъæмвад къæхтæ фæцавта, сæ бостæ 
дæр сын нал абаста, афтæмæй асинтыл цалдæргай къæпхæнты сæрты 
гæпгæнгæйæ ‘рхæццæ зæхмæ, батахт сын сæ бацæуæнмæ æмæ, ‘ртыккаг 
уæладзыгмæ лæфлæфгæнгæйæ куыд схæццæ, афтæ Гренадæты баком-
коммæ цæрæг ус Розали йæ размæ цикъæйау фæлурсæй æруайы, стæй 
дзыхълæуд фæци æмæ, гæзæнхъæдыл хæцгæйæ, удаистæй фæкодта:

– Гренадæ… атахт… агæпп, дам, ласта… крышæйæ… Йед мæм… 
Йæ мад Варычкæ мæм фæфæдис… 

Художник дæр дзыхълæуд фæкодта – уый дын дзы зæрдæрæхуыст, 
удрæтъызт! Фæзæнгдзæф, цæуыныл куы суа, уæд бæндæнтæй дæр цы 
кæныс – йæ къæхтæ йæ быны адыдæгътæ уыдзысты, бынтондæр бадон. 
Æмæ æндзыгæй, æнæ сулæфгæйæ дæр мæнæ цас фæразы, æгуыппæгæй. 

– Батрадз, – йæ иударон номæй йæм сдзырдта Розали. – Цæуæм 
æм, цом æм, цы бацис афонмæ. Æнамонд сылгой… чызг! 

«Цы бацис, дам, афонмæ, – æрчъицыдта, райгас æмæ бахудыз- 
мæл фыр адæргæй. – Цы бауинаг ма уа, кæд мын ыл мæлдзыгау 
базыртæ нæ разад æмæ йæ уды фæдыл арвы цъæхмæ не сфардæг…»

Фæцæуынхъом сты йæ къæхтæ, æмæ уый дæр, асинты гæзæн-    
хъæдыл хæцгæ, – уæддæр ма æдас нæ уыд фæцудын, фæкæлын æмæ 
ахауынæй, – фæраст сыхаг усы фæстæ. Æмæ мæнæ кæрты асфальтæй 
астæрды хъæбæрыл, хурмæ æд уæлæдарæс йæхи тавæг-судзæгау, 
кæдæй-уæдæй йæ зæрдæйы дзæбæхæн, фыдвæлладæй йæ улæфт                                            
уадзæгау – кæс-ма йæм, кæс! – йæ къухтæ дæр ма йæ сæры бын 
фæцавта (куыдæй, куыдæй?..), афтæмæй амондджынты-амондджын-
дæрау йæхи адæргъ кодта Гре… Гре… Æдзынæгæй æркæсын æм 
бафæрæзта, стæй базылд Розалимæ: уымæн йæ æууæлтæ хуымæтæг 
хъыггæнæг, удаист сылгоймаджы æууæлтæ уыдысты. Æмæ та уæд 
йе ‘ргом аздæхта Гре… Тæккæ ‘рдæбон дæр ма Хуыцауы уарзон æмæ 
стæй Хуыцауы ‘фхæрд чи уыд, уыцы Гре… Гренадæмæ!

Йемæ цыма ныхасы бацыд, уыйау æй уайдзæф ын кæнæгау фæрсы: 
– Абонсарæй мын мæ лæмæгъ сæр чысыл куынæ фæразил-базил 

кодтай, уæд ма мын ныр та ма… ныр та ма… – фæлварæгау та йæ                     
цæстытæ Розалийы ныссадзæгау кодта, цыма йæ уый дæр, йæхæдæг 
æй цы хуызæнæй уыны æнæстыф Гренадæйы, афтæмæй уыны, 
ахæмæй йæм зыны: Гренадæйæн йæ сæрмæ ‘ркъæлæт рухсдзæф 
ореол, æви йæ нимб схона, кæнæ та Хуры алыварсы цæг галло?.. 

О, рухсдзæфæй æрттивы, тыбар-тыбур кæны, ноджы хъæлдзæгæй, 
цинвæлыстæй, æмæ йæ мидæгæй та Гренадæ æрыгон рæсугъдæй йæ 
мидбылты зæрдæскъæф, зæххон дуне уарзонгæнæг худтæй худы, 
амонд дын мыггагмæ йæхи дæу куыд хона, æрмæстдæр дæу, ахæм 
амонд лæваргæнæджы сызгъæрин мидбылхудтæй, – цæджы астæуæй. 

– Розали, куыдæй дæм зыны дæумæ та Гренадæ? 
– Куыдæй, куыдæй! Уый та дын цавæр æнахуыр фарст у?!  Дæумæ 

куыддæриддæр зыны, мæнмæ дæр – афтæ. Мæрдон мардæй.  
Ницы, ницы, – æвæстиатæй фæкодта Батрадз, стæй цæмæндæр 

арвмæ систа йæ мылазон цæстытæ: сæ дæрдтыл æмæ уæрæхты зылд, 
сæ парахат горæтаг кæрты сæрмæ арв æмбойны атарæрфыг, бæзджын 
мигъы хъуынтъыз малы хуры цæст фæцъынд, æмæ дын – ног диссаджы 
царциатæ! – æмæ дын йæ хъустыл æбæрæг хæстæгæй уайынц йæ хорз 
зонгæ æмдзæвгæйы рæнхъытæ, æцæг ма сæ чидæр йæхи ныхæстимæ 
сæмхæццæ кодта, фæлæ, цымæ, фидауынц. Фæлæ дын иннæ зынбауырнæн 
æмбисонд та уый, æмæ дын арв иллюстрацитæгæнæгау, æмдзæвгæйæн 
цæстуынгæ ‘рмæг аразæгау, ныхас цæуылтыл цæуы, уыдонимæ цæди-
сонæй йæ хуыз фæливы. Хъуысы йæм æбæрæг хæстæгæй дæсны декла-
маторы бæзджын хъæлæс, æмæ та йын уый дæр у хорз зонгæ хъæлæс: 

Дёрдтыл, мёнг гуыргуыргёнгё, сау ёрвгёрётты
мёстёлгъдёй ёрбахъуызы ёрвнёрд, 
Ёмё ‘рбахёссы хуссайраг фёсхохёй
астым уыгёрдёнты цъёх уддзёф.
Иу дынджыр, дондыппыр ёртах
йёхи нывзилы фёдысгарёг Хуыцауы дёлфёдты арвёй,
Стёй йё хёдфёстё арвы бын ёртоны
ёмё ёмвётёнёг синёгты цъёх цёджындз
уёлхурёй зёххы ‘хсён ныллёууы…

Ёмё дын уёд уалынджы сёх къёвда фенцайы ёваст
Ёмё дын уёд ралёууы зёххон дунейы фидауцён йё рад:
Фёскъёвда хур бон!... Уымёл ривёддон… Ёфсёст фосы дзуг…
 

Бæзджын хъæлæсы мыртæ нырма зыр-зыр кодтой æгуыппæг 
уæлдæфы, афтæ ногнад, æнæ иу къæм арвæй йæхи уыциу æмраст 



100

рахаста сыгъзæринау æрттивгæ æрвдзæфы рæхыс æмæ комкоммæ 
сæмбæлд Гренадæйы фарсмæ, налхъуыт-налмас тæмæнтæ скалдта 
æмæ… æмæ…

Тæккæ ‘рдæбон дæр ма, тæккæ ацы сахатыл-уысмыл дæр ма 
мидбылхудгæйæ, фæлæ мæрдон дæргъæй тæрккъæвдайы сæхайæ 
бæстон æхсадæй сау-сауид асфальтыл кæм хуыссыд Гренадæ, 
уым – ничи æмæ ницы! Зыбыты афтид! Йæ сæрыхъуын базмæлыд 
Батрадзæн, йæ дыууæ уæны ‘хсæнты лыстæг мæлдзыджытæ цыма 
сдыууæрдæм – уæлæмæ-дæлæмæ тын нывæндæгау скатай сты. Исдуг 
сагъдæй, рохстæй алæууыд, стæй йæ фæрсаг тæппуд, тарст цæстытæ 
базылдта Розалимæ. Уый йæ тæнæг былтæ асдæрдта цалдæр хатты 
æмæ йæ дзуринæгтæ кæфойæ ракалæгау кодта:

– Æз алцыдæр федтон! Федтон мæнæ мæхи ацы дыууæ…мæнæ 
ацы дыууæ мæхи цæстæй, рахауой мын, уастæн, æндæр мæ уæдæ цы 
лæмæрста уыдæттæм афтæ зыдæй, дæ дынджыр, насджынтæ хæрæн 
дзых ныххæлиугæнгæйæ, кæсын! О, хи уанцон æлгъыст нæу, стæй 
дæхицæн фидистæ кæнын дæр, фæлæ дын æрвдзæфы судзгæ-арау- 
гæ рæхысæй цыдæр цæггонд, – раст сабитæн херытæ кæнынæн 
бæзгæ, фæстæдзæг ыл бабад æмæ афтæмæй дæхи дыууæрдæм уз, 
– о, æмæ дын Гренадæ чи у… чи уыд, уый йыл йæ дыууæ бæгънæг 
армы къухæй… къухтæй æрхæцыд, бабадт дзы бæстон бадтæй æмæ 
дын уалæ, йæ къхтæ æнæнтыст æвзонг чызгау тилгæ, атад, сæкæр 
æвæдæй цайы тæвд доны куыд атайа, раст тæккæ уыйау атад арвы 
бæзджын цъæхы. Кæд æз сæнттæ цæгъдæгау исты мысын, мæнгæй 
зæгъын исты... Мæнæ ацы... Мæхи… Мæхи ацы… дыууæ ацы мæхи 
цæстæй цы нæ федтон, ахæмæй исты цæстылуайæнтæ, фантæзитæ, 
уæд мæ сæр – дыууæ къухæй йыл æрхæцыд – уæд мæ сæр сугсæттæн, 
къодахтæ мургæнæн удармæн бахъæуæд, мæ къона Батрадз! Фæлæ 
дзы ‘ппæтæй тынгдæр та цæуыл дисы бацыдтæн, уый та ууыл, æмæ 
йын, зæгъын, уыцы сырхзынг цæг йæ къухтæ куыд нæ судзы?.. Æви 
мардæн зынг тых нал фæкæны?  

Æндæр æууæлты йæхи атигъ кодтаид ацæргæ усы ныхæстыл, йæхæдæг 
дæр зæххон зонгæ уавæры нал уыд: йæ хъусты зæлылысты, кæддæрты 
цы таурæгъ бакаст – æви нæ бакаст? – уый диссаджы ‘мбисонд:

– Æмæ сындзыты пиллон артæй дæргъæй-дæргъмæ схъис æм- 
дзæхгæр сивæзт уæлхур стъалыты арвмæ, æмæ йыл уæд Урс Барæг йæ 

саулох æфсургъыл бадæгау бабадт, æрхæцыд ын йæ домбай къухтæй 
йæ даргъхъис барцыл æмæ ма хæхтæм фæстæмæ-дæлæмæ иу æхсгæ 
каст фæкодта, Сæнайы цъуппы цъитийæ иу къæртт тæхгæ-тæхыны 
стыдта, баппæрста йæ йæ комарынджы æмæ стæй дыууæ ‘врагъы 
астæу сæгъы цæстау ирд æрвыджы æрдузы фæцыдæр.

Æххæст нæма ‘рбынатон йæ дисы уылæн, афтæ та кæмæддæрæгон 
хъæлæс – ныр чызджы, лæппуйы уд сойæ сæрдæг хъæлæс – раст 
цыма сæрдыгон хурсудзгæ бон пæлæхсар тута бæласы бын удхос 
сатæджы бады æмæ кæсы тæлмацгонд фæсарæйнаг чиныджы, йæ 
уæрджытыл æй æрæвæргæйæ (йæ бонæй уа уыцы чиныг, – бар-æнæ-
бары ма йын ахъуыды кæнын бантыст): 

– Æмæ тасгæ-уасгæ рог уадæй рауад кæртмæ Розитæ (о, мæнæ 
ай Розали, уым та – Розитæ!) айдагъ йæ мидæггаг цыллæ хæдоны 
– уæрджыты сæртæм ын æххæссыд æрмæст. Хур цæстыдзагæй 
ныдздзагъыр ис кæртмæ, æмæ, æнтæф бон дæр куы скæна, уымæй 
зæхмæ æртхъирæн кодта. Розитæ уыдæттæй тæрсынтæм, удаисттæ 
кæнынтæм нал уыд – зыдта йæ развæлгъау, цыдæр æнахуыр цау æм 
кæй æнхъæлмæ кæсы, уый, æмæ сиргæ уадæй ставд урс синагæй 
конд гæрстæауындзæнмæ бауад, дыдагъгондæй йæ уæлæ ауыгъд 
крахмалгонд урс-урсид цикъæ гобанæмбæрзæн æриста, райхæлдта 
йæ, айтынг æй кодта, йæ тигътыл ын æрхæцыд, æрцагъта йæ æмæ 
йын цас гæнæн уыд, уырдæмты йыл айтынггонд къухтæй куыд 
ныххæцыд, афтæ тæркдымгæ æрбагуылф ласта, æмæ дын уалæ 
Розитæ урсбазыр стыр маргъау арфæй-арфдæр ныхсы цингæнды 
бахауæг арвы къуырф малы… æнæбын æй схоны, æви æнарæнтæ 
малы…

Æмæ дын уæд Батрадзы сæры дæр ног хъуыдыйы рухс ссыгъд, 
зæгъгæ, иу зонгæ бæзджын хъæлæс дæр æмæ иу æвзонг чызджы 
хъæлæс дæр нæ уад йæ хъустыл – æппæт дæр Гренадæйы хинтæ-
кæлæнтæ уыдысты, – уый та, уый зыдта уыцы ‘мдзæвгæ дæр æмæ 
йæм йæхи ныхæстæ бафтуан кодта, иннæ ахæм таурæгъ дæр æмæ 
Розитæйы тыххæй дæр уый бакаст фæсарæйнаг кæйдæр уацмыс 
æмæ, телепати цы фæрæз схуындæуыд, уымæй спайда кодта! 

– Батрадз, кæс-ма, кæс уалæ уырдæм, уалæ, – йæ дзагдзарм бæгъ- 
нæг къухæй йын Розали Амад хохы сæр арвмæ амыдта. – Уыныс, 
уыныс, уалæ уыцы фæсуарыны арвæрдыны хъулон ахорæнтæ кæд 

æмæ сты Гренадæйы зæнгой æргъуынтæ! Тыхт куы нал уыдысты йæ 
къæхтыл… Алкæмæн дæр, дам нæ йæ уд стæхы уæлæрвтæм Хуыцауы 
быдыртæм, ай та, цы уыд, уымæй… уымæй æнæхъæнæй дæр… 

Уыдта, алцыдæр куыд ома нæ уыдта, фæлæ цардвæллад, алцæмæй 
дæр йæ хъуырмæгонд лæджы цъæлтæ хъæлæсыуагæй – нæ йæм 
цæуы æппындæр исты зæгъын, æмæ æвæндонæй загъта: 

– Нæ уынын…
– Æз та алцыдæр мæнæ дыууæ мæхи ацы… – нал ахæццæ кодта 

йæ ныхас дарддæр, йæ иудадзыгон хылы-мылы ныхæстæ снывыл 
кæнгæйæ, уый бæсты фæсагъæсджын. – Ныр ныгæнгæ та кæй 
бакæндзыстæм, ныгæнгæ?!

…Хуыцауы уæзæгыл ницы ‘рцыд уадиссагæй, æмæ хур арв 
иууылдæр йæхи бакодта, йæ æнæкъæм рухс алырдæм ивылыд, 
æнхъæвзта: дун-дунетæ та сæхи æппынæдзух хъæстаг адæймагæн 
цыфæнды фæллойагæй дæр цæрынмæ тæхудиаг кодтой.

Февраль – май, 2023 аз 

ДЗЁРЁХОХТЫ Ритё, 
Дзёуджыхъёуы 38-ём скъолайы 

ирон ёвзаг ёмё литературёйы ахуыргёнёг 

СКИФАГ «БÆГЪАТЫРТЫ КÆХЦ»
 ÆМÆ ИРОН «НУАЗÆН»

Уац
Номдзыд рагон бердзенаг историк Геродот (нæ дуджы агъоммæ                 

V æнус) йæ историйы IV сæры, скифты æгъдæутты тыххæй дзургæйæ, 
афтæ фыста: «Алы скифаг æлдар дæр (номархтæ дæр ма сæ хуыдтой) 
афæдз иу хатт сæнæй байдзаг кæны сæрмагонд нуазæн. Уымæй нуа-
зыны бар ис, фыдгултæй иу лæг уæд та чи амардта, æрмæстдæр уыцы 
скифæгтæн. Чи нæма фесгуыхти, уыдонæн уыцы нуазæнæй нуазыны 
бар нæй, æгад вæййынц æмæ фæбадынц хибар ран. Уый сæ æвæры 
худинаг æмæ аллайаджы бынаты. Фæлæ, знæгтæй бирæ чи ныццагъ-
та, уыдонæй алкæмæн дæр раттынц фæйнæ дыууæ нуазæны, æмæ сæ 
дыууæйы дæр фæнуазынц».

«Черты старины в сказаниях и быте осетин», зæгъгæ, йæ уыцы 
куысты В.Ф. Миллер скифаг бæгъатырты нуазæн абарста ирон Нарты 
кадджыты Нартамонгæ кæнæ Уацамонгæимæ. Ацы уац сæрæвæрæн 
фæци ирон Нарты эпосы абарынадон-историон иртасыны мадзалæн.

В.Ф. Миллер скифаг нуазæн Нартамонгæ æмæ Уацамонгæимæ кæй 
æрæмных кодта, уымæй æппындæр ницæмæй фæрæдыди. О, фæлæ, 
скифтæм нуазæн дæттыны æгъдау афтæ тыхджын кæй уыди, уыцы 
хъуыдымæ иунæг Геродот не ‘рцыди. Геродот нын цы нуазæн дæтты-
ны фæткы тыххæй радзырдта, уый кой ма ис æндæр антикон (рагон 
бердзенаг æмæ ромаг) автортæм дæр. Уыцы æгъдау канд Сау денджызы 
цæгат былгæрæтты цæрæг скифтæм нæ уыди – бирæ æнусты дæргъы 
уыцы фæткыл хæст уыдысты, скифтæ æмæ сæрмæттæ кæмдæриддæр 
цардысты, уымыты. Иннæмæй, бафиппайын хъæуы уый, æмæ скифаг 
нуазæн дæттыны æгъдау канд ирон Нарты кадджыты кæй не ‘мбæлы 
– ууыл ма æмбæлæм, ирæтты этникон культурæ кæдæмдæриддæр 
анхъæвзта, уымыты.

Аристотелы хъуыдымæ гæсгæ, скифты «бæрæгбæттæй иуы рæстæг-
иу къух-къух цы нуазæн ацыд, уымæй хъуамæ ма фæхъæстæ уыдаид, 

фыдгултæй иунæг дæр чи нæ амардта, ахæм адæймаг». Уыцы æгъда-
уы тыххæй нæ дуджы I æнусы цæрæг ромаг автор Помпоний Мела, 
скифаг-сæрмæтаг знæмты æгъдæутты кой кæнгæйæ, афтæ загъта: 
«Куывдты рæстæг-иу сæ уд, сæ дзæцц, фыдгултæй чи цал амардта, 
уый ранымайын, ногæй-ногмæ та-иу уыцы ныхасмæ раздæхтысты. Йæ 
амæттæгтæ-иу æппæты фылдæр кæмæн баисты, уыдонæн-иу радтой 
дыгай нуазæнтæ. Уымæй сын-иу уæлдай кад кодтой куывды рæстæг». 
Помпоний Мела куыд зæгъы, афтæмæй скифтæм æппæты нымаддæр 
уыди хæсты хуыцау, æмæ йын-иу снывонд кодтой сæ цирхъытæ. 
Историк уыцы хуыцауы латинагау хуыдта Марс.

Мела кæй æвдисы, уыцы сæрмæттæ уыдысты, «хицæн нæмттæй 
кæй хуыдтой, ахæм цалдæр знæмтыл дихгонд иу адæмыхатт». Уыцы 
знæмтæй кæны иуты – асиакты – кой. Сау денджызы цæгат былгæрæт-
ты Днестр æмæ Хуссар Бугы ‘хсæн цы знæмтæ цард, уыдоны астæу 
асиакты бафиппайдта Хистæр Плиний дæр (нæ дуджы I æнус). Æндæр 
ромаг автор Гай Юлий Солин (нæ дуджы II-III æнустæ) уыцы знæмы 
хоны æндæр хуызы – асиаттæ. Помпоний Мела фыста: «Асиакты 
туджы нæй давын, уымæ гæсгæ сæ бынтæ нæ хъахъхъæнынц, уæдæ 
искæй фæллæйттæм дæр нæ ныхилынц». Юлий Солин: «Европæйаг 
цæрæг асиаттæ искæмæ дæр нæ хæлæг кæнынц, сæхи дæр не стауынц».

Ацы знæмты нæмттæ æмæ сын цы аргъ кæнынц, уыдон кæрæдзийыл 
куы абарæм, уæд фендзыстæм: сæ бындуры ис этноним ас (яс), уый та 
у, аланты ивгъуыд заман цы дыууæ номæй хуыдтой, уыдонæн сæ иу. 
Асиак, зæгъгæ, уыцы номы бæлвырдæй зыны зындгонд ирайнаг суф-
фикс -ака (ирон -аг), асиаттæ, зæгъгæ, уыцы номы та – бирæон нымæц 
нысангæнæг кæрон -тæ. Цæвиттон, асиактæ-асиаттæ (уыцы мыггаджы 
ма хуыдтой сæрмæтаг æндæр знæмон номæй – язигтæ (асиаг)) сты, 
сæрмæттæй чи рацыди, уыцы алантæ. Уымæ гæсгæ бæгъатыртæн               
нуазæн дæттыны æгъдауыл хæст уыдысты сæрмæттæ дæр, уыдонимæ, 
кæй зæгъын æй хъæуы, алантæ-астæ. Уый тыххæй комкоммæ загъд 
ис номдзыд Низами Гянджевийы кадæг «Искандер-намэ»-йы: «Æмæ 
алайнаг цыппæрвадæй æрбалæууыд. Йæ ном хуынди Ферендже. Уый 
кад кодта быркуыйæн, кад кодта тугæйдзаг болат кардæн».

Бафиппаинаг у: аланты æмæ асиакты æмæ, уырыссаг азфысты кæй 
кой цæуы, уыцы фæстæдæр цæрæг ясты æмæ скæсæйнаг асты знæмон 
нæмтты кой къухфысты фæзынди уыцы иу рæстæг (нæ дуджы I æну-

сы) куыд Цæгат Кавказы, афтæ Сау денджызы цæгат былтыл дæр. 
Бæгъатыртæн кад кæныны æгъдау асиактæм кæй уыди, уый дзурæг 
у, сæрмæттæ-алантæ уыцы фæтк скифтæй кæй райстой, ууыл.

Æмæ уæдæ, Геродот æмæ Аристотель куыд сбæрæг кодтой, уымæ 
гæсгæ, скифаг æлдæрттæй алчи дæр æлдариуæг кæм кодта, уыцы зылды 
алы аз дæр арæзта сæрмагонд бæрæгбон. Æвæццæгæн сын уый уыди 
афæдзæй-афæдзмæ сæ хæстон архайды фæстиуджытæ бахынцыны 
мадзал. Уыцы бæрæгбоны рæстæг-иу сæрмагонд фынгтæ равæрдтой, 
хæсты чи фесгуыхт, æрмæстдæр уыдонæн. Æрмæстдæр-иу уыдонмæ 
æрхауди сæрмагонд нуазæнтæй бануазыны кад. Уæлдай тынгдæр чи 
фесгуыхт, уыдонæн та-иу радтой дыгай нуазæнтæ.

Куывды рæстæг-иу бæгъатырæн кæй радтой, уыцы нуазæн ын, 
æвæццæгæн, лæвæрд цыди сæрмагонд хæстон хæрзиуæджы хуызы, 
ома, йе ‘мбæстон адæмы раз ын йæ хъæбатырдзинадæн цæй руаджы 
аргъ кодтой, йæ лæгдзинад ын цæй руаджы барстой, ахæм хæрзиуæг. Иу 
хæстон сгуыхтдзинад дæр чи никуы равдыста, уыдоны кады фынгмæ 
кæй нæ уагътой, уый тыххæй Геродот комкоммæ афтæ зæгъы: «Уыцы 
уавæр скифаг æфсæддонтæн уыди, хæсты быдыры сæ хъæбатырдзинад 
равдисынмæ чи разæнгард кодта, ахæм фæрæз».

Геродот æмæ Аристотель дæр бафиппайдтой, бæгъатыр хæстонты 
номыл цыты куывдтæ афæдз иу хатт арæзт кæй цыдысты, уый. Уæл-
дай цымыдисагдæр нæм кæсынц, ирон Нарты кадджыты цы «афæ-                
дзы æмбырдты» кой цæуы (цыты куывд дæр ма сæ хуыдтой), уыдон. 

Бёгёныйы къустё

Афæдзы æмбырдтæ куыд арæзт цыдысты, кадджыты уый тыххæй 
бæлвырддзинæдтæ нæ бакæсдзыстæм. Æмæ уым диссагæй ницы 
ис – эпосæй алцыппæт куы домиккам, уæд раст нæ уаиккам. Уæвгæ, 
кадджыты кæрæй-кæронмæ бæлвырдæй зыны: «афæдзы æмбырдты» 
рæстæг-иу æдзухдæр фынгтæ равæрдтой, аразгæ та сæ кæддæриддæр 
кодтой Алæгатæм. Куыд зонæм, афтæмæй Алæгатæ сты Нарты æртæ 
сæйраг мыггагæй иу, æмæ, скифтæн авхатты мыггаг куыд уыдысты, 
афтæ Алæгатæ Нарты ‘хсæн уыдысты дзуары лæгтæ. Зæгьæм, зæронд 
Уырызмæджы амарынвæнд кæм скодтой, уыцы кадæджы варианттæй 
иуы кæсæм: «Нартæ арæзтой афæдзы æмбырд, цыты куывд. Æгас Нар-
ты фæсивæд æрæмбырд сты Алæгаты хæдзары». Æндæр ран кæсæм: 
«Нарты фæсивæд кæм сты? – фæрсы Мукара Батрадзы. 

– Уæлæ Уæллæгтæм афæдзы æмбырды сты, – загъта Батрадз».
Алæгатæм кæй кодтой, уыцы куывдты тыххæй ирон Нарты кадджы-

ты цы кадавар хабæрттæ кæсæм, уыдон нын дæттынц, уыцы куывдтæ 
Алæгаты мыггаджы сгуыхт лæгты, хæстон разамонджыты æмæ Нарты 
иннæ бæгъатырты номыл кæй арæзтой, уый зæгъыны бар. Æнæмæнг-иу 
рахастой, Нартамонгæ-Уацамонгæ кæй хуыдтой, уыцы нуазæн. Уымæ 
та уыди ахæм æмбисонды миниуæг, æмæ-иу йæхæдæг сбæрæг кодта 
Нарты хæстонты ‘хсæн æппæты бæгъатырдæры. «Афæдзы æмбырдтæ» 
(«цыты куывдтæ») æнæмæнг сты, скифтæ алы аз дæр кæй арæзтой, 
уыцы кады куывдты мынæг æууæлтæ. Уымæн æвдисæн у, иутæм дæр 
æмæ иннæтæм дæр бæгъатырæн кады нуазæнтæ кæй лæвæрдтой, уый.

Зæгъын хъæуы уый дæр, æмæ кады нуазæн у ахсджиаг æвдисæн 
скифты æмбарынадæн. Геродот скифтæн сæ равзæрды тыххæй сæхицæй 
кæй ныффыста, уыцы таурæгъы фыццаг вариантмæ гæсгæ, уæлар-
вæй цы æртæ сызгъæрин хæзнайы (абарæм сæ «фыдæлты кадджын 
æмæ зынаргъ хæзнатимæ») æрхаудысты æмæ скифты æртæ социалон                    
къордæн символтау чи систы, уыцы гутон, æфсондз æмæ дзæготимæ 
ис куыси дæр. Сызгъæрин нуазæны кой ис, скифты равзæрды тыххæй 
историйы фыд сауденджызаг бердзенæгтæй кæй ныффыста, уыцы                
таурæгъы дæр. Таурæгъмæ гæсгæ, Геракл ныууадзы, чи нæма райгуыр- 
ди, фæлæ æнхъæлмæ кæмæ касти, йæ уыцы æртæ фыртæн (сæ кæстæр 
у Скиф) æрдын æмæ, йе ‘ргъæвæджы кæрон сызгъæрин куыси ауыгъд 
кæмæн уыд, ахæм рон. Геродот куыд зæгъы, афтæмæй ма скифтæ йæ 
рæстæджы дæр дардтой сæ рæттæм фидаргонд куыситæ. Афтæ кæй 

уыди, уымæн æвдисæн сты археологты æрмæджытæ. Уыцы нуазæнтæм 
Хуыцауы комытæф фæхæццæ, зæгъгæ, нымад кæй цыди, уый бæрæг 
у нæ эрæйы I æнусы цæрæг ромаг автор Курция Руфайы ныхæстæй 
дæр. Уæларвæй цы сызгъæрин хæзнатæ æрхаудысты («Хуыцау нын 
балæвар кодта хæзнатæ... æфсондз, гутон, арц, фат æмæ куыси»), 
уыдоны тыххæй скифаг таурæгъ радзургæйæ зæгъы, зæгъгæ, дам-иу 
уыцы куыситæ нывондæн æрхастой хуыцæуттæн.

Скифты куыситæн стыр аргъ кæй кодтой, уый тыххæй бахынцинаг 
сты, «Илиадæ»-йы рагон комментатор цы загъта, уыцы хъуыдытæ дæр, 
ома, дам, грекъæн сæ зонынджындæр авд лæгæй иу – Анахарсис – кæй 
æхсæнæй рацыд, уыцы цæугæцардгæнæг скифтæ-абитæ нымад уыды-
сты æппæты рæстагдæр адæмыл, уымæн æмæ уыдонæн сæ цирхъ æмæ 
куысийæ фæстæмæ сæ бынтæ иууылдæр уыдысты иумæйаг. Цыты 
нуазæнæн ахæм стыр кад кæй кодтой, уымæн ма бамбарынгæнæн ис 
уымæй дæр, æмæ, индоирайнаг адæмтæм (уыдонмæ хаудысты скифтæ 
дæр) табуйагæй цы уыдис, уыдоны ‘хсæн уæлдай ахсджиагдæртыл 
нымад кæй уыдысты алы нозтыты мыггæгтæ.

Ацы хъуыды бафидар кæнынæн хорз æвдисæн у, скифты ард-
бахæрды фæткы тыххæй Геродот цы радзырдта, уый. «Стыр æлы-
гæй конд нуазæн-иу байдзаг кодтой сæнæй, ардбахæрджыты туджы 
æртæхтæ-иу æм ныттагътой, уый фæстæ-иу нуазæны нытътъыстой 
сæ цирхъыты, фатты, дзæготты æмæ æрцыты фындзтæ. Дзæвгар-иу 
фæкуывтой, стæй-иу бануæзтой сæн, ард-иу чи бахордта, уыдон дæр 
æмæ се‘мвæндаггæтты лæгдæртæ дæр...» Уый тыххæй дзуры Лукиан 
Самосатский дæр (нæ дуджы II æнус), йæ хъуыдытæ скифаг Тохса-
рисы дзыхы бафтаугæйæ: «...не ‘нгуылдзтæ фæхъæн кæнгæйæ, сæны                  
нуазæнмæ нæ туджы æртæхтæ куы ныттадзæм, нæ цирхъыты фындзтæ 
куы ныттулæм, æмæ дзы, нуазæныл æмхæст æркæнгæйæ, не ‘гас дæр 
куы саходæм, уæд уымæй фæстæмæ махæн фæхицæнгæнæн нал ис».

Скифаг æлдæрттæн, се ‘нусон фæндагыл цæугæйæ, сæ мæрддзæг-
тимæ æнæмæнг æвæрдтой сызгъæрин нуазæнтæ дæр.

Ирæтты рагфыдæлтæ цыты нуазæнтæн стыр аргъ кæй кодтой, ууыл 
дзурæг сты Нарты эпосы æвдисæйнæгтæ дæр. Ирон кадджыты куыд 
кæсæм, уымæ гæсгæ, «Нартæн се стырдæр хæзнатæй иу уыди Уацамон-
гæ. Нарты Уацамонгæ уыди куыси. Уыди йын авд хæцæны... Нарт сæ 
Уацамонгæйы сæхицæй дæлдæр лæгæн нæ хастой, не ‘вдыстой... Нарт 



108

сæ Уацамонгæйæ хордтой ард. Искæй ныхæстыл дызæрдыг кæнынц, 
уæд ын-иу нуазын кодтой, Нарты Уацамонгæйæ... Æвæдза, адæймаг раст 
радзырдта, йæ хъуыддаг раст у, уæд-иу Нарты Уацамонгæ йæ былтæй 
кæлын байдыдта, абузын-иу систа; намæ нуазæг мæнг хъуыддаджы 
тыххæй архайы, уæд-иу нозт йæ бынатæй не змæлыди». Уацамонгæ-иу 
Нарты кадджыты саккаг кодтой номдзыддæр адæймæгтæн. Æхсæртæг-   
гаты мыггагæй ахæм уыди Сослан, таурæгъты фылдæр варианттæм 
гæсгæ та ахæмыл нымад цыди Батрадз.

Ж. Дюмезильмæ æрдхæрæны диссагау касти, скифтæм бæгъатыры 
куыси дæттыны æгъдау æмæ алæмæттаг Нартамонгæ-Уацамонгæйы 
тыххæй нæртон сюжет æмхуызон кæй сты, уый: цæугæцардгæнæг 
скифты бæгъатыры куыси æцæгæйдæр Нартамонгæйы хуызæн у. Уæвгæ 
уый афтæ алæмæттаг нæу, фæлæ бæгъатыры хицæн кæны иннæтæй. 
Геродот скифаг бæгъатырты куысийы тыххæй цы радзырдта, уый 
Дюмезиль абарста, Батрадз, лæппуйæ йе сгуыхтдзинæдты тыххæй 
дзургæйæ, Нартамонгæйы Хæмыцы дзыхмæ кæм ссæуын кодта, æмæ 
Хæмыц йæ худинагæй кæм фервæзт, уыцы таурæгъимæ. Уый размæ 
ма Уацамонгæ йæхи æрмæстдæр Сосланы дзыхмæ систа.

Ирон Нарты кадджыты ма Уацамонгæ-Нартамонгæйæ уæлдай ныхас 
цæуы æрдхæрæны Цæджджинаджы-Æрдамонгæйы тыххæй. Уый дæр 
Нартамонгæйау уыди алæмæттаг миниуджытæй хайджын. Нартмæ 
уыди бæгæныхсидæн тынг егъау цæджджинаг. Уыцы иу рæстæг-иу 
æй цалдæрæй бацагуырдтой æмæ-иу ныззæрдæхудтытæ сты. Уæд 
иу зондмæ æрцыдысты: йæ быны йын ма бандзар, афтæмæй дзы йæ 
ныхæстæй дон чи рафыцын кæна, уый йæ ахæссæд сæхимæ. Уыцы 
хъару разынди Батрадзмæ, æмæ цæджджинаг уый баци. Нартæм ма 
уыди цæджджинагау кадджын куыси дæр. Байдзаг æй кодтой залиаг 
кæлмытæ æмæ уæртджын хæфсытæй æмæ загътой: афтæмæй йæ чи 
бануаза, уый фæуæд. Ацы ран дæр та фесгуыхти æрмæстдæр Батрадз 
– бануæзта куыси, Нарт æй куыд федтаиккой, афтæмæй йæ æрфæл-
дæхта, йæ сæрыл æй æркодта æмæ йæ ахаста.

«Нарты цæджджинаджы» тыххæй цы варианттæ æрхастам, уыдон 
дзурæг сты ууыл, æмæ кадæггæнджытæ кæронмæ не ‘мбæрстой, 
Уацамонгæ æмæ алæмæттаг Цæджджинаг-Æрдамонгæйæн Нарты 
æрвылбоны царды цы нысаниуæг уыди æмæ сæ идеологон æмбарына-
дыл куыд ахадыдтой, уыдæттæ. Уымæ гæсгæ, уыцы цæджджинаг сси, 

алæмæттаг миниуджытæй кæмæ ницыуал уыди, ахæм хуымæтæджы 
мигæнæн, æрмæст асæй уыди егъау, æмæ-иу уый тыххæй Нартæ 
ныхъхъаугъатæ сты. Гъе уæддæр Нарты æцæг бæгъатырты рабæрæг 
кæныны миниуæг кæмæ уыди, уыцы алæмæттаг миниуджытæй æххæст 
Уацамонгæйыл уыйас нæ сахадыдтой æмæ йæ нæ ныммынæг кодтой, 
æрæджиау кæддæр цы аргъауы цардыуаджы æууæлтæй фæхайджын, 
уыдон. Æвæццæгæн, ирон Нарты кадджыты Цæджджинаг-Æрдамон-
гæйæн банымайæн ис, цыты куывдты бадыны бар-иу кæмæ æрхауд, 
уыцы кæддæры скифæгтæ-иу сæн кæмæй сахуыстой, уыцы куысийы 
дæрддзæф аууоныл. Бафиппаинаг у уый, æмæ абхазаг варианты 
уыцы стыр дурын быркуы кæй хуынди Вадзамакят, æмæ йын нæй 
ирон Уацамонгæйæ фæхицæн кæнæн, бацыди дзы-иу «æхсæзсæдæ 
хуымæтæг нæртон куысийы, æмæ йæ дардтой донгарзæн». Асийаг 
æвзагыл та хуыйны «агуна», æмæ ацы номы бындуры дæр ис ирон 
аг кæнæ агуиан.

Нарты Æхсæртæггатæ æмæ Борæтæн тох куыд бацайдагъ кæнæ, 
Нарты куывды зæронд Уырызмæджы марынвæнд куыд скодтой, 
уыцы таурæгъы варианттæй иуы Батрадз афтæ зæгъы: «Нартæ æмæ 
Борæтæ иумæ бацæринаг нал сты. Фæлæ баззадис махæн, Нартæн æмæ 
Борæтæн, иумæ Цæджджинаг-Æрдамонгæ. Уый нæ дыууæтæн уыди 
иумæйаг. Æмæ йæ адих хъæуы... Ныр æртæ дзырдæн цæджджинаг 
кæмæн рафыца, уый йæ ахæссæд». Ацы ерысы фæуæлахиз Батрадз. 
Фæлæ Батрадз цæджджинаг ахæссыны размæ Нартмæ баздæхти æмæ 
сын загъта: «Ахæсдзæни йæ, фыцгæ-фыцын цæджджинагæй æртæ 
хъуыртты чи скæна, уый». Цæмæй сæ афтæ мачи зæгъа: Батрадз та 
йын тыхми бакодта. Уыцы фæлварæны руаджы Батрадз йе знæгтæй 
бирæты барвыста мæрдтæм. Æмæ алæмæттаг цæджджинаг бынтондæр 
йæхи баци.

Бафиппаинаг у, уыцы ерысы Алæгаты мыггагæй кæй ничи ар-
хайдта, уый дæр. Ерысы архайдтой «хæстон адæм» (Æхсæртæггатæ) 
æмæ Борæты мыггаджы минæвæрттæ. Уæлиуæг кодтой æдзухдæр 
«хæстонтæ».

Бæгъатырты цыты нуазæны тыххæй æвдисæйнæгтæ фрагментты 
хуызы баззадысты абхазаг, асыйаг æмæ мæхъхъæлон Нарты кадджы-
ты дæр. Фæлæ уыцы адæмты Нарты эпосты бæгъатырты нуазæны 
кæнæ æмбисонды цæджджинаджы мотивыл æргом бæрæг дары, ирон 

æрдзæй кæй райгуырди, уый. Нарты кадджыты бындурон аппæн ис 
скифаг-алайнаг (ирон) уидæгтæ, æмæ, сыхаг адæмтæм ирæттæй кæй 
бафтыдысты, уый хынцгæйæ, æндæр хатдзæгмæ æрцæуæн нæй. Гъе 
уымæ гæсгæ, бæгъатыртæн цыты нуазæнтæ дæттыны скифаг æгъ-
дау, рæстæг æй фендæрхуызæттæ кодта, афтæмæй абоны онг дæр не 
‘рвылбоны царды баззади фæткæн. Уый зæгъæн нæй иннæ кавказаг 
адæмты тыххæй.

Ирон æгъдæуттæ цы сты, уый иучысыл чи бамбæрста, уыдонæй алчи 
дæр зоны, ирæттæм абон дæр ма фидар кæй у уыцы фынджы æгъдау. 
Цæвиттон, фынджы уæлхъус бадджытæй иуæн кæнæ иуцалдæрæн, цы 
рæгъытæ ракодтой, уыдонæй уæлдай раттынц цыты нуазæнтæ. Уымæй 
зæгъинаг вæййынц, уæлдай буц сæ кæй дарынц, адæмы номæй сын се 
‘гъдау, сæ лæгдзинады тыххæй арфæ кæй кæнынц.

Куывды рæстæг цы цыты нуазæнтæ лæвæрдтой, уыдонæн стыр аргъ 
кодтой ирон адæм æмæ сæ алкæмæн нæ аккаг кодтой. Уыцы уавæр 
хорз сахадыдта, ирон адæмы этникон культурæ кæдæмдæриддæр 
анхъæвзта, уымыты. Уый тыххæй нын ирд æвдисæн сты мæнæ ахæм 
ирон æмбисæндтæ: «Нуазæн раттын фыдæлтæй кадæн баззад», «Ирон 
нуазæн кадджын у», «Нуазæны кадæн – дæ кад», «Нуазæн никуы уыд 
æфсисæн, фæлæ æрхъуыды æмæ кадæн». Айларты Измаилы чиныг 
«Мамысоны æфцæгыл»-ы та уый тыххæй афтæ загъд ис: «Фыдæлтæн 
æппæты стырдæр кадæн нуазæн баззад æмæ алкæмæ нæ хаудта. Бирæ 
лæг æнус фæцардаид, фесгуыхты номыл та цыты нуазæн иунæг хатт 
дæр нæ бануæзтаид».

Цыты нуазæн канд куывдты нæ лæвæрдтой ирон адæм, фæлæ ма 
сын уыди, царды æндæр фæзилæнты сæ-иу чи бахъуыди, ахæм фæрæз 
дæр. «Азнаури кадæнгæ», зæгъгæ, уыцы кадæджы, хъараногъайæгты 
къухтæм цæмæй ма бахауой, уый тыххæй Азнауыр æмæ Хамырзæ 
лидзынмæ куы фесты, Хамырзæ йе ‘мбалы иунæгæй куы ныууагъта, 
æмæ уымæн мæлæты дзæмбытæм æнæ бахаугæ куы нал уыди, уæд 
Хамырзæйы афтæ ралгъыста: «Мæ тæригъæдæй дæ Хуыцау æгады 
цардæй фæцæрын кæнæд Биасланты астæу, нуазæн дæр дын куыд 
ничи ратта».

Нæ иннæ цæвиттон та ист у Хуссар Иры цардæй æмæ баст у ивгъуыд 
æнусы фыццаг æмбисы хæдхæцæг паддзахиуæгимæ тохгæнæг Хъуды 
абырджытимæ. Паддзахы æфсæдтæй сæ сæртæ æмбæхсгæйæ, иуахæмы 

абырджытæ Урстуалты Едысы хъæуы смидæг сты. Колыты Хила сæ 
хорз федта æмæ сæ йæ уазæг бакодта. Хабар хицауады минæвæртты 
хъустыл æрцыд, æмæ Хиламæ бахатыдысты, кæй æмбæхсыс, уыдоны, 
дам нын ратт æмæ дын – лæвæрттæ æмæ æхца. Хила сын ахæм дзуапп 
радта: «Æз Æгъуызаты æмæ Куырттаты ‘хсæн иу фынгыл бадын, æмæ 
мæ уый куы айхъуыса, зæгъгæ, Хила йæ уазджыты ауæй кодта, уæд 
ма мын фынгыл нуазæн та чи ратдзæн мæ арммæ».

Цы цæвиттонтæ æрхастам, уыдон бæлвырд æвдисæн сты уымæн, 
æмæ дын куывды рæстæг нуазæн нæ рардæуыд, уæд цы адæмимæ, 
æхсæнады цæрыс, уыдоны раз дæ хæсджын. О, фæлæ дæ иугæр уыцы 
кады аккагыл банымадтой дæ мыггаг, дæ комбæстæ, науæд та æгас 
æхсæнад, уæд уый нысан кодта,  æмæ ды дæ сгуыхт, цытджын лæг, 
æппæтæн дæр нымаинаг.

Уæлдæр цы хъуыдытæ загътам, уыдон хынцгæйæ, нæ бон у фидар 
хатдзæг скæнын: ирон нуазæн дæттыны æгъдауæн йæ райдианыл 
нымайын хъæуы, скифаг бæгъатырты куыси (цыты нуазæн) дæттыны 
фæтк кæй не ‘мбæлы иннæ кавказаг адæмтæм. Уæлдæр куыд загътам, 
афтæмæй æмбæлы æрмæстдæр уыцы адæмты Нарты кадджыты. Уыцы 
æгъдауы гуырдзиаг ном «сирча» арæзт у дыууæ æмхуызон дзырдæй: 
ирон си – «сыкъа» æмæ гуырдзиаг «рка» – уымæн дæр ис уыцы ны-
саниуæг.

Цыты нуазæн дæттыны æгъдау æмæ ирон адæмы этникон куль-
турæйы æхсæн иудадзыг дæр бастдзинад кæй уыд, ирæттæ ууыл 
гуырысхо кæй никуы кодтой, уый бæрæг у мæнæ ацы æмбисондæй 
дæр: «Æдбарæг бæх фесæфдзæн, фæлæ нуазæн никуы фесæфдзæн».

                                 Ф Æ Н Д О Н 

К æ у ы н æ д з æ м, æг у ы п п æг æ й; м æ ц æ с с ыг

М æ и р х æ ф с æ н у, б а у а д з ы м æ н ы ф с.

Б и й ы м æ р и у ы у т æ х с æ н й æ х ы з,

Ф æ л æ б ы х с ы н – æ х ц о н р и с м ы н æ р х æ с с ы.

О ц а р д ы ф ы н! Н æ м æ м к æ с ы с æ вг ъ а у.

Д ы – а ф т и д æ н д æ рг, а в д д æ л д з æ х æ р б а у;

М æ у а р з т ы р и с м æ х æ з н а т ы х æ з н а у.

 Х Ъ О Д З А Т Ы Æ х с а р ы т æ л м а ц

К У Ы Д З О Й Т Ы А н ж е л ё,
ф и л о л ог о н н а у к ё т ы к а н д и д а т, д о ц е н т

Т Ы Б Ы Л Т Ы А Л Ы К С А Н Д Р Ы М Æ Т
 И Р О Н Æ В З А Д Ж Ы Х Ъ Ы С М Æ Т Ы Л

У а ц

1 9 6 4 а з ы Х у с с а р И р ы с т о н ы р а у а г ъ д а д ы м ы х у ы р æ й р а ц ы д Т ы б ы л т ы 
А л ы к с а н д р ы у а ц т ы æ м б ы р д г о н д « Р а в з а р г æ у а ц м ы с т æ ». Ч и н ы г а р а з æ г 
æ м æ й æ р а з н ы х а с ы а в т о р, з ы н д г о н д и р о н ф ы с с æ г Га г л о й т ы Ф е д ы р ( Га -
ф е з), ф ы с т а, з æ г ъ г æ, « Т ы б ы л т ы А л ы к с а н д р х о р з æ м б æ р с т а р æ с т æ д ж ы 
к о м у л æ ф т, н о г ц а р д, н о г д у д ж ы д о м ы н д з и н æ д т æ æ м æ х æ с т æ ». 

Й æ р æ с т æ д ж ы з ы н г æ д æ р а х у ы р г æ н д т æ й и у Т ы б ы л т ы А л ы к с а н д р 
к у л ь т ы а з а р æ й к у ы б а й с æ ф т, у æ д æ й н ы р м æ  р а ц ы д 8 6 а з ы, ф æ л æ, 
и р о н æ в з а д ж ы а л ы ф æ р с т ы т ы л ц ы у а ц т æ н ы ф ф ы с т а, у ы д о н к æ с г æ й æ 
а д æ й м а г а ф т æ ф æ х ъ у ы д ы к æ н ы, з æ г ъ г æ, н ы х а с ц æ у ы а б о н ы ц а р д ы л, 
а б о н ы у а в æ р ы л. Æ н у с ы р а з м æ и р о н æ х с æ н а д æ н, и р о н æ в з а г æ н, и р о н 
к у л ь т у р æ й æ н а х с д ж и а г ц ы х ъ у ы д д æ г т æ у ы д ы с т ы, у ы д о н р и с с а г с т ы 
а б о н д æ р. 

М а н и ф е с т ы х у ы з æ н у й æ у а ц « И р о н æ в з а г ». Й æ а л ы а б з а ц д æ р – 
с æ р м а г о н д т е з и с, й æ а л ы х ъ у ы д ы д æ р – ц ы к æ н ы н х ъ æ у ы æ м æ ц æ м æ н, 
у ы й а м о н æ г. 

« Ф ы ц ц а г о н з а м а н ы д æ р с т ы р а р г ъ к о д т а м у ы р ы с с а г æ в з а г æ н. 
Д з æ б æ х н ы х а с з æ г ъ ы н н æ- и у к у ы ф æ н д ы д и с, у æ д- и у з а г ъ т а м: « Д æ 
л æ п п у у ы р ы с с а г а у б а з о н æ д ». А ф т æ у ы д и æ н у с ы р а з м æ. А х æ м у а в æ р 
н ы ф ф и д а р а б о н д æ р, æ р м æ с т у ы р ы с с а г æ в з а г б а з о н ы н д и с с а г н а л у, 
н æ х и х ъ а р æ м ф æ с а р æ й н а г æ в з æ г т æ б а з о н ы н ы л д æ р, и р о н æ в з а г т а 
н ы н ф æ с д у а р а з з а д ». А х æ м у а в æ р а д æ м ы х о р з м æ к æ й н е ‘ р к æ н д з æ н, 
у ы й а м ы д т а æ м æ ф ы с т а: « Ц æ м æ й н æ к ъ а х ы л с л æ у у æ м, у ы м æ н т а й æ 
с æ й р а г а м æ л т т æ й с æ и у у н е ‘ в з а г. Н е ‘ в з а д ж ы ф æ р ц ы р а й х ъ а л у ы д з æ н 
н æ з о н д … Æ н д æ р æ в з а г ы л а д æ й м а г з о н д ы м æ с ы г н æ с а м а й д з æ н ». 

И р о н æ в з а г б а х ъ а х ъ х ъ æ н ы н, и р о н æ в з а г р а п а р а х а т к æ н ы н, и р о н а у 
д з у р ы н, ф ы с с ы н, к æ с ы н, х ъ у ы д ы к æ н ы н – и у д з ы р д æ й, æ р м æ с т г æ х х 
æ т т ы л ф ы с т æ й н æ, ф æ л æ æ ц æ г æ й и р о н у æ в ы н – у ы й а б о н д æ р у н æ 
а д æ м ы с т ы р д æ р, р и с с а г д æ р æ м æ а с д ж и а г д æ р х ъ у ы д д а г.

Ц ы х у ы з ы б а ф т д з æ н и с н æ к ъ у х ы у ы ц ы х ъ у ы д д а г ? А ц ы ф а р с т æ н 

Н  ` з а  – н æ х æ з н

9 М а х д у г № 6 2 0 2 4

дзуапп дæтты ахуыргонд йæ иннæ куыстыты. «Цы ‘взагыл ахуыр 
кæнын хъæуы ног скъолайы?» – афтæ хуыйны йæ уац, æмæ дзы зæгъы: 
æппынкъаддæр райдайæн скъола хъуамæ куса иронау. Кæй зæгъын 
æй хъæуы, ахуырад ирон æвзагмæ раивынæн хъуыди бирæ цыдæртæ: 
«Æнцон нæу ирон чингуытæ рауадзын, æнцон нæу ахуыргæнджытæ 
бацæттæ кæнын, фæлæ æндæр фæрæз нæй. Нæ уд хъуамæ раттæм æмæ 
æппын мæгуыр ацы дыууæ-æртæ азы дæргъы нæ хъæуккон скъолаты 
ирон æвзагыл ныллæууæм». Ам дæр та уынæм абоны уавæр. Сæдæ 
азы рацыд, æмæ йæ бамбæрстам, не ‘взаг, нæ культурæ, нæ адæмы 
куыд наци бахъахъхъæнынæн æрмæст иунæг фæрæз кæй ис – ахуы-
рад ирон æвзагыл рацаразын. Адæймаг йæ сабибонты куынæ райдайа 
ирон æвзагæй æрвылбон пайда кæнын, уæд ын фæстæдæр мадæлон 
æвзаджы ад нал скæндзæн, ирон культурæмæ зынтæй раздæхдзæн. Æмæ 
уыцы хъуыддагмæ – ома ирон æвзагыл ахуырад саразынмæ – æппæт 
æхсæнад дæр, Алыксандры загъдау, хъуамæ йæ уд ратта. «Райдианы 
нын зын кæй уыдзæнис, уымæй тæрсын нæ хъæуы: асины къæхтыл 
радгай фæхизынц, – фыссы ахуыргонд. – Æрмæст фæстæмæ нал хъæуы 
хæцын хъуыддагыл, афон у йæ саразынæн». 

Тыбылты Алыксандры уацты мидис у комкоммæ æвзагон поли-
тикæйы, æвзагон арæзтады пълан: 1) ахуырад, æппынкъаддæр – рай-
дайæн ахуырад – ирон æвзагыл рацаразын; 2) ахуыргæнæн чингуытæ 
æмæ ахуыргæнджытæ цæттæ кæнын.

Ацы хъуыддæгтæ æнтыстджын цæмæй уой, уый тыххæй та, ахуы-
ргонды хъуыдымæ гæсгæ, хъуамæ æмзонд æмæ æмвæнд уой Хус-
сар Ирыстон æмæ Цæгат Ирыстоны ахуыргæндтæ æмæ æхсæнадон 
кусджытæ, разамонджытæ. Ууыл дзуры йæ уацы «Цæгат æмæ Хуссар 
Ирыстоны кусджыты æмбырды куыстæгтæ»: «æмæвнæлд, æмдзу 
хъуамæ кæнæм культурон куысты. … Нæ зонд, нæ хъару рæздзæнис 
кæрæдзийы ныфсæй, кæрæдзийы æххуысæй, æмæ нын æнцон уыдзæнис 
бырсын алы цæлхдур, алы хъуыддаг».  Иумæйаг нын хъуамæ уой нæ 
ахуыргæнæн чингуытæ, нæ терминологи, нæ растфыссынад æмæ нæ 
литературон æвзаг, стæй нæ аивадон литературæ. 

Æвæццæгæн, ирон æвзагзонынады нæй ахæм къабаз, æмæ Тыбылты 
Алыксандр йæ ныхас кæм нæ загъта. Уыимæ теоретикон фæрстытæ 
кæддæриддæр баста практикæимæ. Зæгъæм, дæсгæйттæй нымады 
кой кæнгæйæ, бафиппайдта, фыццæгты нæм, зæгъы, цыдæрхуызон 

æнахуыр кæсдзæнис, фæлæ йыл тагъд сфæлтæрдзыстæм, æмæ, ацы 
нымад царды куы ацæуа, уæд тынг фæрогдæр уыдзæн скъолаты куыст. 

Ахуыргонд йе ‘ргом тынг здæхта графикæ, орфографи æмæ орфо-
эпимæ. Хъыгзæрдæйæ фыста, ирон фыссынад иу графикæйæ иннæмæ 
æгæр арæх кæй здæхы, уый æвзаджы рæзтыл æмæ ахуырадыл, стæй 
литературæйы рæзтыл дæр æвзæрырдæм кæй зыны, уый тыххæй. 
Тынг хорз зыдта, иумæйаг орфографи адæмы иу кæныны фæрæз кæй 
у, æвзаг цы уавæры ис, уый æвдисæг кæй у, æмæ йæ тыхыл нæ ауæр-
ста фыссынады аиппытæ аиуварс кæныныл, растфыссынады фæтк 
сбæрæг кæныныл. 

Иу æмæ дыууæ хатты нæ раздæхт иумæйаг литературон æвзаджы 
фарстмæ. Фыста ацы проблемæйыл иронау дæр æмæ уырыссагау дæр, 
йæхи хъардта, æмбарын кодта, литературон æвзаг адæмы бæрзонд 
культурæйыл дзурæг кæй у, йæ ратæдзæн скъолайы кæй ис, уый фæрцы 
адæм кæрæдзимæ æнгомдæр кæй кæнынц. Ацы проблемæ лыггонд 
нæма у абон дæр. Кæд æнусы дæргъы тынг райрæзт аивадон, зонадон 
литературæ, ныффидар сты растфыссынады нормæтæ, фæзынди нæм 
бирæ алыхуызон дзырдуæттæ, уæддæр фæстаг азты  æвдисæн стæм 
тынг тæссаг тенденцийæн – хъæугæ æргом нал здæхт цæуы раст-
фыссынады æгъдæуттæм, орфографион æмæ æндæр дзырдуæттæм. 
Афтæмæй уыцы иу дзырдтæ хицæн хуызты фыссынц чингуыты æмæ 
мыхуыры оргæнты, Ирыстонæн йæ хуссар æмæ йæ цæгатварс. Уыцы 
тæссаг хъуыддагæн къæссайы комыл хæцæг фесты социалон хызæгтæ 
дæр, æмæ адæмæй алчи, чи куыд дзуры, афтæ фыссын райдыдта. Ацы 
низæй сæйынц суанг ахуыргæндтæ, мыхуыры æмæ культурæйы иннæ 
къабæзты кусджытæ дæр. Афтæмæй æвзагæй арвистон рауайы, адæмæн 
та сæ иумæйаг культурæ дæлдæр кæны. Æппæт ацы хъуыддæгтыл 
æнусы размæ тыхсти Тыбылты Алыксандр. Æппæт ацы фæрстытæ 
лыггæнинаг сты махæн абон, уымæн æмæ сом байрæджы уыдзæнис.

С Ы Г Ъ Д Ф Ы С Т Æ Г

Х æ р з б о н, ч ы зг а й ы ф ы с т, х æ р з б о н! Ф æ н д ы 
                                                                                        у ы й а ф т æ …
М æ н т а н æ ф æ н д ы, н æ, ц ъ æ х а р т д æ с ы ф т ы л б а ф т а,
Ф æ у а м æ и у н æг ц и н ц ъ ы б ы р т т ы с ыг ъ д м æ н æ н!..
С у д з, у а р з т ы ф ы с т æг н ы р, æ н д æ р д з ы н æ й г æ н æ н.
Ц æ т т æ д æ н æ з: м æ у д н ы д д у р, н ыгг о б и, с р а з ы.
Æ н æ ф с и с а р т ы ‘ в з аг д æ у р с с ы ф т æ и в а з ы …
У ы с м м æ ф æ п æ р т т к о д т о й, с æ ф æ з д æг р ог б ы р с ы,
М æ у д ы т ы х с т, м æ к у ы в д й æ ф æ лг у ы р т ы х æ с с ы.
Й æ к ъ у х д а р æ н ы н ы в н ы х æ л д, æ х с и д ы м ы ц ъ а,
Л æ б ы р ы д о н д з а с т æ й … Ц ы к о д т о н, о, м æ х у ы ц а у! 
Ф æ ц и! Й æ с а у с ы ф т æ к ъ æ д з- м æ д з ы т æ й л æ у у ы н ц,
С æ у р с æ р т х у т æг ы л ф ы с т ы ф æ д т æ з ы н ы н ц …
М æ з æ р д æ с у ы нг æг и. М æ у д л æ у у æ н æ р т х у т æг,
М æ ц а р д ы и у н æ д ж ы м æ ч ы с ы л р а й, м æ с æ с æг,
Æ н ус т æ м б а з з а й н ы р æ м б æ х с т – 
                                                                        æ в æ р д м æ р и у ы л …

Н А Ф И Й Ы т æ л м а ц

А. П у ш к и н ы 2 2 5 аз ы бо н м æ

6 0 а з ы р а з м ё 1 9 6 4 а з ы 1 2 и ю л ы И р ы с т о н ы ё р ц ы д с т ы р ф ы д б ё л л ё х. 
Р а и в ы л д У р с д о н. Ё р дз о н ф ы д б ы л ы з ы а х х о с ё й ф ё м а р д с т ы Х ъ а р м а н ы 
а с т ё у к к а г с к ъ о л а й ы 4 0 а х у ы р дз а у ы с ё а х у ы рг ё н ё г Г у л а т ы А х у ы р б е г 
ё м ё д ы у у ё ё ф с ё д д о н и м ё. Н ы г ё н г ё д ё р с ё и у р а н б а к о д т о й.  У ё д ё й 
а б о н м ё с ё у ё л м ё р д ц у х н ё у д и д и н ё г ё й, а д ё м ы з ё р д ё т ы б а з з а д ы с т ы 
р у х с м ы с и н а г ё й.

З Æ Р Д Æ Й Ы Х Ъ Æ Д Г О М Р Æ С Т Æ Г
 Д Æ Р Н Æ Д З Æ Б Æ Х К ÆН Ы

А т а х т ы с т ы х ъ р и х ъ у п п ы т ы х а л а у æ р т и с с æ д з а з ы, у ы ц ы х ъ а й м æ т ы 
б о н к у ы ‘ р ц ы д и, у æ д æ й н ы р м æ. С а у х а л о н с а у х а б а р æ р б а х а с т а С ы л -
т а н ы х ъ ы б ы д ы р æ й Х ъ а р м а н ы х ъ æ у м æ. Æ р д з о н ф ы д б ы л ы з ы а м æ т т а г 
б а и с т ы Х ъ а р м а н ы с к ъ о л а й ы р æ з г æ  с а б и тæ ! А ц ы æ в и р х ъ а у х а б а р æ й 
н ы х ъ х ъ æ р з ы д т а И р ы с т о н, ц а в д д у р а у ф æ ц и æ н æ х ъ æ н х ъ æ у. С у д з г æ 
м а р о й к о д т о й н ы й й а р д ж ы т æ , х и о н тæ . С ы р д тæ  дæ р а д æ м ы з æ р д æ р и с г æ 
х ъ а р д ж ы т æ й х ъ æ д ы а р ф д æ р æ м б æ х с т ы с т ы. И р ы с т о н ы с у и н а г к æ с т æ р т æ, 
б æ л л и ц ц а г ф и д æ н к æ м æ æ н х ъ æ л м æ  к а с т и, с о м б о н йæ  Р а й г у ы рæ н б æ-
с т æ й æ н с т ы р х æ р з т ы ч и б а ц ы д а и д, у ы ц ы з æ д æ н г æ с с а б и т æ æ г ъ а т ы р 
х ъ ы с м æ т ы а м æ т т а г б а и с т ы. К у ы д т ы н г у а р з т о й ц а р д! К у ы д б и р æ  сæ м 
у ы д и б æ л л и ц т æ ! Х ъ ы с мæ т æ г ъ а т ы р у – н æ  з о н ы тæ р и г ъ æ д, н е ‘ в з а р ы 
х о р з æ м æ æ в з æ р, н æ к æ с ы к а р м æ д æ р.

Ц а в æ р н ы ф с с æ в æ р æ н у ы д и с, с æ  кæ р т ы т ы д ы г а й ч ы р ы н т æ ч и 
æ р æ в æ р д т а, у ы ц ы б и н о н т æ н: А т а й т æ н, Ц æ б и т æ н, Ц æ р у к ъ а т æ н, Б а -
с и т æ н, Б е к ъ о й т æ н,  Х у  ы б ы л т æ н, с æ  и у нæ г х ъ æ б у л æ й ч и б а в д æ л о н 
и с, у ы ц ы К о б е с т æ н! З æ р д æ  тæ г æ л т æ  х а у д и Цæ р у к ъ а т ы Р а й к æ й ы                                      
х ъ а р д ж ы т æ м. ... Й æ  и у нæ г ч ы з г ( ф о н д з æ ф с ы м æ р ы х о) Б е л л æ й ы к ъ у ы р и 
н е с с а р д т о й. У æ д ы о б к о м ы с е к р е т а р ь ( д з æ н æ т ы б а д и н а г) Х ъ æ б æ л о т ы 
Б и л а р Р а й к æ м æ  б а ц ы д, йæ  хæ к ъ у ы р ц ц  н æ  у р о м гæ й æ , æ м æ  з а г ъ т а: 
« Æ з б а у р о м д з ы н æ н æ п п æ т з а в о д т æ  сæ  к у ы с тæ й, р а х о н д з ы н æ н æ п п æ т 
æ ф с æ д д о н т ы, æ м æ м а х Б е л л æ й ы с с а р д з ы с т æ м ». З и а н т æ  сæ б ы н а т ы л 
к у ы с æ м б æ л ы н к о д т о й, у æ д р а ц ы д и б и р æ  а дæ м, æ м в æ т æ н æ г æ й æ р-
л æ у у ы д ы с т ы æ м æ  цæ у г æ д о н æ н й æ  фæ д- ф æ д ф æ ц ы д ы с т ы с г а р г æ 
С ы л т а н ы х ъ æ й с у а н г Б æ р æ г ъ у ы н м æ. Й æ  ф ы д Х а н д ж е р и х ъ а р д ж ы тæ  
к у ы д к о д т а ( ф ы р б у ц æ й й æ  Д и в ы н х у ы д т а), а ф тæ  йæ м з м и с ы б ы н æ й 
й æ  к ъ а б а й ы кæ р о н ф æ з ы н д и. Ф ы д æ н й æ  зæ р д æ  б а в зæ р, а д æ м а м б ы р д 

М ы с æ  бо

сты æмæ йæ рынчындонмæ аластой. Беллæйæн йæ рæсугъд цæсгом 
равдисынмæ нал сбæззыд. Ныййарджыты зæрдæты цы уæззау дуртæ 
ныххаудысты, уыдон сæ змæлын, риуæмбæрц сулæфын нал бауагъ-
той, æмæ сæ зæронды бонмæ ничи фæцарди. Уыдон нæ, фæлæ ма сæ 
мадызæнæгтæй дæр бирæтæ нæ бабыхстой ацы æвирхъау мастæн æмæ 
сæ афонæй раздæр сау мæры дуар байгом кодтой. Афтæ фæзæгъынц, 
рæстæг, дам, хъæдгæмттæ дзæбæх кæны. Уый, æвæццæгæн, буары 
хъæдгæмттæй загъдæуыд, зæрдæйы арф хъæдгом та тугæрхæмæй 
баззайы цæргæбонты дæр. 

Уыцы рæстæджы советон цардарæзт йæ тæккæ тæмæны уыд. Кæд абон 
адæмæн сæ сæйрагдæр нысан у цардæн йæ хъаймагъ ссивын, уæд уыцы 
рæстæджы та патриотон хъомылад бæрзонд къæпхæныл æвæрд уыд. 
Уæдæ скъолатæй рох нæ уыдысты æнæмæлгæ Къостайы ныхæстæ дæр: 
«Куыст – царды фæрæз, нæ зæхх та – нæ дарæг». Нæ райгуырæн хъæуы 
колхоз раззагдæрты æмрæнхъ уа, уый тыххæй се ‘ххуысы хай æвгъау нæ 
кодтой скъоладзау сабитæ дæр. Алы уалдзæг, алы фæззæг скъолайæ уæгъд 
рæстæг зивæг нæ кодтой быдыры кусынмæ. Уый уыди сыгъдæг зæрдæйæ 
æххуыс. Сæ куыстæн нæдæр фæллойбонтæ истой, нæдæр – æхцайæ мызд. 

Куыд диссаг у, æвæдза, адзалы фæндагыл, дам, мыд конд ис, загътой. 
Æмæ, æвæццæгæн, уымæн æзфæраздæронæй згъордтой скъоладзаутæ 
Сылтаныхъы быдырмæ чи – балалайкæимæ, чи та – йæ фæндыримæ. 
Цæмæй æнхъæл уыдысты, хъысмæт сæм йæ дзæмбытæ цыргъæй 
кæй дары. Лæппутæй ма чидæртæ бæргæ аирвæзтаиккой, фæлæ сæ 
сæрмæ не ‘рхастой чызджыты ныууадзын уыцы зындоны æмæ сæхи 
удтæ фервæзын кæнын. Баппæрстой-иу сæхи абухгæ донмæ æмæ-иу 
чызджытыл куыд фæхæцыдысты, афтæ та-иу сæ, дон хъæдфадæнæй 
цы стыр хъæдтæ ласта, уыдон ныкъкъуырдтой, æмæ-иу доны бын фе-
сты. Хуыздæрты-хуыздæртæ, зæдæнгæс сабитæ, ‘нафоны зынгхуыст 
кæс-тæртæ сæ уарзон ахуыргæнæг Гулаты Ахуырбегимæ æнусон 
бынат ссардтой хъæуы тæккæ астæу, сæ уарзон скъолайы рацæуæны, 
хъарман бæласы дæлбыл фæзы. Хъарман бæлас уæлæуæз къуыбы-
рыл зади, æмæ-иу хъæуæй бæлццон искæдæм куы цыди, уæд-иу æй 
ардыгæй фæндараст кодтой, æртæ чъирийæ Стыр Хуыцауыл бафæд-
зæхсгæйæ. Бæлас дæр хъæуы цæрджытимæ иузæрдион разынди. Нæ ныб-                                                                                                                               
быхста ацы æвирхъау зындзинадæн æмæ цыбыр рæстæгмæ æд уидæгтæ 
рафæлдæхти. 

Хъæуы амалхъом лæппутæ хорз базылдысты уæлмæрдмæ. Саив 
кодтой ингæнтæм бацæуæнтæ, ныссагътой рæсугъд бæлæстæ. Æдзух-
дæр – æфснайд. Хъæумæ искæцæй уазæг куы ‘рбацæуы, уæд ингæнтыл 
æнæ къух авæргæ сæ рæзты никуы ацæуы. 

Æрдзон хъаймæты ныхмæ адæймаг æдых у. Фæлæ ацы æдзард 
сабитæн сæ нæмттæ дзуары номау мысын та не стыр хæс у. Нæ хъæу-
бæстæй, нæ туг, нæ къабæзтæй рох никуы уыдзыстут не ‘дзард хотæ 
æмæ æфсымæртæ. Царды хæрзтæй нæ бафсæстыстут, уæ чингуытæ 
æрдæгкастæй баззадысты, уæ тетрæдтæ – æрдæгфыстæй, уæ бандæттæ 
та – афтидæй. Фæлæ кæд Мæрдты бæсты исты ис хорзæй, уæд уыдонæй 
уе ‘ппæт дæр хайджын ут! Æнæтæригъæд, цардуарзаг сабитæ уыдыстут, 
фæлæ уæ хъысмæт не ‘хсæнæй стыдта, æмæ ма нæ бон у æрмæстдæр 
зæрдиагæй зæгъын: «Рухс дзæнæты уæ бынат уæд!». 

             Зёрдёрыст ёмхъёуккёгты номёй ЦЁРУКЪАТЫ Азё

УЫЦЫ ХЪАЙМÆТЫ БОНТÆ
1964 аз... Хурхæтæны мæйы  райдайæн...
Уӕд уыдтӕн кадджын Советон Ӕфсады рӕнхъыты Грознайы. 

Ӕххӕст кодтон тагъдӕмгъуыдмӕйы службӕйы мӕ граждайнаг хӕс.
Мӕ службӕйы цыды уадиссагӕй ницы уыдис – службӕ ӕмӕ 

службӕ... Цыдис хорз уагыл, кӕд мын дзы бирӕ зилӕнтӕ ӕмӕ 
алыхуызон архайдтытӕ уыдис, уӕддӕр. Уӕлдайдӕр – уыцы мӕйы 
фӕлгӕты. Ам хъуыддаг уый мидӕг уыдис, ӕмӕ нӕм мӕйы кӕрон 
хъуамӕ уыдаид нӕ дивизийы фӕскомцӕдисон организациты конфе-
ренци. Ӕмӕ цӕугӕ та кодтаид мах полчъы клубы. Ӕнӕуи дӕр куыст 
бирӕ уыд, фӕлӕ конференцийы тыххӕй та – ноджы фылдӕр. Ӕз та 
уӕд уыдтӕн нӕ батальоны фӕскомцӕдисон организацийы бюройы 
нымӕрдар уӕгъдгонд уагӕвӕрды бындурыл. Цыбыр дзырдӕй, нӕ 
службӕ хастам, конференцимӕ дӕр цӕттӕ кодтам. Архайдтам...

Ӕмӕ, дын... Мӕйӕн йӕ 9-ӕм бон мӕхи банкъардтон цыдӕр ӕна-
хуыр уавӕры: истӕуыл кусгӕйӕ-иу ӕндӕр цыдӕр хъуыдытыл фӕдӕн; 
цыдӕр ӕнӕнцой катай мӕ уды кӕмдӕр рацубацугӕнӕг сси... 10-ӕмы 
дӕр – афтӕ. Фынӕй кодтон фехъал-фехъал кӕнгӕйӕ. Цасдӕр рӕстӕг-
иу мын бафынӕйы мадзал дӕр нал уыд.

Рисгӕ мӕ ницы кодта, фӕлӕ 11-ӕмы бацыдтӕн нӕхи полчъы дох-
тыртӕм. Ницы раиртӕстой. Уый, дам, дӕ мад рынчын у, дӕ зӕрдӕ 

йӕм ӕхсайы, зӕгъгӕ, ахӕм хатдзӕг-диагнозимӕ мын дыууӕ нуазгӕ 
хосы радтой, ӕмӕ мын дзӕбӕх-ӕнӕниз загътой, уавӕр та йӕ архайд 
кодта, куыд уыдис, афтӕ...

Афтӕмӕй уыцы 11-ӕм бон дӕр йӕ кӕронмӕ фӕхӕстӕг ис. Отбой!.. 
Иууылдӕр ӕрхуыссыдысты баулӕфынмӕ, бафынӕй кӕнынмӕ. Ӕр-
мӕст ма радгӕс афицер, радгӕс рӕнхъонтӕ ӕмӕ ӕз змӕлыдыстӕм. 
Уыдонӕн сӕ хӕс уыд, мӕн та хуыссӕг нӕ ахста. Зӕгъын, истытӕ 
акусон, ӕркӕсон, афыссон, кӕд мӕ уавӕр фӕхуыздӕр уаид, кусыныл 
куы фӕцалх уон, уӕд. Ӕмӕ уыцы хъуыдытимӕ бацыдтӕн, батальоны 
штабы мын цы хицӕн кусӕн уат-кабинет уыд, уырдӕм. Цыдӕртӕ 
арафӕлдах-бафӕлдах кодтон. Афыссинӕгтӕ дӕр уыдис, фӕлӕ къух 
нӕ тасыди... Мидтыхст мӕ уӕгъд нӕ уагъта... Уӕдмӕ рӕстӕг ӕмбисӕх-
сӕвӕй фӕчиудта. Ралӕууыд мӕйы 12-ӕм бон...

Рацыдтӕн уырдыгӕй мӕ хуыссӕнуатмӕ. Афынӕй кӕныны зӕрдӕйӕ 
ӕрхуыссыдтӕн. Иуцасдӕр арафт-бафт кодтон ӕмӕ афынӕй дӕн.

Фын дӕр, иу дӕр нӕ, фӕлӕ ӕваст фехъал дӕн. Цыппар сахатмӕ хӕстӕг 
уыдис. Нал бафынӕй уыдзынӕн, уый бӕрӕг уыд. Кӕрты спортивон 
фӕзуаты ӕрзылдтӕн, спортивон гӕрзтыл мӕхи аивӕзтытӕ кодтон, ӕмӕ 
та бацыдтӕн мӕ кусӕн хатӕнмӕ. Стъолы уӕлхъус абадтӕн. Акусыны 
охыл ницӕмӕ бавнӕлдтон. Бацыдтӕн рудзынгмӕ. Уый ӕвӕрд уыдис 
нӕхирдӕм, Ирыстоны ‘рдӕм... Арӕх-иу кастӕн уырдыгӕй. Нӕхимӕ...

Уалынмӕ ӕхсӕз сахаты сси. Подъем!.. Батальон базмӕлыд ӕрвыл-
боны змӕлды фӕткыл. Аныхӕстӕ кодтон радгӕс афицер, сержанттӕ 
ӕмӕ радгӕсы рӕнхъонтимӕ...

Чысыл фӕстӕдӕр фӕзындысты батальоны командир дӕлбулкъон 
Белов, штабы хицау майор Чугуй, замполит майор Денисов, ротӕты, 
взводты командиртӕ. Официалон, уставон салӕмттӕ, рапортты фӕстӕ 
ма цы цыбыр уӕгъд рӕстӕг баззад, уым чи цыдӕр хабӕрттӕ кодта, чи 
– анекдоттӕ дзырдта, чи – цы... Ӕмӕ мын раст уыцы рӕстӕг фехъусын 
кодтой, полчъы замполит дӕлбулкъон Шуга мӕ кӕй агуры, йӕхимӕ 
мӕм полчъы штабмӕ кӕй сиды.

Хорз, зӕрдӕмӕдзӕугӕ рауадис нӕ ныхас Шугаимӕ. Иучысыл ӕм 
афӕстиат дӕн, ӕмӕ, куыддӕр йӕ кабинеты дуарӕй рахызтӕн, афтӕ 
мӕм ӕрбауад полчъы бастдзинады зонгӕ сержант.

– Мӕнӕ дӕм телеграммӕ... Ӕвзӕр телеграммӕ... Дӕхиуыл фӕхӕц... 
Хъӕддых фӕлӕуу...

Мӕ мадӕн фӕтарстӕн, кӕд ӕртӕ боны раздӕр райстон фыстӕг, 
бӕлвырд фӕхуыздӕр ис, зӕгъгӕ, уӕддӕр... Радта мӕм телеграммӕ. 
Бакастӕн ӕй... Скъоладзауты ӕвирхъау сӕфт... Уым – ме ‘фсымӕры 
ӕмӕ мӕ фыдыфсымӕры чызджытӕ дӕр. Дыууӕйӕ... Ме уӕнгтӕ 
ӕркалдысты, лӕугӕйӕ баззадтӕн. Мӕ цӕстытӕй ницыуал уыдтон. 
Сержант дӕр лӕууыдис мӕ фарсмӕ...

Ӕрбамбырд сты нӕ алыварс. Чидӕр мын дон дӕр ӕрбадавта... Сӕхи, 
стӕй полчъы разамынды, иннӕ ӕппӕт службӕгӕнджыты номӕй мын 
тӕфӕрфӕсы ныхӕстӕ загътой полчъы командир булкъон Гиталов 
ӕмӕ замполит дӕлбулкъон Шуга.

Ӕз сын арфӕ ракодтон. Загътон сын, телеграммӕмӕ гӕсгӕ дӕр 
бӕрӕг у, цас уӕззау трагеди ӕрцыдис, уый. Цӕй аххосӕй, куыд ӕмӕ 
цал адӕймагӕн аскъуыд сӕ цард, уыдӕттӕ та фӕстӕдӕр рабӕрӕг 
уыдзысты. Кӕд иу адӕймаджы царды аскъуыд дӕр трагеди у, уӕд ам 
та... Ӕвӕццӕгӕн, бирӕ скъоладзаутӕн аскъуыд сӕ цард...

Ӕвӕстиатӕй арӕзт цыдысты мӕ ацӕуынӕн хъӕугӕ гӕххӕттытӕ.
Айхъуыст полкъыл хабар. Чи мӕм цӕугӕ кодта, чи та – амбӕлгӕйӕ, 

– иууылдӕр мын тӕфӕрфӕс кодтой, чи куыд арӕхстис, афтӕ. Ирӕттӕ, 
гӕнӕн кӕмӕн уыдис, уыдон дӕр ӕрбамбырд сты. Фӕхъыг кодтам...

Уыцы бон, 12-ӕмы, нӕ батальоны командиры хӕдтулгӕйы, йӕ шо-
фыр – нӕхи Черменыхъӕуӕй Джимиты Гермӕн, афтӕмӕй фӕссихор 
хъӕумӕ схӕццӕ стӕм. 

Цытӕ уыди, цытӕ федтон, уыдоны тыххӕй бирӕ дзырд, фыст ӕмӕ 
ӕвдыст ӕрцыдис алыхуызон информацион фӕрӕзты. Ӕмӕ ма цы 
зӕгъон?.. Мӕнӕн мӕ бон нӕ бауыдзӕн ахӕм дзырдтӕ ссарын, цӕмӕй 
зӕрдӕйы рис ӕххӕстӕй райхалон, радзурон ӕмӕ ныффыссон.

Трагеди трагеди у. Фӕлӕ алы трагеди дӕр йӕхи, ӕрмӕст йӕхи 
хуызӕн риссаг вӕййы, йӕхи хуызӕн ӕвирхъау ӕмӕ уӕззау...

Къуыри фӕдӕн хъӕуы. Ссыдис та мӕм Гермӕн нӕ хӕдтулгӕйы. 
Тынг зӕрдӕрыстӕй ацыдтӕн фӕстӕмӕ мӕ службӕйы бынатмӕ.

Полчъы ӕмӕ нӕ батальоны разамынды хъӕппӕрисӕй нӕ клубы 
арӕзт ӕрцыдис ӕдзард удты мысӕн изӕр. Радзырдтон трагедийы 
тыххӕй. Радтой мӕм фæрстытӕ дӕр... Уыдис та дзы тӕфӕрфӕстӕ. 
Чи ‘рбацыдис, уыдонӕн иумӕйаг арфӕ ракодтон...

Дарддӕры бонты дӕр-иу рауадис ныхас трагедийы фӕдыл...
Ох, уӕдӕ... Рӕстӕг цӕуы... Фӕлтӕр фӕлтӕры ивы... Уыцы ӕвирхъау 

трагедийы ӕрцыдыл рацыдис ӕхсай азы... Фӕлӕ цӕрӕг удты зӕрдӕтӕй 
нӕ цух кӕны ӕвзонг скъоладзау талаты ӕвирхъау хъысмӕт. Зӕрдӕ 
нырризы, ныккӕрзы, сӕ цыртыты даргъ рӕнхъы сын се ‘рыгон, цӕрын-
хъуаг сурӕттӕ уынгӕйӕ... Мысынӕй дарддӕр ма нӕ бон цы у?.. Нӕ 
хӕс – фидӕны царды сӕраппондӕн хатдзӕгтӕ кӕнын, ӕдзард удты 
та хъуыды кӕнын, рухсаг сын кӕнын.

ХЪЫСМӔТЫ ЦӔФТӔ
 Э л е г и

 (цыбыргондæй)

Хъарманы хъёуы зынгхуыст
скъоладзау фёсивёды

рухс нёмттё мысгёйё

                      1
О, уыцы бæлас… Хъарманы хъæуæн
Йæ бæрæгастæу кæддæр чи ‘рзади.
О, уыцы бæлас… Хæрзаив чи уыд,
Йæ диссаджы кой кæмæн баззади…

Ох, уыцы сау бон… Сæрды къæсæрыл…
Сылтаныхъы нын – хъаймæты дæттæ…
Ох, уыцы сау дон… Куы бабын кодта
Ысуинаг удты… Сыгъдæг – сæ нæмттæ.

Ох, уыцы бæлас... Йæ дæлбазыры –
Æдзард фæсивæд... Мысинаг чи сси...
Ох, уыцы бæлас, хъарман чи хуынди, 
Хъарманы хъæуæн мысинаг чи сси...

                                                 2

Хъарман бæлас у, бæласы мыггаг.
Кæддæр… Куыд равзæрд?.. Чи йæ ныссагъта?..
Кæд ын йæ мыггаг дымгæтæ ‘рхастой?..
Цы уыд, куыд уыдис – тала ысуагъта.

                        . . .
Цæрдуд – йæ къалиу æмæ йæ сыфтæр:
Цæугæ дымгæты узæлгæ даудæй,
Се змæлдæй – кафгæ, сыр-сырæй – заргæ...
Цæрынмæ сидти йæ аив уындæй.

Хъæуы цæрджыты æууæнчы бацыд –
Йæ каст, йæ асæй цыдæр цин хаста.
Чи-иу æй федта, уый дисы ‘фтыдта,
Чи-иу æм бацыд, уый химæ ‘лвæста.

Цыма йæ буарæй цыди цыдæр тых…
Æмæ йæ быны ыскуывтой адæм –
Фыццаг цæрджытæ… Сæ хъæу дæр гъеуæд
Хъарман  ысхуыдтой – бæласы кадæн.

                        . . .
                             3
Бынмæ фæлгæсыд, бæрзондæй касти
Хъарманы бæлас, – хъæуæн ныфсдæттæг.
О, цас рухс хаста хъæуы цæрджыты
Фидæны царды сæ иумæ бæттæг...

                        . . .
                             4

                        . . .
Уыдис фæткæвæрд, – фыдæлтæй баззад:
Сæ дард фæндæгтыл балцы цæуджытæ,
Хæсты заманты тохмæ цæугæйæ,
Цыдысты ардæм хъæуы цæрджытæ, –
Сæхи фæдзæхстой кадджын бæласыл.

                                 5
Ныфсытæ ‘вæрдæй, тынг разæнгардæй
Фæстаг карз хæстмæ, – фашистты ныхмæ, –
Дзæвгар фæсивæд нæ хъæуæй ацыд…
Уыцы æвирхъау тохы быдыртæй
Сæ фылдæр æмбис фæстæмæ нал ссыд.

                               6
Рæстæджы дугътæ… Ныр та нын мæнæ
Нæ сабыр царды, æнæхæст рæстæг,
Хъарманы хъæуæн, æнæхъæн Ирæн,
Ох, уыцы сау дон – мæлæт æрхæссæг –

Цас хъыг æрхаста… Ох, уыцы сау бон…
Æрыгон удтæн сæ цард куы аскъуыд,
Æрдзон бæллæхы куы бабын ысты…
Иры дзыллæты кæуын куы бахъуыд…

                              7

                         . . .
Ох, сау табæтты – æрыгон удтæ…
Æгæрон бирæ… Чи сыл нæ куыдта?..
Сæ фæстаг фæндаг – уæлныхты хастæй, 
Хъарман-бæлас сæ йæхимæ ‘рхуыдта...

Йæхимæ ‘рхуыдта зынгхуыст хъæбулты, 
Йæ дæлбазыр сæ хъæрзгæ ныгæдта…
Цы уавæры уыд, – йæ уаг æвдыста…
Уæдæй фæстæмæ йæ кафт, йæ зарын
Ничиуал федта æмæ фехъуыста.

                        . . .
Сæ баныгæдæй йæ фæстаг бонмæ
Цастæ бавзæрста… Йæ буар куыд ихсыд…
Йæ хуыз куыд ивта… Хъару куыд тади…
Цастæ фæрæзта, цастæ ныббыхсыд…



125

Цыбыр рæстæгмæ йæ уидаг… бандзыг.
Ох, нал фæрæзта дæттын уымæлад
Йæ зæнг, йæ къалиу æмæ сыфтæртæн, –
Æгæр сыгкалдæй химидæг баруад.

Æрзылд йæ рæстæг… Йæ хус буарæй ма
Фæстаг хатт касти, ризгæ фæлгæсыд
Иумæйаг ингæн, цыртыты рæгъыл…
Æмæ сæ фарсмæ æрхауд, æрхуыссыд –
Дæргъвæтин цардæн кæрон æрцыди. 

                           9

                       . . .
Æрхауд фыр мастæй æгомыг бæлас...
Уæд ма ныййарæг мад та цы кæна?..
Уæд ма ысхæссæг фыд та цы фæуа?..
Кæннод æфсымæр, кæннод уæд хо та?..
Зæрдæйы хъæдгом куыдæй байгас уа?..

                       . . .
                          10
Рæдийæм арæх нæ царды цыды...
Рæдыд къахдзæфтæ вæййы æрдзмæ дæр…
Йæ тых – æгæрон… Бартæ – йæхи бар:
Кæм æй куыд фæнда, кæм куыд феуæгъд уа,
Йæ бæрны – алцы… Сæйраг хъысмæтдар.

Махмæ ныр, – оххай, – куыд карз разынди, 
Цардмондаг хуртæм йæ къух куыд систа?..
Кæннод Ахуырбег – сæ ахуыргæнæг, –
Цæрын йæ сæрмæ чи нал æрхаста,
Сæ фæдыл донмæ йæхи ныппæрста;

Хъæбатыр Солтан – ирвæзынгæнæг...
Æрыгон Скрябин – уæды æфсæддон…
Куы ‘рцыд сæ адзал… Иу боны сконды 
Махæн – хъыджы бон… Алкæд – мысæн бон...

                          . . .
                                11
Иры хъæбултæ... Уыцы карыйæ 
Колхозæн ‘ххуысы сæрæн куыст кодтой…
«Æз раздæр уон»-æй размæ тырныдтой...
Уыцы хæрзкондæй, уыцы рæсугъдæй
Нæ зæрдæты нын… бынæттæ скодтой.

Зынгхуыст фæсивæд – æрыгон удтæ…
Ох, цас цæстысыг фæхастой семæ…
Ныр дæр сæ фæстæ кæлынц, нæ сысынц.
Охх цас хъарджытæ хъуысыд сæ рыстæй
Табæтты уæлхъус… Ныр дæр куы хъуысынц… 

                          . . .
                                14
Оххай, фæсивæд, – æдзард талатæ...
Сыгъдæг – уæ удтæ… Уæ хъысмæт – хъарæг… 
Цæрæг зæрдæты нæмттæй цæрдзыстут,
Зæрдæты рыстæй хъуысдзæн уæ зарæг...

Хæрзмæ аудут, цæрæг уд чи у,
Чи уыл фæрысти, чи уæ фæмысы,
Уыцы ныййарæг æмæ хиуæттæ,
Æмхъæуккæгтæ, Иры дзыллæтыл…
Дзæнæты бадут, ох, æдзард удтæ.

ЕЗЕТЫ Марклен,
 VI. 1974, VI. 2004.

Хъарман – Дзёуджыхъёу

Т У А Т Ы А л и н ё, 
Р Ц И- А л а н и й ы к у л ь т у р ё й ы с г у ы х т к у с ё г

Х О Х А Г Ф А Р Н
У а ц

А б о н ы о н г й æ х и и р æ т т æ ч и х о н ы, у ы ц ы а д æ м ы х а т т и с т о р и й ы 
æ г æ р о н б ы д ы р т ы у ы й б æ р ц æ в æ д ж и а у ы з ы н а р г ъ х æ з н а т æ б а й т ы д т а, 
у ы й б æ р ц ф æ р н д ж ы н æ в æ р æ н т æ б а х а с т а З æ х х ы к ъ о р и й ы с æ д æ г а й 
а д æ м т ы к у л ь т у р æ м æ, æ м æ с æ æ н у с т ы д æ р г ъ ы а х у ы р г æ н д т æ р а и р т а-
с ы н д æ р н æ м а б а ф æ р æ з т о й.

Н æ р а г о н ф ы д æ л т æ н с æ к о й а л ы н æ м т т ы х у ы з ы б а з з а д с æ а л ы -
в а р с ц æ р æ г а д æ м т ы р а г о н ф ы с т ы т ы. Х о н ы н ц с æ с к и ф т æ, с æ р м æ т т æ, 
а л а н т æ, р о к с а л а н т æ, а о р с т æ, с а г т æ, а с с т æ æ м æ б и р æ æ н д æ р н æ м т т æ й. 
С æ б æ с т æ, с æ ц æ р æ н б ы н æ т т æ с ы н к а р т æ т ы л а м ы д т о й а л ы д у г т ы 
С к æ с æ н æ й Х у р н ы г у л æ н м æ а м æ й- а й е г ъ а у д æ р з æ х х ы т ы л. Æ м æ- и у 
к æ м д æ р и д д æ р ц а р д ы с т ы – К а в к а з æ й, Х ъ ы р ы м æ й, К и т а й æ, И н д и й æ, 
А с т æ у к к а г А з и й æ, Е в р о п æ й ы е г ъ а у д æ р б æ с т æ т æ й, – а л ы р а н д æ р, 
р а с т ц ы м а с æ ф æ с т а г æ т т æ н с у с æ г г а г ф æ д з æ х с т æ р в ы с т о й, у ы й а у 
н ы у у а г ъ т о й у ы ц ы и у а л æ м æ т ы к у л ь т у р æ й ы æ в д и с æ н т æ у ы ц ы и у 
с и м в о л т æ й п а й д а к æ н г æ й æ. 

У ы ц ы с и м в о л т æ д з у р æ г с т ы с е ‘ м б и с о н д ы а р ф, к у ы р ы х о н и д е о -
л о г и й ы л. Ф е н æ н с æ и с « х ъ о б а й н а г » д у д ж ы ц æ р д ж ы т ы к ъ у х æ й к о н д 
æ м б и с о н д ы р æ с у г ъ д б р о н з æ й æ д з а у м æ т т ы л, с к и ф т ы, с æ р м æ т т ы æ м æ 
а л а н т ы с ы г ъ з æ р и н т ы л ( ф æ с т а г м æ у ы д о н æ р х æ ц ц æ с т ы с у а н г а б о н ы 
и р о н а д æ м м æ д æ р).

Д ы г у р г о м ы а р ф ы, Г æ л и а т ы, К ъ æ м ы н т ы р а г о н у æ л м æ р д т ы к æ й 
с с а р д т о й, у ы ц ы б р о н з æ й æ к о н д д з а у м æ т т ы х а л д и х т æ с с а р д æ у ы д 
А р х ы з ы, Х ъ ы р ы м ы æ м æ  м а æ н д æ р р æ т т ы д æ р. Х ъ ы р ы м ы у ы ц ы 
р а г о н к у л ь т у р æ й ы æ в д и с æ н т æ а х у ы р г æ н д т æ х о н ы н ц т а в р т ы к у л ь -
т у р æ. Р а г з а м а н т ы Х ъ ы р ы м ы с а к ъ а д а х æ н æ х ъ æ н æ й д æ р х а с т а н о м 
Т а в р и д а. « Т а в р » б е р д з е н а г æ в з а г ы л а м о н ы « х о х а г ». Д и с с а г у ы й у, 
æ м æ х æ х б æ с т ы æ р ц æ р æ г т а в р т æ у ы д ы с т ы, у ы ц ы з æ х х ы л ф ы ц ц а г 
ч и æ р б ы н а т к о д т а, у ы ц ы А Р И А Г а д æ м. К а в к а з ы т а р а с т у ы ц ы з а -
м а н ч и ц а р д, у ы д о н ы х о н ы н ц « х ъ о б а й н æ г т æ ». Ф æ л æ м а х х ъ у а м æ 
ф и д а р æ й з æ г ъ æ м, т а в р т æ æ м æ х ъ о б а й н æ г т æ к æ й х о н ы ц, у ы д о н д æ р 

Н æ у и д æг т æ

кæй уыдысты, куыд скифтæ æмæ алантæ, афтæ ИРОН АДÆМЫ 
ФЫДÆЛТÆ.

Ууыл фыссы зындгонд археолог Александр Лесков: «Основываясь 
на сходстве отдельных изделий из таврских могильников с находками 
в памятниках кобанской культуры на Северном Кавказе, можно рекон-
струировать процесс миграции в эпоху бронзы некоторых племен из 
Центрального и Северного Кавказа через Керченский пролив в Крым. 
Инфильтрация кавказских племен шла постепенно. В  конечном счете, 
выходцы из горных районов Северного Кавказа осели в Крымских 
горах, где за ними закрепился этноним  «тавры». 

Фæлæ хъуыддаг афтæ рауайы, æмæ, уыцы хæзнатæ кæм ссарынц – 
Алтайы, Казахстаны, Тувайы æмæ æндæр рæтты, – уым сæ схонынц 
сæхи фыдæлты дзаума. Уымæн æмæ бирæты нæ уырны, Астæуккаг 
Кавказы цы чысыл адæмыхатт – ирæттæ – цæрынц, уыдон кæй сты уыцы 
рагон домбай адæмты байзæддæгтæ, кæд æмæ уый раджы сбæлвырд 
кодтой XIX æнусы номдзыд ахуыргæндтæ Юлиус Клапрот, Всеволод 
Миллер, граф Потоцкий, Жорж Дюмезиль, уæддæр.

Миллер фыста: «Можно теперь считать доказанной, общепринятой 
истиной, что маленькая народность осетин представляет собой последних 
потомков большого иранского племени, которое в средние века известно 
было как аланы, в древние – как сарматы и понтийские скифы».

Реком

Фыдæлтæй сæрыстыр уæвын, кæй зæгъын æй хъæуы, хорз у, фæлæ 
ирон адæм абон хъуамæ фидарæй æмбарой: размæ, фидæнмæ, куыд 
гуыппырсар нæртон адæмы æхсарджын æмæ уæздан фæдонтæн, сæ 
бон ахизын уыдзæн æрмæст, сæхи ирон цæстæнгас æмæ дунембары-
над куы бахъахъхъæной, уæд. Æрмæст ирон ÆГЪДАУЫ уагæвæрдтæ 
зæрдиагæй æххæст кæнгæйæ сиу уыдзысты сæ нæрæмон фыдæлты 
æмæ Дунейы Фарнимæ.

Кæд нæ фæнды нæ культурæ, нæ национ цæсгом, нæ фыдæлты фарн 
бахъахъæнын, уæд хъуамæ фидар лæууæм нæхи адæмы бындурыл, 
хъахъæнæм нæ культурæйы æвæрæнтæ. Уыдон та, фыццаджыдæр, 
сты уæздандзинад, æфсарм æмæ намыс. Лæг йæхи йæ адæмы уаг æмæ 
культурæйæ куы фæиппæрд кæна, уæд сæ æнæмæнг фесафдзæн. Йæхи 
кæуыл райдайа бæттын, уыцы æцæгæлон адæмы культурæ йын мады 
æхсыр нал суыдзæн æмæ йын нæ батайдзæн.

Ирон лæг цæмæй Хуыцауы фæндагæй йæхи ма фæхауын кæна æмæ 
рæстæй цæрын фæраза, уый тыххæй йын лæвæрд уыдысты диссаджы 
куырыхон, æмбал кæмæн нæй зæххы къорийыл, ахæм ÆГЪДАУ, 
æмбисонды ДУНЕМБАРЫНАД, дунейы сконды ЗОНЫНДЗИНАД.

Ирон адæмы царды Хуыцау æмæ æппæт уæларвон зæдтæ, дауджытæ 
цы бынат ахстой, уыдон куыд уыдтой æмæ æмбæрстой сæхи арвы 
бын, Дун-Дунейы, æрдзы хъæбысы, уый уыд æвæджиауы сусæгдзи-
над, зонды фæрæз. Æмæ уый зæххон царды æгæрон уагæвæрдтимæ 
иумæ хуынди ÆГЪДАУ. Уый нын ныууагътой фыдæлтæ нæ тæккæ 
сæйрагдæр, зынаргъдæр хæзнайæн æмæ ахсджиагдæр фæдзæхстæн. 
Абон арæх фæкæнæм йæ кой, фæлæ, цымæ, куыд раст æмбарæм, ИРОН 
ÆГЪДАУ цы у, уый?

Бирæтæ зæгъдзысты, уый у хи дарыны уагæвæрд: цы ‘мбæлы, цы 
не ‘мбæлы кæнын, фынджы æгъдау, бæрæгбоны æгъдау æмæ афтæ 
дарддæр.  Фæлæ хъуыддаг уый мидæг ис, æмæ ирæттæй бирæтæ, 
нæхи сызгъæринтæн аккаг аргъ кæнын чи нæ базыдта, уыдон атын- 
дзыдтой фæсарæйнаг мæнг культæрæйы фæдыл æмæ æдзыт фæндагыл 
фесæфтой сæ фыдæлты алæмæты хæзнатæ. Фыццаджыдæр, уымæн, 
æмæ нæ рахатыдтой, ИРОН ÆГЪДАУ хуымæтæг традици нæ, фæлæ 
æмбисонды дунембарынад кæй у, кæй йын ис æвæджиауы арф æмæ 
куырыхон мидис, кæй æнцайы тынг рагон зонындзинæдтыл, йæ уи-
дæгтæ кæй цæуынц бирæ мингай æнусты арфæй.
10 Мах дуг №6 2024

Æмæ абон цæмæй нæхи куыд наци бахъахъæнæм, уый тыххæй нæ 
хъæуы  нæ фыдæлты æрдхæрæны æвæрæнтæм не ‘ргом аздахын, сæ 
мидис сын раиртасын æмæ сын аккаг аргъ скæнын.

Нарты кадджыты дæр-иу афтæ ракодтой ног фæлтæры хъæбатыртæ 
талынг скъæтæй сæ фыдæлты бæхты, рахастой-иу сын сæ хæцæнгæрзтæ, 
æрсыгъдæг-иу сæ кодтой æмæ-иу уæд семæ уæлахизмæ цыдысты. Афтæ 
кадджыты дæлгоммæ ныхасы фæрцы æвдыст цæуы, фыдæлты исбон 
ног дуджы фæлтæртæ хъуамæ сæ къухмæм кæй райсой æмæ йæ ногæй 
цæхæртæ скалын кæной. Уæд уый бацæудзæн йæ фыццаг, алæмæты 
хъаруйы, æмæ йæ ныхмæ тыхгæнæг тых нал ссардзæн.

Ирон адæм незаманæй нырмæ бахъахъхъæдтой се ‘взаг – дунейы 
зæронддæр æмæ мадзалджындæр æвзæгтæй иу, сæ удыхъæд равдыстой 
сæ æнæмæлгæ Нарты кадджыты, сарæзтой, рагзаманты европæйаг 
адæмтæн фæзминаг чи фесты, ахæм хи дарыны уаг, æгъдау æмæ æф-
сарм. Кувынц, дуне чи сфæлдыста, уыцы Иунæг Стыр Хуыцаумæ æмæ, 
адæмæн сæ зæххон царды ахъаз чи у, уыцы Хуыцауы минæвæрттæ 
– зæдтæ æмæ дауджытæм. Хуымæтæджы нæ баззадысты ахæм æм-
бисæндтæ: «Дуне афтид нæу», «Уæларвæй нæм ис цæстдарджытæ», 
«Ном кæмæн ис, уыдон иууылдæр сты», «Зæххы бын мæлдзыджытæ цы 
кусынц, уый дæр зоны Хуыцау», «Хуыцауæй æфсæрмы кæн». Къухæй 
конд аргъуаны бæсты ирон лæгæн кувæндонæн лæвæрд у алæмæттаг 
æмæ æгæрон дун-дуне, – лæджы уæларвон сыгъдæг  бæрзæндтæм чи 
хоны, уый. Уымæ гæсгæ, ирон адæм сæ кувыны æгъдæуттæ æххæст 
кæнынц гом арвы бын, æрдзы хъæбысы, хохы цъуппытыл кæнæ табуйаг 
къохты. Уыцы кувæндæттæ æнæхъæн минæй фылдæр кæй сты, уымæ 
гæсгæ Ирыстоны хæхбæстæ æдæппæтæй дæр схонæн ис ТАБУЙАГ 
БÆСТÆ…

Т О Х С Ы Р Т Ы К ъ о с т а
                Б А З О Н- Б А З О Н Т Æ

У ы й æ х с æ в н æ к æ с ы,
А р в г æ р о н æ м б æ х с ы.
Ф æ л æ т а н æ м б о н æ й
Р а ц æ й к æ с ы н о г æ й. 

                * * *
Б о н ы г о н н æ у ы н ы, 
Т а л ы н д ж ы – ц ы р д д з а с т.
А ц ы м а р г ъ ц ы х у ы й н ы ?
Ч и з æ г ъ д з æ н и р а с т ?

                 * * *
Х а л с а р н æ м ф æ ц æ т т æ,
С а у х ъ у л о н – й æ  к о н д.
Б а б а с т а ц ъ æ х р æ т т æ, –
А т о н д з æ н к æ н н о д.
У ы м æ н æ м æ с æ р д ы 
П о р т и й а у н ы д д ы м с т.
Ц а с д о н и с й æ т æ н т ы
У ы й й æ ц ъ а р ы л ф ы с т. )

                  * * *
Х у р ы ч ы з г æ н у й æ к æ с æ н,
Б о н ы г о н æ м н æ й ы с к æ с æ н.
Р у х с к æ н ы æ х с æ в, н æ  т а в ы,
Д а в æ д ж ы х ъ ы г д а р ы д а в ы н.
У ы й ц ы у, у æ д æ м а б а з о н,
Æ м æ д ы м æ ц и н ы ф а з з о н. 

             

Б а к æс æ  н æ х у р  т  х у р  т æ

(Хур)

(Уыг)

(Харбыз)

(Мёй)

                 * * *
Алкæмæн тайы,
Цайы хорз фæтайы.
Уарзæм æй æгæр.
Уый цы у?.. 

                  * * *
Æдзух кæны бапп-бапп,
Йæ даргъ бырынкъ – гаппар.
Доны йæ куы ахсы,
Уæд кæсæгтæ ахсы. 

                    * * *
Уый йæ судзинтыл æууæнды
Æмæ у æдзух æдас.
Бирæгъ æй хæрын нæ уæнды,
Фæлæ йæм цæуы æввахс.
Æмæ уæд чысыл цæрæгой,
Цас уарзы, цæ, уый цæрын,
Фесты судзинджын къуыбылой,
Чи йæ бауæнддзæн хæрын?
Базон-ма уæдæ, цæй, базон,
Уый цы сырд уыдзæни рагон? 

                  * * *
Арвы цъæх – йæ цæрæн,
Дун-дуне – йæ хæтæн.
Денджыз у йæ найæн,
Цардæн та – æнцайæн.
Уарзон у æппæтæн
Ирд хæрдгæ – йæ тæмæн. 

(Сёкёр)

(Уызын)

(Бабыз)

(Хур)

Р Е С О Й Ы З А Г Ъ Д А У …
Ху с с а р И р ы с т о н ы Ц х и н в а л ы р а й о н ы А р ц е у ы х ъ ӕ у с о в е т ы Н ог х ъ ӕ у ы 

ц ӕ р ӕ г, х ӕ с т ы ӕ м ӕ ф ӕ л л о й ы в е т е р а н Х ъ а з и т ы У а н к ъ а й ы ф ы р т Р е с о 
( Р е з о) у ы д д з ы р д д з ӕ уг ӕ ӕ м ӕ а д ӕ м о н с ф ӕ л д ы с т а д х о рз з о н ӕ г л ӕ г. 
Æ р дз æ м æ ц æ р æ г о й т ы ф ӕ л г о н ц т ы а д ӕ й м а д ж ы а л ы м и н и у д ж ы т ы л 
н ы х а с к ӕ м ц ӕ у ы, у ы ц ы х ъ ӕ л дз ӕ г х а б ӕ р т т ӕ й ы н й ӕ н ы х ӕ с т ӕ й и в- 
г ъ у ы д ӕ н у с ы 7 0- æ м а з т ы н ы ф ф ы с т а й ӕ ф ы р т, з ы н дг о н д и р о н ф ы с с ӕ г 
ӕ м ӕ а х у ы рг о н д Х ъ а з и т ы М е л и т о н.

Д У Р В Ӕ Т К Ъ У Ы Ӕ М Ӕ Ӕ Н Г У З

Д у р в ӕ т к ъ у ы ӕ н г у з ы л х у д т и:
– Ц а л ы н м ӕ д ы б ы н м ӕ у и д ӕ г т ӕ ф ӕ у а д з ы с, у ӕ д м ӕ ӕ з а з ӕ й- а з м ӕ 

д ы р г ъ д ӕ т т ы н ӕ й б а ф ӕ л л а й ы н.
Ӕ н г у з ы н а ф т ӕ:
– Д ӕ у ӕ д у и д ӕ г т ӕ, ӕ д ц ӕ н г т ӕ, ӕ д д ы р г ъ т ӕ м ӕ у и д ӕ г т ӕ й и у д ӕ р 

б а у р о м д з ӕ н и, ф ӕ л ӕ м ӕ ц ӕ н г т ӕ й и у ы д ӕ х у ы з ӕ т т ӕ ц а л д ӕ р ӕ й н ӕ 
б а у р о м д з ы с т ы.

Х У Ы Р Г А Р К Ӕ М Ӕ Ц Ъ Ӕ Х Б И Р Ӕ Г Ъ

И у   б и р ӕ г ъ   х ъ ӕ д г ӕ р ӕ т т ы   й е   с т о н г   г у ы б ы н ы   х ъ у ы р - х ъ у ы р м ӕ                       
х ъ у с г ӕ ф ӕ ц ӕ й с ы р т т- с ы р т т к о д т а. К ӕ с ы, ӕ м ӕ к ъ у т ӕ р ы б ы н и у х у ы -
р г а р к а ф ы н ӕ й.

Х у ы ц а у д ы н х о р з з ӕ г ъ ӕ д – х ӕ п п, ӕ м ӕ й ӕ а ц а х с т а.
– Х у ы р г а р к, х ӕ р г ӕ д ӕ к ӕ н ы н.
– Де ʻг ӕ р к а л а й, ц ъ ӕ х б и р ӕг ъ, к у ы д м ӕ х ӕ р ы с, р у в а с к у ы н ӕ д ӕ, м ы й й аг.
– Р у в а с н ӕ д ӕ н, м ӕ ф ӕ р с т ӕ д ӕ к ъ у ы п п ы т ӕ н ӕ а д а р д з ы с т ы, ф ӕ л ӕ 

д ӕ у ӕ д д ӕ р х ӕ р ы н, с т о н д ж ы м ы н у.
– У ӕ д т а м ӕ д ӕ ф ы д ы ф ы д ы х ӕ р д б а к ӕ н, ц ъ ӕ х б и р ӕ г ъ, ӕ м ӕ м ӕ 

б а ф с ӕ д а й.
– Ӕ м ӕ- и у у ӕ м ӕ ф ы д ы ф ы д к у ы д х о р д т а ?
– И с к ӕ й- и у н ӕ к у ы ʻ р ц а х с т а, у ӕ д- и у н ӕ с л ӕ у у ы н к о д т а й ӕ р а з ы, 

ц ӕ м ӕ й, ӕ х с и т г ӕ н г ӕ, б и р ӕ у ӕ л д ӕ ф с у л ӕ ф ы д а и к к а м, н ы д д ы м с т а и к к а м, 
н ӕ б а з ы р т ӕ д а р д ы л н ы з з ы л д т а и к к а м. А ф т ӕ м ӕ й- и у н ы с т ы р с т ӕ м, 
ӕ м ӕ- и у н ӕ д ӕ ф ы д ы ф ы д й ӕ м о н д ӕ г т ӕ н ы м м а р д т а.

Х ъ æ л д з æ  х а б æ р  т т æ



134

Йӕ зондджын фыдыфыды митӕ фӕцыдысты цъӕх бирӕгъы 
зӕрдӕмӕ:

– Алӕ-ма, уӕдӕ ӕхситгӕнгӕ фылдӕр сулӕф уӕлдӕф, ныттил дӕ 
базыртӕ ӕмӕ ныстыр уай.

Хуыргарк алӕууыд йӕ разы. Йӕ базыртӕ ныххоста йӕ фӕрстыл, 
ныхситт кодта...

Чысыл ӕддӕдӕр хуыргӕрчыты дзуг хызтысты. Cӕ тугыстӕджы 
фӕдис куы фехъуыстой, уӕд хъӕргӕнгӕ уыциу стъӕлфт фӕкодтой. 
Бирӕгъ сӕм кӕсгӕйӕ аззад, ӕмӕ хуыргарк бӕласмӕ стахти.

– Цы фӕдӕ, цы? – бирӕгъ ӕм касти хӕлиудзыхӕй.
– Мӕнӕ дӕн, – бынмӕ йӕм ӕрдзырдта хуыргарк.
– Ӕмӕ цы аразыс?
– Мӕ зондджын фыдыфыд-иу де ʻдылы фыдыфыдыл куыд худт, 

афтӕ дыл ӕз дӕр худын.

КАДДЖЫН ФЫДӔЛТЫ СИДТ
Бӕх нӕууыл хызти. Бирӕгъ ӕм бахъуызыд ӕмӕ йыл фӕхъӕр кодта:
– Мӕнӕ бӕх, хӕргӕ дӕ кӕнын!
– Де ʻгӕр калай, цъӕх бирӕгъ, кӕд мӕ рауӕлдай кодтай, уӕд мӕ 

дӕ кадджын фыдӕлтау кадджын хӕрд цӕмӕннӕ кӕныс?
– Ӕмӕ-иу уыдон куыд хордтой?
– Куыд, куы зӕгъай, уӕд-иу нӕ исчи куы бахаудта сӕ къухмӕ, уӕд-иу 

нӕууы иу кӕронӕй иннӕмӕ хорз фӕсимдтой немӕ, стӕй-иу дзӕбӕх куы 
стӕвд стӕм, уӕд-иу нӕ рабынӕй кодтой ӕмӕ-иу нӕ тӕвдӕй бахордтой.

Тӕвд фыдызгъӕлы кой бирӕгъы зӕрдӕмӕ фӕцыди.
– Алӕ-ма, уӕдӕ, ӕз дӕр мӕ кадджын фыдӕлты ӕгъдау ӕрымысон, 

– бирӕгъ бӕхы йӕ разӕй айста нӕууыл.
Асимдтой иуæрдӕм. Расимдтой иннӕрдӕм. Бӕх ӕй симгӕ-симын 

йӕхимӕ ӕрбауагъта хӕстӕг, ӕмӕ йын йӕ тых-йӕ бонӕй йӕ фӕстаг 
сӕфтæджытӕй ӕмцӕф ныккодта йе ʻфсӕр.

Ӕфсӕр асасти. Бирӕгъ атылди нӕууыл. Бӕх афардӕг кафгӕ йӕ 
хӕдзармӕ.

«Фыдӕй-фыртмӕ нын фыдгуыбынӕй куы фидис кӕнынц, нӕ цард 
лӕбурынӕй куы у, уӕд мӕ цы нӕ уагъта, цӕй кадджын фыдӕлты 
симдӕй симдтон?» – йе ̒ фсӕры рыстӕй йӕхи зӕххытыл хоста бирӕгъ.

БИРӔГЪ ӔМӔ УӔРЫКК
Бирӕгъ уӕрыччы ʻрцахста, ӕмӕ уӕрыкк нырдиаг кодта:
– Ма мӕ бахӕр, мӕн Хуыцау цард рӕсугъд кӕнынӕн рафӕлдыста!
– Дӕумӕ гӕсгӕ, мӕн та стонгӕй амӕлынӕн сфӕлдыста? – худӕгӕй 

йыл бакъӕцӕл бирӕгъ.

РУВАСЫ УӔРСТ
Арс, бирӕгъ ӕмӕ рувас слымӕнтӕ сты. Иухатт галы мард ссардтой. 

Арс дзуры бирӕгъмӕ:
– Айуар ӕй, Бегъырыхъо. Базонӕм дын дӕ рӕстдзинад.
– Цы уарын ӕй хъӕуы, – фӕкодта бирӕгъ. – Гал – дӕу, сӕр ӕмӕ 

къӕхтӕ – мӕн, тъӕнгтӕ – рувасы.
Нӕ фӕцыди бирӕгъы уӕрст арсы зӕрдӕмӕ. Смыхъхъ ӕй кодта, 

ӕмӕ бирӕгъ уӕнгсӕстытӕй ӕрхы смидӕг.
Арс ныр та рувасмӕ дзуры:
– Айуар ӕй, кӕлӕнгӕнӕг. Базонӕм дын дӕ рӕстдзинад.
– Де ʻгӕр калай, нӕ хистӕр, – бадиссӕгтӕ кодта рувас, – иу галӕй 

цы уаринаг ис? Деддӕ йыл багуыбыр у, ӕмӕ йӕхӕдӕг дӕр уым нӕ 
уыдзӕн ӕмӕ йӕ уӕрст дӕр.

Рувасы уӕрст фӕцыд арсы зӕрдӕмӕ. Ӕрбадти галы мардыл. Хӕр-
гӕйӕ йӕ куы иуæрдӕм аласы, куы – иннӕрдӕм, ӕмӕ дзы рувасмӕ 
дӕр йӕ гуыбыны дзаг згъӕлд.

ХЪУЛОН ЦӔСТӔНГАС
Комахсӕйнаг хуы хордта, хордта, снард ӕмӕ фӕйнӕрдӕм футтытӕ 

байдыдта:
– Кӕсут, хуыйы мыггаг? Хицаумӕ ӕз ахӕм бынаты дӕн, гъе!                   

Хъулон зӕрдӕ мӕм дары.
Уалынмӕ мит ныууарыди. Ралӕууыди Цыппурсы къуыри. Комах-

сӕйнаджы урс-урсид митыл рафӕлдӕхтой ӕмӕ йӕ раргӕвстой.
Хуытӕ йӕм тарстӕй кастысты ӕмӕ сӕ кӕрӕдзийӕн дзырдтой:
– Ох-х, ох-х, ох-х... Хицау дӕм хъулон цӕстӕй куы кӕса, уӕд уый 

цы амоны, цы?..

БУЛÆМÆРГЪ ÆМÆ ЦЪИУСУР
Мӕргътӕ фарстой булӕмæргъы:
– Цъиусур бирӕ стырдӕр куынӕ у дӕуӕй, ноджы дыууадӕс ӕвзаджы 

куы зоныс, уӕд дӕ куы ʻрсуры, уӕд фӕдис ныхъхъӕр кӕнын дӕр 
цӕмӕннӕуал фӕзоныс?

– Зонын ӕй, цъиусур дӕр мӕнӕй бирӕ стырдӕр нӕу. Дыууадӕс 
ӕвзаджы дӕр зонын, фӕлӕ цъиусуры куы ауынын, уӕд ме уӕнгтӕ 
адон вӕййынц, ӕмӕ ме ʻвзаг мӕ комы ныххауы.

ӔППӔЛОЙ УАСӔГ
Иу ӕппӕлой уасӕг кӕрты бӕдулты ʻхсӕн йӕ сӕр михтыл хафгӕ 

рацу-бацу кодта:
– Цымӕ ма зӕххы цъарыл мӕ сызгъӕрин къоппа, мӕ сырхзӕлдаг 

боцъо, мӕ кӕркӕ-мӕркӕ дымӕгӕй рӕсугъддӕр исты ис?
– Мӕнӕ мӕ къӕдз бырынкъ ӕмӕ мӕ цыргъ ныхтӕ! – арвӕй йыл 

йӕхи раскъӕрдта цӕргӕс.

РУВАСЫ ДЗУАПП
Рувасы ӕрцахстой ӕмӕ йӕ фӕрсынц:
– Сайын куыд базыдтай?
Уый сын афтӕ:
– Суадзут мӕ, ӕмӕ уын ӕй фенын кӕнон!

ӔГЪАТЫР ЦӔРӔГОЙ
Гӕдыйы фарстой:
– Зӕххы цъарыл иууыл ӕгъатырдӕр цӕрӕгой цы у?
– Кӕй зӕгъын ӕй хъӕуы, куыдз! – фӕцырд гӕды.
– Ӕмӕ ма уӕд гӕды та цы у? – йӕ хуыккомӕй ныцъцъыс-цъыс 

кодта мыст.

БИРÆГЪЫ ЗÆРОНД
Бирӕгъ базӕронд. Йӕ дӕндӕгтӕ азгъӕлдысты. Йӕ бон цӕуын нал 

уыд, ӕмӕ стонгӕй марди.
Уӕд рувасӕн афтӕ зӕгъы:

– Хъуамӕ къуылыхы ʻфсон скӕнон. Фыййӕуттӕм бацӕудзынӕн. 
Зӕгъдзынӕн сын: «Мӕ къӕхтыл нал лӕууын, мӕ фӕрсчытӕ пырх сты 
ӕмӕ, уӕ Хуыцаумӕ скӕсут, иу рынчын уӕрыччы хъус мын раттут». 
Ӕнхъӕл дӕн, мӕгуыры тӕригъӕд мын бакӕндзысты.

Рувас дӕр ӕй бацырд кодта, уый хорз ӕрхъуыды у, зӕгъгӕ.
Бирӕгъ ӕцӕг бацыди фыййӕуттӕм. Дзуры сын: «Мӕ зӕрыбон 

уӕ къухмӕ ӕрхаудта. Мӕ къах саст у. Мӕ фӕрсчытӕ пырх сты. Уӕ 
Хуыцаумӕ скӕсут, мӕгуыры тӕригъӕд мын бакӕнут. Иу рынчын 
уӕрыччы хъус мын уӕддӕр раттут, стонгӕй мӕлын».

Фыййӕутты дӕр ӕндӕр ницы хъуыд: уӕдӕ нӕ къухмӕ ӕрхаудтӕ, 
зӕгъгӕ йӕ райдыдтой нӕмын, стӕй йӕ марды ̒ фсон былӕй атылдтой.

Куы ̒ рчъицыдта, уӕд ӕм рувас бацыд ӕмӕ йын афтӕ: «Рабад. Ныр 
ӕцӕг цъӕлтӕ ӕмӕ пырхытӕ сты дӕ къӕхтӕ дӕр, дӕ фӕрсчытӕ дӕр. 
Ныр дын, чи зоны, ӕцӕг исчи фӕтӕригъӕд кӕна. Ӕрмӕст фыййӕут-
тӕ – нӕ».

ХЪÆДЫНДЗ ÆМÆ НУРЫ
Хъӕдындз ӕппӕлыд йӕхицӕй:
– Мӕнӕй хӕрзконддӕр нӕй. Мӕ уӕлӕдарӕс – цалдӕр фӕлысты, 

иууылдӕр – мӕ уӕлӕ хуыд. Хуры чызг дӕр мӕм бахӕлӕг кӕндзӕни.
Нуры дӕр ӕппӕлыд йӕхицӕй:
– Уый мӕнӕй хӕрзконддӕр нӕй! Мӕ уӕлӕдарӕс – цалдӕр фӕлыс-

ты, мӕ уӕлӕ – уӕнггай барст, уӕнггай хуыд. Ницы мын хуры бон у, 
ницы – уазалы.

Хъӕдындз ӕмӕ нуры сӕ кондӕй афтӕ ӕппӕлыдысты, ӕмӕ зӕххӕй 
схаудтой.

Уыцы рӕстӕджы быдыргӕсы чызг зылди быдырыл. Куы сӕ федта, 
уӕд сӕ байрад:

– Адон иугӕр сӕхи ныррӕсугъдтӕ кодтой, уӕд сӕ афон ӕрцыд, 
ӕмӕ сӕфынӕн ӕвгъау сты, – ӕмӕ сӕ йӕ хызыны ныппӕрста.

МЫСТ ÆМÆ ДОМБАЙ
Мыст домбайы дӕлбазыр ӕрцарди. Фӕлӕ домбай базмӕлы, ӕмӕ 

кӕс – мыст йӕ хуыккомы смидӕг. Домбай ныззӕмбы, ӕмӕ кæс – мыст 
фӕтары...

Афтӕ ӕппынӕдзух домбайӕ фӕдисы лӕууыд йӕ уд.
Уӕд ын иухатт домбай афтӕ:
– Ныр дыл цы уынгӕджы бон и, мӕ сыхаг уай. Дӕхи ӕмсӕртимӕ 

ӕрцӕр, ӕдас сӕ уӕддӕр уыдзынӕ.
Мыст та йын загъта:
– Дӕ азарӕй басудзон, мӕ паддзах, ам мын ӕрмӕст дӕуӕй у тас, 

ӕмӕ дӕ исты хуызы хиздзынӕн мӕхи, ардӕм мӕм дӕ тӕссӕй зулмӕ 
ӕрбакӕсын дӕр ничи ӕрбауӕнддзӕни. Уым та мыл хъӕды цъиутӕ 
дӕр тых сты. Куыд уынгӕджы фӕдӕн, цалӕй сӕ хизон мӕхи?

МАЙМУЛИ ÆМÆ АДÆЙМАГ
Зондджын лӕджы фарстой:
– Маймули ӕмӕ адӕймагӕн исты ис иумӕйагӕй?
Уый сын афтӕ:
– Сӕ зонд. Маймулийӕн бӕласы уынгӕг мӕрайы, куыд ӕй фена, 

афтӕ сӕкӕры къӕртт ныппарынц. Уый мæрайы нытътъыссы йӕ дзӕм-
бы, ссары йӕ, фӕлӕ дзӕмбы тымбылӕй мӕрайӕ сласын нал фӕкомы. 
Сӕкӕры къӕртт аппарын та маймулийы цӕст нал фӕуарзы. Ӕмӕ йӕ 
афтӕмӕй ӕрцахсынц.

Адӕймаг дӕр афтӕ у. Нозт ын йӕ разы ӕрӕвӕрынц. Фӕзоны йӕ, 
куы бануаза, уӕд дзы йе сӕфт ссардзӕнис... Фӕлӕ йӕ ныууадза, уый 
йӕ цӕст нал фӕуарзы, ӕмӕ дзы фесӕфы.

БӔХЫ САРГЪ
Иу хӕрӕг йӕ хицауимӕ загъд самадта:
– Куыд дӕм кӕсы, мӕныл бӕхы саргъ не сфидаудзӕни?
– Бӕхы саргъ та дыл куыннӕ сфидаудзӕни, фӕлӕ бӕхты дугъ дӕр 

рафидаудзӕни дӕуӕй? – ныууырдыг ӕм хицау дӕр.

                            * * *
М æ т а л и с м а н, ф ы д æ й м æ х и з
З ы н т ы, у ы н г æ д ж ы б о н т ы, х а с т ы,
Ф æ с м о н т ы, у д х æ р æ н т ы, м а с т ы:
У ы р ы д б о н с а р æ з т а м ц æ д и с.

К у ы с и с о й н и у г æ й æ ф æ д и с
М æ ф æ р с т ы д е н д ж ы з ы г у ы л ф æ н т æ, 
К у ы н æ р о й с а у м и г ъ т æ г у ы л ф г æ н г æ, – 
М æ т а л и с м а н, ф ы д æ й м æ х и з.

К æ м д æ р, æ н д æ р б æ с т ы ф ы д н и з
К æ н æ æ р х æ н д æ г м æ н к у ы х æ р а,
К у ы с т ы х с о н к а р з х æ с т ы ц æ х æ р ы, –
М æ т а л и с м а н, ф ы д æ й м æ х и з.

О, у д ы у а з ф æ р д ы г, й æ и с,
Æ р в о н, æ х ц о н т æ м æ н – ф æ л и в æ г …
М æ н æ й г а д з р а х а т æ й ф æ л и д з æ г …
М æ т а л и с м а н, ф ы д æ й м æ х и з.

Ф æ х æ с с м æ з æ р д æ й æ н й æ р и с,
Ц æ м æ й т а м а с н о г у а к æ д д æ р б о н;
Х æ р з б о н, м æ н ы ф с; æ р х у ы с с, м æ ф æ н д о н.
М æ т а л и с м а н, ф ы д æ й м æ х и з.

Х Ъ О Д З А Т Ы Æ х с а р ы т æ л м а ц

А. П у ш к и н ы 2 2 5 аз ы бо н м æ



1 4 0

Х Æ Й Р Æ Д Ж Ы Т Ы Х А Б Æ Р Т Т Æ

* * *
Н ӕ с ы х ӕ г т ы у с х ӕ й р ӕ д ж ы т и м ӕ б а с т у ы д и с. Ӕ х с ӕ в- и у а ц ы д 

с ӕ х и ц ӕ й ӕ м ӕ т а- и у б о н ы ц ъ ӕ х т ы л ф ӕ з ы н д. А ц ы х а б а р с ӕ б и н о н т ӕ 
а д ӕ м ӕ н н ӕ х ъ ӕ р к о д т о й, х у д и н а г с ӕ м к а с т.

И у м ӕ й д а р ӕ х с ӕ в с ӕ с ы х ӕ г т ы л ӕ г б а л ц ӕ й ӕ р б а з д ӕ х т ӕ м ӕ, к у ы д -
д ӕ р с ӕ к у л д у а р б а й г о м к о д т а, а ф т ӕ й ы л и у к у ы д з й ӕ х и н ы ц ц а в т а, 
н ӕ й ӕ у а д з ы м и д ӕ м ӕ. Л ӕ г й е м ӕ б и р ӕ ф ӕ х ъ у ы р д у х ӕ н к о д т а, ф ӕ л ӕ 
д о н – х и д ы б ы н т ы, н и ц ы й ы н ф ӕ р а з ы. У ы и м ӕ к у ы д з р ӕ й г ӕ н ӕ к о д т а.

Ц ы б а к ӕ н о н, з ӕ г ъ г ӕ, л ӕ г а х ъ у ы д ы к о д т а, й ӕ д з ы п п ӕ й с п и ч к ӕ т ы 
к ъ о п п ф е л в ӕ с т а ӕ м ӕ д з ы с с ы г ъ т а. Б а п п ӕ р с т а й ӕ к у ы д з ы ц ӕ с г о м ы л, 
ӕ м ӕ у ӕ д к у ы д з ӕ р б а й с ӕ ф т. Б ӕ л ц ц о н х ӕ д з а р м ӕ б а ц ы д, ӕ х с ӕ в ӕ р б а-
х о р д т а ӕ м ӕ й ӕ х и т ъ а х т и н ы л ӕ р у а г ъ т а, н и к ӕ м ӕ н н и ц ы з а г ъ т а.

Р а й с о м ӕ й й е ‘ ф с и н м ӕ с ы х ӕ г т ы ч ы з г ӕ р б а у а д т а р с т х у ы з ӕ й ӕ м ӕ 
й ӕ с ӕ х и м ӕ а х у ы д т а. К у ы ‘ р б а ц ы д, у ӕ д ӕ й л ӕ г ф ӕ р с ы: « К ӕ м у ы д т ӕ 
а ф т ӕ р а д ж ы ? » « К ӕ м у ы д т ӕ н, к ӕ м, з ӕ г ъ г ӕ, к у ы ф ӕ р с а й, у ӕ д Ф а р у з т ӕ м 
б а у а д т ӕ н. Д ы с о н ы н ч и д ӕ р й ӕ ц ӕ с г о м с п и ч к ӕ й ӕ б а с ы г ъ т а, ӕ м ӕ й ы н 
ӕ й х о с ӕ й б а й с ӕ р с т о н », – д з у а п п р а д т а у с.

У ӕ д ӕ й ф ӕ с т ӕ м ӕ Ф а р у з ы л к у ы р ы с м ӕ д з ӕ у ӕ д ж ы н о м б а з з а д.

Р а дз ы р д т а й ӕ Х ъ у ы л а т ы И р ӕ, 6 0- а з дз ы д.
Н ы ф ф ы с т а й ӕ Дз у ц ц а т ы А м ы р а н, Дз ӕ у д ж ы х ъ ӕ у, д е к а б р ь, 1 9 9 2 а з

* * *
У ы д и с з ы м ӕ г о н х ъ ы з т б о н. М ӕ  ф ы д ы ф ы д а р а с т х ъ ӕ д м ӕ с у г т ӕ 

л а с ы н м ӕ. К ӕ с ы, ӕ м ӕ с т ы р д у р ы с ӕ р б а д ы и у ӕ н ӕ д а с т л ӕг, й ӕ с ӕ р ы л 
– з ӕ р о н д б у х а й р а г х у д, й ӕ у ӕ л ӕ – д ӕ р д д ж ы н ц у х ъ х ъ а, й ӕ а с т ӕ у ы л – 
х ъ а м а. Х ӕ с т ӕ г ӕ м к у ы б а ц ы д, у ӕ д ӕ й б а з ы д т а – у ы й у ы д ӕ х х у ы р с т 
л ӕ г, й ӕ н о м – И у а н е. А м ц ы м и к ӕ н ы с, з ӕ г ъ г ӕ й ӕ а ф а р с т а. « А у, у ы й 
т а ц а в ӕ р ф а р с т у ? Н ӕ з о н ы с, а б о н д о н ы с к ъ ӕ ф ӕ н т ы б ӕ р ӕ г б о н у, у ы й ? 
Ф ӕ л т а у ц о м м е м ӕ д о н ы б ы л м ӕ, ӕ м ӕ н ӕ х и х о р з ф е н ӕ м. А ц ы б о н д з ы 
х ӕ р д, н о з т к ъ у б а л м ӕ в ӕ й й ы. Ч ы н д з ы т ӕ и у у ы л д ӕ р у ы м в ӕ й й ы н ц, 
и с к ӕ у ы л д з ы д ӕ ц ӕ с т ӕ р ӕ в ӕ р д з ы н ӕ », – д з у а п п р а д т а И у а н е.

М ӕ ф ы д ы ф ы д ы н н ӕ р а з ы к о д т а, х ъ ӕ д м ӕ, д а м, ц ӕ у ы н, ӕ м ӕ м ы н 
ф а д а т н ӕ й. Ф ӕ л ӕ й ӕ И у а н е ф ӕ с т а г м ӕ у ӕ д д ӕ р с р а з ы к о д т а, ӕ м ӕ а р а с т 
с т ы. Д о н ы б ы л у ы д б и р ӕ а д ӕ м: ч ы н д з ы т ӕ, н ӕ л г о й м а г ф ӕ с и в ӕ д. С и-

А д æ м о  с ф æ л д ы с т а д

мынц, сӕ къӕрцц-къӕрцц уӕларвмӕ хъуысы. Сӕ къухтыл ӕрхӕцыды-
сты Иуане ӕмӕ мӕ фыдыфыдӕн дӕр, ӕмӕ хъазт йӕ тӕмӕны бацыд.

Иуафон иу лӕг (хӕрзгӕнӕг ӕнӕзӕгъинӕгтӕй) фӕлӕууыд мӕ фы-
дыфыды къахыл ӕмӕ йын йӕ хъусы сусӕгӕй бадзырдта: «Хорз лӕг, 
дыккаг хатт кафын мауал баком, цыфӕнды хатыд дӕм куы кӕной, 
уӕддӕр. Хӕргӕ дӕр мацы бакӕн, науӕд дын ӕгасӕй аирвӕзӕн нал 
ис. Ма бакӕс де ‘мбалы коммӕ дӕр, уый дӕр сымахӕй нӕу».

Симд куы фӕци, уӕд иу рӕсугъд сылгоймаг мӕ фыдыфыдмӕ 
дзуры, цом, мемӕ ракаф, зӕгъгӕ, фӕлӕ йын не сразы. Уӕд та йӕм 
ноджы рӕсугъддӕр сылгоймаг ныххатыд: «Цом, мемӕ акаф, ӕз дӕ 
усӕй цӕмӕй ӕвзӕрдӕр дӕн? Ӕрбакӕс-ма мӕм, мӕ цӕсгомӕй хуртӕ 
ӕмӕ мӕйтӕ куыд худынц! Ракаф, фӕсмон фӕкӕндзынӕ». Фӕлӕ та 
уымӕн дӕр не сразы, йӕ зӕрдыл дардта, йӕ хъусы йын сусӕгӕй лӕг 
цы загъта, уыцы ныхас. Фынгыл дӕр къӕбӕр йӕ дзыхмӕ нӕ систа.

Куы бамбӕрста, Иуане дӕр хӕйрӕг кӕй у йӕ зонгӕ ӕххуырст 
лӕджы хуызы ӕмӕ йӕ ардӕм сайгӕ ӕркодта, уӕд йемӕ схъуырдухӕн, 
ӕмӕ сын хылмӕ асайдта. Иуанейы дамбацайӕ фехса, зӕгъгӕ, афтӕ 
Иуане-хӕйрӕг мӕ фыдыфыды къахӕй бакъуырдта, ӕмӕ дамбаца 
кӕдӕмдӕр асхъиудта. Уыцы рӕстӕг хур скаст, ӕмӕ хӕйрӕджытӕ 
хуры рухсӕй фӕтарстысты, цӕст сӕ нал ауыдта.

Дыккаг бон мӕ фыдыфыд хабар радзырдта йе ‘рдхордӕн, ӕмӕ 
иумӕ ацыдысты дамбаца агурӕг. Дамбаца ифтыгъдӕй ссардтой, 
хӕйрӕджыты фынг кӕм уыд, уым дыууӕ дуры ‘хсӕн.

Радзырдта йӕ Бутаты Тамарӕ, 65-аздзыд.
Ныффыста йӕ Дзуццаты Амыран, Дзӕуджыхъӕу, декабрь, 1992 аз

* * *
Уӕд нӕ бинонтӕ Сындзыхъӕуы цардысты. Нӕ сыхы уыд ус-би-                           

рӕгъ. Зыдтой йӕ хъӕуы цӕрджытӕ иууылдӕр. Цуанӕттӕ-иу ыл 
хъӕды дӕр сӕмбӕддысты.

Иухатт ме ‘фсымӕр ӕнафоны сыхаг хъӕуӕй нӕхимӕ ӕрбацӕйцыд. 
Цыди доны былтыл, нарӕг къахвӕндагыл. Куыроймӕ куы бахӕццӕ, 
уӕд кӕсы, ӕмӕ къӕйыл – кӕйдӕр дзаумӕттӕ. Куыд сӕм фӕцӕй-
ӕвнӕлдта, афтӕ йӕм райхъуыст сылгоймаджы дзурын: «Ма сӕм 
бавнал, фыдбылызы бахаудзынӕ».

Ме ‘фсымӕр сылгоймаджы уайтагъд йӕ хъӕлӕсӕй базыдта. Уый 
уыдис нӕ хъӕуккаг ус-бирӕгъ, ӕмӕ йын афтӕ зӕгъы: «Гъер дӕр ма нӕ 

басӕтдзынӕ, ус-бирӕгъ кӕй дӕ, ууыл. Базыдтон дӕ, дӕхи мауал ӕмбӕхс, 
рацу хӕстӕгдӕр». Ус-бирӕгъ фӕмӕсты ӕмӕ йӕ ралгъыста: «Гъемӕ мӕ 
кӕд базыдтай, уӕд цӕргӕ-цӕрӕнбонты дӕ фӕрстыл фӕхуысс, уӕлӕмӕ 
мауал рабад». Ме ‘фсымӕр уӕдӕй фӕстӕмӕ уӕззау рынчын фӕцис, 
цынӕ дохтыр, цынӕ дӕснымӕ йын фӕцыдыстӕм, ахӕм нал баззад, 
фӕлӕ хуыссӕнӕй нал рахызт, ус-бирӕгъы ӕлгъыст ыл ӕрцыд.

Радзырдта йӕ Хацъӕты Ритӕ, 64-аздзыд. 
Ныффыста йӕ Дзуццаты Амыран, Сындзыхъӕу, февраль, 1992 аз

* * *
Уыди 1941 аз. Нӕ бинонтӕ уӕд Сындзыхъӕуы цардысты. Нӕ хӕ- 

дзар уыдис хъӕугӕрон, цӕхӕрадонӕй чысыл фалдӕр та – быдыр ӕмӕ 
ӕртӕ обауы – Нӕртон обӕуттӕ сӕ хуыдтой. Иу дзы уыд бӕрзонддӕр, 
иннӕ дыууӕ та – ныллӕгдӕр.

Иубон (кӕцы мӕй уыдис, уый хорз нал хъуыды кӕнын) фӕцӕйцыд-
тӕн мӕ чындзы цӕгатмӕ. Куыддӕр стырдӕр обауы размӕ бахӕццӕ 
дӕн, афтӕ дын кӕсын, ӕмӕ обауы сӕр иу лӕг хуыссы, йӕхи уӕлгоммӕ 
дӕргъӕй-дӕргъмӕ ауагъта. Афтӕ дынджыр уыд, ӕмӕ ӕз йӕ уӕрагмӕ 
дӕр нӕ сыххӕссыдаин.

Ӕз, кӕй зӕгъын ӕй хъӕуы, тынг фӕтарстӕн ӕмӕ цӕуын налдӕр 
размӕ уӕндыдтӕн, налдӕр фӕстӕмӕ. Искӕмӕ ныхъхъӕр кӕнон, зӕгъ-
гӕ, куыддӕр ахъуыды кодтон, афтӕ мӕм лӕг обауы сӕрӕй ӕрдзырдта: 
«Тагъд тынг ӕвзӕр замантӕ скӕндзӕн». Уыйадыл цыдӕр фӕци. Ӕз 
цасдӕр рӕстӕг сагъдауӕй аззадтӕн, стӕй дарддӕр мӕ цыды кой кодтон.

Мӕ чындзы цӕгатмӕ куы бахӕццӕ дӕн, уӕд сын хабар радзырд-
тон. Чындзы мад уый куы фехъуыста, уӕд дын афтӕ куы фӕкӕнид: 
«Мӕ хӕдзар куыд айхӕлд, дысон уыцы дынджыр лӕджы нӕ сыхаг 
дӕр федта обауы сӕр, ӕмӕ уымӕн дӕр загъта, тагъд, дам, тынг ӕвзӕр 
замантӕ скӕндзӕн».

Уыцы хабарыл къуыри рацыдаид, афтӕ ӕцӕгдӕр хъӕумӕ сыхъуыст 
ӕвзӕр хабар – райдыдта Фыдыбӕстӕйы Стыр хӕст. Фӕстӕдӕр мын 
мӕ чындзы мад куыд бамбарын кодта, афтӕмӕй уыцы дынджыр лӕг 
уыдис ӕнӕзӕгъинӕгтӕй. Уыдонӕй дӕр, дам, хӕрзгӕнджытӕ вӕййы.

Радзырдта йӕ Дзугкойты Заретӕ, 65-аздзыд.
Ныффыста йӕ Дзуццаты Амыран, Дзӕуджыхъӕу, декабрь, 1992 аз

М Æ Й Ы Ц А У Т Ы Л А Ф Æ Л Г Æ С Т
► 3 1 м а й ы  Г а г л о й т ы А л а н ы б а р д з ы р д м æ  гæ с г æ  ж у р н а л « М а х 

д у г »- ы с æ й р а г р е д а к т о р Х е т æ г к а т ы О к с а н æ й æ н л æ в æ р д æ р ц ы д 
Х у с с а р И р ы с т о н ы с г у ы х т ж у р н а л и с т ы к а д д ж ы н н о м.

► 6 и ю н ы  А л е к с а н д р П у ш к и н ы ю б и л е й ы к а д æ н Дз æ у д ж ы х ъ æ у ы й æ 
н о м ы л с к в е р ы у ы д к а д д ж ы н æ м б ы р д. А р х а й д т о й д з ы н æ р е с п у б л и к æ й ы 
С æ р г ъ л æ у у æ г æ м æ Х и ц а у а д ы а д м и н и с т р а ц и й ы б æ р н о н к у с д ж ы т æ, 
Р Ц И- А л а н и й ы к у л ь т у р æ й ы м и н и с т р ы х æ д и в æ г Р æ м о н т ы М а р и н æ,  
р е с п у б л и к æ й ы Х æ л а р д з и н а д ы х æ д з а р ы р а з а м ы н д, Р Ц И- А л а н и й ы 
Ф ы с д ж ы т ы ц æ д и с ы с æ р д а р ы х æ с т æ æ х х æ с т г æ н æ г Х оз и т ы Б а р и с, с ф æ л -
д ы с т а д о н о р г а н и з а ц и т ы у æ н г т æ, æ х с æ н а д ы м и н æ в æ р т т æ, с т у д е н т т æ 
æ м æ с к ъ о л а д з а у т æ, ч и н ы г д æ т т ы к у с д ж ы т æ æ м æ п о э з и у а р з д ж ы т æ .

► 6 – 9 и ю н ы  М æ с к у ы й ы ц ы д ч и н г у ы т ы ф е с т и в а л ь « С ы р х ф æз ». А р æз т 
ц æ у ы д æ с æ м х а т т. А р х а й д т о й дз ы к у ы д з ы н д г о н д р а у а г ъ д æ д т æ, а ф т æ, 
н ы р и д æг æ н у ы ц ы х ъ у ы д д а д ж ы ф ы ц ц а г к ъ а х дз æ ф т æ ч и к æ н ы, а х æ м т æ 
д æ р, æ д æ п п æ т æ й 5 6 р ег и о н ы м и н æ в æ р т т æ , 4 0 0 р а у а г ъ д а д ы. Ц æг а т И р ы-
с т о н а д æ м ы р а з м æ р а х а с т а р а у а г ъ д а д т æ  « И р », « Р е с п е к т », « С е м », « П е р о и 
к и с т ь », « П р о е к т- П р е с с » æ м æ И П Х а р к и л а дз е Х у с с а р И р ы с т о н æ й. С т е н д 
б а ц æ т т æ к о д т а р е с п у б л и к æ й ы М ы х у ы р ы к о м и т е т. 

► 1 1 – 1 2 и ю н ы  нæ  р е с п у б л и кæ  с бæ р æ г к о д т а Уæ р æ с е й ы б о н æ м æ, 
И р ы с т о н У æ р æ с е и м æ  к у ы б а и у, у у ы л 2 5 0 а з ы кæ й с æ х х æ с т, у ы й ю б и л е й. 
Д ы у у æ  б о н ы дæ рг ъ ы Р Ц И- А л а н и й ы х ъ æ у т ы æ м æ  г о рæ т т ы а ц ы д ы с т ы 
дз ы л л о н м а дз æ л т т æ  д ы у уæ  в а з ы г д ж ы н и с т о р и о н ц а у ы фæ д ы л. К æ р о н б æ т-
т æ н м а дз а л ы т а Дз æ у д ж ы х ъ æ у ы С æ р и б а р ы ф æз ы б æ р æ г б о н ы к о н ц е р т ы 
а з а р ы д У æ р æ с е й ы сг у ы х т а р т и с т к æ Д ж и о т ы В е р о н и к æ. Й е м æ  с ц е нæ м æ 

р а ц ы д Ц æг а т И р ы с т о н ы М а р и и н а г т е а т р ы ф и л и а л ы с и м ф о н и о н о р к е с т р.

